
ЦІЫХУФІ ЗЭРЫПСЭУР И ІЭДАКЪЭЩІЭКІЫРЩ

Мы тхылъыр зи ІэдакъэщІэкІ адыгэлІ щэджащэм и цІэ пэжыр Зэкерия Зихьнищ, 
адыгэхэм я абэдзэхэ лІакъуэм (абазэхэ зэратхым куэдыр щегъауэ) и Баж унагъуэм 
щыщщ. Ди адэшхуэхэр адэжь щІыналъэм щрахуам щыгъуэ (1864) Анэдолэм и Токат 
къалэм къедзауэ Эрбаа районым щагъэтІысахэм ящыщщ и унагъуэр. И унагъуэми 
езым и гъащІэм и къекІуэкІыкІами икуу дыщымыгъуазэ пэтми, унагъуэ зэриІар, Сэр-
мэт, Сеит жаІэу щІалитІрэ Сервер жаІэу зыпхъурэ зэриІэр дощІэр. Ауэ дауи, Зэкерия 
Зихьни нэхъ къызэрацІыхури, щІыхь щІыхуащІри мис мы и ІэдакъэщІэкІращ. 

Зэкерия Зихьни, зи щхьэ зылъытэж дэтхэнэ зы адыгэми хуэдэу, сыт хуэдэ Іуэху, 
ІэнатІэ пэрыувами, сыт хуэдэ къулыкъу къыхуагъэфэщами ар псом нэхърэ нэхъыфІу 
зэригъэзэщІэным хущІэкъут. Ар апхуэдизкІэ лэжьакІуэт, цІыху пэжт, захуэт икІи дзыхь 
зыхуащІ адыгэлІ зэпІэзэрытти, япэрей дунейпсо зауэм и лъэхъэнэм (1915–1918 илъэс-
хэм), иджырей Тырку республикэм и уэрмэл щІыналъэм хиубыдэ Текирдагъ икІи Адри-
анополис къалэхэм уалийуэ щытрагъэуват. А лъэхъэнэм Истэмбыл Уэрмэл щІы кІапэм 
щыпсэуу щыта алыджхэр (урымхэр-грекхэр) къэралым къепцІыжыну хэт хуэдэу ягъэ-
къуаншэри я адэжь щІыналъэу Грециям лъэщыгъэкІэ яхужат. Япэрей дунейпсоу за-
уэр зэпури Инджылызхэр Истэмбыл щыдыхьам щыгъуэ, зэхэдзыншэу цІыху хейхэри 
я щІыпІэм зэрырахуам папщІэ ар зи лажьэ къэралыр ягъэмысат. Уалийуэ а щІыпІэм 
зэрыщытетам къыхэкІыу Зэкерия Зихьнии абыкІэ ягъэкъуаншэри лъэхъуэщым ира-
дзат. Абы къыхэкІкІэ Зэкерия Зихьни щтапІэу Мальтэ хытІыгум (щІыутІэм) щаІыгъащ 
1919–1921 илъэсхэм.

Зэкерия Зихьни, адыгэ къызэрыкІуэтэкъым, къэралым къулыкъушхуэ куэд 
щиІыгъат, адыгэбзэмрэ тыркубзэмрэ къищынэмыщІауэ инджылызыбзэри фІыу 
ищІэрт. Абы къыщымынэу, сыт щыгъуи лъэпкъ Іуэхум игъапэрт, абы теухуауэ еджэрт,
гупсысэрт. Арати, лъэхъуэщ папщІэу Мальтэ щаІыгъа илъэсхэм, «зи мыхъуми си 
лъэпкъым зы гуэркІэ сыщхьэпэнщ» жиІэри, Тыркум зыри зыщемыІуса хабзэм теухуа-
уэ мы тхылъыр щитхыну щІидзащ. А лъэхъэнэр дунейм и зэхэзэрыхьыгъуэт. Пщэ-
дей къэхъункІэ хъунур зыми ищІэтэкъым. Абы къыхэкІкІэ езым и цІэ дыдэр къыхи-
гъэщ хъуну къыщІэкІынтэкъыми, ину щІыхь зыхуищІ Къэзэнокъуэ Жэбагъы и цІэмрэ 
езым и адыгэ унэцІэу зы щІыпІи щамытха Бажымрэ цІэ тедзэу (псевдониму) къищ-
тащ. Итхахэр а цІэ тедзэмкІэ япэрауэ, Гусэр Уэсфи къыдигъэкІыу щыта «КавказыщІэ» 
журналым (1957–1961 илъэсхэм) пыбзыгъуэ пыбзыгъуэурэ (пыбзыгъуэ 24 хъууэ) 
щытраригъэдзащ. ИтІанэ ахэр Хьэткъуэ Яшар Багъ зэхуихьэсыжщ, зэригъэпэщыжри 
1969 гъэм Анкара тхылъу къыщыдагъэкІащ «Черкесиям щыІа жылагъуэ псэукІэмрэ 
хабзэмрэ» фІэщыгъэцІэ иІэу. А тхылъыр 2007 гъэм Кавказ фІыщІэ хасэм (Кафдавым) 
аргуэру къыдигъэкІыжащ «Адыгэхэм деж щыІа гъэсэкІэмрэ жылагъуэ псэукІэмрэ» 
фІэщыгъэцІэ иІэу. Мис, мы тхылъыр абы и адыгэбзэу аращ.

Пэжыр жытІэнщи, а тхылыр адыгэ псэукІэм, хабзэм теухуауэ тыркубзэкІэ къыдэкІа 
япэрей тхылъщ. Иджыблагъэ – 2009 гъэм «Адыгэ Хабзэ – этикэмрэ этикетымрэ» 
фІэщыгъэцІэ иІэу Тумэ Рэхьми Истэмбыл къыщыдигъэкІа тхылъыр жумыІэнумэ а 
Іуэхум теухуауэ тыркубзэкІэ къыдэкІа нэгъуэщІ тхылъи щыІэкъым. 

Баж Жэбагъы (Зэкерия Зихьни) и тхылъым кІэщІу къызэщІеубыдэр адыгэ псэукІэу 
диІам и дэтхэнэ лъэныкъуэри. Ар топсэлъыхьыр унагъуэм, зэрызэрышэ хабзэхэм, 
нысашэ хьэгъуэлІыгъуэхэм, сабий ІыгъыкІэ-гъэсэкІэм, тхьэмадэм, хьэщІагъэм, 
шхыныгъуэ-хэм, Іэнэ зехьэкІэм, адыгэ Іэщэ-фащэхэм, адыгэ пшыналъэ Іэмэпсымэхэм, 
къафэхэм, уІэгъэ зехьэкІэм, щІапщэм, хьэдэ хуэІуэхуэщІэхэм... Ар нэхъ мащІэ дыдэу 

зытепсэ-лъыхьар, хабзэм къызэщІиубыдэ адыгэ жылагъуэ зегъэкІуэкІэр; нэгъуэщІу 
жыпІэмэ, юридическэ системэр арауэ жыпІэ хъунущ. Ар иджырей лъэхъэнэм и юриди-
ческэ системэхэми лъабжьэ е гъуазэ яхуэхъун хуэдэу ди щІэныгъэрылажьэхэм – этно-
логхэм, философхэм, юристхэм къахутэн хуейуэ къэт Іуэхугъуэ уэимхэм ящыщу къы-
золъытэр.

Баж Жэбагъы, тегъэщІапІэ нэхъыщхьэу иІар, япэрауэ езым илъэгъуахэр, и нэгъум 
щІэкІахэр, итІанэ и нэхъыжьхэм деж щызэхихахэр, абы иужькІэ, Кавказым къакІуэри 
щилъэгъуахэр зытхыжа зекІуэтхыжхэм (путешественникхэм) инджылызыбзэкІэ ятхы-
жахэр аращ.

Дауи, Зэкерия Зихьни и щІалэгъуэм иджыри псэут ди адэжь щІыналъэм ирахуа ды-
дэхэр. Абы тыркубзи ящІэтэкъым икІи езым я къуажэхэм адыгэ хабзэр щызэрахьэрт. 
КъищынэмыщІауэ, абыхэми къаІуэтэжырт я адэшхуэхэм дэж адэжь щІыналъэм щалъэ-
гъуахэр, щызэхахахэр. Аращи, Зэкерия Зихьни итхахэр ІуэрыІуэтэж къудейуэ щымыту, 
адыгэ гъащІэм и пэжыпІэм щыщ пычыгъуэхэу убж хъунущ.

Зэкерия-Зихьни итхахэр, нэхъыбэмкІэ езыр зыщыщ абэдзэххэм (абазэхэхэм) зэра-
хьэу щыта хабзэхэр арагъэнкІэ хъунущ. Абы къыхэкІкІэ ар щІэныгъэрылажьэхэм, эт-
нологхэм, хабзэр зыфІэфІ къэбэрдей тхылъеджэхэм яфІэгъэщІэгъуэн икІи адыгэ хаб-
зэр, щІэныгъэ и лъэныкъуэкІэ фІэкІа мыхъуми зэуІуу зэфІэгъэувэжынымкІэ щхьэпэ 
зэрыхъунум шэч хэлъкъым. 

Хъуажь Фахьри



7

ХЭЗЫГЪЭГЪУАЗЭ

1919 гъэм къэрал лэжьапIэм ныбжькIэ сыIукIыжу сытIысыжа нэужь, къэна си 
гъащIэр пщIэншэу сымыгъэкIуэн гупсысэкIэ, си жеин сыхьэтхэр хэмыту, щыгъуа-
зэ сызэрыхъуну тхылъхэр сымыгъуэтами, си анэдэлъхубзэмрэ инджылыбзэмрэ 
дэIэпыкъуэгъу сщIыуэрэ дуней тхыдэм хэлъхьэныгъэрэ иджы псэухэмрэ къалъхуну 
ди щIэблэхэм тыгъэ яхуэхъун гугъэкIэ, си гум къина адыгэхэм я псэукIэмрэ я хабзэ-
хэмрэ зэхуэсхьэсыжри мы тхылъыр стхащ.

Мы тхылъым къыщысIуэтам и нэхъыбэр си лъэпкъым ядэслъэгъуауэ зэзгъэщIарэ 
зэхэсхарэщ. Тхылъыр щыстхым, адрей адыгэ лъэпкъхэм я хабзэхэм сытелэжьыхьы-
факъым. Нобэ къыздэсым ди лъэпкъ хабзэм теухуауэ зыри зэрамытхам щхьэкIэ, си 
жагъуэ зэрыхъущи, мы тхылъыр ныкъуэу къонэр. Илъэс 15 ипэ Адыгэ Хэкум къикIа 
ди нэхъыжьыфIхэр щыпсэуам мыпхуэдэу зы тхылъыр птхыжыныр, дауи, нэхъ тыншт, 
икIи нэхъ дахэ хъунут. Ауэ, нобэ дызэупщIын зыри къызэрымынэжам папщIэ, хабзэ 
гуэрхэр сызэрыхуейм хуэдэу зэрызмытхыжыфар си жагъуэщ. КIуэ аращи, нэмытхы-
сауэ къэнахэр нэхъыфIыр зытхыжын си къуэшхэм я пщэрылъщи, тегушхуэн гугъэкIэ 
стхащ.

Адрей адыгэ лъэпкъхэм я тхакIуэхэм я хабзэхэр ятхыжмэ, си гуныкъуагъэр зэ-
рагъэпэщыжынущ, икIи «Адыгэ-черкес»-кIэ еджэу тхыдэм хыхьа мы лъэпкъым и 
тхыдэми, дуней лъэпкъхэм я тхыдэми я фIыгъэ екIынущ.

1921 гъэ, гъатхапэм и 15.
Жэбагъы Баж (Зэкерия Зихьни)

ЗЭКЕРИЯ ЗИХЬНИ
(Жэбагъы Баж)

1864 гъэм адыгэхэр я Хэкум ирахуа нэужь, Эрбаа лъэныкъуэмкIэ хэщIапIэ зыщIа 
абэдзэх Баж унагъуэм и бынщ. Къэзанокъуэ Жэбагъы апхуэдизу и гум дыхьащи, езым 
цIэлейуэ «Жэбагъы» зыфIищыжат.

Япэ Дунейпсо зауэм Текирдагъ Мутасаррафыгъэрэ Эдирнэ къалэм и уэлийуэ щы-
тащ. Уэлийуэ щытетам Истамбылым дыхьа инджылызхэм яубыдри Мальтэ хытIыгум 
щтапIэ яхуащ.

Адыгэ унагъуэм и псэукIэмрэ я гъэсэныгъэмрэ я хабзэм теухуауэ дымыщIэж 
зыкъом итхыжри, ди лъэпкъ тхылъеджэхэм фэеплъу къытхуигъэнащ.

И хьэдрыхэр Тхьэм дахэ ищI.

Кафдав.

Теплъэм щысхэм сэмэгумкIэ ещанэр мы тхылъыр зытха Баж Зэкерия Зихьнищ. 
Сурэтым къэлъагъуэ гупыр 1920 гъэм инджылызхэм Мальтэ хытIыгум щтапIэ яхуахэращ.

АДЫГЭХЭМ Я ГЪЭСЭНЫГЪЭМРЭ Я ПСЭУКIЭМРЭ
ЖЫЛАГЪУЭМ КЪАХИПЩЭХЭР

ЦIыхур, дыкъэзыухъуреихьымрэ жылагъуэм къыхалъхухьу зэрапIым щхьэкIэ, 
дэтхэнэ лъэпкъым и жылагъуэм зэригъасэр, щIыпIэмрэ тхыдэмрэ я Iыхьэ куэд зэры-
хэлъыр къэтлъытапхъэщ.

Гъэсэныгъэр – узыхэтым задебгъэкIуныр аращ. ЦIыхур зыхэт лъэпкъым къы-
хилъхьа гъэсэныгъэ псоми нэхъ къыхэщыр зыхэс унагъуэхэмрэ къэзыухъуреихьым-
рэщ. Мыпхуэдэу щыхъукIэ цIыхухэм, лъэпкъхэм, я гъэсэныгъэм и гугъу щащIкIэ, 
я Iэгъуэблагъэхэм дыхэплъэу я гъэсэныгъэм и хабзэхэмрэ мы хабзэхэр жылагъуэм, 
лъэпкъым дауэ зэригъэужьу, дауэ ирагъэфIэкIуэфами дыкIэлъыплъын хуейщ.

Сыт щхьэкIэ жыпIэмэ, гъэсэныгъэм ехьэлIауэ цIыхухэмрэ лъэпкъхэм яку дэлъ 
зэщхьэщыкIыныгъэхэр цIыхухэм я гъэсэным сыт хуэдизу елъытами, цIыхур зыхэсы-
хьа жылагъуэм и хабзэхэри зыхелъхьэр.

Дэтхэнэ цIыхури фIыри Iейри хэлъу къалъхур. Ауэ цIыхум езым папщIэ яуб-
зыхуауэ фIым, Iейм хуэкIуэнми ягъэсэнми зэлъытар, ар зыгъэзащIэр зыдэпсэу лъэп-
къым, жылагъуэм я пщэрылъщ. Абы къыхэкIкIэ цIыхухэм деж къыщымынэу, лъэпкъ-
хэм я гъэсэныгъэр зэщхьэщокIыр.

ЦIыху гъэсам зыхищIэхэр, и гупсысэхэр зыхэс лъэпкъым папщIэ фIым хуэкIуэмэ, 
IэпкълъэпкъкIэ узыншэмэ, зыхэсхэм ядэпсэухукIэ, хабзэкIэ, гупсысэкIэ ефIэкIуэнущ.

ЗыхищIэу, зыхимыщIэу щхьэусыгъуэ зыкъомым и гъэсэныгъэм елъыта цIыхупсэр, 
зыхэщIыкI гупсысэм хилъхьэхэр ди нэгу къыщIэдгъэхьэмэ, Хэкум и къэухъуреи-
хьымрэ лъэпкъым и гъэсэныгъэмрэ, зырагъасэ щIыкIэм къахуихьам утелэжьыхьы-
ныр игъуэу долъытэ.

АДЫГЭ ХЭКУР

Адыгэхэр щыпсэу щIыпIэр Хэкум и къуршхэм я дыгъэмыхъуэмрэ Керч хы 
жьанэм щыщIэдзауэ Ингур псыхъуэм нэсу хы ФIыцIэ Iуфэращ. БлэкIа лъэхъэнэм 
цIыхугъэм, хуитыныгъэм хущIэкъуу щыта мы Хэкур, и дахагъэкIэ, и теплъэкIэ 
зумыгъэнщIыну сурэт гъэщIэгъуэну ящIащ жыпIэмэ ущыуэнукъым. Псыжь, Тэрч 
щIыналъэхэмрэ хы ФIыцIэ Iуфэм щыщIэдзауэ укIуэтэхукIэ Iуащхьэмахуэрэ Казбекрэ 
бгыхэм я лъэгагъхэр 5642 метрэм щыщIэдзауэ мы Хэкур я лъэгагъыр щхьэхуэ-щхьэ-
хуэ зэтелъу, и мэз куухэр щхъуантIэ хъужауэ, мыбыхэм якухэми тафэрэ хъупIэхэм уи 
нэхэр щIэлыдыкIыу зы жэнэтщ жыпIэмэ ущыуэнкъым. Бгыщхьэхэр уэсу, и лъэгухэр 
мэзылъэу, бгыхэм къежэх псыхэр зэхэлъэдэжрэ псыхъуэшхуэ хъужхэу, и хъупIэхэр 
гъэмахуи-щIымахуи щхъуантIэу, псыхъуэхэм я Iэгъуэблагъэр удзылъэу, мин бжыгъэ 
къэкIыгъэ гъэгъам зэщIищтауэ игъэщIэращIэу, и мэзхэм псэущхьэ лIэужьыгъуэхэр 
хэсу, и щIыгулъыр куурэ бэву, тепсэр щэ бжыгъэкIэ къытекIэжу цIэрыIуэ хъуащи, 
цIыхухэм я псэуныгъэр езыгъэфIакIуэу зы щIыналъэщ.

Тхьэр мы щIыналъэм апхуэдизу къыхуэупсащи, ущеплъкIэ, гулъытэншэу укъэ-
нэфыркъым икIи уи жагъуэ зыщI зыгуэри хэплъагъуэфынукъым. И щIылъэм къы-
дагъэлъагъу и гъэпсыкIэм и хьэуам псынщIэу зэрызихъуэжыр, мы Хэкум и нэщэнэщ. 
ЩIылъэм утету удэплъеймэ, уафэм дэкIуэтейуэ, и инагъыр къэзыгъэлъагъуэ, и лъэ-
гагъэм бэрэ пшагъуэ зытелъ бгыхэр зымылъэгъуам фIэгъэщIэгъуэну йоплъ, ищхьэкIэ 
укъеплъыхмэ, уи нэм къиубыдым нэс щхъуантIагъэ куу зыщI тафэхэр, хъупIэхэр, 
мэзхэр, хы щхъуантIэр плъагъуныр теплъэ телъыджэщ. Адыгэ Хэкум и къуршхэм, и 
джабэхэм, и жыгхэм, и тафэхэм къэлъагъуэ мы фэ зэмылIэужьыгъуэхэм я дахагъэр уи 
гуапэ зэрыхъуу уи псэм зэрызыхищIэр къэпIуэтэныр икъукIэ гугъущ. Сыт щхьэкIэ 
жыпIэмэ, абыхэм къагъэлъагъуэр теплъэ сурэт телъыджэщ, абрагъуэщ икIи гъуни 
нэзи зимыIэщ. Абы зы жэнэт хуэдэу нэхугъэрэ кIыфIыгъэхэр, къыбгурымыIуэн теп-
лъэхэр, мин бжыгъэкIэ сурэтхэр щыплъагъунущи, ахэр пэрытхкIэ пхуэтхыфыну-
къым. «Абрагъуэщ, уитхьэкъуу, дахащэщ»… хуэдэ псалъэхэмкIэ ар къэпIуэтэныр, и 
лъэгагъэмрэ и дахагъэр зэрыпIуэтэн псалъэхэр фэрэ дахагъэрэ зимыIэ псалъэу къо-
нэр. КIэщIу жыпIэмэ, жэнэтыр нэхъ тыншу пIуэтэфынущ, абы нэхърэ.

Тхьэр мы Хэкум къызэрыхуэупсам и дахагъэм еплъу и псэм зыхищIар урыс пащ-
тыхьым егъэщIагъуэри: «Тхьэм, хьэкъ нур хъу жиIэри, нур хъуащ» Iэятым къикIыр 
мис иджы къызгурыIуащ жиIэри, дуней дахагъэм папщIэ къеха Iэятыр ипэ дыдэм 
деж къыжиIэжащ.

Мис Хэкум и къэухьым и дахагъэр, и лъапIэныгъэр абы щыпсэу адыгэ-
хэм ефIэкIуэныгъэ хипщэри, абыхэм я гур Хэку фIылъагъуныгъэкIэ щызыбзэу, 
зыхэщIэныгъэ, лъэкIыныгъэ Iэджи, зыщыгугъыныгъэ, лэжьакIуэфI, лIыгъэрэ еры-
щагъэрэ яхэлъу къэхъуныгъэ яхилъхьащ. Зэмыщхьыгъэрэ, щIыналъэ щхьэхуэхэм 
цIыхухэм гупсысэкIи ирехъу, IэпкълъэпкъкIи ирехъу, гуащIэшхуэ яхилъхьащ; гупсы-
сэр зыгъасэр, зыхэщIэныгъэмрэ и лъэкIыныгъэр нэхъыфI зыщI къэухьым шынагъуэ, 
хуэмыхугъэ хуэдэхэр егъэкIуэдри, цIыхур зэпIэзэрыту, губзыгъэу, и нэIэр трегъэт, сыт 
лъэныкъуэкIи зэгъэпэщагъэ хэлъу цIыхухэр къыхещIыкIыр.

Адыгэхэр щхьэхуитыныгъэр, гъэсэныгъэр пэжу зыгъэбжьыфIэр, къыпэщIэувэ 
мыхъуныгъэхэр и пIалъэм, мыгузавэу, ищIапхъэхэр къимыкIуэту ищIэу, цIыху лъэ-
щу зыфIэзых лъэкIыныгъэхэр къезытыр, шэч хэмылъу, зыщыпсэу щIыналъэмрэ зы-
дэпсэухэмрэщ. Мыпхуэдэу и къэухьыр зи дахагъэ щIыналъэм хуэныкъуэныгъэ иIэу 
цIыху утыкум къихьэфынкъым.

Абы щхьэкIэ гъэсэныгъэм хэлъ щэху псори езым зыхэзыпщэжа адыгэм и щэныр 
ефIэкIуэныгъэ лъэгапIэм нэсауэ, зыми емылъытауэ хуитыныгъэ иIэу ауэ закъуэныгъ-
эу зы цIыхущ.

1837 гъэм адыгэхэм илъэситIкIэ ядэпсэуа, якIэлъыплъу илъэгъуахэр зытхыжа 
инджылыз къэкIухьэкIуэ Мистер Джеймс Белл Адыгэ Хэкум зы щхьэзэ зэримылъ-
эгъуар гъэщIэгъуэн къыщыхъуауэ етхыжри, мыр къызыхэкIыр мы щIыналъэм и 
къэухьым щыщIэныгъэ зэримыIэм папщIэ цIыху ныкъуэдыкъуэ къызэрымыхъу-
ныр, Адыгэхэм я хасэхэм, я псэукIэм мыхъумыщIагъэ мыхъунымкIэ дэIэпыкъуэгъу 
зэрыхъур етхри, адыгэхэм дэтхэнэ Iуэхури псынщIэу икIи тыншу зэрызыфIахым и 
щхьэусыгъуэр я Хэкум къахилъхьауэ елъытэр. 

Мистер Белл, адыгэхэм щхьэзэ къащIыхэмыкIым и щхьэусыгъуэхэм и нэхъыщхьэр 
зэунэкъуэшхэр зэрызэмышэр къыхуэщIакъым (къыхэзыгъэщхьэхукIар дэращ.– А.И.).

Дэвид Уркварт Фирмэ зиIэ зэлI-зэфыз Беллхэ Кавказым щэн-къэщэхун IуэхумкIэ 
елэжьхэмэ, хэхъуэшхуэ зэрагъуэтыныр ягуригъэIуащ. Джеймс Беллращи, дунейм 
и щэн-щэхуным фIыуэ щыгъуазэт. Iуэхум щIимыдзэ ипэ Инджылыз Хамэ къэ-
рал IуэхухэмкIэ и министрым тхыгъэкIэ еупщIащ, Урысейр Кавказ хы Iуфэхэм зауэ 
зэрыщыIэмкIэ дуней псоми иригъэщIарэ иримыгъэщIарэ. Хамэ къэрал IуэхухэмкIэ 
и министр Лорд Пальмерстон тхыгъэкIэ жэуап иритыжащ, «Кавказ хы Iуфэхэм зауэ 
щыIэкъым, Урысейми, зауэ щыIэщ, жиIэу зы унафи къищтакъым, хы ФIыцIэр щэн-
къэщэхункIэ дуней псоми хузэIухащ», жиIэу жэуап къратыжащ. 

ЗэлI-зэфызым Виксен кхъухьыр бэджэнду къащтэри, шыгъукIэ из ящIащ. Тырку 
таможнэм хуит къащIри,1836 гъэм щIымахуэпэм и 21-м ЦIэмэз кхъухьесылIыпIэм и 
хъурзэр хым хидзащ. И хьэлъэр иунэщIыну хущIэмыхьэу махуищ дэкIа нэужь Урыс 
кхъухьыдзэм итхьэкъури Кърым хы Iуфэм яшащ.Мы хъыбарыр Инджылызым шызэ-
хахым: Уркварт, Лорд Пальмерстоным и тхыгъэхэмкIэ Урысейм и телъхьэу зэрыла-
жьэр иIуэтащ. Урысейми мы кхъухьыр шынагъуэм кърагъэлын гугъэкIэ яубыдауэ 
жаIэри дыхьэшхэн хъуахэщ.

Дэвид Уркварт Джеймс Беллыр тригъэгушхуэри 1837 гъэм мэллхъуэгъуэ мазэм 
и пэщIэдзэм «Арондель» кхъухьым и кхъухьыпщхэу Ватсазрэ Кадиррэ и гъусэу Ис-
тамбыл хыжьанэмкIэ хы ФIыцIэм техьахэщ.

Джеймс Белл щIымахуэр Кавказ Ищхъэрэм щрихащ. Анапэм щыщIэдзауэ Со-
хъумкъалэ нэс хы Iуфэр къызэхикIухьащ. Хьэджымыкъуэ Мухьэмэд, Бастыкъуэ 
Пщымаф (Пщымахуэ), Хьэудыкъуэ Мансур, Шурухъукъуэ Тыгъужь (Дыгъужь), 
Хьэжы Тыгъужьыкъуэ Къызбэч хуэдэ тхьэмадэхэмрэ дзэ пашэхэмрэ ицIыхуащ. 
Илъэгъуахэр махуэ къэс итхыжри, Инджылызым игъэзэжа нэужь, Кавказымрэ 
абы и щIыдэхъу адыгэхэр сыт лъэныкъуэкIи инджылызхэм яригъэцIыхун щхьэкIэ 
тхылъу къыдигъэкIащ (къыхэзыгъэщхьэхукIар дэращ. – А.И.).

ЖЫЛАГЪУЭХЭР

Жылагъуэм, Iэгъуэблагъэм я хабзэр, я фIэщхъуныгъэр, я щэным хуэдэу, я хасэ-
хэми мы лъэпкъым и цIыхухэм зэхуэдэ гъэсэныгъэ яхепщэр. Лъэпкъхэр цIыхухэм я 
гъащIэм икIэм нэс кIэлъыплъу, я лъым, я гупсысэм лъоIэсыр. Абы къыхэкIкIэ быныр 
адэ-анэм зэдапIамэ, лъэпкъми и бынщ, и цIыхущ. Абы къыхэкIкIэ жылагъуэр зыхуей 
цIыхухэмрэ и псэр зэсахэмрэ зы щэн яIэщ. Ахэм я гупсысэкIэм цIыхухъу-цIыхубзым 
елъытауэ хуэфащэ гупсысэкIэ, IуэхущIафэ яIэщ. Мыбы къыхэкIыу зэрылъэпкъыу 
зэхуэдэ къабзэу гъэсэныгъэ зэрыхилъхьэр гъэщIэгъуэну, мы гъэсэныгъэм нэхъыфI 
щхьэусыгъуэрэ еджапIэрэ зэрыщымыIэфыныр иджы нэужь сызытепсэлъыхьхэмкIэ 
наIуэ къэсщIынущ.

Адыгэхэм илъэс мин бжыгъэкIэ къагъэхъуа а хабзэхэр езыгъэфIэкIуар, шэч хэ-
мылъу, я Хэку, я Iэгъуэблагъэращ зи фIыщIэр. Сыт щхьэкIэ жыпIэмэ, езыхэм къагуп-
сысауэ «self education» – «езыр-езыру зызыгъэсэж щIыкIэ» зэраIэм къыхокI.

Адыгэхэм фIыуэ кIэлъыплъу анализ зымыщIахэр мы бгырыс къуажэдэсхэр да-
уэрэ хъуми я псэуныгъэ щэхухэм гу лъыдмытэу, псэуныгъэ ефIэкIуэн къызэра-
гъэхъуфар, дуней цIыхухэм нэхъыфIу гупсысэкIэ бзыгъэ, щабагъэ, лIыгъэ зэрахэлъ-
ым и акъыл зэрыхущIэмыхьэным къыхэкIыу мы жысIэхэр езгъэлей яфIэщIынущ. 
Ауэ я гупсысэкIэм тIэкIу текIуэтыкIыу набдзэгубдзаплъэу кIэлъыплъхэмэ, дэ жытIэр 
зэрыпэжымкIэ шэсу къэувынымкIэ шэч сиIэкъым.

ИкIэщIыпIэращи, адыгэхэр фIыуэ зыцIыхуа Белл, адыгэхэм я бзылъхугъэми, 
я хъулъхугъэми, хуэщIами, тхьэмыщкIэми ядилъэгъуа гуапагъэмрэ гъэсэныгъэм-
рэ егъэщIагъуэри мыхэр къеIуатэр: «ЯдэслъэгъуамкIэ къызгурыIуар мыращ: 
«ИпэжыпIэращи, адыгэхэр иджыри къэс сцIыхуа, зэхэсха, зджа лъэпкъ псоми 
гулъытэкIи, гуапагъэкIи йофIэкIыр».

Мыинджылызмэ, цIыхум хэзмыбжэ, къызыфIэщIыж инджылызхэм нэхъ псэу-
ныгъэ лъагэрэ гъэсэныгъэрэ зиIэ адыгэхэм, езыхэри яхэтыжу, бжьыпэр иратыр.

Адыгэхэм я лъэпкъ гъэсэныгъэмрэ, я гупсысэкIэмрэ щIэлъагэр, къыхуэтыншэ 
щIэхъуам и щхьэусыгъуэр унагъуэм зэригъэсар (унэм зыщыгъаси хасэм яхыхьэ), 
адрей дуней лъэпкъхэм аркъудей зэрызэтемыхуэм, зы хьэлъагъэрэ уардагъэрэ зэ-
риIэм къыхэкIкIэ, унагъуэм я гъэсэкIэ щIыкIэкIэ къыхуэт щымыIэу ягъасэри лъэп-
къым, я Хэкум хуэфащэ цIыхуу къагъэтэдж.

Адыгэхэм я унагъуэ гъэсэнрэ жылагъуэ гъэсэныр зэрызэкIэлъыкIуэр а лъэп-
къым елъытащи, адрей лъэпкъхэм мыбы языр зэрамыIэращ. Унагъуэм щызекIуэ 
хабзэр щыцIыкIум деж щегъэжьауэ ныбжькIэ дэкIуэтейуэрэ зыр зым щIыхь 
зэрызэхуащIыр, щIалэгъуалэр зэпIэзэрытынрэ, пщIэ зыхуэщIыжын щэнхэр халъ-
хьэ. Мы щIыхь зэращI хабзэр цIыхур гущэм щыхэлъым деж щIадзэри ирагъасэ, мы 
щэныфIагъэр щыпсалъэкIэ «гупсыси псалъэ, зыплъыхьи тIыс» псалъэжьыр мыбы 
траIухьащ жыпIэ хъунущ.

КIэщIу жыпIэмэ, унагъуэ псэукIэр, ныбжьыщIэм, цIыхухэм, гупым хыхьэ-
хэкIыжыкIэр хэн имыIэу хапщэ. Аращи, зыхыхьэм яхэтыхукIэ, унагъуэ гъэсэныгъэ 
зэрыхэлъым къыхэкIкIэ емыкIу къихьыркъым (къыхэзыгъэщхьэхукIар дэращ. – А.И.).

АДЫГЭ ГЪЭСЭНЫГЪЭМРЭ ХАБЗЭМРЭ 
ЗЭРЫЗАУЖЬАМ И ЩХЬЭУСЫГЪУЭР

ДыкъэзыгъэщIам лIымрэ фызымрэ пщэрылъ яхуищIауэ а унафэр ягъэбжьыфIэу 
ягъэтIыгъуэныр я гуращэ щыпкъэ нэхъыщхьэщ. Гъэсэныгъэр къызэрыгуэкI хъумэ, 
цIыхум и кIухьэныр ихъумэжмэ, Iуэхур зэпэщ мэхъуж.

Ликургым иубзыхуа гъэсэныгъэ хабзэм теухуауэ ипэрей Спартэхэр хъулъхугъэр 
бзылъхугъэм Тхьэм къыхипща щабагъэр, гуапагъэр, пIащIагъэр щрагъэгъупщэу, и 
бзылъхугъагъэм хъулъхугъагъэ гъэсэныгъэ зэрыхапщэм папщIэ мыхъун Iуэхум яужь 
итахэщ. Абы къыхэкIкIэ Тхьэм къыхипща бзылъхугъагъэр щIэпхъуэжын щыIэкъым, 
Iуэху мыщхьэпэщ икIи ди лъэхъэнэм хъулъхугъэхэм бзылъхугъэ хуэдэу загъэтIатIэу, 
зэрыцIыхухъур ящыгъупщэжауэ, зыгуэр къыдэIэпыкъун хуейуэ, фызыIэ хъужа 
лIыхэр куэд зэрыхъуми къегъэлъагъуэр мы хабзэр зэрымыхъумыщIэр.

Мис мы гъэсэныгъэми къегъэлъагъуэ егъэлеяуэ пэжыгъэм пэIэщIэ хъуа бзылъ-
хугъэми, хъулъхугъэми зыхуэфащэ гъэсэныгъэр хэн щымыIэу хэзыпщар адыгэхэр 
арауэ зэрыщытыр. Сыт щхьэкIэ жыпIэмэ, абыхэм я гъэсэныгъэм и къежьапIэу ипэ 
ирагъэщыр цIыхум и хуитыныгъэращ. Бзылъхугъэ, хъулъхугъэм я щхьэр ягъэлъапIэу 
ялъагъуну хуейхэщ. Абы къыхэкIкIэ, я щIалэгъуалэр щагъасэкIэ, я щэныфIагъэр куу 
зэрыхъунум я нэIэ трагъэт.

Зыми хуэмыдэу, бзылъхугъэр гъэсэныр къухьэпIэ лъэпкъхэм егъэлеяуэ ират хуи-
тыныгъэмрэ къуэгъэнапIэм гугъуехьым хэту, дэкъузэныгъэмрэ гъэсэныгъитIым яку 
дэту щабэу, Тхьэм къызэригъэхъуам хуэфащэу ягъасэ. Хъыджэбзыр лIы дэкIуэхукIэ, 
бзылъхугъэ Iуэху и пщэрылъкъым, щхьэхуит цIыхуу хуитыныгъэ иIэщ. ПсэукIафIэм 
и Iыхьэ къыхимынэу, хуитыныгъэ иIэу ядопсэуф. Мыбы теухуауэ хъыджэбзхэр дэп-
къузэмэ, абыхэм я хуитыныгъэр нэхъ лъахъшэу ялъытэр.

Бзылъхугъэр лIы дэкIуа нэужь, и цIыхубз IэнатIэм Iуува мэхъури, и пщэрылъ хъуа 
Iуэхугъуэхэм къыхэкIыу и хуитыныгъэри нэхъ кIащхъэ мэхъу, дэкIуэныгъэм къыхуи-
хьа Iуэхухэми и хуитыныгъэр къегъэмащIэр. И щхьэгъусэмрэ езым загъуэрэ и благъэ 
Iыхьлыхэр зэкIэлъыкIуэмэ хурокъур. Унагъуэ хъуа нэужь, гъащIэм и пэжыгъэм зэ-
рыхыхьар зи фIэщ хъуа бзылъхугъэм и пщэрылъхэр фIы дыдэу зэригъэзэщIэным 
хущIокъур. Сыт щхьэкIэ жыпIэмэ, адыгэ бзылъхугъэр унагъуэм затримыгъэхьэлъэу, 
я хьэлъэм щIэгъэкъуэн зыхуещIри, унагъуэ Iуэху, я щыгъын, дыжэн, дэн, пщэфIэн, 
нэгъуэщI унагъуэ Iуэхухэм йолэжь.

Мыхэр ауэ къызэрыгуэкI Iуэхуу елъытэри, и тIысыпIэр ищIэжу, щыхъыджэбздэ-
сым хуиту псэуауэ, а псэуныгъэфIым и Iыхьэ къыхимынауэ, унагъуэ хъуа нэужьи, 
и щхьэгъусэ, и бын, адрей благъэхэм ядэпсэуныр къызэрыгуэкI Iуэхуу елъагъури, 
мы псэуныгъэр абы хурокъур. Ауэ мыпхуэдэу фыз пщэрылъхэр егъэзащIэ жыпIэу, 
хуитыныгъэ имыIэжу плъытэ хъунукъым. Сыт щхьэкIэ жыпIэмэ, Тхьэм и пщэм къы-
дилъхьа фыз IэнатIэхэр зэригъэзащIэм хуэдэуи къызэрыдэхуэм хуэдизкIэ иджыри ху-
итыныгъэ иIэщ.

«Зыхуэныкъуэм хуэдиз етын хуейщ» псалъэр ди нэгу къыщIэдгъэхьэурэ, уна-
гъуэ ихьа цIыхубзым и пщэрылъым елъытауэ хуитыныгъэ иратри, цIыхум и ныбжьыр 
хэкIуэтэхукIэ и щIалэгъуэм зыхуэныкъуахэр мащIэ хъунурэ, хуэмыныкъуэжыххэ 
хъунущи, и пIэ иувэжынущ. Мис мыпхуэдэу Тхьэм къигъэщIа адыгэ бзылъхугъэм и 
гъащIэ тхъэгъуэр тIууэ зэщхьэщокI. Ипэрей псэуныгъэр – и хъыджэбзыгъэр къыпэ-
рыуэ щымыIэу хуиту, и бынхэм хьэфI хуэдэу быныфIэу, зэпIэзэрыту щапхъэ къэгъ-
элъэгъуэн лъэхъэнэм щхьэкIэ адыгэ бзылъхугъэр уардэ унагъуэ щыхъу етIуанэрей 

псэукIэрщ. Адыгэхэм цIыхухъу, цIыхубз гъэсэкIэ щIыкIэр зэрынэхъыфIыр, мы 
щIэныгъэм телэжьыхьа щIэныгъэлIхэми нэхъ захуэу къалъытэ.

Псом хуэмыдэу я къуэхэр зэрагъасэм пщIэшхуэ зэриIэм папщIэ, я Iэгъуэблагъэм 
щыпсэу къалмыкъхэм, нэгъуейхэм «сэрщ» жызыIэ унагъуэхэмрэ Кърым хъанрэ 
мырзэхэм я щIалэхэр ягъэсэну адыгэхэм иратырт, мы гъэсэныгъэм ижь зыщIихуа къэ-
закъ атаманхэмрэ дыгъапIэмкIэ щыIэ нэмыцэ колониехэм* я деж щалъэгъуауэ Hober 
de Hill зыплъыхьакIуэ къакIуэри мы Iуэхум нэхъ куууэ тетхыхьыжащ.

Адыгэ гъэсэныгъэм цIыхум егъэлеяуэ щэн дахэ, щэныфIагъэ зэрыхипщэм 
къыхэкIкIэ я щхьэм и пщIэр ящIэжу, Хэку къуршхэм ирахыу Нил псыхъуэм и 
Iэгъуэблагъэм щахьами я гъэсэныгъэфIымкIэ къызэрыхэжаныкIахэр къызэрагъэ-
лъагъуэр Мистер Лонгворт итхыжами итщ. Мыбы IэпэкIэ тоIэбэр нэмыцэ усакIуэ 
Мюллер «Черкес» зыфIища и усэм:

Черкесыр, хуеймэ, лъэс ирехъу,
Хуеймэ, шу ирехъу,
ПхуэгъэкIуэсэфынкъым,
И щхьэри пхуигъэщхъынкъым.

Зимыгъэщхъыу зы лъэпкъщ, жиIэу етхыр Mюллер. Баварие Королыр Истамбыл 
къыщыкIуа лъэхъэнэм, Мушир адыгэ Тыгъу ФуIат Паша мыпхуэдэу жригъэIат: «Фэ 
фыслъагъухукIэ щIыхь лъагэ зиIэгъа си адэшхуэхэр слъагъужа хуэдэу си гур 
хохъуэр» псэлъафэр зэ-тIэу къжыриIэри къыщытхъуат, икIи я щIыхьышхуэмкIэ 
цIэрыIуэ хъуа адыгэхэр езыхэми зэрагъэлъапIэр жиIэгъат.

ЩIэныгъэлI гуэрым зэритхыжамкIэ: «...гупсысакIуэхэм лъэпкъхэм папщIэ къа-
гупсыса псэуныгъэр ямылъагъуфа «къызэрыгуэкI къэрал хабзэхэр» адыгэхэм я 
хабзэращ. Адыгэхэм цIыхум и хуитыныгъэр дэзыкъузэ, дэзыпIытIэ къэрал хабзэхэм 
щыщ зыри яIэкъым…» жеIэр. – Жандармэ, полицэ, лъэхъуэщ, щхьэпылъэ, ягъэтIыса, 
унафэщI, унафэ зыгъэзащIэм хуэдэу жинт Iувхэм иратхауэ тхылъхэр, хьэкътын, дзэ 
пщэрылъ унафэхэм хуэдэу хабзэхэр яIэкъым.

Адрей лъэпкъхэм къащхьэщыкIыу къэралыгъуэ гъэпсыкIэм и нэIэ тезыгъэт хабзэ 
дахэр яIэщ, псори ипIэ иувауэ зокIуэр. Дуней псоми я нэхъыбэу хуитыныгъэр, псэр, 
мылъкур хъумэныр, хабзэм емыбэкъуэныр, щIыхь зыхуэщIыныр, унафэм едэIуэныр 
ягъэлъэпIати, абы къыхэкIкIэ, псэукIафIэ зиIэ хъуа Хэкут. Я гъэсэныгъэм къыху-
эт зэрыщымыIэжым къыхэкIыу, къэрал унафэ, дэкъузэн хабзэхэр IэщIыб ящIат. И 
пэжыпIэращи, мы Хэкум нэгъуэщI къэралыгъуэхэм яIэ гугъуехь хабзэхэр яIэтэкъым. 
Ауэ къэралым и унафэ зыгъэзащIэ мазапщIэкIэ лажьэ хъумакIуэ цIыхухэр яIэт. Ады-
гэхэм я пщэрылъыр фIы дыдэу, пэпсалъэж хэмыту ягъэзащIэ. Мы хабзэм къигъэувыр 
мыращ: «Уи пщэрылъыр гъэзащIэ», «гуащIэ сиIэщи, согъэзащIэ».

Пщэрылъыр трагъэчыныхьу зы щэхугъэу щыткъым, и гуащIэдэкIщи, цIыхум 
гъэсэныгъэфI илъагъухукIэ, мы гуащIэ гупсысэр, и пщэрылъыр игъэзэщIэныр ипэ 
ирегъэщ. Мис мы гуащIэ зыхэщIэным гу щылъитэм деж, «Iуэху» мэхъури, езыр-езы-
рурэ я Iуэху дагъэкIыр.

Адыгэхэр къыхуэт щымыIэу зезыгъакIуэ нэгъуэщI зы гуащIи яIэщ, езыхэр зэ-
джэж «Адыгэ» псалъэр. Уэркъ, цIыху пIащIэ къикI мы псалъэм етхьэкъур, икIи 
апхуэдизу лъэщщи, адыгэр сыткIи къэзыхъумэ тхьэбзащIэ** хуэдэу я гъуазэщ. А 
* Нэмыцэхэр Тэрч лъэныкъуэмкIэ псэуа аланхэм къатехъукIауэ жаIэжыр.
** ТхьэбзащIэ – МэлэIич. 

цIэм къызэщIеубыдэ цIыхур губзыгъэу, пэжыр щIыхь лъагэу зэджэр, и псалъэм те-
тыж цIыху хъунур зэрыщытын хуейр псоми я пщэрылъу ялъытэ. «Уадыгэкъэ?»  – 
жыпIамэ, адыгэр къэзыгъэувыIэн нэхъ псалъэ гуащIэ щыIэкъым.

Урыс тхакIуэшхуэ цIэрыIуэ Пушкин – «Адыгэхэр я щэнкIэ демократщ, ауэ 
гукIэ аристократхэщ», – жиIащ. «Адыгэр сыт хуэдэ цIыхуми къыдгурыгъаIуэ» 
жыпIамэ, мы псалъэухам нэхъ дахэу зыми къыдгуригъэIуэфынкъым.

Мис а гъэсэныгъэм и гугъэпсэр мы псалъэухам къиIуатэхэр и лъэпкъым 
хипщэу, адыгагъэкIэ узэдауэ, дэнэ кIуэми, сыт хуэдэ гупым яхыхьэми, «сэрщ» 
жиIэуэ цIыхухэм я нэм къыщIэуэ цIыхупсэр дэнэ къикIрэ! Адыгэ гъэсэныгъэм и 
лъэпIагъэмрэ и лъэгагъэмрэ къэзыгъэлъагъуэр къэтIуэтэн щхьэкIэ, мис а гупсысэкIэм 
и курыкупсэр, зыщыгугъыжынрэ щIыхь лъагагъэр адыгэхэм дауэрэ хапщэми, куууэ 
зыхэщIэныгъищри, лъэпкъым и хабзэхэр я кууагъкIэ джын хуейщ.

а) Зыщыгугъын

Щхьэхуиту, и щхьэм и пщIэр ищIэжу къагъэтэджа адыгэр захуагъэмрэ пэжыгъэм-
рэ хуагъасэри, и гугъэр зэригъэхъулIэн щхьэкIэ, къыпэщIэхуэ Iуэху мыхъумыщIэхэр 
трегъэкIуэтыф, зэпIэзэрытщ. И унагъуэм щытаучэлкъым, номиным хуэдэу илъагъу 
псоми ехъуапсэркъым, Iуэху къыкъуэкIхэр зэблехыф. Мис мыращ, адыгэр аристократ 
икIи демократ хъуф лъапIэныгъэр зыпэщIэт хабзитIыр зэхипщэу хабзэ зыхуэзыщIа 
«псэр» мы гуащIэ зиIэращ. 

Уи дзыхь зэтемылъыжмэ, уи гур тIасхъэмэ, таучэлу утемыгушхуэфмэ, уи гур 
кIэзызу укъэнэнущ. Мыпхуэдэ цIыху зи куэд лъэпкъхэр тхьэмыщкIэу къэнэнухэщ. 
Я щхьэри я лъэпкъри зэрахьэжын гуащIэ ямыIэж зэрыхъуу, нэгъуэщI лъэпкъхэм я 
джэгуалъэ хъунурэ мэл хъушэм хуэдэу ягъэхъунухэщ.

Зи щхьэр зыгъэлъапIэ, зи дзыхь зэтелъыж лъэпкъхэм зи гугъу тщIа цIыху 
тхьэмыщкIэхэр къахэхъуэнукъым, икIи ягъэсэфынукъым илъэc миних лъандэрэ тхы-
дэм хэт Адыгэ Хэкум мыпхуэдэ цIыху игъэсэфынукъым. Мы ди псалъэм и шэс Iэджи 
ди тхыгъэм хэфлъэгъуэнущ.

б) ЦIыхум и щIыхь

Мы зыхэщIэныгъэр цIыху гупсысэр къэзыгъэтIасхъэ, цIыхур гъуэгу мыхъумыщIэм 
тезышэм пэщIэувэу къэзыхъумэращ. ЩIыхь лъагэ зиIэ цIыхухэр я псэлъэкIэкIи, я 
щытыкIэкIи занщIэу уолъагъуф. Мы щэныр зыхэлъ цIыхум, хэт къыбгъэдыхьэми, 
ялъэмыкIыу щIыхь къыхуащIыр. Лъэпкъ дэхуэхахэм яхэлъ щIыхьыншагъэм и зы мэ-
скъал закъуэ Тхьэм къызэригъэщI лъандэрэ зыхэмылъ адыгэм и кIуэцIкIэ, и щIыбкIэ 
щыIэ и бийхэм пэщIэтыфащ, и щхьэр игъэщхъакъым, мыпхуэдэ хабзэ зиIэ зы лъэп-
къи дунейм къытехьакъым. И щхьэм и щIыхьыр хъумэжыныр псоми япэ ирегъэщыр, 
я усэхэми мыр щапхъэу къыхоцIуукIыр.

в) ЩIыхь зыхэщIэныгъэ-пщIэ:

ЩIыхь хабзэ зыхэщIэныгъэр гулъытэ зыхэлъ цIыхум фIы дыдэу ихъумэнущ. Мыр 
цIыхум и щIыхьщ, и пщIэщ, икIи нэгъуэщIхэми яхуищIыну гулъытэхэм язщ.

Мыр зыхэлъ цIыхум и пщэрылъхэр:

1. И щIыхьым, и пщIэм ипэ зыри иригъэщын хуейкъым.

2. Мы гупсысэр и лъым хэпща нэужь, а щIыхьымрэ и пщIэмрэ хуэмыфащэ 
Iуэхугъуэ къилэжьын хуейкъым.

3. ЩIыхь пщэрылъыр, къэрал хабзэу ямытхамэ, зыхэлъым дежкIэ лъапIэщ, пэры-
уэн имыIэу, ар дэIыгъын хуейщ.

И щIыхьым и лъапIэныгъэр философхэм лъэпкъ зыужьыныгъэм и хабзэу ялъы-
тэ. AIfred de Vigni щIыхьыр – ди гупсысэр дгъэлъагэну, Iуэхушхуэхэр едгъэщIэну 
зылъэкI зы фIэщхъуныгъэщ. «Lok» щIыхьыр гъэсэныгъэм ипэ дыдэ ирегъэувэ абыи: 
«ЦIыхум и псэм нэхъ зыхищIэр щIыхьыращ. Абы щхьэкIэ щIалэгъуалэм мы щIыхьыр 
я плъапIэ пщIымэ, я гъащIэ псэукIэр фIым хуэкIуэнущ».

Гъэсэныгъэ гуащIэм щIапIыкIа адыгэхэм я цIыхухъуми, я цIыхубзми я щIыхьым 
дамычын гупсысэкIэр, я гъащIэр зэригъэзахуэу, зэрихъумэм я нэхъыжьхэми далъэ-
гъуам мыхъумыщIагъэкIэ ебэкъуэну е лей зрамыхьэну къехъумэ. Сыт щхьэкIэ 
жыпIэмэ, я Хэкур зезыгъакIуэ къэмылъагъуэ гуащIэм – хабзэм цIыхум хуэм-хуэмурэ 
я лъым щIыхь лъагэр хепщэ. А щIыхьым псори тогузэвыхь, я нэIэ трагъэт, абы уе-
бакъуэмэ, цIыхугъэм ухэкIыжауэ ялъытэ.

КIэщIу жыпIэмэ, адыгэр гукIэ аристократ, щэнкIэ демократ зыщIыр, абы лъэпкъ 
хабзэу и лъым къыхапща «и гурыпсэм пэувыфын, и щхьэ закъуэм и щIыхьращ». 
Мыхэр зыхэлъу зызылъытэж, цIыху зэхуэдэныгъэр фIыуэ илъагъуну, щIыхь яхуищIу, 
аристократрэ демократыгъэ щэн хэмылъыныр Iэмалыншэщ.

Мыракъэ къызыхэкIыр адыгэм и бзэгупэм къытенауэ телъ «уэркъ – лъы къабзэ» 
псэлъафэр: ар адыгэм сыт щыгъуи и гъуазэщ.

УНАГЪУЭР

Адыгэхэм я унагъуэ гупсысэкIэр пасэ дыдэу къызэрежьам къыхэкIыу зиужьащи, 
жылагъуэми Хэку псоми ягъэлъапIэ. «Куууэ зэмыпхами, зауэм ирагъэблагъэмэ, Iэмал 
иIэххэмэ, дзэм папщIэ унагъуэр иIэтыну хуея Эфлатуным, е мылъку гъунапIэншэм 
игъэудэфа, зыхуей псори ищIэфыну щхьэзыфIэфIагъэ гупымрэ унагъуэмрэ зэхикъу-
тэну» хуей социалистхэм я гупсысэм хуэдэу, мащIэ-куэдми, унагъуэ гупсысэм пэгъу-
нэгъу гупсысэкIэм адыгэхэр аукъудей къеплъэкIакъым, ижь-ижьыжь лъандэрэ унагъ-
уэр гъэлъэпIэнымрэ щIыхь хуащIу нэфIкIэ еплъхэурэ къэгъуэгурыкIуахэщ.

Лъэхъэнэжьым «Симе»-м* – зэрышэныр зымыдэ лъэпкъ гуэрхэм, нэгъуэщI 
лъэпкъхэм япхъу къашам къыщIэхъуа бынхэр анэм, анэр зей лъэпкъым ейуэ ялъытэр-
ти, мыпхуэдэ унагъуэхэми щIалэр къызытехъукIа адэм и быным зыкIи и Iыхьэ хэлъ-
тэкъым. НэгъуэщI унагъуэхэмрэ нэгъуэщI лъэпкъхэмрэ япхъу къашэн фIэкIа зымыдэ 
адыгэхэм мы гупсысэ дахэр щапхъэу йофIакIуэ. Езым и унэкъуэщ къэшэныр зымыдэ 
адыгэхэм зэи анэ тепщэныгъэр ядакъым, лъыкIэ зэунэкъуэщыгъэр адэ лъэныкъуэм 
ирапхащ.

Ауэ, пасэрей урымхэм хуэдэу, унагъуэ тхьэмадэм и тепщэныгъэр гъунапкъэн-
шэу, зыхуейр ищIэфу, унагъуэр, гъэр хуэдэу, дэкъузауэ щигъэтын хуитыныгъэ 
иIэтэкъым. Унагъуэр зытезыIыгъэ адэм и унафэм едэIуэнрэ щIыхь хуэщIыным и 
гъусэу, езым и хуитыныгъэми щIыхь къызэрыхуащIыжым папщIэ, унагъуэ цIыхухэр

жыIэ едаIуэу, и къуэхэр 
зыхуигъэдэн щымыIэу, езым и бынхэр дахэу зэригъакIуэу, и щхьэ щымытхъужу, 
щIыхь захуригъэщIу, и нэхъыжьхэм я унафэхэр игъэзащIэу, цIыху псоми зэхуэдэу 
яхущыту, лей зримыхьэу унафэ зэрищIынымкIэ зегъасэр.

* Симе: жьы дыдэу ялъытэ хьэрып лъэпкъым я хабзэмкIэ етхуанэрей я унэкъуэщым нэс 
унагъуэ бынхэм (Хьамсэ), нэхъ ищхьэIуэкIэхэми (Симе) жраIэрт.

зыхэкIыну, я мылъку
хахыу щхьэхуэу уна-
гъуэу тIысыну хуиты-
ныгъэ яIэт. Абы папщIэ 
зы цIыхум хуитыныгъэ
иIэт, щхьэхуэу Iуэху 
ищIэн хуей хъумэ (уна-
гъуэри инмэ) ищIэфы-
ну. Ауэ, унагъуэм яхэкI-
мэ, я лъы зэпыщIэны-
гъэр кIащхъэ хъун дэнэ
къэна, нэхъ куу хъууэрэ 
екIуэкIырт. Сыт щхьэ-
кIэ жыпIэмэ, и уна-
гъуэу къигъэнахэм я
гуауэр и гуауэу, езыр
зыпIа унагъуэм къыда-
шэчам папщIэ гулъы-
тэ яхуищIу, абыхэм я 

Адыгэ унагъуэ. Эдмунд Спенсер1838 гъэм ищIауэ. 
Гу лъытапхъэщ адыгэм и хьэщIэщым бжэ зэрыхэмылъым. 

Апхуэдэ къабзэу сурэтым щыволъагъу тас-къубгъан. 
Ар къэзыгупсыса адыгэ гъуазджэм щIыхь хуэщIыпхъэщ.

Унагъуэ псэуныгъэр

Адыгэхэм я унагъуэ псэукIэр, абы хэлъ щэхухэмрэ и лъапIэныгъэмрэ зищIысыр 
зыдж нэгъуэщI лъэпкъхэм къагурымыIуэн гъэщIэгъуэнхэр хэплъагъуэфынущ. Абы 
къыхэкIыу я псэукIэм, адрей лъэпкъхэм елъытауэ, зэщхьэщыкIыныгъэшхуэхэр 
хэлъщ.

Адыгэ унагъуэм и лъапсэ къежьапIэр щIыхьщ. Адыгэхэм, я унэ е уэрам ирехъу, 
Iуэрвэрыныр, хуит зыкъримыгъэщIу хэпсэлъыхьыныр гуапагъэ зыхэмылъ икIагъэу 
ялъытэ. Гуапагъэмрэ щIыхь щIынымрэ IэщIыб ящIыфыну, ямылъагъу хуэдэу да-
дзыхыну я фIэщ пхуэщIынукъым.

Ауэ унагъуэ кIуэцIым яку къыданэ гуапагъэр, щIыIагъэ хэлъу псэуныгъэр гъэр 
псэуныгъэу къыпщыхъун хуейкъым. Мыпхуэдэу зэхуэхамэу, абы хэлъ хабзэ бзы-
гъэхэр, абы къилъху дахагъэхэм гу зэрылъамытэфым папщIэ, «гугъущ, дуней хабзэм 
къезэгъыркъым», жаIэу кIэлъоплъхэри щоуэхэр, мы гъэсэныгъэм зыми и жагъуэ 
ищIыркъым икIи иригъэзэшыркъым. Мыбы гъэщIэгъуэну хэлъыр унагъуэм псалъэ-
макъыр, Iэуэлъауэр пэжыжьэ ещIри, унагъуэр псэуныгъэфIым хуешэ.

ЗызыщIэжу, зи щхьэм пщIэ хуэзыщIыж цIыхум и гупсысэкIэри бзыгъэ хъуауэ, 
зэпIэзэрыту щыт адыгэ унагъуэм и псэукIэр, адрей лъэпкъхэм я унагъуэ псэукIэм 
нэхърэ нэхъыфIу зэролъагъухэ, зэролъытэхэ, зэкIэрыпщIауэ, щIыхь зэхуащIу, 
гуфIэгъуэрэ тхъэгъуэрэ яIэу зэдопсэухэр.

Адыгэхэр я унагъуэ кIуэцIым тIэкIу зэпэIэщIэ хуэдэу зэрызэхущытым и щхьэ-
усыгъуэр уэркъ гупсысэкIэ зэрахэлъым, а гупсысэкIэри я унагъуэ кIуэцIми зыща-
мыгъэгъупщэу, мыхъумыщIагъэхэм зыщахъумэным сыт щыгъуи я нэIэр тетщ. Мис 
мыпхуэдэ унагъуэм щIапIыкIа быныр сыт лъэныкъуэкIи йофIакIуэ, къыдокIуэтей.

Адэр

Унагъуэм и тхьэмадэ адэр, унагъуэм исхэм дежкIэ зэпIэзэрыту, щабэу Iуэху 
яригъащIэу, игъасэу ящхьэщытщ. Зэрыунагъуэу тхьэмадэм щIыхь къыхуащIу 
жыIэдаIуэхэщ. ИщIа унафэр упщIэ лей хамылъхьэу ягъэзащIэрт. Тхьэмадэр, и щхьэгъ-
усэм зэрыхущытри зэдэрэгъуу гъэзэщIэныгъэм теухуащ. Сыт щхьэкIэ жыпIэмэ, 
бзылъхугъэмрэ хъулъхугъэмрэ яку дэлъ зэхуэдэныгъэр зыми емыщхь зэхуэдэныгъ-
эщ. Абы къыхэкIкIэ зэлIзэфызым я Iуэху зэмылIэужьыгъуэм къыпэрыуэфыну зыри 
хуиткъым.

Зэпымыууэ езым и Iуэху Iыхьэм иужь иту, къэхъун-къэщIэным пыщIауэ 
мыхъумыщIагъэхэр унагъуэм щамылъагъуфкIэ зэлIзэфызым яку дэлъ зэхуэдэныгъ-
эр, фIыуэ зэрылъагъуу, щIыхьышхуэ зэхуащIу, гуфIэгъуэр, гуауэр, гугъэр зы ящIмэ, 
абы езым я гъащIэм и тыншыгъэ къудейуэ зэрыщымытыр фIы дыдэу ящIэ. Адыгэхэр 
адрей муслъымэн унагъуэхэм къащхьэщокIри фыз куэд къэшэныр яхэлъкъым, ижь 
лъандэрэ я хабзэкъым. ЗакъуэтIакъуэ ефэндыхэм, сохъустэхэм я деж щытлъагъуми, 
хьэрыпхэм зэрагъэщхьыну аращи, мы хабзэр адыгэ хабзэм езэгъыну Iэмал иIэкъым. 
Адыгэхэм бзылъхугъэм щIыхьышхуэ хуащIыр. Бзылъхугъэм, унагъуэ ихьа нэужь, и 
унэцIэри зэрехьэ.

ЛIыр и щхьэгъусэм и цIэкIэ еджэркъым. Езым и унагъуэцIэмкIэ йоджэ. Псалъ-
эм папщIэ, и унэцIэм «япхъу» псалъэр пегъэувэжри зыхуегъазэ. Мыр къызыхэкIри 
бзылъхугъэм и унэцIэмкIэ уеджэмэ, щIыхь хуэпщIу аращ. И цIэ дыдэмкIэ уеджэныр 



19

емыкIущи, и мыблагъэхэми и унэцIэмкIэ зыкъыхуагъазэ. ЛIы дэкIуа бзылъхугъэм и 
унэцIэр зэрихьэну хуитыныгъэ иIэщ. Адэр зыщIэс пэшым и щхьэгъусэмрэ и пхъумрэ 
фIэкIа унагъуэм щыщ зыри тIысыфыркъым. Адрейхэр зэфIэту щIыхь хуащIу поп-
лъэ. И щхьэгъусэм ипэрей быныр игъуэтыхукIэ тIысыркъым. Щхьэгъусэри бынхэри 
адэм дэшхэну емыкIут. Ар зыщIэс пэшми, Iэнэ щхьэхуэми щышхэфынукъым. Псы 
щефэкIэ, и щхьэгъусэмрэ и пхъумрэ щIыхь хуащIу къотэдж.

 

Дотэ хъужа шапсыгъ дадэ.

Бзылъхугъэхэм махуэр щрахьэкI пэшым тхьэ-
мадэр яхэсыныр, бзылъхугъэхэм икIагъэу ялъытэр-
ти, абыхэм уахэтIысхьэу уадэуэршэрыныр, лIыгъэм 
къызэремыкIум къыхэкIкIэ, адэр махуэхэм хьэщIэщым 
щIэсщ. Абы щошхэ. Ауэ гъуэлъыжыгъуэм зигъэп-
сэхуну и лэгъунэм щIохьэж, пщэдджыжьым аргуэру 
хьэщIэщым мэкIуэж. Адэр и бынхэм едэхащIэу, абы-
хэм я псалъэмакъым хэпсэлъыхьыныр, и куэщIым 
иригъэтIысхьэныр ягъэемыкIур. ФIылъагъуныгъэр 
псалъэкIэ мыхъуу, гукIэ фIыуэ зэрилъагъунур 
ещIэри, и быныр фIыуэ зэрилъагъур къыхигъэщы-
ныр емыкIуу къелъытэ. Ауэ, IэпкълъэпкъкIэ зэрыща-
бэм, зэрыгумащIэм къыхэкIыу, и фIылъагъуныгъэр и 
пхъум нэхъ хуетауэ, ихъумэу, щысхьу, ар хьэщIэу зэ-
рилъытэм папщIэ, нэхъ хуэщабэщ. ЩIалэхэм хуэгъэ-
зауэ зы егъэджакIуэм иригъаджэ щIалэхэм зэрыху-
щытым нэхъ ещхьщ. «Си псэ, си нэ» хуэдэ псалъэхэр 
жиIэну хуиткъым. «Адэр дэм хуэдэщ» псалъэжьым 
хуэдэу хущытщ, икIи ар и щхьэм пщIэ хуригъэщIу 
къыдэкIуэтеиным пылъщи, хуиту къегъэхъу.

Спенсер итхыгъащ: «Гъэсэныгъэм щэн хилъхьэну
зыхуейр, нэгъуэщIхэм ягъэхъуфыну зы Iэпкълъэп-
къкъым, атIэ и щхьэм и унафэ ищIыжыфыну цIыху 
къэгъэхъуныращ. ЦIыхур къызэралъхурэ гъэр хуэдэу
пIыгъмэ, ар гъэрыным есэнущ. АтIэ, аращи, уи быныр
хуитыныгъэ иIэу къэхъуну ухуеймэ, уи нэIэр тету,
и Iуэхур езым ищIэжыфу вгъасэ».

Мы псалъэхэмкIэ я быным кIэрыпщIауэ къэбгъэ-
хъуныр, бгъэсэныр зымыдэ Спенсер зэритхам хуэдэу 
адыгэхэм я бынхэр ягъасэ.

Абы папщIэ быныр и нэр иуфIыцIауэ уи унафэм 
щIэбгъэтмэ, и гур еубыдри, къэрабгъэ зэрыхъунур 
ящIэри, я нэIэр трагъэт, псом хуэмыдэу адрей лъэпкъ-
хэм елъытауэ. Унагъуэм и тхьэмадэ адэм мылъкур зы-
хуейм хуэдэу зэрехьэф. Ауэ мы хуитыныгъэр езым и 
къуэш къыдэкIуэтея, и бынхэм яшрэ я Iэщэ-фащэрэ, 
бзылъхугъэхэм ей мылъкум елъытакъым. Мыбы-
хэм я мылъкум зыгуэркIэ хуэныкъуэ хъумэ, зейм 
иримыгъащIэмэ, абы и щхьэ хуитыныгъэм лей ириха-
уэ, аркъудей хъуфыну ялъытэркъым.

Анэр

Адыгэ унагъуэхэм анэм щIыхьышхуэ щиIэщ. Ар унагъуэм и етIуанэ тетыгъуэ 
зиIэ нэхъыжьщ. Нэхъыбэу унагъуэ кIуэцI Iуэхухэм зыми емыпхауэ хуитыныгъэ иIэщ, 
пщIэ, щIыхь къыхуащIыр. Адэр мыбы хэпсэлъыхьу унафэ ищIыныр лIыгъэм къе-
зэгъыркъым. Бзылъхугъэм мы и хуитыныгъэр къыхагъэщын щхьэкIэ «Ди Бысым – 
Ди Бысым Гуащэ»-кIэ зыхуегъазэр. Мыпхуэдэ псалъэм къикIыр унэр зейрауэ, 
езыр абы и хьэщIэу елъытэри, унагъуэр зэрызэрихьэм щхьэкIэ, щIыхь зэрыхуищIыр 
къегъэлъагъуэ. КъуэкIыпIэ хабзэхэм къыпэщыту адыгэхэм я щхьэгъусэм ипщэкIэ 
зэрытIысыфми къегъэлъагъуэр анэм и щIыхьым и лъагагъыр. И лIым апхуэдиз щIыхь 
зыхуищI анэми, и нысэхэми «Гуащэ»-кIэ зыхуагъазэурэ щIыхь хуащI.

Тхьэм я лъым къыхипщащи, анэмрэ бынымрэ нэхъ зэрызэпыщIам къыхэкIыу, 
анэм, адэм хуэдэу, тIэкIу зыпыIуадзу щымыту, быныфIэу, адэм яримыгъэлъагъу 
гуапагъэр яригъэлъагъуу яхущытщ. Мис абы къыхэкIыу, адыгэхэм анэм хуащI 
фIыщIэмрэ хуаIэ лъагъуныгъэмрэ адрей лъэпкъхэм елъытауэ нэхъ инщ.

Абы къыхэкIыу анэм унагъуэм нэхъ щIыхь щиIэщ. Бзылъхугъэхэм я щхьэгъусэхэм 
я щIыхьыр яхъумэ икIи ягъэлъапIэ. Мис мыбы адыгэ бзылъхугъэр цIэрыIуэ ирихъуащ. 
ЦIыхубзхэр унагъуэм и тхьэмадэр еша-елIауэ къэкIуэжамэ, IэпкълъэпкъкIи, псэкIи 
егъэтынш, зрагъэгъэпсэхури, щIэрыщIэу лъыщIэ халъхьа хуэдэу, къызэфIагъэувэж. 
Адыгэ бзылъхугъэм апхуэдэ IуэхукIэ зэш ищIэркъым, езым и тыншыгъуэм япэ 
ирегъэщ, и лIым пэпсэлъэжыныр, и жагъуэ ищIыныр икIагъэу къелъытэ. Мыпхуэдэ 
мыхъумыщIагъэхэр и псэгъум хуигъэфащэркъым, ар димыпIытIэу игъэтыншмэ, и гу-
апэ зэрыхъунур фIы дыдэу ещIэ.

Адыгэ бзылъхугъэхэр адрей лъэпкъхэм елъытауэ ягъэлъапIэныр къызыхэкIым 
и щхьэусыгъуэр, и щхьэгъусэм щIыхь зэрыхуищIыр, зэригъэлъапIэр пэжу зэрыдэп-
сэурщ. Унагъуэр унагъуэ узыншэ зыщIым и щхьэусыгъуэ нэхъыщхьэр аращ, сыту 
жыпIэмэ хуэфащэ щIыхь хуэщIыным я нэхъ пхъашэ цIыхухъур щабэ ещI, ар гурэ 
псэкIэ фIыуэ зэрилъагъум егъэукIытэри, и щхьэгъусэм и гуапагъэмрэ щабагъэмрэ 
щхьэкIэ зэрыгубзыгъэм къыхэкIыу, езыри гуапэу зэрыхущытыным хущIокъу.

Бзылъхугъэр и щхьэгъусэм и цIэмкIэ еджэркъым. И лIыр псы щефэкIэ щIыхь 
хуищIу къотэдж, андез ирегъащтэ. Мы Iуэхугъуэхэр зыгъэзэщIэн хъыджэбзрэ 
унэIутрэ ямыIэмэ, езы гуащэм егъэзащIэ. И лIым ипэ гъуэлъыжыркъым, къэгувамэ, 
поплъэ, нэхущ пщIондэ мыжейуэ щыпэплъи къохъу. И щхьэгъусэм зыщихуапэкIэ, 
зыщитIэщIкIэ доIэпыкъу.

Анэр и бынхэм я цIэкIэ, зэзэмызи гъэфIэныцIэкIи щеджи къохъу. Бынхэр я анэм 
дошхэ. Ин хъухукIэ я анэм и гупэм хэлъхэщ. Ауэ анэм и бынхэр щIыкIейуэ, щыкIауэ 
игъасэркъым. ЩIалэри хъыджэбзри анэр щыту мыхъумыщIэу псэлъэфынукъым. 
Анэм и бынхэм гъэсэныгъэ хилъхьэну, къабзэу ихуэпэну хущIокъу. Анэм псы щра-
тым деж, псым ефэхукIэ къикIуэтауэ щыту, андезыпс иратынми и бынхэр хущIокъу.

Я бынхэм кIэлъыплъыныр, гурэ псэкIэ дэтхэнэ я Iуэхури гъэзэщIэныр я гуапэ 
дыдэщ, хуэмыхуагъэр зи щIыхьыр лъагэ бзылъхугъэм зыхуигъэфащэркъым. Ады-
гэхэм лъэщыджэ бзылъхугъэм я нэIэ трагъэт, и быныр узыншэу къэхъун щхьэкIэ, 
мастэ-Iуданэ Iуэху фIэкIа нэгъуэщI Iуэху ирагъащIэркъым. Апхуэдэ бзылъхугъэм 
екIуэлIэныр мыхъуну къалъытэрти, е быныр ныкъуэдыкъуэу, е бэлацэу къэхъуну гугъэ 
гупсысэмкIэ шыIэныгъэ зыхалъхьэрт. Мэл лъакъуэ зышх лъэщыджэ бзылъхугъэм и 
быныр Iупсэрилэ хъунущ жаIэрти, ирагъэшхыртэкъым. Быныр дунейм къытехьэмэ, 
и благъэ, Iыхьлы псоми а гуфIэгъуэр зэдаIэтырт. Тыгъэу хьэлывэ, тхьэвхэкIхэр, тIы, 

щынэ хуашэрт. Нанум и нанэми, къалъхуар хъыджэб-
змэ, гущэ фащэхэр хэдыкIауэ, бостей дахэ хурегъэд. Гу-
щэр фIыкъым, жаIэри хуригъэхьыркъым. ЩIалэ цIыкIу 
къалъхуамэ, гъунэгъухэр ирагъэблагъэри ефэ-ешхэ 
ящIыр.

Нану гущэхэр пхъэм къыхэщIыкIауэ къызэрыгуэкIт. 
ТрапIэхэм фIэкIа зыри ягъэщIэращIэ я хабзэтэкъым. 
Гущэ гъэщIэрэщIэным ипэ ирагъэщырт быным и узын-
шагъэм къызэрезэгъыным.

Уэншэкум и кIуэцIым хуэнсапIэ щабэр иралъ-
хьэрт. ХуэнсапIэр щабэщи зэбгрож икIи жьы щIехур, 
Iэпкълъэпкъым йозэгъри, нанум и щIыфэр цымрэ бжьэ-
хуцымрэ къыхэщIыкIа уэншэкухэм елъытауэ куэдкIэ 
нэхъ зэгъщ икIи игъэпщIантIэркъым.

Унагъуэ Iуэхур зи пщэ дэлъыр гуащэращи, абы 
къыпэрыуэн щыIэкъым. И щхьэгъусэр щыщIэмысым 
къэкIуа хьэщIэхэр ирегъэблагъэ, егъэхьэщIэ, ирегъафэ, 
ирегъашхэ, хьэщIэм и щIыхьым елъытауэ, щынэ, тIы, 
вы хурегъэукI, хабзэкIэ и лIыр дэсатэмэ, хьэщIэм тыгъэ 
хуищIынухэр, тыгъэ етынри и пщэрылъщ.

Адыгэ бзылъхугъэм нэщIыбагъкIэ зыхуимыгъэп-
сэлъэн папщIэ, лъэкI къигъанэркъым. Абы къыхэкIыу, 
и бынхэр гъэсэн, я щыгъынхэм, тепIэн-щIэлъыным 
кIэлъыплъын, гъащIэр гъэлъэпIэн, зэрымыщIэкIэ 
хьэщIэ къакIуэ хъумэ, абы хуэузэдауэ щытын, пщэфIэн, 
нэгъуэщI Iуэхухэри къанэ щымыIэу зыфIигъэкIыну 
яужь итщ. Бзылъхугъэм и щIыхьыр зыгъэлъагэр, мы 
Iуэхугъуэхэр дахэу ищIыным елъытащи, хуэмыхуу, 
мыIэпэ-мыIэсэу, псом и нэхъыщхьэращи, къабзагъэм 
къыхуэт щымыIэу унагъуэр зэрехьэ.

Бынхэр гъэсэныр

Адыгэ бзылъхугъэхэм бын щынэжын, лъэщыд-
жэ мыхъун папщIэ, хущхъуэ зэхьэлIэн хуэдэхэр 
ящIэркъым. Нанур щынэжыныр цIыху зыукIым палъ-
ытэрт. Быныбэ ухъунур унагъуэр лъэщу, и щIыхьыр 
игъэлъэгау ялъытэрти, абыкIэ щытхъу къалъысырт.

Нанум и уэншэкур махуэ къэс щэ дахырти, дыгъэм ирагъэурт, жьы щIрагъэхурт. 
Мыпхуэдэу щIащIри уэншэкур псыIэм щахъумэу арат, нанум и узыншагъэмкIи 
нэхъыфIт.

Нанум и Iэпкълъэпкъыр захуэу икIи задэу хъун папщIэ, уэншэкури зэгъэзэхуауэ 
зэрыщытыным зэреплъхэм хуэдэуи, кIэщIу къэмынэнрэ тхыцIэ Iушэу къэмыгъэхъун 
щхьэкIэ, и щхьэнтэр лъагэу ящIыркъым. Нэхъыбэу хъыджэбз цIыкIухэр пщэ кIэщI 
зэрымыхъунум анэхэм я нэIэр трагъэтт.

Гущэм цIыбэ щIалъхьэри, гущэр фIей хъуркъым. Нанур къаIэтыхукIэ, и 

Генерал Исмахьил ипхъу 
Беркъокъу Жансет.

щIыфэм еIуса тепIэнщIэлъыныр яхъуэж. Нанум и гъащIэр къабзагъэм зэрелъы-
тар адыгэ бзылъхугъэхэм зэращIэм къыхэкIыу, мыбы сыт щыгъуи хуэбэлэры-
гъыркъым. Абы папщIэ нанур пщэдджыжьым, пщыхьэщхьэм, гъэмахуэмэ, псы 
щIыIэкIэ, щIымахуэмэ, мащIэу ягъэхуэба псыкIэ тIэу ягъэпскI. Зыгуэрхэми гъэ-
махуи щIымахуи псы щIыIэкIэ ягъэпскI. Языныкъуэми, пщэдджыжьыми, шэд-
жагъуэми, щигъэгъуэлъыжкIи, щэ ягъэпскI я хабзэщ. Зи бын хужь бзылъхугъэхэм 
гушыIэу, «и щIыфэм фIей кIэрызгъэпщIакъыми аращ щIэхужьыр» жаIэу, зэщытхъу-
жи къахокI. Я бынхэр нэхъ псэ быдэ, лъэщ, Iэчлъэч хъун гупсысэкIэщ псы щIыIэкIэ 
щIагъэпскIыр.

Махуэм плIэ шэ ирагъафэ: пщэдджыжьым, шэджагъуэм, ичындым, щигъэ-
гъуэлъыжым деж. Нанур дыгъэ къухьэжыгъуэм ягъэгъуэлъыжыныр фIыуэ ялъы-
тэркъым. Адрей бжыгъищым гущэм къыщыхахыркъым щагъэпскIыр, атIэ щагъэ-
гъуэлъыжыращ. ЯгъэпскIа нанур фIыуэ зэрыжеинур, псом хуэмыдэу жэщым 
зэрытыншынур ящIэ.

Нанум шэ езытыр анэращ. И шэр мащIэмэ, нану зиIэ фызхэр зыдегъэIэпыкъу. 
ЩымыIэмэ, бжэнышэ, жэмышэ ирагъафэ. И дзэр къыхэкIыхукIэ, шэ фIэкIа нэгъуэщI 

шхын иратыркъым. И дзэр къыхэкIа нэужь, 
«шэкурыпI» жыхуаIэ шэрэ форэкIэ зэхапща гу-
эрхэр мащIэ-мащIэурэ ирагъэшхыу щIадзэ.

Адэ-анэм быным цIэ фIащыркъым. И дадэ, 
и нанэ, я благъэ, зэзэмызи я ныбжьэгъу гуэрым 
цIэ фIырагъэщри, цIэ фIэзыщам фэилъхьэгъ-
уэ (цIэфIэщ джанэ) тыгъэ хуищI хабзэщ. Нану 
цIыкIухэр, и анэм, и анэшхуэм, хъыджэбзхэм, и 
къуэшхэм, унэIутхэм, адэм нэмыщI, благъэ псо-
ми гуапэу фIыуэ ялъагъу, я куэщI ирагъэс.

Бын гъэсэныр анэм и пщэрылъщ. Быным и 
ныбжьым елъытауэ щэн хилъхьэным и нэIэр зэ-
пымыууэ трегъэт, гъуэгу ирегъэлъагъу. Быным 
тIэкIу егиеми, и псэм зыхимыщIэну, ар зэрищIыр 
щабэущ. И быным и щIыхьымрэ и щхьэм и лъэ-
гагъэр зэрищIэнымкIэ еущий. «хуэмыху», «къэ-
рабгъэ» псалъэхэр быным зэрытеуIухь башщ. 
Мы псалъэхэм быныр хьэщIэфIагъэ, лIыгъэ, 
фIыщIэныгъэм я гъуазэщи, гушхуэныгъэ хепщэ. 
Унагъуэм исхэм псоми я увыкIэр езыгъащIэр 
хьэщIэщыращ, быным щхьэкIэ абы нэхъыфI 

еджапIэрэ гъэсэныгъэрэ къуигъэлъыхъуэжынщ. (Адыгэм и университетщ. – А.И.)
Адыгэхэр я быным бжьэхуц Iувым къыхэщIыкIа щрагъэтIагъэркъым. И 

Iэпкълъэпкъым хуабэри, щIыIэри зыхимыщIэн щхьэкIэ, и щыгъыныр мыхьэлъэу 
икIи дахэу яд я хабзэщ. НыбжьыщIэхэми я щыгъынхэр хъулъхугъэрэ бзылъхугъэм 
я щыгъынхэм и цIыкIуращ. Ауэ щIалэ цIыкIухэм хъурыфэ пыIэ щхьэралъхьэкъым.

Адыгэ хъыджэбз цIыкIухэмрэ щIалэ цIыкIухэмрэ зэдоджэгухэр. Мистер Дж. Белл 
Хэкум къыздикIухьа щIыпIэхэм щIалэгъуалэр зэдеджэу, хъыджэбзхэми тхэкIэ-
еджэкIэ зрагъащIэу итхыжащ.

Адыгэ щIалэр лъэпкъым хуагъасэ.

Лъэтеувэ – Лъэбакъуэ хьэлыгъуанэ

Быным зекIуэу щIидзамэ, цIыху хъу-
нум ипэрей лъэбакъуэр ичауэ ялъытэри, 
ин хъумэ, IэщIагъэ хуэхъуну Iуэхугъуэр 
къащIэн щхьэкIэ, анэм хьэлыгъуанэ ин егъ-
ажьэ. Хьэлыгъуанэм и гущIыIум, хъыджэб-
зрэ щIалэм елъытауэ, пэрытх, тхылъ, тхэпс, 
кIэрахъуэ, мастэ, лэныстэ, Iэпхъуалъэ хуэдэ 
Iэмэпсымэхэр тралъхьэ. ИтIанэ унагъуэр зэ-
хэсу, быныр дахэу гъэщIэрэщIауэ къахьри и 
лъакъуэ ижьыр хьэлыгъуанэм ирагъэIусэр. 
ИтIанэ и гъунэм деж ягъэтIысри къыхихы-
ну хьэпшыпым поплъэхэ, нануми, Тхьэм 
къызэригъэщIащи, и нэм къыфIэнэр къещ-
тэ, анэми, и быным къыхиха хьэпшыпым 
елъытауэ, IэщIагъэ хуэхъунур къищIауэ 
елъытэ. Псалъэм папщIэ, кIэрахъуэ къищ-
тамэ – лIыхъужь, тхылъ, пэрытх хуэдэхэр 
къищтамэ, щIэныгъэлI, Iэдэ-уадэ къищтамэ, 
Iэзэ хъуну ялъытэ.

ТхьэлъэIу нышыр

Адыгэхэм къахэхъуа я бынхэм щхьэкIэ тхьэлъэIу ныш яукIыр. Анэхэм мыр я бы-
ным и гъащIэр игъэкIыхьыну къафIощIри, Iэмалыншэу ягъэзащIэ. Ауэ нэхъыбэу бы-
ныр илъэситI хъумэщ тхьэлъэIу ныш укIыныр щагъэзащIэр.

1839 гъэм Мистер Белл Адыгэ Хэкум щилъэгъуа тхьэлъэIу нышыр мыпхуэдэу 
къиIуэтэжат: «Нобэ си бысымым и къуэр Тхьэм и пащхьэ иригъэуващ. ЗэхуэсыпIэр 
Бишат къуэладжэм и удзыпцIэрат. ИпщэкIэ щыIэ жыгей мэзышхуэ абрагъуэр Тхьэм 
тхьэлъэIупIэу хуигъэфэщауэ къигъэщIами ярейт. Мэзыкум, зэрыхабзэу, Iэнэ лъакъ-
уищхэр щагъэуват. Iэгъуэблагъэхэм къраха Iэнэхэм зэмылIэужьыгъуэ шхын Iэджи 
телът. Iэнэхэр къэзыхьахэм фIэщхъуныгъэ тхьэмадэм иратри я пыIэхэр щхьэра-
хауэ, я щхьэхэр ягъэщхъыр. (А лъэхъэнэм а Iэгъуэблагъэм щыIэ адыгэхэр мус-
лъымэн пэтрэ, мэжусиигъэрэ чристэныгъэм къащIэна фIэщхъуныгъэ хабзэхэри 
хыфIадзэжыпатэкъым). Мы ягъэлIапIэ щIыпIэм и гъунэм деж зы щхьэнтэ (удзрэ 
тхьэмпэкIэ) схуащIат. АдрыщIымкIи си яужь къакIуэу щIэзыдза бзылъхугъэ хыщI 
хуэдиз уват, фызыжьхэр мафIащхьэм щхьэщытт, хъыджэбзхэри жыгылъэ Iувым и 
гъунэм деж щытхэт. ФIэщхъуныгъэ хабзэр ипэIуэкIэ слъэгъуам нэхърэ нэхъ дахэу 
ирагъэкIуэкIащ. ИпэрапщIэу «Тхьэхъуа»-м Тхьэ лъапIэм загъэкъэбзэжынумкIэ дыуэ 
хуащIащ. ФIэщхъуныгъэ тхьэмадэр мы тхьэлъэIум къеджа нэужь, и Iэ ижьымкIэ пхъэм 
къыхэщIыкIауэ «шуат» жыхуаIэм фадэ изу иту, и Iэ сэмэгумкIэ щIакхъуэмыгъэтэдж 
иIыгъыу къикIуэтри, и щIыбагъым къыдэт и дэIэпыкъуэгъухэм яритащ. Аргуэру бжьэ 
зытхухрэ хьэлыгъу-щIакхъуэ къищтэри тхьэлъэIу трищIыхьащ. И щIыбагъымкIэ 
жыжьэу къыдэт жылэми къибж тхьэлъэIухэр къыпадзэжт, фызхэри мыбыхэм къыде-
жьуухэрт.

 Адыгэ пщащэр лъэпкъым хуагъасэ.

ИтIанэ тхьэлъэIу зытращIыхьа фадэхэмрэ щIакхъуэмыгъэтэджхэмрэ щытхэм хуа-
гуэщащ. БжэнитIрэ зы мэлрэ тхьэлъэIу нышу яукIынути, дэтхэнэ нышри цIыхуитIым 
зэпаубыдауэ къахьащ. ФIэщхъуныгъэ тхьэмадэм зырызурэ тхьэлъэIу ятрищIыхьри 
бжьэм ит фадэм щыщ тIэкIу ятрикIащ. Я щхьэм цы тIэкIуи къыхичри и щIыбагъым 
къыдэт шэху уэздыгъэмкIэ игъэсащ. ИтIанэщ тхьэлъэIу нышхэр фIагъэжыну 
щыIуашыжар.

ТхьэлъэIур яуха нэужь, псори нэгъуэщI Iуэхухэм яужь ихьащ. Хэт нышхэр 
зэIыхыным дэIэпыкъуащ, хэти шыуанышхуэхэр зэрагъэпэщащ. Къэнахэми, Iэнэхэр 
зэрагъэпэщыхукIэ, джэгу ящIурэ ди нэгу зрагъэужьащ. Нэхъ лIыжьыIуэхэми уэршэ-
рурэ благъэкIащ.

И пщэрылъыр фIы дыдэу зыгъэзэщIа фIэщхъуныгъэ тхьэмадэри, щхьэпцIэу, 
щIыхь башыр иIыгъыу, щIакIуэ пIащIэ теубгъуауэ, зэи мытIысу, зэфIэтащ. Шхыным-
рэ лы гъэвамрэ Iэнэхэм траугуэшэн унафэр ищIащ. Шхыныр ямыугуэш ипэ: псоми 
щхьэхуэ-щхьэхуэу тхьэлъэIу трищIыхьащ. ЛIыхэм зэрыратам хуэдэу, бзылъхугъэхэ-
ми Iэнэм и гъусэу фадэ хуахьащ. Мис мы зэхуэсым цIыху щитху хуэдиз зэхуэсат. 
Нэгъабэ мыбы къеблэгъар тхукIэ нэхъыбэти, джэгу, шыгъажэ, нэщанэ зэпеуэхэр 
ящIауэ къызжаIащ. Мы гъэ къэкIуар щIэмащIэм и щхьэусыгъуэр урысхэр къазэрыте-
уэр, я мыхъумыщIагъэр махуэ къэс нэхъыбэ зэрыхъум къыхэкIыу жаIащ. Абы папщIэ 
я тхьэлъэIум «Урысхэм я нэр тхьэм нэф ищI» жаIэныр зыщагъэгъупщэтэкъым.

Мистер Белл «фэеплъ IутIыж» зыфища мы тхьэлъэIу нышыр зы лIэужьыгъуэ 
джэгущи, къафэхэр, шыгъажэхэр ящI хабзэщ. Ауэ мы тхьэлъэIу нышыр хъыджэбз 
цIыкIухэм папщIэ ящIыркъым.

ПIур*-Быфэкъуэр

Уэркърэ хуэщIа адыгэ унагъуэхэм я щIалэхэр, зэзэмызэ япхъухэр адэ пэлъытэм 
ират. Мис мыпхуэдэу нэгъуэщI унагъуэм игъэсэну ирата щIалэм пIур-быфэкъуэ, 
адэ пэлъытэми бжокъу-быфэкъуэ адэкIэ еджэрт. ЩIалэр цIыкIуу къыIахри илъэсий-
илъэсипщI хъухукIэ быфадэм и нэIэр тригъэту егъасэри, пIур жыхуаIэр аращ. Зэзэ-
мызи щIалэм адэ пэлъытэ хъуну хуей унагъуэм и гуащэм, щIалэ цIыкIум зэзакъуэ и 
бгъэм щIегъэфри езыхэр пIуру залъытэжыр.

Адыгэ Хэкум быныр пIуру етыныр нэгъуэщI хэкухэм еджапIэм щIагъэтIысхьауэ 
палъытэ. Адыгэ псэуныгъэм, и гъэсэныгъэм мы хабзэм увыпIэшхуэ щеубыд. 
КъеIызыхымкIэ щIалэр пIуру уиIэныр щIыхьышхуэу ялъытэ, икIи езытамкIи тетыгъ-
уэ лъагэм теувауэ залъытэж.

Мыбы политикэ IуэхукIи унагъуэхэм я фIыгъэ йокIыр, сыту жыпIэмэ, адыгэ 
лъэпкъхэр зэкIэлъокIуэр, благъагъэ зэхуаIэ мэхъури нэхъ лъэщ егъэхъуфыр. ПIуру 
ягъэса щIалэм адэ пэлъытэм и унагъуэри, и лъэпкъри езым и лъэпкъыу, езым и унэ-
къуэщу елъытэ. Адэ-анэ пэлъытэхэми щIалэр бын лъапIэу я нэщ, я псэщ. «ПIурыр 
принц хуэдэщ» жыIэкIэм пIурыр зыпIа унагъуэмкIи, я лъэпкъымкIи щIыхьышхуэ 
зэриIэр къегъэлъагъуэр. ПIурым зыхуагъазэу «Ди нэху» жаIэми, «нэ цIыкIу»-кIи 
зыхуагъазэ хабзэщ. ИпэжыпIэращи, пIурым нэхъ и тхъэгъуэ гъащIэр быф адэм и 
деж щыпсэуаращ. Абы папщIэ я деж игъэзэжами, а ипэрей псэуныгъэ IэфIыр зэи 

* ПIур: ирагъафэу, ирагъашхэу япIа щIалэ жиIэу аращ. ЗыпI анэм папщIэ хъан нанэ, зыпI 
адэ пэљытэм папщIи хъан адэ жраIэрт. Къэбэрдейхэм пIур папщIэу быфэкъуэ, зыпI анэм 
папщIэ быфэкъуэ анэ, зыпI адэ пэлъытэм папщIи быфэкъуэ адэ жаIэрт.

щыгъупщэжыркъым. Куэдрэ яхуокIуэ, а гъащIэ IэфIыр зыхещIэж. Анэ пэлъытэм 
папщIэ «ПIур нанэ», «Быф анэ» жеIэ. Быф анэми, быф адэми я пIурыр принц пэлъ-
ытэу ябж, езым я быным ипэ ирагъэщ, и гъэсэным теухуауэ къэт щымыIэу псори 
хапщэ, дзэ Iуэхуи, нэщанэ еуэнкIи, нэгъуэщIхэмкIи фIы дыдэу ягъасэ.

И гъэсэныгъэр и кIэм нэгъэсын, и щIэныгъэм пыщэн щхьэкIэ, гупхэм хагъэ-
хьэурэ щIыпIэ жыжьэхэм зекIуэ 
ягъакIуэ. ЯпэкIэ я пIурым и лэгъухэм 
ефIэкIуауэ ялъагъунур икъукIэ я гу-
апэ мэхъу. ИлъэсипщIым нэсамэ, за-
уэхэм яшэр, Iэщэ-фащэмрэ гынымрэ 
зэресэным хуагъасэр.

И адэр быф адэм и гъэсэныгъ-
эм хэпсэлъыхьыну хуитыныгъэ 
иIэкъым. Ар, и къуэм и быф адэм 
зэрылъэкIкIэ и пIурым щымыс-
хьу зэригъэсэнымкIэ гурыщхъуэ 
иIэкъым. Нобэр къыздэсым фIыуэ 
еплъыфакъым, фIыуэ ягъэсэфакъ-
ым, жаIэу къыIахыжауэ зэхахакъым 
икIи ялъэгъуакъым. Ипэм пIурыр 
быф адэм деж щыIэу лIамэ, и адэ 
пэлъытэм и тхьэкIумэр паупщIырт, 
иужькIэ мы хабзэр щагъэтыжащ. И 
адэ-анэм елъытауэ я пIурыр фIы ды-
дэу зылъагъу быф адэмрэ быф анэм-
рэ мыр яхуэфащэтэкъым икIи мыри 
ирагъэщIыжакъым. ПIурыр быф адэм 
и деж щыIэхукIэ текIуадэр быф адэм и пщэрылъщ. И адэм зыри иритыркъым. Мис 
мыбы къыхэкIыу, пIурым хуэфащэ псэуныгъэ езымытыфымрэ, текIуэдэным щыс-
хьынухэм пIур къыIахыфыркъым.

Пащтыхьхэм я къуэхэр ирагъэсэн папщIэ егъэджакIуэ щхьэхуэ нэгъэцIукIэ ягъэла-
жьэрт. Адыгэм егъэджакIуэ быф адэм зыри иритыртэкъым (къыхэзыгъэщхьэхукIар 
дэращ. – А.И.).

ПIур хьэгъуэлIыгъуэр

ПIурыр адэ унэм щашэжыр нэхъыбэIуэу илъэсипщI-пщыкIутхум якухэращ. 
И гъэсэныгъэр и кIэм нэс захуэу нигъэсауэ, мы гъэсэныгъэри и зэфIэкIкIэ на-
хуэ къэзыщIа пIурыр хьэгъуэлIыгъуэкIэ адэ унэм яшэжри иратыж. Мы етыжын 
хьэгъуэлIыгъуэм лъэныкъуитIкIи хэщIыныгъэшхуэ къихьми, икъукIэ лъапIэныгъэ 
хэлъщ. Мы хьэгъуэлIыгъуэр ди нэгу къыщIегъэхьэр Мистер Белл 1839 гъэм зыхэта 
пIур хьэгъуэлIыгъуэр зэрытетхыхьам:

«Алэби, Едыдж (Нагъуэкъуэ Бислъан) и къуэ пIурыр, хьэгъуэлIыгъуэшхуэкIэ 
зэришэжыным къыхэкIыу я зышыIэнымрэ я ерыщагъэмрэ сызыдихьэха абэдзэх-
хэр слъагъуну сэри сахыхьащ. Езым и унагъуэмрэ нэгъуэщI унагъуитIрэ цIыху 
плIыщIи къытхэтт. Мы гупыр теплъэкIэ щIыхь щапхъэ хъун папщIэ, бгъэлъапIэ 
хъунт. Ауэ пэгъуэкIыу дэтхэнэми вы гъэшха е абы пэкIуэу тыгъэ къратынут. Езыхэри 

Быф адэмрэ быфэкъуэмрэ. ПIурыр абазэщ, 
пIур адэр убыхщ. Гагарин Г. 1840–1844.

зэрыхуэфащэхэу ягъэхьэщIэнут. Абэдзэхэ щIыналъэм МэкъутIупс лъэныкъуэмкIэ 
ТкIупсэ псыхъуэм зэрызиIуантIэм хуэдэу къыдэткIухьыурэ дихьащ. Мэзылъэ бгы-
хэм дащхьэдэха нэужь, Псэкупсэ тафэм дынэсри, итIанэщ абэдзэххэм я щIыналъэ 
бэвымрэ къуршхэмрэ дыщыдыхьар.

Си тэрмэшакIуэ грузин Локкэ «пIур хьэгъуэлIыгъуэр гъэщIэгъуэн хъунущ» 
жиIэри сыкъигъэгугъащ. Гупым къыхыхьэну псори къызэхуэсыжа нэужь, тхьэмадэм-
рэ и къуэдзэмрэ ди пашэхэу дежьащ. Бзылъхугъэхэр зэрыс выгу гъэщIэрэщIари ди ужь 
иту къакIуэрт. Гупым ику дыдэм ит гъэщIэрэщIа пIурыр занщIэу нэм къыфIэнэрт. Зы 
зауэлI уэркъым хуэфащэу, Iэщэ-фащэкIэ зэщIэузэдауэ, ипIэ имызагъэ и шым шэсат. И 
нэзхэр дыщэ уагъэкIэ къэдыхьауэ, Европэ щэкIым къыхэщIыкIауэ цей щыгът. Зышэса 
пщIэгъуалэм и уанэри адрей шы Iэмэпсымэхэри, дыжьыным къыхащIыкIащи, лыду, 
цIууэ, Iэдэжэу яIыгъыу къашэрт. Мыхэр псори и пIур адэм зэригъэпэщауэ и тыгъэт.

ПIурым и унагъуэм нэсыным километритI къэнэжауэ, гупыр псори зыжьэу, зэ-
зэмызи зыр зым зыпадзыжу уэрэд жаIэу, фочхэр ягъауэу щIадзащ. ДызэрыкIуэр 
езыгъащIэ мы фоч уэ макъыр зэхэзыха цIыху псори гъуэгум тез хъуат. Нэхъри 
гъунэгъу дызэрыхъуу, щIалэхэм бжэгъу зырыз къащтащ. Мыбы и щхьэусыгъуэр 
псынщIэу къызгурыIуащ. Сыт щхьэкIэ, жысIэным сыхунэмысу унэхэм яку уэрам 
цIыкIухэм дэт щIалэхэм, апхуэдэ дыдэу бжы зыIыгъ къуажэм щыщ щIалэхэри ди 
гупым къебгъэрыкIуащ, дишхэр ягъэщтэн гугъэкIэ кIий-гуоухэу ипэ итхэм лъэкI 
къамыгъанэу еуэу щIадзащ. ЯIыгъ бжыхэмкIэ ди гъусэхэми, дишхэми къеуэхэрт. 
Ди щIалэхэр, фIыуэ япэщIэувами, къикIуэтыжахэщ. Нэхъ лъэщхэр бзылъхугъэхэр 
яхъумэну иужь итт. Мис мыпхуэдэу дызыблэкI гъуэгум зауапIэ теплъэ иIэ хъуат.

Ауэ мыр къытпэщыт гъуэгум и гугъуехьым и щIэдзапIэрат. ДыбламыгъэкIыну 
къыдэныкъуэкъуахэм я зым си дамэм зы удыныфIкIэ къысхуэупсами, сэркIэ тхьэе-
тат. Сыт щхьэкIэ жыпIэмэ, зыкъомым я щхьэм лъыпсыр къежэхырт.

Мыпхуэдэ хьэгъуэлIыгъуэхэм цIыхухэм Iуэхутхьэбзэ хуащIыркъым. Си тхьэ-
етати, си хьэпшыпхэр щIалэ быдэжь гуэрым ихъумэрт. Мы щIалэжьыр зауэ-банэр 
дэнэ деж къыщыхъейми загъуэрэ и гъусэхэм и гъунэр, загъуэри гупым ипэ иувэрти 
мыпхуэдэ зауэхэм зэрыхуэIэрыхуэр къигъэлъэгъуащ. ИкIэм пIурым и унэм дыкъэсри, 
пIурыр, Алэби и благъэхэм Iэдэжэу яIыгъ шы пщIэгъуалэри езыхэри куэбжэмкIэ ды-
хьахэщ. Зэрыдыхьэуи, гуфIэгъуэр яIэтын щхьэкIэ, кIэрахъуэрэ фоч уэ макъымрэкIэ 
унагъуэр зыщыгугъ я бын закъуэр зейм иратыжащ.

Дэри хьэщIэщым дыщIыхьащ. Локкэ «хьэгъуэлIыгъуэ гъэщIэгъуэн» 
жыхуиIа, бий хуэдэу къытпэувахэр иджы мыбдеж зэхуэсауэ, гуфIэхэу, тхъэжхэу 
дызэрагъэхьэщIэным иужь итхэт.

Иджы я бийм хуэдэу пэкъуэкIыу, итIани хьэщIэхэр здагъэтIысын, зэрагъэ-
лъэпIэныр ямыщIэу дызэрагъэхьэщIэм и щхьэусыгъуэр сыт жыфIэмэ, мыбы зы жэ-
уап закъуэщ иIэр: «Мы Хэкум и хабзэщ». КъытпэщIэувахэм сыт къытIахыфми, я 
Iыхьэщ. ДызэрыкIуэу етIуанэрей махуэм, пIурыр зэрытшэжам и щIыхькIэ, адрей и 
жылагъуэр къригъэблэгъащ. 1839 гъэм шыщхьэIум и 22-м щыщIэдзауэ шыщхьэIум 
и 26-м пщIондэ екIуэкIыну «къафэ» жыхуаIэ мы хьэгъуэлIыгъуэм ирафымрэ 
яшхымрэ нэхъыбэр Алэби къыздишат. Мы ефэ-ешхэм щхьэкIэ зэригъэпэщат випщI, 
мэл пщыкIущ, тхъу, н. къинэмыщIри хэтыжу. ХьэгъуэлIыгъуэм хэтахэр, унэIутхэри, 
пIур унагъуэри, и жылагъуэ псори езыхэми тыгъэхэр къратынкIэ гугъэхэрт. Сыт 
щхьэкIэ жыпIэмэ, тыгъэм тыгъэкIэ хуэупсэж я хабзэщ.

ХьэгъуэлIыгъуэр пщэдджыжьым щыщIэдзауэ пщыхьэщхьэ пщIондэ къафэ, уэ-
рэд, пшыналъэхэмкIэ екIуэкIащ. ХьэгъуэлIыгъуэм цIыху щиплIым нэхъыбэ хъу 

щIалэгъуалэм унэ бжэIупэм иIэ удзыпцIэм хъурейуэ къафэу щIадзащ, цIыху гуэр-
хэми яIыгъ къуацэ-чыцэхэмкIэ я щIыбагъымкIэ къыдэувауэ къеплъакIуэ шухэр 
къекIуэталIэмэ, еуэурэ ирагъэкIуэтыжырт. Мы теплъэгъуэр дэркIэ мыгуапэми, мы 
ягъазащIэ зауэ-банэ цIыкIур зэуапIэ пэжым яшхэр къимыкIуэту хыхьэну гъэсапIэфIт.

Мы нэгузегъэужьым нэмыщI дэ инджылызхэм «бажэ щакIуэ» жыхуэтIэ джэ-
гури ящIащ. Шу гуэрым нып хужь къищтэу щIэпхъуэу зэрыщIидзэу, шу псори 
кIэлъыпхъэращ икIи куэдрэ хъурейуэ къажыхьащ. Ныпри куэдрэ зэIэпахащ.

ПIастэ, лы, фадэхэр къэкIуа псоми ирагъэшха нэужь, мы хьэгъуэлIыгъуэм 
шыгъажэкIэ иухащ. Мы шыгъажэм щхьэкIэ ших махуищкIэ ныкъуэнэщIу къагъанэ-
ри ягъэсащ. КилометрибгъукIэ ягъакIуэри нып здыхатIа щIыпIэм нэс зэрылъэкIкIэ 
къызэдагъэжащ. Сэ си шыр Къэбэрдей шы лъэпкъхэм ящыщти, бжьыпэр иубыдащ. 
Си шым шэса си тэрмэшакIуэр вы гъэшхамкIэ гугъами, нэхъ пуду тыгъэ къратащ.

ПIур унагъуэм хуэфащэ тыгъэ къыщIрамытыр, нэхъыбэу хуэщIахэмрэ мыпхуэдэ 
тэн IуэхухэмкIэ нэхъ Iэнэгуу, лъхукъуэлIхэмрэ (щхьэхуит мэкъумэшыщIэ) уэркъхэм-
рэ зэрызэныкъуэкъум къыхокIыр. Абы папщIэ Алэбирэ и гъусэхэмрэ ират тэнхэм 
гур хигъахъуэртэкъым. Кърата тыгъэхэр мырат: Алэби шибл, афэ джанитI, зы фоч 
гъэщIэрэщIа, вы гъэшхаитI. ХьэгъуэлIыгъуэм и къуэдзэ Зейф Хъусеныкъуэ Уэсмэ-
ни зы шы дахэ, адрей и гъусэхэмрэ и унэIутхэми яхуэфащэу траугуэшэну шитI, афэ 
джанитI, Iэблэ афэ, шы, жэмищ. Быф адэм бжьыхьэ къэс «Iыхьэ-Iыхьэ» IыхьэцIэкIэ 
гуэгушыхъухэр, джэдхэр, кхъуей дэлъу щIакхъуэхэр, мэжаджэ хуэдэу шхыныгъу-
эхэр и пIурым тыгъэу хуехьри, хуэфащэ тыгъэ къыхуащIыж. Ауэ быдз ириту пIур 
зыщIахэм пIуршэж хьэгъуэлIыгъуэм ефэ-ешхэ ящIыркъым. Ауэ илъэс къэс «Iыхьэ-
Iыхьэ» хурагъэхь. ШэрыпI езыгъэфахэр лIы щыдэкIуэкIэ, къыIах уасэм щыщ зыш 
пIурым хурагъашэ.

 
Адыгэ щIалэр

Адыгэхэм щIалэ зыхужаIэр лIыпIэм иува ныбжьыщIэм щхьэкIэкъым. Ар 
къызыхэкIыр мыращ. Адыгэ щIалэхэм я ныбжьыр илъэсипщI ирагъэкъуамэ, лIыпIэм 
иувауэ ялъытэ. А щIалэхэми лIыгъэ къагъэлъэгъуэну щогугъухэр икIи хуейхэщ. Мыр 
бгъэзэщIэн щхьэкIэ, адыгэ гъэсэныгъэм къыпэлъэщын дунейм зы лъэпкъым и гъэсэ-
ныгъи щыIэкъым.

ЛIыхъужь усэу, уэрэдым хуэкIуэжа Пщыкъуий, Урысыдзэм ебгъэрыкIуэу я 
дзэпщ цIэрыIуэ генерал Засс и шым къридзыхыу, шыр Iэдэжэу къызэришар, а 
лъыпсауэ зауэм зышэса шищри зэгуэуда пэтрэ, езыр емышу: «Си шыр си къэшэ-
ным хуэфшэж. НэгъуэщIхэм нэпс шугъэ къыщрагъэжэхкIэ, езым лъыпсыр кърегъ-
эжэх» жиIэу и псэр щитам и ныбжьыр лIыпIэ ныбжьым нэсатэкъым. Зыхыхьа за-
уэхэм уIэгъи хъуа Щэрэлыкъуэ шэхьид щыхъуам илъэс пщIыкIуплIым итт. ЩIалэ 
ныбжьыщIэхэм я щIыхьхэр лъагэу зыIэт мыпхуэдэ лIыгъэ зезыхьахэр куэд дыдэщ. 
Мыбыхэм яхэлъ лIыгъэмкIэ «Тхьэр къахуэупсащ» жыпIэмэ, нэхъ игъуэу солъытэ. 
Сыт щхьэкIэ жыпIэмэ, и щхьэр зыгъэлъапIэ адыгэ лIыхъужьым, сыт IуэхугъуэкIи 
нэгъуэщIхэм къыкIэрыхуну идэнукъым. Езым и щIыхьыр игъэлъэпIэн, цIыхухэм я 
деж увыпIэ щигъуэтын щхьэкIэ, къызыхэкIа унагъуэмрэ бгъэдэлъ мылъкуракъым, 
атIэ езым хэлъ цIыхугъэращ зыщыгугъыр. Абы къыхэкIкIэ, адыгэ щIалэхэр я ныб-
жьэгъухэм ефIакIуэныр, цIэрыIуэ хъуныр я лъым хэпщащ. ЗэуапIэм, хасэхэм, зэху-
эсхэм, хьэгъуэлIыгъуэхэм и щэныфIагъэкIэ я ныбжьхэм ефIэкIуэну хущIокъухэр.

ЩIалэм и щIыхьыр лъагэщ. Ауэ гузэвэгъуэ хэхуэмэ, ищIэнур имыщIэжу къа-
нэркъым. Щабэу, Iэуэлъауэншэу псэуныр яфIэфIкъым. Ижь-ижьыж лъандэрэ хуи-
тыныгъэ зиIа щIыналъэм къызэрыралъхуари, абы зэрыщапIари езым дежкIэ тхьэ-
етагъэшхуэщи, абы ирогушхуэ. Зыхэт лъэпкъыр зэрыIэкIуэлъакIуэм къыхэкIыу, 
езыри абыхэм къакIэрыху зэрымыхъунур ещIэ. Абы щхьэкIэ и Iэгъуэблагъэм зэ-
рыхэзэгъэным хущIокъу. Езым, псалъэ къылъысмэ, хуиту зыхуейр жеIэф. Псом 
нэхърэ нэхъыщхьэращи, жылэ зэхуэсхэм дахэу упсэлъэныр адыгэхэм я дежкIэ 
щIыхьышхуэ иIэу ялъытэри, апхуэдэ щIыпIэхэм зипIытI-зихузу, дахэу мыпсэлъ-
эфмэ, IэкIуэлъэкIуагъэ хэмылъмэ, щIалэм дежкIэ щыщIэныгъэщ икIи емыкIуу 
ялъытэ. Мыбы и гугъу Мистер Белл мыпхуэдэу ещI: «Хасэхэм жылэ Iуэхухэм 
унафэхэр щащIым щыгъуэ, цIыхубэм я пащхьэм иувэу, мыукIытэу, тыншу, да-
хэу зэрыпсэлъэфхэм сыдихьэхат. Мы щапхъэ дахэр хуитыныгъэм, куэдрэ зэIущIэ 
зэращIым, лъэпкъ Iуэхум псори зэрытегузэвыхьым къыхэкIыу согугъэ. Хуиту 
псалъэхэм къахэжаныкIауэ лIитIым я псалъэкIэмкIэ иджыри къэс инджылыз ха-
сэшхуэми, жылэ хасэми, адвокат зэIущIэхэми, театрым къыхэжаныкIа артистхэ-
ми япэувыфынущ.

Къамбий, Талмэи, Кээни ирехъу, Адлэрым и принцим Али Бейр а Iэгъуэблагъэм и 
цIэкIэ къагъэкIуа цIыху плIыщIым я тхьэмадэу хасэкум палъа къурIэным бгъэдыхьэу 
уэркъыгъэ хэлъу, щIыхьышхуэкIэ хъуахъуэри, щIыхь яхуищIыу зэригъэзэжар ялъэгъ-
уатэмэ, ягъэщIэгъуэнт икIи ефыгъуэнт.

Адыгэхэм я «Вашингтон» цIэкIэ цIэрыIуэ хъуа Дэгумыкъуэ Хьэжы Джыран-
дыкъуэ куэдрэ къэпсэлъахэм щытепсэлъыхькIэ, зи гугъу ищIыну Iуэхугъуэм куу-
уэ щытегупсысыхьми, и нэ жанхэмкIэ щабэу зэрыплъэр, гуащIэу кърата упщIэхэм 
зэпIэзэрыту зэредаIуэр, къипсэлъахэр наIуэ ищIын папщIэ, щапхъэхэр къихьу, Iэдэбу 
щыс жьакIэныкъуэтхъу тхьэмадэхэм щабэу, дахэу зэрыдэпсалъэр зылъагъу цIыхухэм 
дэтхэнэми абы и кIэщIущыгъэр зэрылъагэр нахуэ ящещI.

Мы щIалитIыр псэумэ (тIури шынагъуэ жыхуаIэр зымыщIэ зауэлIхэщ), мы 
лъэныкъуэмкIэ щыIэ Iуэхухэр зэблахыфыну увыпIэм нэсынухэщ, псом хуэмы-
дэу Бэрзэдж Джырандыкъуэ и щэныфIагъымкIэ щIалэхэр зыдихьэх утыку псэлъэ-
ным зэрыдихьэхымкIэ. Мы цIыхуитIым я щэныфIагъэр зэрылъэщым нэмыщIи, я 
лIыгъэмкIи щапхъэ зырызхэщ. ТIури Хэку лъагъуныгъэмкIэ щыпкъэхэщ, аркъудей 
дэбгъуэни бгъуэтынукъым. Я уэркъ хабзэхэр, зэрыцIыху гуапэхэр, фIыгъэ хэлъу ягъ-
эса цIыхухэщ.

И кIыхьагъымрэ и тхьэмбылхэр зэрылъэщым къыхэкIыу (кадеми 6, 3 пуль-
сым и лъэгагърэ, дамэлейуэ зэрыщытым папщIэ Геракл ещхьт) ижь лъэхъэнэхэми 
ещхь гъуэтыгъуей чемпион Аслъэнбий Къэгъэш къуэдэсхэм я тхьэмадэщ. Хуитщ, 
псэ быдэщ икIи псэлъакIуэ Iэзэщ. Езым унафэ къащтахэр абдеж щызэхуэса Азра 
дэсхэм яригъэщIэну и пщэрылът. Мы пщэрылъыр къанэ щымыIэу зы стенторым 
(уафэгъуагъуэкIэ цIэрыIуэ хъуа лIы гуэрым и цIэщ) хуэфащэу игъэзэщIащ. Дэт-
хэнэ унафэми гу лъаригъэтэн щхьэкIэ, Iэуэлъауэ къэмыхъуу макъ IэтакIэ, псори 
зригъэдэIуащ. КъедаIуэ псори щым ищIа нэужь, зыхуейм щытепсэлъыхьыжым ди 
парламентым лIыкIуэ щыхахым къэпсэлъахэм ещхьт.

Адхьэнкумым щызэхуэса жылагъуэ хасэм къэпсэлъахэм и гугъу зыщI Мистер 
Лонгворт, шапсыгъхэм Демосфен цIэ зыфIаща нэху теухуауэ (зэ псэлъэну щIидзамэ, 
апхуэдизу IэфIу мэпсалъэри, и Хэку илъ фо псори ишхыпа уфIэщIынщ), Демосфен 
хуэдэу и Iэхэр зэдигъэIэпыкъуркъым. Ауэ и псэлъэкIэр хасэм блэж псыхъуэм и макъ-
ым хуэдабзэщ, жеIэр.

Дахэу, тыншу псэлъэным зезыгъасэ щIалэхэр, мэзым жыг зэхуакухэм зыщагъа-
сэри, хасэм я бгъэр къихауэ зыхуагъэIэрыхуэ. Хасэхэр щIалэхэм папщIэ щэныфIагъэ 
еджапIэщ. Хасэхэр зэIухащи, щIалэхэм абы щалъэгъуа хабзэхэр ягъэзэщIэну загъасэ.

Мистер Белл къеIуэтэж: «Адыгэхэм я гупсысэхэр нахуэу, дахэ дыдэу, псынщIэу 
жаIэн щхьэкIэ, лъэкI къагъанэркъым. Тхьэм къазэригъэхъуам елъытауэ, зэны-
къуэкъуу, кIыхьлIыхьу Iуэху цIыкIуфэкIухэм папщIи зодауэ».

Мис мыбы къыхэкIыу, щIалэхэм къызэрыгуэкIыу зы хуитыныгъэ, фэрыщIыгъэ 
хэмылъу зы щабагъэ хыболъагъуэ. НэгъуэщI къэралхэм я король псэуалъэхэм щызэ-
рахьэ щабагъэшхуэр, адыгэ щIалэхэм, апхуэдэ фэрыщIыгъэ хэмылъу, я хуитыныгъэм 
и сыну ялъытэ, мэз лъапэхэм и гулъащIэм щызэрагъащIэ. Мыбы къыхэкIыу, я Iуэху 
щIыкIэми, я псэлъэкIэми къехьэкI-нехьэкIрэ пцIырэ къыхэщыркъым, махуэ псом я 
псэлъэкIэри аращ.

1837 гъэм Урысейм и дыгъапIэ губгъуэхэр къэзыкIухьа Хьомер де Хьил Ека-
теринодар (иджы – Краснодар. – А.И.) хьэгъуэлIыгъуэм щилъэгъуа бгырыс ады-
гэ зытIущыр, мыпхуэдэ зэхэтыкIэм зэи хэмыта пэтми, уэркъ хабзэ яхэлъу, зикI 
ямыгъэщIагъуэу зэрыхэтахэр етхыж. Адыгэм и щэныфIагъэм, и гъэсэныгъэм хэт тет-
хыхьами жаIэр зыжьэу зэтохуэ.

СыткIи и гурыIупсым хуэсакъыжыныр адыгэ щIалэм и пэ зэригъэщым щхьэкIэ, 
мыхъумыщIагъэ къилэжьыркъым. Сыт хуэдэ Iуэхугъуэри, гупсысэ бзыгъэри уэркъ 
хабзэр щыгъуазэу иIэщ. Сыт щхьэкIэ жыпIэмэ, хабзэм и пIащIагъэр зыIэщIигъэхумэ, 
цIыхугъэри IэщIэгъупщыкIауэ елъытэ.

Адыгэ щIалэм шынэ жыхуаIэр ищIэркъым. Гум жиIэр, акъылыр, зэпIэзэрытыныр 
щэныншагъэу имыгъэзащIэу, кIэщIущу ищIмэ нэхъ къещтэ. Абы щхьэкIэ адыгэхэм 
«ЛIыхъужьым ущымышынэ, абы и лIыгъэр зыхуэфащэ Iуэхугъуэм къыщегъэ-
лъагъуэ», – жаIэ. ЩIалэхэм гъэсэныгъэ тегушхуэн зэрахэлъым Белл ипэIуэкIэ и тхы-
жахэри гу къэгъэкIыжыпхъэщ. Къэрабгъагъэр ахэм я дежкIэ мыхъумыщIагъэу ялъытэ.

Адыгэ щIалэхэм лIыхъужь куэд къащIыхэкIым и щхьэусыгъуэхэм ящыщ зыщ 
я усэхэр. Абыхэм я усэхэр лъагъуныгъэм теухуакъым. Къызэрыфэн пшыналъэхэм 
нэмыщI, я усэ псори лIыхъужьыгъэм, фIыгъэм, щытхъурэ гъыбзэкIэ гъэнщIащ.

Зауи ирехъу, лIыгъэ къэгъэлъэгъуапIи ирехъу, адыгэ усакIуэхэр къыхэжа-
ныкIахэм щытхъуу, хуэмыхуагъэ зыщIахэм ехъурджауэ усэхэр хуаус. Мыпхуэдэ усэ-
хэр щIалэгъуалэм я бзэгупэм телъщ. Дэтхэнэ хьэщIэщми пхъэпшынэ, шыкIэпшынэ 
щIэлъщ. Зэхуэс псоми лIыхъужьхэм я цIэхэр ягъэлъапIэу къраIуэ, хуэмыхухэми ауанкIэ 
я цIэхэр къыхагъэщ. Мы хабзэм щIалэхэм я гъэсэныгъэм, я гуращэм щIыпIэшхуэ ще-
убыдри, мыпхуэдэ усэхэм езым и цIэри хигъэхьэн щхьэкIэ, зэфIэкIыныгъэшхуэ къи-
лэжьыным хущIокъу.

Уэркъ хабзэм теухуауэ Мистер Белл жеIэр: «Апхуэдэ ухуэныгъэрэ Iэмэпсымэрэ 
зимыIэ адыгэхэр урысхэм мыпхуэдиз илъэс бжыгъэкIэ зэрыпэщIэтыфам и щэхур 
сыту пIэрэ? – жызыIэу щIэупщIэхэм яжесIэн мы щхьэусыгъуитIым нэмыщI къысху-
эгъуэтакъым. Ипэрейр: дэтхэнэ цIыхуми игъэзэщIэну хуейуэ къыдалъхуа я хабзэхэр. 
ЕтIуанэр: щIалэхэм лIыгъэ къагъэлъагъуэн щхьэкIэ зэрызехьэзехуэр аращ. ЛIыгъэ 
къэгъэлъэгъуэным и зэпеуэм урысым и дзэлIхэр игъэмащIэ къудейкъым, атIэ Хэкум 
къыхэжаныкIа лIыхъужьхэм и Хэку щIыхьри къехь.

Адыгэ щIалэхэмрэ хъыджэбзхэмрэ хуиту зэхуэсхэм зэрыкIуэфыр, щIалэхэр 
икъукIэ зэрыпIащIэхэр, зэрыгъэсахэри мыбы хэплъытэ хъунущ.

Хъыджэбзхэми щIалэхэм щIыхь зэрыхуащIыр, щIалэхэм къыхуаIэ лъагъу-
ныгъэмрэ ябгъэдэлъ мылъкуракъым ипэ ирагъэщыр, атIэ хахуагъэмрэ къигъэлъ-
эгъуа лIыгъэмкIэ къихьа цIэрыIуагъэмрэщ. Хъыджэбзхэми апхуэдэхэращ щIыхь 

зыхуащIыр, я нэIэ зытрагъэтыр. Хъыджэбзхэм лIыгъэм хуащI щIыхьыр къэд-
гъэлъагъуэн щхьэкIэ, мы адыгэ усэр фи пащхьэ изолъхьэ: «Хъыджэбзым щIалэм 
къигъэлъэгъуа лIыгъэр мащIэу елъытэри, дэкIуэну хуейкъым. ЩIалэми зауэ гуащIэ 
щекIуэкIа Абыкъу къуэладжэ зауэм и мывэхэмрэ и щIылъэмрэ тригъэлъэда и лъыр 
лIыгъэм папщIэ шэсу къегъэлъагъуэ. Ауэ, хъыджэбзым жиIэр мыращ: Фочым 
уебгъэрыкIуэныр лIыгъэм и щапхъэми, абы и щапхъэ пэжыр, щIыр зыгъэзджызджу 
жыгхэм и тхьэмпэхэр къезыгъэщэщэх топым ебгъэрыкIуэныращ».

Мис мыбы къегъэлъагъуэ адыгэ гупсысэкIэр, щхьэгъусэ къыщыхахкIэ, адыгэ 
хъыджэбзхэм я гум илъыр, щIалэми далъагъуну зырыхуейри. Абыхэм фэрыщIагъэ, 
зыкъихын, пцIыр иджыри гуапагъэмрэ пэжыгъэм ипIэ ирагъэувакъым.

Хъыджэбзхэм щIалэм далъагъуну зыхуейхэмкIэ сыт хуэдизу зэрыпэжыр 
1886 гъэм Бажхэ я хьэгъуэлIыгъуэм къыщыхъуар зы щапхъэ дахэщ: хьэгъуэлIыгъуэр 
икIэм нэсауэ хьэтиякIуэр гушыIэм къыхигъэкIыу щIалэхэм тыгъэ къаIихын гугъэкIэ, 
хъыджэбзхэм я нэхъ дахэр къэфэныр иухыу имыкIуэтыж ипэ «сутIыпщынукъым» 
жеIэри мэгуоу. Абы къыхэкIкIэ хъыджэбзми, имыкIуэтыжу утыкум тIэкIу зыщеIэжьэ. 
ЩIалэхэми, хъыджэбзыр къыIахыжын папщIэ, хьэтиякIуэм Iэщэ-фащэ лъапIэхэр ират.

Мис мы хабзэр щагъэзащIэм деж, хьэтиякIуэм и блэгущIэм диIуа кIэрахъуэр 
щIым тохуэри къоуэр, икIи шэ цIывар зэфIэту щыт Баж Жанболэт ипхъу дахэм и 
лъакъуитIми тохуэри пхокI. Мы уIэгъэр зытехуа хъыджэбзым кIиин, гуоун, гъын 
дэнэ къэна, зыкIи закъримыгъащIэу, и адыгэ напэр ихъумэу, уIэгъэ зэрыхъуар 
яримыгъащIэу, хабзэмкIэ къыбгъэдэт хъыджэбзитIым и Iэблэхэр быдэу яубыдыну 
яжреIэри йокIуэт, ауэ и вакъэхэм лъыпсыр из хъууэ къыщхьэщыжа нэужьщ уIэгъэ 
зэрыхъуам гу щылъатар.

Мыпхуэдэ псэрэ, мыпхуэдэ гупсысэрэ зиIэ хъыджэбзхэр лъэпкъ хабзэр хэзып-
щэхэм я пажэщ, анэ хъуа нэужьи, къапэхъун щымыIэу, лIыхъужьхэр япI, мыри 
цIыхубзым дэплъэгъуэн щапхъэм и нэхъыщхьэу зэрыщытым шэч хэлъкъым.

Пшэрыхь-пщафIэр

Адыгэ щIалэхэр илъэсипщI хъухукIэ Iэщэр фIыуэ ягъэбзэрэбзэн, нэщанэ еуэн, 
шым фIыуэ шэсыу загъасэр. И ныбжьыр нэса нэужьи зекIуэм, зауэм хыхьэу щIадзэ. Я 
гъэсэныгъэр ирагъэкъун щхьэкIэ, шы къарапцIэхэм мэшэсхэри я нэхъыжьхэм я уна-
фэм пшэрыхьу щIоувэхэ. «Пшэрыхь» псалъэм къикIыр нэгъуэщIыбзэкIэ зэрыжыпIэн 
щыIэкъым. Сэрейхэм и кIуэцI щIалэхэр е Европэм я бжэIут гъэсарэ императорхэм 
я унафэм щIэт (Le Pağe) жыхуаIэракъым икIи ещхькъым. Нэхъыжьхэм уадэшэсы-
ныр щIыхьу зэралъытэм, щIалэхэм я гъэсэныгъэм зэрыхагъахъуэмрэ мы пщIэ зы-
рамыт Iуэхугъуэр щIыхьыншагъэу плъытэныр дэнэ къэна, щIыхь пылъу, лъагапIэ 
теувапIэу ялъытэ. Мыбы къыхэкIыу нэхъыжьхэми я пщэрыхьхэр я быну ялъытэр. 
ЩIалэр и нэхъыжьым илъагъуу тIысыркъым, дэшхэркъым, шым къыщепсыхми, 
щышэсыжми и шхуэмрэ и лъэрыгъымрэ еубыд, и Iэщэ-фащэхэр къыщищтэкIэ, 
щигъэтIылъыжкIэ, доIэпыкъур. Андез ирегъащтэ, и вакъэхэр лъырегъэх, и шым Iус 
ирет, псы ирегъафэ, шым кIэлъыплъын нэгъуэщI щымыIэмэ, и шыр етхъунщI, елъэщI.

ЩIалэщIэхэр мис мыпхуэдэурэ нэхъыжьыфIхэм ягъусэурэ, гупхэм, хасэхэм хы-
хьэурэ, щэныфIагъэм и щэхухэм щыгъуазэ зыхуащI. Нэхъыжьхэм, тхьэмадэхэм 
я деж щызэхиха лъэпкъ IуэрыIуатэ, тхыдэ, уэрэдыжьхэр, зауэм узэрыхыхьэным-
рэ укъызэрыхэкIыжыным теухуа щэхухэр зрегъащIэ, куэдым ныбжьэгъу яхуохъу,

куэдрэ къекIухь, куэди елъагъу. Адыгэ нэхъыжьхэм къыщакIухькIэ е зекIуэ щежьэкIэ, 
пщылI гъусэ ящIын я щхьэм зэрыхуамыгъэфащэм къыхэкIыу, щIалэщIэхэр пшэрыхь 
зыхуэхъун тхьэмадэ къагъуэтынкIэ гугъу ехьыркъым.

Спортыр

Адыгэ щIалэхэр унагъуэ Iуэхум къыщыдэхуэкIэ хьэулейуэ къанэкъым. Абы-
хэм фIыуэ ялъагъуркъым Iэуэлъауэншагъэрэ Iуэхуншагъэрэ. Зи псэр мызагъэ, 
Iэпкълъэпкъ дахэ зиIэ лъэпкъ щIалэр и пIэм изагъэркъым, сыт щыгъуи къыщхьэщи-
удыну хуейщ, икIи и лъыр къызэщIоплъэ.

Iуэхухэр ичынды нэужьым зэраухыу, махуэ къэс къуажэм хэхауэ зы щIыпIэм деж 
щIалэгъуалэм загъэсэн щхьэкIэ удзыпцIэшхуэм щызэхуос, лIыжьхэри зэхотIысхьэри 
къуажэ Iуэхум топсэлъыхь, щIалэхэм мывэ зэдадз, зэдожэ, зобэнхэр. Адыгэ бэнэкIэр 
алыдж бэнэкIэм ещхьу, лъэныкъуитIри щыту зокIуалIэхэри я Iэблэхэр зэблэдзауэ зэ-
роубыд, унафэ къаIэтымкIэ я гуащIэм къызэрихькIэ зэдоIэ.

Мыхэм нэмыщI лъэгагъэ дэлъеинкIэ зэпоуэ. «Хэт нэхъ жыжьэ лъэфыну 
пIэрэ?», – жаIэри зэпоуэ. ЦIампIырэ (пIай) зэдоджэгу, IэжьэкIэ, IэшанэкIэ къожэх, 
Iэгуауэ (теннис) мэджэгу. Мыпхуэдэ гъасэныгъэ зыхэлъ джэгукIэхэр гъэмахуи, 
щIымахуи я фIэщу ирагъэкIуэкI, гуэбэн хъухэр ауан ящI. Мыпхуэдэ зэпеуэхэр нобэ-
рей спорт еджапIэхэм хуэбгъэфащэ хъунущ.

Мы зыгъэсэн гъэсэныгъэр я псэуныгъэм пыщIащи, зекIуэм, жеиншэу, мэжэщIалIэ 
мыхъуу, псы хуэмылIэу махуэ бжыгъэкIэ ирахьэкIыфыр. Махуаехэм гугъу ехьыр-
къым, мыбы теухуауэ тхьэмыщкIэри бейри зэхуэдэщ. Игъуэ нэсауэ зекIуэ ежьа бейм 
и къуэм спорт гъэсэныгъэ зэримыIам къыхэкIыу, гуэбэн зэрыхъуам щхьэкIэ и гъу-
сэм хуэтхьэусыхауэ мыпхуэдэу яIуэтэж: «Мы уанэр зейм къыхамыщIыкIатэмэ, си
пхэщхьэлыр щIимыудатэмэ», – жаIэри ауаныщIу къахуэнащ. Абы щхьэкIэ щIалэ псоми
мы ауаныр зыхужрамыгъэIэн папщIэ, Iэчлъэчу загъэсэну яужь итщ. Абы
щхьэкIэ щIалэхэм щэкI
Iуврэ джэдыгурэ щатIа-
гъэркъым. Унэми уэн-
шэку щабэм хэлъкъым.
Апхуэдэ тыншыгъуэхэр
езыхэр лъэщу, быдэу,
жырым хуэдэ Iэпкълъэп-
къым хуагъэфащэркъым.
Арджэным, нэхъыбэу щIа-
кIуэм телъхэщ. Я щхьэн-
тэри и уанэгур аращ.

Псыжьыр зэрыщы-
ту щыщтым, щIыIагъэр 
щэщIым къыщехами, мы-
лым къыщакIухьыр. Псо-
ри зыгъэщт урыс губгъу-
эхэм зекIуэ щыкIуэхэм 
деж мыпхуэдэ гъэсэ-
ныгъэ зиIэхэр йозэгъ.

Шабзэ уэнкIэ зызыгъасэ адыгэ щIалэ. Mайерс. 
Энциклопедие. 1850.

Адыгэ щIалэхэм мыгуащIэ дыдэу, я гъэсэныр гъэсэныгъэ зиIэхэм мыхьэнэн-
шэу къалъытэми, адыгэхэр я гъащIэм и фIыгъуэми, щыдэхуэхами, я щIалэгъуэм 
зыхалъхьа шыIэныгъэм и фIыгъэкIэ мылъагэу икIи я гур мыкIуэдауэ къызэтонэр. 
И Iэпкълъэпкъ жырымкIэ, къимыкIуэт ерыщагъкIэ, сыт хуэдэ гугъуехьми текIуэн, 
зэрытекIуэфынуми шэч къытримыхьэу ирогушхуэ. Ауэ ягъафIэу къэхъуахэр а 
хъугъуэфIыгъуэм хэнхэмэ, ящIэныр ямыщIэжу къонэ. Мы гъэсэныгъэ гуащIэм и 
фIагъэр зыгурыIуа инджылызхэмрэ абыхэм яхудэплъей лъэпкъхэм я щIалэхэр апхуэ-
дэ гъэсэныгъэ иратыну яужь итхэщ. Адыгэ щIалэхэм спорт къудейкъым зрагъащIэр. 
Я лъэпкъ гъэсэныгъэм папщIэ «Лала» макъамэ щIэту, лIыхъужь усэхэр, пшыналъэхэр 
ягъэзащIэ. Пшыналъэмрэ къафэмрэ, мащIэ куэдми, зрагъэщIэным хущIокъухэ. Псом 
ипэрауэ, щIалэм езым и шым ирихьэлIэну Iэмэпсымэхэр имыщIыфмэ, зикI мыхъумэ, 
имыдыжыфмэ, емыкIуу ялъытэ.

Псалъэм и пэжыпIэращи, натIэшхуэ хъужауэ, теплъэ дахэ иIэу, щыблэ хъуаскIэ 
къызыщIих губзыгъэ нэ жанхэмрэ, дамэлейуэ, и бгыр псыгъуэу, и Iэпкълъэпкъым 
екIуж фащэмрэ и Iэщэхэри зыкIэрылъ уэркъ щIалэ щапхъэщ. И теплъэкIэ, хэт къеплъ-
ми, и гур кIэрыпщIэу, щIыхьи зыхурегъэщI. Илъ къабзэмрэ и уэркъ хабзэмкIэ щапхъэ 
къытепх хъунущ.

ТэмакъкIыхьщ, Iэ быдэщ, икIи губзыгъэщи, сыт хуэдэ Iуэхугъуэми хуэIэрыхуэщ. 
Дэнэ кIуэми, пашэ мэхъу. Хабзэ дахэкIэ ягъэпса мы адыгэ щIалэ лъапIэхэр зей лъэп-
къыр сыт хуэдизу иригушхуэми, яхуэфащэщ.

Хьэжрэт адыгэм и пыIэр дридзейри,              Адыгэ щIалэр уанэм теувауэ и шыр 
шабзэкIэ еуэжри, щIым тримыгъахуэу                            псым ирегъалъэр.

къиубыдыжащ.

ЛъэгапIэм палъэу джэдыкIэнэм
и фIыцIагъэм трагъахуэрт. ЗыщIар

Биданыкъу Мэлэчхъанщ.

Адыгэ хъыджэбзыр

Адыгэ хъыджэбзхэм я псэукIэр нэгъуэщI лъэпкъ хъыджэбзхэм ещхькъым. 
КъуэкIыпIэм я хъыджэбзхэм я нэкIур щIэуфауэ, хъыданышхуэ ятеубгъуауэ, 
къухьэпIэращи, хъыджэбзхэм я дзыхь темылъу зы хуитыныгъэ яIэщ. Адыгэ хъы-
джэбзхэми егъэлеяуэ хуитыныгъэ яIэщ.

Мистер Лонгворт хуэдэу «Европэ гупсысэкIэр бзылъхугъэм къыщхьэщыж пэ-
трэ, мыпхуэдиз хуитыныгъэр егъэлеяуэ елъытэри, Европэ бзылъхугъэхэм мыпхуэ-
диз хуитыныгъэ яIэкъым», – жеIэ*. Мистер Дж. Беллщи, «Адыгэ бзылъхугъэхэм я 
псэуныгъэм ислъам хабзэр щытепщэкъым. Ауэ адыгэ хъыджэбзхэр ипэрей хабзэхэм 
темыкIауэ, Европэм хуэщIауэ псэуныгъэ зиIэ бзылъхугъэхэм я хабзэхэм тетхэщ», – 
жиIэу щотхъу.

Мы къадэхъуа хабзэм «мыр мыхъумыщIэщ» жыпIэну зыри хэлъкъым. Сыту 
жыпIэмэ и хабзэм къыщхьэщыжу, щIыхь зиIэ дэтхэнэ бзылъхугъэм щхьэкIи гъуэгу 
захуэр мыращ. Адыгэ хъыджэбзыр дэкIуэхукIэ, щхьэхуиту, хэти дэпсэлъэфу, 
хыхьэхэкI иIэну хуитщ. Езым щхьэхуэу иIэ пщащэ унэм цIыхухъухэр ирегъэблагъэ, 
и хьэщIэр егъэлъапIэ. Мыпхуэдэ егъэблагъэным, анэ-адэр дэнэ къэна, унагъуэм
и нэхъыжь дыдэхэри щIыхьэну хуиткъым. ИпэжыпIэращи, япхъу зыхыхьа 
хьэгъуэлIыгъуэм анэ-адэр хыхьэну хабзэм идэркъым. Мис мыпхуэдэ хьэгъуэлIыгъуэ 
джэгухэм адэр хэтмэ, и пхъур къафэныр емыкIуу ялъытэ. Адыгэ хъыджэбзым и 
щхьэр зэрылъапIэр ещIэж, щIыхь иIэщи.

* Инджылыз дамыгъэм ар дыдэр тетхащ.  

Хъыджэбзым щIалэхэм тыгъэ ярет икIи тыгъи къаIех. Мис мыпхуэдэу щIалэхэм 
нэIуасэ яхуохъури тыншу ядоуэршэрыф. «Мамрыкъуэхэ япхъу» жаIэу цIэрыIуэ 
хъуа зы хъыджэбз гуэрым къылъыхъу куэд иIэ пэтрэ, «зылI папщIэ мыпхуэдиз ныб-
жьэгъум дауэрэ сапыкIын» жиIэри, илъэс IэджэкIэ лIы дэкIуатэкъым. Мы псалъэми 
адыгэ хъыджэбзхэм лIы дэмыкIуэ ипэ я къэкIуэнум, лIы дэкIуа нэужьи я щхьэгъусэм, 
анэ хъуа нэужьи пэжыгъэкIэ и унагъуэм зэрыщхьэщытыр къегъэлъагъуэ.

КIэщIущу къалъхуа адыгэ хъыджэбзхэр* щыпсалъэкIэ, щабэу, гушыIэ ящIэу, 
сыт хуэдэ Iуэхугъэми пэщIэтыф щIалэхэр нэхъ зыщышынэр мыбыхэм я пащхьэ 
мыхъумыщIагъэ къащыщIынращ. ЩыпсалъэкIэ, нэхъыбэу гушыIэ хэлъу, ауэ я 
псэлъэкIэм сыт щыгъуи щабагъэ хэлъу мэпсалъэхэр. Пхъашэу псэлъэнри фIыуэ 
ялъагъуркъым икIи емыкIуу ялъытэ. Абы къыхэкIкIэ щабагъэр икъукIэ фIыуэ ялъагъу. 
ЩIалэхэри хъыджэбзхэм тыншу епсэлъэну, я щытхъу псалъэр ирагъэIуэну яужь итщ. 
Псэлъэну темыгушхуэ хъыджэбзым щхьэкIэ «уфыз?» жраIэ. Мистер Лонгворт  ады-
гэ щIалэгъуалэр мыпхуэдэу хуиту зэрызэхэтым и гугъу щищIым деж, цIыхум игу 
къэкIынухэр мыпхуэдэу къеIуатэр: «Honi soit qui maly pense» – «Мыбы папщIэ гу-
рыщхъуэ зыщIым Тхьэм и нэлатыр тихуэ».

Адыгэ хъыджэбзхэр зымылъэгъуа Европэ тхакIуэ гуэрхэм, адыгэ хъыджэб-
зхэм къамэ кърахьэкI жаIэу пцIы тралъхьащ. Ауэ мы пщащэхэм я Iэщэ закъуэр я 
кIухьэнращ. Абы и кIухьэн лъагэм псоми зыхуагъэщхъ, иджыри къэс зы хъыджэбзым 
лей ирахауэ ялъэгъуакъым икIи зэхахакъым.

Мистер Дж. Белл «Адыгэ хъыджэбзхэм я бгъэм дыжьын щIыIукIэ япхауэ, 
яхуэфIыпс бостейрэ дыжьынкIэ ягъэщIэрэщIа зауэлI хуэдэу уолъагъур. Ауэ къебэным 
зэрыпэщIэувэ и Iэщэр и кIухьэн лъагэращ. Мы бостейр щыгъыу, ухуэна я щхьэцыр я 
бгымкIэ къедзыхауэ, щабэу Iуэху зэращIэр, нэхъ зэкIухэри псыгъуэ кIыхь хъыджэбзхэм 
егъэлеяуэ дахагъэ къахелъхьэ. Хъыджэбзхэм я нэкIур сыт щыгъуи зэIухауэ къакIухьыр.

Ауэ щIалэ гупым яхыхьэ я хабзэкъым. ЩIалэ куэд зыщIэс хьэщIэщым, уIэгъэм 
еIэзэн, кIэлъыплын папщIэ, къыщIыхьауэ ялъэгъуа хъыджэбз гупыр, дзэм мы Iуэхур 
зыгъэзащIэ Орлеан зауэм и хъыджэбзхэр «сигу къигъэкIыжащ», жеIэ.

Адыгэ хъыджэбзхэри, адыгэ щIалэхэм хуэдэу, къыхэжаныкIын, текIуэн, и 
щIыхьымрэ и кIухьэнымрэ иIэтын гупсысэкIэ мэпсэу. Сыт хуэдэ IуэхугъуэкIи етIуанэ 
увыпIэр зыхуагъэфащэркъым.

Хъыджэбзыр унагъуэм и нэщ, и псэщ. Адэр и пхъуращ щабэу зыхущытыр. Анэ-
ращи, и фIылъагъуныгъэри и нэIэри аращ зытригъэтыр. И дэлъхухэми, тхьэпэлъы-
тэ гуащэ хуэдэу, фIыуэ къалъагъу. Унагъуэм щыщу зыри мы цIыху лъапIэм и гум 
еуэркъым. Хъыджэбзыр и анэм и дэIэпыкъуэгъущ. Абы сыткIи доIэпыкъу. Дэн-
бзэн Iуэхур зэрыщыту хъыджэбзым и пщэрылъщ. Пэжыращи, хъыджэбз зимыIэ я 
гъунэгъухэми хуэдэнкIи лъэкI къигъанэркъым. Iуданэ, цы лъэпэд щIынри пхъум и 
пщэрылъщ. Унагъуэм я щыгъынхэр гъэкъэбзэныр, дыжыныр, хьэщIэщымрэ езыхэр 
зыщIэс пэшхэр илъэсым тIэу-щэ имыемэ, хьэщIэщ тепIэнщIэлъынхэр мыкъабзэмэ, 
хъыджэбзым и щIыхьыр егъэлъахъшэ.

Адыгэ хъыджэбзхэр зэрагъэлъапIэр и дахагъэмкIэкъым, атIэ унагъуэ хъумэ, сыт 
лъэкIыфынуми ар ипэ ирагъэщ, хъыджэбзхэр хуэмыхуу, Iуэху щIэкIэ ямыщIэу, я пэр 
дэIэтеяуэ мыхъуу, икъукIэ лэжьакIуэу икIи къабзэу щытыну хущIокъу. Къуажэм 
щыпсэу, хуэмыщIа адыгэхэм я унэхэр цIыкIуу, хьэпшып лей зэрыщIэмылъым щы-
болъагъу псэр зыгъэтынш къабзагъэр, сыт лъэныкъуэкIи щытхъу яхуэфащэщ. Мы-
быи къегъэлъагъуэ апхуэдэ унагъуэхэм гъэсэныгъэшхуэр зэрыщытепщэр.
* Адыгэ лъэпкъхэм я унэкъуэщхэр, я Iыхьлыхэр къызэрамышэм къыхокIыр кIэщIущыгъэрэ 
губзыгъагъэрэ яхэљу къызэралъхум (Абазэ И.).

Адыгэ бзылъхугъэ фащэм дахэр нэхъ дахэж зэрищIам феплъ, нэтыжьейри иIыгъыжу. 
Фащэр зыдар ХьэцIыкIу Мадинэщ.

ЗЭРЫШЭН

Щхьэгъусэ къыхэхыныр

Адыгэхэм я зэрышэным хэплъэгъуэшхуэ хабзэхэр яIэщ. «ЕIэбыхи къашэ, 
дэIэбеи ет». Мыр хабзэ дахэщ. ЛIыр бзылъхугъэм и фIагъкIэкъым, атIэ бзылъ-
хугъэр лIым и фIагъкIэ псэуныгъэ дахэ игъуэтмэ, зэрынэхъ игъуэр ящIэри, лIым 
лъэпкъкIи, хуэщIагъэкIи нэхъ лъахъшэу хъыджэбзхэм ящыщ щхьэгъусэ къыхэхыныр 
хабзэу зэрагъэувами къегъэлъагъуэ адыгэхэм япхъухэр унагъуэ ихьэмэ и псэукIэр 
зэрефIэкIуэнур.

Адыгэхэр нэгъуэщI лъэпкъхэм фIырыфIкIэ япхъу иратыркъым, я пхъур дэнэ 
кIуэми фIыуэ къызэралъагъунури, щIыхь къызэрыхуащIынуми шэч къытрахьэр-
къым. Ауэ нэгъуэщI лъэпкъ хъыджэбз къашэныр ягу техуэркъым икIи фIыуэ ябжыр-
къым. НэгъуэщI лъэпкъхэм езым я бынхэр фIыуэ ягъэсэфыну я дзыхь телъкъым, 
адыгэ хъыджэбзхэм яIэ гъэсэныгъэр абыхэм зэрыдамылъагъуфыныр ящIэри. Адыгэ-
хэм зи ныбжь иримыкъуа хъыджэбзхэр анэ хъуфыну ялъытэркъым. Зи ныбжь тIэкIу 
хэкIуэта хъыджэбзыр, дагъуэ хуащIын дэнэ къэна, щапхъэфIу ялъытэр. Зи жьакIэ-
пащIэ къэмыкIа щIалэм фыз къишауэ ялъэгъуакъым. Нэхъыбэу илъэс 25–30-м итущ 
фыз къыщашэр*.

Адыгэ хъыджэбзхэми щIалэхэми щхьэгъусэ къызэрыхах я хабзэр мыпхуэдэщ: 
«ФIылъагъуныгъэ зэпэсынрэ зэдэпсэун зыхуэфащэр щIалэгъуалэращи, къэ-
на Iуэхугъэхэри зэфIэзыгъэкIыну зи пщэрылъыр нэхъыжьхэращ». Зэрышэным 
мыбы нэхъ гупсысэфI хэлъкъым. Ипэрей Урым хабзэр «зэрышэныр зэдэрэгъуу зэ-
дэпсэуныр, Тхьэм и унафэри, цIыху хьэкъри зэхуэдэу зэдэгуэшэныращ» жиIэу къегъ-
эув. НтIэ, аращи, лъэныкъуитIми къахэзэрыхь, къапэрыуэ щымыIэу хуиту хэдэфыну, 
зыри лIыгъэкIэ къыпэувын хуейкъым. Анэмрэ адэмрэ я ушием фIэкIа, хащIыхьыфын 
щыIэкъым. Мылъкум тетыр адэращи, уасэ етын-къеIыхынри зыхуэфащэр аращ. 
ЩIалэхэри щхьэгъусэм щыхэдэкIэ, IэкIуэлъакIуэу, фIы дыдэу егупсысын хуейщ.

Адыгэ щIалэгъуалэр тыншу зэрызэхэтым къыхэкIкIэ, щхьэгъусэ хэдэнымкIэ гугъу 
ехьыркъым. Дэтхэнэ хъыджэбзми жыжьэ щыIэ щIалэхэри ецIыху. ХьэгъуэлIыгъуэхэм, 
зэIущIэхэм, хьэщIэ щагъэхьэщIэм, щIыхьэхухэм щIалэхэр ялъагъу, тыншу йопсалъэ-
ри зэгъэпщэн, зэлъытэн пIалъэ йохуэр. Нэхъ куууэ щызэпсалъэкIи, абыхэм теухуауэ 
гулъытэ зыхуащIыныр къыхахыф.

ЩIалэхэми, хъыджэбз псори ялъэгъуауэ, я унагъуэ гуащэ зэрыхъунымкIэ шэч къы-
тримыхьэжу къашэ. «Фыз пкъыншэр лъэпкъ гъэкIуэдщ», – жаIэ. Абы щхьэкIэ фэн-
шэу, мыIэкIуэлъакIуэу щыт хъыджэбзыр, сыт хуэдизу мылъэпкъыфIми, хуэмыщIами, 
къишэркъым. Хъыджэбзым и дахагъэм и закъуэкъым зэплъыр, атIэ IэпкълъэпкъкIэ 
фIыуэ, фагъуэ мыхъуныращ зэплъыр. Хъыджэбз пшэрхэри, «хуэмыху хъунущ», 
жаIэри, щIагъуэу зэрапэсыртэкъым. Хъыджэбзыр дэрбзэрмэ, мастэ-IуданэкIэ Iэзэмэ, 
губзыгъэу ялъытэри ягъэлъапIэ. ЩIалэм и сэшхуэмкIэ къихьа цIэрыIуагъэр, хъыд-
жэбзми мастэ-IуданэкIэ къелэжь. Хъыджэбзым щыгъын дахэ зэридым, хъахъэ, 
дэнлъэкI дахэ ищIу и цIэр игъэIуамэ, щIалэхэри къыхуоплъэкI. Хъыджэбзым мыхэр 
хузэфIэкIамэ, IэкIуэлъакIуэу унэгуащэ зэрыхъунумкIэ шэч къытрахьэжыркъым.

Хъыджэбзми щхьэгъусэ хуэхъуну щIалэм дагъуэ димылъагъумэ нэхъыфIщ. 
ЛъэпкъыфIагъэ хуэщIагъэми, уасэрэ лъэпкъыфIагъэрэ иIэ пэтми, мыхэр хъыджэб-
* Longworth J.А. Year among the Circassian. London, 1840.

зым дежкIэ хэдэным щыхуэкIуэм хурикъуркъым, щэныфIагъэ лъагэм мэлъыхъуэ. 
ЗэпIэзэрыт, захуагъэ, хахуагъэ зыхэмылъ щIалэр зрипэсыркъым. ДыгъуакIуэхэмрэ 
напэншэхэмрэ дежкIэ ауи еплъэкIыркъым. Адыгэхэм нэхъыбэ дыдэу ягу темыхуэр 
цIыху зыукIаращи, зы хъыджэбзи дэкIуэнукъым.

Хъыджэбзхэр щIалэм и дахагъэм щIагъуэу еплъыркъым, «къыхуэт зимыIэ 
щIалэр дахэщ», жаIэ. Мыбы щхьэкIэ зауэм, Хэку хъумэным ныкъуэдыкъуэ хэ-
хъухьа щIалэхэм хъыджэбзхэм пщIэшхуэ хуащI. Унагъуэ гуэрхэмрэ лъэпкъ гуэрхэм 
япхъухэр унагъуэ гуащэфI къахэкIыу цIэрыIуэ хъуащ. ЩIалэхэри нэхъ зэплъыр мы 
щIыпIэм япхъухэращ.

ЩIалэм зрипэсу, игу ирихьу фIыуэ илъэгъуа хъыджэбзым нэхъыбэрэ йопсалъэ, 
доуэршэр. Ар къыдихьэхыну иужь итщ, ипэрей теплъэгъуэкIэ къэмыпцIэн щхьэкIэ, 
мыбэлэрыгъмэ нэхъ къещтэр. Иужь дыдэм хъыджэбзым къишэну зэрыхуейр жреIэ. 
Ауэ мыбы къэсыхукIэ зыр зым я хьэл-щэнкIэ зэкIэлъоплъри, а гъащIэр къэзымыпсэ-
уам псалъэкIэ щыгъуазэ ухъуфынукъым. Мыпхуэдэу зэкIэлъыкIуэу я псэлъэнымрэ я 
уэршэрымрэ игъуэ нэсмэ, тIуми я Iэр зэхуаший. Хъыджэбзым къыдэкIуэну зэридар, 
щIалэм и Iэр иубыдауэ къыжреIэ. Езы хъыджэбзым ищIауэ и Iэужь (хьэпшып гуэр) 
кърет, щIалэми мыр игъэлъапIэу лIэжыхукIэ и гум телъу ехъумэ.

Европэ лъэпкъхэм хуэдэу, адыгэ щIалэхэр мы Iэужьым пэкIуэу Iэлъын ираткъым. 
Адыгэхэр дэныгъэ щIыхьым пщIэшхуэ хуащIу хъыджэбзым къыхуагъанэ. ЩIалэм 
мы щIыхьыр хъыджэбзым къыхуимыгъанэмэ, бзылъхугъэм емыкIу ирихауэ ялъы-
тэ. Мыби къегъэлъагъуэ адыгэхэм бзылъхугъэр сыт хуэдизу ягъэлъапIэми, щIыхь 
зэрыхуащIри.

Мис мы дэкIуэныр щида махуэм щыщIэдзауэ щIалэгъуалэм я хуитыныгъэ псэ-
уныгъэм иужьрей сыхьэтыр къэсауэ аращ. Къыпэщытым тыншу епсалъэу, гушыIэ 
зыщIхэм яку зы уардагъэ къыдохьэр. Дунейр зыфIэзымыгъэщIхэр иджы дуней пэжым 
къытехьауэ зэпIэзэрыту, зыр зым щIыхь зыхуащIыным пылъщ. НэгъуэщI лъэпкъхэ-
ращи: мыбы емыщхьу зэрымышэ ипэ зэпIэзэрыту, итIанэ хуиту псэуныгъэ яIэщ.

ЗэлIзэфыз хъуну, зэдэпсэуну цIыхуитIым яку дэлъ хабзэр нэгъуэщI лъэпкъхэм я 
хабзэм зэремыкIум щхьэкIэ, къызэрыгуэкIыу ябжыркъым. Ауэ, сыти ирехъу, фIыми 
е Iей къихьми, и кIэм нэс деплъу унафэ тщIынущи, адыгэхэм я хабзэмрэ адрей 
лъэпкъхэм я хабзэм дыхэплъэнщ: НтIэ, зэрыцIыхуахэр фIыуэ зэрылъэгъуамэ, щIыхь 
зыхуащIыурэ йокIуэкI. ЦIыхухэр къалъхуа нэужь, щIыхьым пщIэшхуэ хуащI. Мыри 
зэрыша нэужь кIуэдыркъым. ГъэщIэгъуэныращи, фIыуэ илъагъу и щхьэгъусэм егъэ-
леяуэ щIыхь къыхуищIыну зэрыхуейр, фIылъагъуныгъэр егъэлеями, ар и гуапэ ды-
дэщ. Псоми зэрытщIэщи, гъунапкъэншэ хуитыныгъэм Iэпэдэгъэлэлри къелъху. 
Гъэпэжыныгъэм къикIыр зэпымыууэ щIыхь зыхуэпщIыныращ. НтIэ, арамэ, щIыхь 
зэхуащIу, фIыуэ зэрылъагъу зэщхьэгъуситIыр я гъащIэ псэукIэр нэхъ зэкIунущ. 
КIэщIу жыпIэмэ, хуитыныгъэр зэрымышэ лъэхъэнэм къэнауэ аращ.

Адыгэхэм «мыупщIэныгъэр пIэм хуэфащэщ» жаIэр. Мы псэлъэкIэмкIэ 
зэлIзэфызым яку дэлъын щIыхьым и гъунапIкъэр етхъыр. НтIэ, аращи, зыр зым щIыхь 
зэхуамыщIу, загъэикIэу зэдэпсалъэ зэлIзэфызым я щIыхьыншагъэр кIуэхукIэ нэхъ куу 
хъунурэ зэщыIеижынущ. Абы щхьэкIэ адыгэхэм мы я хабзэр Iейщ пхужыIэнукъым.

УасэIых хабзэр*

Адыгэхэм я пхъухэм щхьэкIэ уасэшхуэ паубыдыныр фIыуэ ялъагъурт. Мы уасэр 
хамэхэм хъыджэбзыр былыму ялъытэр. Пэжыращи, нобэ я пхъухэр щраткIэ, уасэш-
хуэ къеIызыххэр щыIэщ, икIи, ди жагъуэ зэрыхъущи, нэгъэцIуу хэхыпIэу ялъытэ.

Пасэрей адыгэхэм уасэм кърагъэкIыр мырат: я пхъухэм щIыхь зэрыхуащIыр, 
зэрагъэлъапIэр гъэлъагъуэн щхьэкIэт. Сыту жыпIэмэ, адэм къаIиха уасэм нэхъыбэ – 
и дыщ ипэ къэкIуэгъуэм – и пхъум тэну иритырт. Мыбы нэмыщIыуи къаIиха уасэм 
нэхъыбэр унагъуэм исхэм тыгъэ яхуищIыжырт.

Адыгэхэм япхъу щратымрэ уасэ къыщыIахым я унагъуэм и щIыхьым и гугъу 
ящIыр. Мыбы папщIэ мэфыгъуэ. Я пхъур ямыгъэлъапIэмэ, нэмыплъ кърахмэ, унагъ-
уэм и щIыхьыр хэутэн ящIауэ ялъытэ.

Унагъуэм и тетыгъуэм елъытауэ, зы хъыджэбзым и нэчыхьыр уасэ хабзэм елъы-
тат. ПаухыкIа уасэм и ныкъуэр сыт щыгъуи адэм иратырт.

Адыгэ хъыджэбзхэм, я лъэпкъыфIагъэм елъытауэ, уасэ мащIэ къратмэ, я щIы-
хьым хуэфащэ пщIэ хуамыщIауэ ялъытэрт. Абы щхьэкIэ нысэу къашэну хъыд-
жэбзым папщIэ уасэкIэ къикIуэтыртэкъым, уасэшхуи иратырт. Уасэу ятыр: 
нэгъэцIу, вы, Iэщэ, къинэмыщIхэр. Ижь лъэхъэнэм шабзэрэ шабзэшэрэ яту щытащ.

Нысашэ мыкIуэ ипэ, уасэ къыIахынумэ, хъыджэбзым и лъэныкъуэмкIэ зы гуп 
щауэм и унагъуэм макIуэри, кIыхьлIыхьу зэпсэлъа нэужь, уасэр къыIахри мэкIуэж. 
Хъыджэбзыр щэхуу кIуэсамэ, мазэ-мазихым фIэмыкIыу апхуэдэ къабзэу лIыкIуэ гуп 
макIуэри уасэр къыIах. Ауэ кIуэсарэ Iуэхури и адэм къыхуимыгъэнамэ, хъыджэбзым 
йоупщIхэр адэм уасэ иригъэтыну хуейрэ хуэмейрэ. Сыт щхьэкIэ жыпIэмэ, абы хуит 
къимыщIауэ уасэ къаIихыркъым икIи иратыркъым.

Уасэ къеIызыха адэм лIыкIуэ гупым хэтахэм тыгъэ зырыз ярет. ИтIанэ хъыджэб-
зым и дэлъхум, яIэмэ, и пIурхэм, адэ къуэш нэхъыжьым, и анэшым, и шыпхъу нэхъ-
ыжьым и щхьэгъусэм уасэм щыщ тыгъэ зырыз ират.

Адэм уасэм къыхэкIыу Iэщэ-фащэ зыпщIэхилъхьэныр, кърата шым шэсыныр 
емыкIуу ялъытэ. Хъыджэбзым и дэлъхухэри а шым шэсыныри ягъэемыкIу. Шэс-
хэмэ, «я шыпхъур псэущхьэ ящIащ», жаIэ. Мис мыхэми уасэ Iыхыным хэхъ-
уэ Iуэху зэрыхэмылъыр нахуэщ. Лъэпкъым и унагъуэм и пхъум и щIыхьыр лъагэу 
зэраIэтыр къегъэлъагъуэ. НтIэ, аращи, адыгэм и гъащIэ псэукIэр зыгъэлъапIэр щIыхь 
къыхуащIын икIи щIыхь хуищIыныращ.

Уасэ езымытыфыну тхьэмыщкIэхэм, хуэщIа и унэкъуэщхэр къыдоIэпыкъу. 
ЩIалэми мы хабзэм ипкъ иту «фыкъыздэIэпыкъу» жиIэмэ, мыбы зыкIи емыкIу 
хэлъкъым.

Мы хабзэм и фIыгъэкIэ Адыгэ Хэкум тхьэмыщкIэми тыншу фыз къешэф. ИпэIуэкIэ 
уасэ ирата-ирамытами, нысэр унэм къаша нэужь зы тхьэмахуэ-тхьэмахуитIым 
фIамыгъэкIыу фэеплъу зы шыфIыр малъхъэм къыбгъэдэкIыу адэм хуригъэшэныр 
хабзэм щыщщ. Щыкъу анэм папщIэкIи щэкI лъапIэ хутралъхьэ.

А псор зэфIэкIа нэужь, хъыджэбз лъэныкъуэм «пэкIуэ», «щIэупщIакIуэ» 
жыхуаIэр ягъэзащIэ. Тыгъэ гуэрхэр яIыгъыу я пхъум деж ипэ дыдэу и дэлъху 
нэхъыщIэмрэ и шыпхъу нэхъыщIэмрэ зы унэIут хъыджэбз я гъусэу ягъакIуэ. Мы 
Iуэхугъуэр дэкIуа хъыджэбзымрэ и дыщымрэ ипэрей я зэIущIэщ. Мыр къызыхэкIыр 
* Тыркум, уасэр 1965 гъэм накъыгъэм и 15-м Тохъу Хьэжумаррэ Адэмей Хьэфыз Ефэндырэ 
я тхьэмадэу къуажэ 61 зэхэту ящIа унафэмкIэ: 25.000 лирэм дэкIа уасэр 3.000 лирэу ягъэ-
уври, 1970 гъэхэм кIуэдыжыпащ. 

мыращ: и унагъуэр къигъанэу дэкIуа я пхъум, я пхъур зыша унагъуэм кIуэсауэ 
фэ зытрагъауэри аращ. Абы къыхэкIкIэ адэ унэмкIэ икIыу малъхъэм и унэм зыри 
кIуэркъым, унэIутхэри ягъакIуэркъым. Мыри къызыхэкIыр я пхъур зыхыхьа уна-
гъуэм фIы дыдэу зэресэныращ. ЛъэныкъуитIри ипэ дыдэу щызэкIэлъыкIуэкIэ, тыгъэ 
зэхуащI хабзэщ. Тыгъэхэр я лъэпкъым хуэфащэ зэрыхъунум хущIокъухэр.

Адыгэхэм хъыджэбз ягъэкIуэсэн хабзэр лъэхъэнэ жьыжьэм къыщожьэ. Европэм 
ипэрей я фIэщхъуныгъэмкIэ Финикий королым: Юпитер и теплъэр яримыгъэщIэн 
щхьэкIэ гуу теплъэ зищIу зэрылэжьар, Гирит хытIыгум зырашар мыбы къегъэ-
лъагъуэ. Мы хьэгъуэлIыгъуэм Сарпедон къилъхуащ. мы алыдж фэщхъуныгъэм и 
нэхъ цIэрыIуэ бзылъхугъэхэр Презорфи, Жандре, Хелен псори ягъэкIуасэхэри лIы 
дэкIуащ.

Нысашэ хабзэр

ЩIалэр, зэпсэлъа хъыджэбзым «хъунщ» жригъэIа нэужь, нысашэм иужь йо-
хьэ. Мы Iуэхугъуэр тIууэ зэщхьэщокI. Япэрауэ: хабзэм ипкъ иткIэ хъыджэбзым и 
адэм деж лъыхъу игъакIуэу, уасэри ирату, нысащIэр махуэу хьэгъуэлIыгъуэкIэ къэ-
шэн. Мыр нэхъ я гуапэщ. Сыт щхьэкIэ жыпIэмэ, лъэныкъуитIми я нэхъыжьхэм я 
фIэфIыныгъэ хэлъу зэращIым папщIэ, нэхъ игъуэу ялъытэ. Нэхъыбэу пщащэхэр мып-
хуэдэущ зэрыдэкIуэр. Адрей «сэрщ» жызыIэ унагъуэшхуэхэм я пхъухэри мы хабзэм 
ебакъуэркъым.

ЕтIуанэу: хъыджэбзыр жэщым гъэкIуэсэныращ. Унагъуэ нэхъыжьым мыхъу-
ныгъэ Iуэхугъуэ къыхилъхьэну гурыщхъуэ щыIэмэ, е уасэ Iуэхум мыхъумыщIагъэ 
къилъхуну гу лъызыта ныбжьыщIитIым, Iуэхур ягъэпсынщIэн щхьэкIэ, кIуэсэн-
гъэкIуэсэн Iуэхум хуокIуэр. Iуэхур мыбы щыхуэкIуэм деж, щIалэм и ныбжьэгъу-
хэр гъусэ зыхуещIри 
жэщу щэхуу хъыджэб-
зым и унэм йокIуалIэ, 
хъыджэбзри игъуэ нэ-
сауэ щэхуу къыщIокI,
шыплIэм дегъэтIысхьэ-
ри, къуажэм тIэкIу пэIэ-
щIэ зэрыхъуу, фоч ягъа-
уэ, уэрэдхэр жаIэу я 
къуажэ къокIуэж. Къэу-
ша я къуажэри фоч ягъа-
уэурэ къаподжэжри, я 
гуфIэгъуэр даугуэш. 
Хъыджэбзыр я благъэ 
е и ныбжьэгъу гуэрым 
деж ирахьэлIэ, щауэр а 
унэм кIуэркъым.

Хъыджэбзым и адэм
деж лъыхъу ягъэкIуэ-
нумэ, щIалэм и адэш, и анэш хуэдэу зы благъэрэ зи псалъэр пхыкI зы тхьэмадэрэ абы 
и зы къуэдзэ лIыкIуэу макIуэр. Ауэ хъыджэбзыр нэгъуэщI къуажэмэ, я деж занщIэу 

Адыгэ щIалэм и щIасэ хъыджэбзыр игъэкIуэсауэ ехь. 
Marigny, Taitbout (Edouard). 1818.

емыкIуалIэу, нэгъуэщI зы унагъуэ йоблагъэхэри, абы икIыу лъыхъум кIуэну щIыхь 
хуащIу макIуэ. ЩIалэм и адэр лъыхъухэм я гъусэу кIуэ хабзэкъым. Анэращи, ны-
саплъэ кIуэ хъуркъым. Анэ-адэм ямылъагъуу нысэ къэшэныр зейр адыгэхэращ зи 
хабзэр. Ауэ хъыджэбзым и нэкIур имылъэгъуауэ, мыр «уи щхьэгъусэщ», жаIэу, и 
лэгъунэм щIэгъэхьэжыныр хьэдэгъуэдахэщи, мыпхуэдэ зы хабзи адыгэхэм яIэкъым.

ЛIыкIуэхэр хъыджэбзым и адэм хуэкIуа нэужь, адэр, и пхъум и Iуэхум щымыгъ-
уазэмэ, бзылъхугъэхэм ирегъэупщIыр, унагъуэм исхэм йоупщI. Хъыджэбзым и адэм 
щIыхь зэрыхуащIым папщIэ, унафэр адэм къыхуагъанэ. «Хъунщ» е «хъункъым» 
жиIэу зыри жаIэкъым. Ауэ и ныбжьэгъухэм йоупщIри зыхуейр зрегъащIэ. Хъыджэ-
бзыр зыхуей щIалэр унагъуэкIэ къапэхъумэ, адэм «хьэуэ» псалъэр къыхилъхьэр-
къым. Мыпхуэдэу адэм и дэныгъэр зэфIэкIмэ, уасэр паухыкIри хьэгъуэлIыгъуэм и 
пIалъэмкIэ зэгуроIуэ. Мис а махуэм щыщIэдзауэ хъыджэбзыр и адэм, щоукIытэри, 
зыкъригъэлъагъужыркъым. 

Нысашэ кIуэну гупым щIалэм и ныбжьэгъу псори ирегъэблагъэ. Езыр яхыхьэр-
къым, и шынэхъыщIэхэр, анэш щIалэщIэхэр, адэшхэр гупым хэтын хуейщ. Нысэр 
къызэрашэну гуимэм щIалэм и шыпхъу е и благъэ хъыджэбзитIрэ зы фызрэ, зы 
унэIут хъыджэбз я гъусэу, йотIысхьэри макIуэ.

Хъыджэбзыр къуажэ гъунэгъум кърашынумэ, гупыр пщэдджыжьым йожьэри 
пщыхьэщхьэм къагъэзэж. Нысашэр нэхъыбэу мэрем махуэм, зэзэмызи махуэкум е 
блыщхьэ пщыхьэщхьэхэм язым унэм къашэ. Нысашэ кIуэ гупым зыдэкIыну къуажэм 
и щIалэхэр къуацэ-чыцэ яIыгъыу къахуобгъэрыкIуэ, гъуэгур зэхуащI. Шу щIалэхэри 
абыхэм яужь йохьэри зылъагъум зауэшхуэ къыфIэщIыну Iэуэлъауэшхуэ къагъэхъу. 
Мы Iэуэлъауэ псори зытегъэпсыхьам и щхьэусыгъуэр гупым тыгъэ къыIахыныращи, 
гупым хэт щIалэм и благъэ-Iыхьлыхэм яхуэфащэ тыгъэхэр ират. Хъыджэбзым и къуа-
жэм мы Iэуэлъауэр нэхъ гуащIэу щокIуэкI. Жэщым къуажэм къэнэнумэ, гупым хэт-
хэм нэху щыхукIэ тыншыгъуэ ирамыту, шым хуэдэу гум щIащIэ, ягъэхьэжэ, псым 
хадзэ… Мы гушыIэхэр, мыхъумыщIагъэ псори я къуажэпхъу, фIыуэ ялъагъу хъыд-
жэбзыр яшэну къэкIуахэм тезыр тралъхьауэ ялъытэри, мы гушыIэ гуащIэр я фэм 
дагъахуэр. Губжьыныр емыкIушхуэу ялъытэ. ЛъэныкъуитIым я щIалэхэм гугъуехь 
сэмэркъэуэн ящI. КъэкIуахэми тыгъэ Iэджи къытрауд.

Нысашэ къэкIуахэм а жэщым хьэгъуэлIыгъуэшхуэ ящI, нысэр дэзышыну къэкIуа 
хъыджэбзхэр куэдрэ къэфэну я пщэм далъхьэри къагъафэ.

Фызышэ гупым я ежьэжыгъуэ къэсмэ, къэкIуа псори нысэр къызыщIашыну 
унэ бжэIупэм деж яшхэм шэсауэ, зэгъэпэщауэ щытщ. Щауэм и къуэш нэхъыщIэр 
е и благъэ щIалэ гуэр нысэр къызыщIашыну пэшым щIохьэ. Мис абдеж дыдэм 
щыщIэдзауэ зыдашэну унагъуэщIэм я гуащэ нысэ хуэдэу, зытес шэнтым бгъэдохьэ 
и блэгущIэм щIоувэри къегъэтэдж. ЩIалэхэм ягъэзащIэ мы Iуэхугъуэм нэхъыжьхэр 
хыхьэркъым, нысащIэм и анэри, и адэри, нэгъуэщI нэхъыжьхэри бгъэдыхьэркъым.

Нысэр зэрыкIуэну гъуэгум хуэщIа унагъуэхэмрэ уэркъ унагъуэхэм щэкI лъапIэхэр 
траубгъуэ, хуэмурэ пэшыбжэм нэс нысэр къэзыша щIалэми зэпымыууэ нысэм 
нэгъэцIу жьгъей трепхъэ. НэгъуэщI лъэпкъхэм я хабзэм хуэдэу, адыгэ щауэр, нысэм 
и блэгущIэм щIэувэу, фызышэ гупым зэрыхэмыхьэр, хьэгъуэлIыгъуэм къеблэгъа 
нэхъыжьхэм щIыхь зэрыхуащI гупсысэращ къызыхэкIыр. Сыт щхьэкIэ жыпIэмэ, 
щIалэхэм щIыхь зыхуащI цIыхухэм я пащхьэм бзылъхугъэм ядэщIыгъуныр емыкIущ.

НысащIэр бжэм щыдэкIым деж, я нэIуасэ фызыжь гуэрым «лъапэ махуэ удз, си 
дахэ», жиIэу йохъуэхъу. Мис мы псалъэ дахэм, и гъащIэр щихьа адэжь унэр зыб-
гынэ нысащIэм, и гъащIэ псори и нэгу къыщIохьэжри, зимыIыгъыжыфу и нэпсхэр 

къыфIокIуэ. Адэ-анэм я деж кIуэуэ фIэхъус ирихыжыркъым. Мыри къызыхэкIыр 
а махуэм пщIондэ я нэIэр зытрагъэта, псэуныгъэ дахэ езыгъэхъулIа и унагъуэр, 
нэгъуэщI зы щIалэм папщIэ ибгынэу зэрыдэкIуэм щхьэкIэ щIыхь яхуимыщIу икIи 
емыкIуу елъытэри я пащхьэ иувэну мэукIытэ.

Мис мыпхуэдэу гуфIэгъуэ хьэгъуэлIыгъуэкIэ къаша нысэр «лэгъунэ» жыхуаIэ 
нысэм и пэшым и бжэIупэм къыIуашэ. Зэрыкъуажэу гуфIэжу абдеж тыхь нышхэр 
яукI. БжэIупэм пэплъэ хъыджэбз-фызхэм нысэм фIэхъус ирах. Унафэ зыхуащIа ны-
сэкъуэтхэм нысэр и лэгъунэм щIашэ. Нысэми нобэ папщIэ хидыкIа Iэщэ-фащалъэхэр 
нысашэ гупым хэтауэ зыхуэфащэхэм тыгъэ яхуещI. Къуажэ псор хьэгъуэлIыгъуэм 
хэтщ.

НысащIэм и Iуэхур
Адыгэхэм щхьэхуэу нысалъэ (нысэ бостей) яд я хабзэкъыми, нысэр езым и бостейр 

щыгъыу къокIуэ. Дыщэ пыIэр щхьэрыгъыу, и бостейри дыщэ IуданэкIэ хэдыкIауэ 
зэрыгъэщIэрэщIам фIэкIа сыт хуэдэ бостейра нэхъ екIунур? Щауэишыж пщIондэ мы 
бостейр щетIагъэри кIухьэн иIэу къызэрыкIуар къегъэлъагъуэ.

Адыгэ хъыджэбзхэм я бгы псыгъуэр задэу щагъэтын щхьэкIэ щохъутэм 
пщIыхалъхьэ. Щохъутэм пщIыхэмылъу лIы дэкIуэныр хъыджэбзым дежкIэ 
емыкIущи, ар щызыхыну зыхуэфащэр щауэращ.

Адыгэхэм я нысащIэр унэм къызэрашэу и тхьэмадэм и мылъкум елъытауэ шы, 
жэмыщIэ хуэдэхэр тыгъэ хуещI. Мыпхуэдэу щыт пэтми, тхьэмадэми, гуащэми нысэр 
ялъагъуфыркъым. Ахэр зэшэлIэныр апхуэдизу тыншкъым.

ЕтIуанэрей пщэдджыжьым нысэм хъыджэбз бостейр зыщехри фыз бостейр 
зыщетIагъэ. Щиха и бостейр и щхьэгъусэм и Iыхьлы бзылъхугъэ гуэрым тыгъэ 
хуещIри, и щIалэгъуэм фIэхъус ирехыж.

Нысэр пщы гуащэкъым икIи унэIуткъым, нтIэ щIыхьышхуэ хэлъу къызэрыкIуар 
къигъэлъэгъуэн щхьэкIэ, и пэшым гуащэ хуэдэу щIэсщ, пэшым щIэкIыркъым, 
дэркъым, бзэркъым, нэгъуэщI зы Iуэхуми еIусэркъым. Езым Iуэхутхьэбзэ къыхуащIэ, 
и Iэнэр къыхущIахьэ, езыр зылъагъуну къакIуэхэр ирегъэблагъэ. И щхьэгъусэм и 
благъэ-Iыхьлыхэр къыщыхуэкIуэкIэ, и лъэныкъуитIымкIи мэтэрыжь ирапхъэ. Ар 
зыпхъуэтэну щIалэ цIыкIухэр абдеж щытхэщ. Япэрей махуэхэм и щхьэгъусэм и 
Iыхьлы фызыжьхэр къыхуэкIуэмэ, тIысыркъым, шхэркъым икIи псалъэркъым. Ауэ 
езым и лэгъунэм щIэсхэм йопсалъэ. КъыщIыхьар цIыкIуми, щIыхь яхуищIу къотэдж. 
Нысэр и тхьэмадэм, и гуащэм, и пщыкъуэ нэхъыжьым, и пщыпхъу нэхъыжьхэм, тхьэ-
мадэм и къуэшхэм я цIэкIэ еджэркъым, и тхьэмадэмрэ и гуащэмрэ я цIэхэр къраIуэ  
ащэ» жиIэу йоджэ, адрейхэм езым фIищауэ цIэлейкIэ йоджэ. Нысэр и щхьэгъусэм и 
цIэкIэ еджэркъым. ЦIэ дахэ гуэркIэ е и унэцIэмкIэ йоджэ.

ТыркумкIэ нысэ гуэрым и пщым и цIэр Хьэмидт, и щхьэгъусэм ейри Мэжидт. 
КъурIэн еджэу сурэм хэт «Хьэмидун Мэжид» щIыпIэм къыщысым, мы цIэхэр 
жимыIэу, «Зи цIэхэр ирамыIуэ» жиIэу къэтэджырти пищэжырт. Мы адыгэ бзылъ-
хугъэм адыгэ хабзэр зэригъэзащIэр гъэщIэгъуэнкъэ. И фIэщхъуныгъэм япэ ирегъэщ и 
хабзэр (къыхэзыгъэщхьэхукIар дэращ. – А.И.).

Едыджхэ я хьэгъуэлIыгъуэ.              НысэкъыщIэш пшыналъэмкIэ нысэр гуимэм
 Нысэр и адэ унэм къыщIащ.   ирагъэтIысхьэну яшэр.

Нысэр гуимэм ирагъэтIысхьауэ фызышэ къокIыжхэр.

НысащIэр и лэгъунэм щIашэр.

НысащIэм зытеувэну фэр хуагъэтIылъ, хьэтиякIуэр ЦIыпIынэ Аслъэнщ.

Нысэр и лэгъунэм 
лъапэ махуэкIэ щIохьэр.

НысащIэм IурыцIэлъ хуащI, IэфIу псэлъэн щхьэкIэ. 

Щауэм и Iуэхур

Фыз къэзыша щIалэм и щхьэгъусэм къыкIэлъикIухьыныр емыкIуу ялъытэри, ны-
сэр унэм къыщыщIаша махуэм щыщIэдзауэ щIалэр и ныбжьэгъу гуэрым деж къа-
ну мэтIыс, махуэхэм абы къыщонэ. Зэзэмызи нэгъуэщI къуажэм къану яшэри мы 
хьэщIэр жэщныкъуэ нэужь и щхьэгъусэм деж щыщIыхьэжыфыр. Ауэ пщэдджыжьым 
жьыIуэу, зыми закъримыгъэлъагъуу, и щауэкъуэтым и унэм игъэзэжын хуейщ.

Щауэм и анэм, и адэм, и нэхъыжьхэм, къуажэ лIыжь-фызыжьхэм щауэишыж 
пщIондэ закъригъэлъагъун хуейкъым. Мыбы щIыхьышхуэ пылъу ялъытэ. Мы щауэр 
ахэм ящыукIытэу, тыгъэхэр яриту къыдихьэхын хуейщ.

Щауэр зипхъу къиша и щыкъу адэмрэ и щыкъу анэмрэ заримыгъэлъагъуныр 
дэнэ къэна, я унэ уэрамым и лъапэр дишиеркъым. Нысэм и адэшхэмрэ и анэш-
хэмрэ закъригъэлъагъуркъым, гъуэгум къыпэщIэхуэ хъумэ, жыжьэу къапекIухьыр. 
Малъхъэм заримыгъэлъагъуныр, ятемыхьэныр «дылъэпкъщ» жызыIэ унагъуэхэм 
илъэс Iэджэрэ еукъуэдий. НэгъуэщI къуажэ дэсхэми закъригъэлъагъуркъым. Илъэс
зыкъомыфI дэкIа нэужь, щауэм и щыкъу адэмрэ и щыкъу анэмрэ техьэн хуей хъу-
мэ, тыгъэ лъапIэхэр здихьыу кIуэн хуейщ. Щыкъу адэми и малъхъэм хуэфащэ тыгъэ 
къыхуещIыр.

КъэзышагъащIэ щIалэр и щхьэгъусэм и гъусэу куэдрэ къалъагъуныр емыкIуу 
ялъытэри, и щауэишыжым нэужь, псынщIэ-псынщIэурэ къэкIухьакIуэ йожьэ. 
Мы къэкIухьыныр сыт хуэдизу игъэкIыхьмэ щауэм и щIыхьыр нэхъ лъагэ мэхъу. 
Европэм «фо мазэ» жыхуаIэу, зэлIзэфызыр къэкIухьакIуэ зэрежьэ хабзэмрэ ады-
гэ хабзэмрэ зэпэщIэтщ. Адыгэхэм мы ягъэзащIэр, мыхьэнэншэу зэрыщымытыр, 
зэрынэхъыфIыр мы ипэрей махуэхэм Iэмал зэрагъуэткIэ и IэфIыгъэр зыхэщIэныр 
нэхъыфIщ жыпIэу уегупсыси хъунущ. Ауэ къэзыша щауэщIэм куэдрэ къикIухьыныр, 
и щхьэгъусэр и мыгъусэу зэрыпсэур лIым и гуращэм зэрыпэлъэщыфыр 
нэхъ игъуэщ.

ХьэгъуэлIыгъуэхэр
Дэнхэуэ нысашэ-мастэхэIу хьэгъуэлIыгъуэр

ХьэгъуэлIыгъуэр мыпхуэдэу йокIуэкI, ипэрей хьэгъуэлIыгъуэр нысащIэр унэм 
зэрыщIашэжым щыщIэдзауэ зы тхьэмахуэкIэ е зы мазэм и кIуэцIым ирагъэкIуэкI. 
Мыбы «МастэхэIу джэгу»-кIэ йоджэ. Иджы нэужь нысащIэр дэнми бзэнми хуитщ, и 
гуащэм и пэшми, лэгъунэлейми кIуэркъым, нэгъуэщI Iуэхухэм пэщIэувэркъым. Ауэ 
и гуащэр а джэгум иужькIэ къакIуэу мэтэрыжь ищIу и нысэр илъагъуфами уэркъ 
унагъуэмрэ унагъуэ хуэщIахэмрэ нэхъыбэу нысэкъыщIэш джэгу ящIыхукIэ гуащэр 
нысэм и лэгъунэм кIуэркъым.

НысащIэращи, махуэ къэс къыхуэкIуэ къуажэ хъыджэбзхэр и гъусэу тыншу зэ-
хэсхэщ, зэдоуэршэр. Адыгэ нысэхэм я фо мазэ закъуэракъым, атIэ фо мазэхэр мис 
мыпхуэдэу гъэщIэгъуэну, тхъэжхэу ирагъэхьэкI.

НэгъуэщI лъэпкъхэм я хабзэм елъытауэ, адыгэхэм нысэр унэм къыщIамышауэ 
джэгу ящIыркъым. КъаIэрымыхьа фIыгъуэм папщIэ ущIэгуфIэн щыIэкъым.

Джэгур зэпыурэ къыщIидзэжурэ зы илъэскIэ еукъуэдий. Хъыджэбзым и адэм и 
унэм джэгу щIыныр емыкIуу къалъытэ, сыт щхьэкIэ жыпIэмэ, «ди пхъум лIы къы-
хуэдгъуэтащ» жаIэу хьэгъуэлIыгъуэ щIыныр хъыджэбз лъэныкъуэмкIэ напэтехыу 

ялъытэ. ХьэгъуэлIыгъуэ ищIу иригуфIэныр, иригушхуэныр нысэ къэзышэращ зыху-
эфащэр. Абы щхьэкIэ, нысэр унэм къыщIаша нэужь, джэгухэр ящIурэ, унагъуэщIэм 
щIыхь хуащI. Мы хабзэр, нэгъуэщI лъэпкъхэм я хабзэм елъытауэ, шэч хэлъкъым 
куэдкIэ зэрынэхъыфIым.

Щауэишыжыр

Фыз къишэну и ныбжьэгъу гуэрым къан хуэхъуауэ, зи унэм щыхьэщIэ щауэм и 
ныбжьэгъум и къалэнщ зы мазэ нэужь хьэгъуэлIыгъуэкIэ, Уэредадэ кърашыурэ адэм 
и унэм ишэжыныр.

Мы унэ гъэзэжыгъуэм езым и унагъуэми, я унэIутхэми, къуажэм дэс нэхъ лIыжь-
фызыжьхэм щауэр укIытапщIэ тыгъэкIэ яхуэупсэныр хабзэщ. Щауэм мыпхуэдиз 
тыгъэр къан зыхуэхъуа унагъуэмрэ езым и ныбжьэгъухэм тыгъэ къыхуащIахэр еугу-
эшыжыр. Фыз къэзышэ щIалэм и ныбжьэгъухэм тыгъэ хуащI хабзэщ. Мис мыпхуэдэ 
дэIэпыкъуныгъэхэмкIэ адыгэхэм фыз къэзышэр игъэтыншу зы хабзэщ.

Тыгъэхэр зэгъэпэща хъуамэ, щауэкъуэтым и къаным и псэуныгъэм елъыта-
уэ, езыми и мылъкум елъытауэ махуэ зы-тIущ е зы жэщкIэ и къаным и унэм джэ-
гу щещIыр, текIуадэр езым и пщэрылъу. Щауэм и адэми хуэфащэ тыгъэ кърет. 
Мис мы щауэишыжым нэужь, щауэр и унэм къонэжри, и Iуэхум иужь йохьэж, ауэ 
нысэ лэгъунэм щыщIыхьэжыр жэщыр хэкIуэта нэужьщ. Мис мыпхуэдэ хабзэр уна-
гъуэм елъытауэ илъэс бжыгъэкIэ, нэхъыбэуи, и анэ-адэр псэухукIэ еукъуэдий.

 

Тхьэмадэм щауэишыж бжьэр щауэм ирет.

НысэкъыщIэш джэгур

Нысэр и гуащэм и пэшым щIыхьэныр, унагъуэ Iуэхум пэрыувэныр нысэкъыщIэш 
джэгур ящIыным елъытащ. Мы джэгур щащIыным и пIалъэри нысэр къаша нэужь, 
унагъуэм и хуэщIагъэмрэ и лъэпкъыфIагъэмрэ елъытауэ, мазитI-мазищрэ зы илъэскIэ 
зыщхьэщокIыр. Ауэ нысащIэм бын къыщIэмыхъуэ ипэ, мы Iуэхугъуэр дагъэкIыным 
я нэIэр трагъэтыр. Мы джэгур иужьрей джэгущ. Зэзэмызэ махуэ зы-тIущ иукъуэдии-
ну «къафэ» жыхуаIэ джэгур ящI. Зэзэмызи зы жэщ джэгукIэ зэфIокI.

НысащIэр и лэгъунэм къыщIашу, и гуащэм и пэшым щашэм щыгъуэ, фызхэм-
рэ хъыджэбзхэмрэ къаухъуреихьауэ «Нысэишыж уэредадэр» жаIэ. ЩIалэхэми я 
кIэрахъуэхэр ягъэбзэрабзэ. Мыпхуэдэу и гуащэм и деж щхьэтепхъуэр къепхъуха-
уэ щIагъэхьэри, Европэ пащтыхь гуащэхэм япхъухэм фIэхъус зэрырахым хуэдэу, и 
лъакъуэ ижьымкIэ зрегъэзыхри, и гуащэм щIыхь хуищIу, и бостеикIэм ба хуещI. И 
гуащэми, «Тхьэм цIыху махуэ уищI!» – жеIэри, и натIэм ба хуещI.

Мис мыпхуэдэу зи хьэщIагъэ икIа нысэм а дакъикъэм щыщIэдзауэ гуащэпхъу-
гъэныр щегъэтри унагъуэ бзылъхугъэным щIедзэ, Iуэху псори егъэзащIэ, мы уна-
гъуэм зыри имыщIэу зэрыщымытыр, цIыху лъапIэ къызэрихьар, унагъуэм бэвыгъэ-
рэ тхъэгъуэрэ кърихьауэ къигъэлъэгъуэн щхьэкIэ лъэкI къигъанэркъым. Гуащэри и 
къуэм фыз къишэу, унагъуэ хъуауэ зэрилъэгъуамкIэ мэгушхуэ.

Унагъуэм нысэ къихьамэ, унэм уIэгъэ хъуа щIэлъмэ е гъэр хъуауэ къаутIыпщыжа 
гуэрым къигъэзэжамэ, бын къащIэхъуамэ, сымаджа щыIэмэ, мыпхуэдэ Iуэхугъуэхэм 
щхьэкIэ адыгэхэм джэгу ящI. Мы хьэгъуэлIыгъуэхэр унагъуэм и хуэщIагъэмрэ 
и лъэпкъыфIагъэм елъытащи, хьэгъуэлIыгъуэр цIыкIуу е ину ирахьэкI. 
ХьэгъуэлIыгъуэшхуэхэр махуэу ящIри, махуэ зытIущкIэ яукъуэдий. Мыбы папщIэ 
«пэгъафIэ хьэгъафIэ» жаIэ. Джэгушхуэхэм Iэгъуэблагъэм щыIэ къуажэхэри къы-
хохьэ, цIыхур Iуву къызэхуос. Джэгу цIыкIухэри жэщым ящIри, зы жэщ закъуэкIэ 
зэрызэфIэкIым щхьэкIэ, а къуажэм дэсхэращ къекIуалIэр. ХьэгъуэлIыгъуэ цIыкIухэм 
гъунэгъу къуажэхэм я щIалэхэращ къеблагъэр, хъыджэбзхэр хыхьэркъым. Адыгэхэм 
я хьэгъуэлIыгъуэм егъэблагъэ хабзэ яIэкъым. ХьэгъуэлIыгъуэм и махуэр зы тхьэма-
хуэ ипэ ягъэIури, псори кърагъэблэгъауэ ялъытэ. Зыхуейр еблагъэну хуитщ.

Джэгухэм, хьэгъуэлIыгъуэхэм тыгъэ яхь хабзэкъым. КъэкIуахэм нэгъэцIу 
Iыхыныр емыкIуу ялъытэ. ХьэгъуэлIыгъуэхэм, лIыжьхэм нэмыщI, лIы псори йо-
благъэ. Къуажэ щIалэхэми къуажэ хъыджэбзхэр къызэдашэ. Абы папщIэ адыгэ
джэгухэм, хьэгъуэлIыгъуэхэм щIалэгъуалэм зыкъагъэлъэгъуэну пIалъэ ягъуэт. 
НэгъуэщI зы къуажэм и хьэгъуэлIыгъуэм кIуэну щIалэхэр яшхэм мэшэсхэри я гъу-
нэгъу хъыджэбзым я деж макIуэ, зызыгъэщIэрэщIа хъыджэбзыр егъэшэсри, езыри 
кIэсу мэшэсыжыр. Адыгэхэм япхъу, я щхьэгъусэхэр, Европэ бзылъхугъэхэм хуэдэу, 
уанэ пхэнжу мэшэсхэри кIэсу къэшэса щIалэм и Iэ ижьымкIэ хъыджэбзым и бгыр 
еубыд, адрей и IэмкIэ шхуэмылакIэр еубыдыж.

Дэтхэнэ къуажэми и щIалэгъуалэр гуп зэрогъэхъури хьэгъуэлIыгъуэм зэдокIуэ. 
КъыщагъэзэжкIи, хъыджэбзхэр я унэхэм яшэж. Адыгэхэм я джэгухэр, я зэIущIэхэр 
удзыпцIэ щIыпIэ дахэмрэ дунейр щымамыр махуэхэм хуагъазэ.

Нысашэ джэгур щащIыр нэхъыбэу нысэ лэгъунэм и гупэмкIэ щыIэ удзыпцIэращ. 
ЩIалэхэр абдеж зэхос, уэрэд жаIэ, пшынэ, Iэгу йоуэ, кIэрахъуэхэр драгъэуей. Мыр 
зэхэзыха хъыджэбзхэри, я ныбжь чэзукIэ, нысэм и лэгъунэм къыщIокIри блы-
ным и гупэмкIэ къэфэну мэув. ХьэтиякIуэми и башыр иIыгъыу зы щIалэр къэфэ-
ну ирегъэблагъэ, хъыджэбз тхьэмадэми зы хъыджэбзыр утыкум ирешэр. Абы 

иужькIэ, къэфэныр зыуха хъыджэбзыр текIыжмэ, щIалэхэм язым йоупщI къэфэну 
хуейрэ хуэмейрэ. Мыпхуэдэу зы щIалэрэ зы хъыджэбзрэ къызэдофэ. ЩIалэр зыху-
ей хъыджэбзыр къыдешри къегъафэ. Ауэ хъыджэбзхэм къызыдэфэну зыхуей щIалэм 
жраIэну хуитыныгъэ яIэкъым. Хъыджэбзхэми щIалэхэми къэфэным ирагъэблагъэмэ, 
«хьэуэ» жаIэну хуитыныгъэ яIэкъым, икIи апхуэдэ хабзи щыIэкъым. Ипэ лъэхъэ-
нэхэм къыщыфэхэм кIэрахъуэ ягъауэрт. МыхъумыщIагъэ къэмыхъун щхьэкIэ мы 
хабзэр щагъэтыжащ. ХьэтиякIуэм джэгум икIэм деж нэхъ ягъэлъапIэ хъыджэбзыр 
гъэру иубыдырти, щIалэхэм щэхужыпщIэ къаIимыхауэ яритыжыртэкъым.

Илъэс пщыкIутхум щIигъуа хъыджэбзхэмрэ илъэс тIощIым нэса щIалэхэр джэ-
гухэм хыхьэуэ къэфэфынухэщ. КъэфапIэр унэ блыным метритху хуэдизкIэ пэжы-

жьэщи, хъыджэбз нэхъыжьхэр къэ-
фэну къыщыдэкIкIэ, щикIуэтыжкIэ 
и лъэныкъуитIымкIэ лъыгъуазэ 
хъыджэбзитI и гъусэщ. Мыбыхэм 
къыдэкI-дыхьэж хъыджэбзхэр я 
IэхэмкIэ яубыд. Хъыджэбзхэр къэ-
фэну дэкIыу къыщыдыхьэжкIэ 
лъэбакъуэ хуэмкIэ зокIуэ. ЩикIуэ-
тыжкIэ, я гупэр щIалэхэмкIэ гъэ-
зауэ йокIуэтыж, я напэр ехьэ-
хауэ. ЩыщыткIи, къыщыфэкIи 
зэпIэзэрыту, щIыхь яхэлъу заIыгъ. 
Псалъэхэркъым икIи гушыIэ 
ящIыркъым.

Адыгэ щIалэхэм я ныбжьэгъу хъыджэбзхэр
     нэгъуэщI къуажэм щыIэ джэгум яшэ.

УIэгъэм хуащI щIапщэр

Адыгэхэм уIэгъэ хъуа я сымаджэм папщIэ жэщ къэс гушыIэурэ, щIапщэ-джэгу 
хуащI. Сымаджэр жэщым пщIыхьэпIэ илъагъуу къыхэщтыкIмэ, и уIэгъэр тыншу 
мыкIыжыну жаIэри, Iэзагъэу ялъытэ ямыгъэжеиныр. Сымаджэр пIэм хэлъыхукIэ, 
и ныбжьэгъухэм пщыхьэщхьэ къэс тIы, танэ хуаукI. А жэщым сыт текIуадэми, и 
зы ныбжьэгъум и пщэрылъщ. Мы Iэнэр жэщ ныкъуэм ипэ къащтэ хабзэкъым. Сы-
маджэм и пIэр хьэщIэщым щащI. Ауэ сымаджэр хъыджэбзмэ, и лэгъунэм щагъэ-
гъуэлъ. Джэгур абыи зыщIыр щIалэхэращ. Сымаджэр зыщIэлъ пэшым и блын ху-
жьым и гущIыIум Iэпхъуамбищ и бгъуагъыу, лъэныкъуиплIри фIыцIэу яер. Сымад-
жэм и пащхьэм хуагъэува псыфалъэм и кIуэцIым джэдыкIэ хужь иралъхьэ. Абы и 
лъапэмкIэ ягъэтIылъа гъущI вабдзэм фIыуэ зэзакъуэ тоуIуэ. Псыфалъэм ит псым 

щыщ зытIэкIу сымаджэм и напэм щахуэ. Щахуэ ятIэ фIыцIэмрэ джэдыкIэмрэ сымад-
жэм нэ тримыгъэхуэну аращ я гугъэр. Уадэращи, унафэ Iэмэпсымэу зэрахьэ.

Пщыхьэщхьэшхэ ящIа нэужь, къуажэм дэсу хъуа щIалэгъуалэр сымаджэм и 
унэм щызэхуос. УIэгъэ хъуар ныбжь иIэмэ, мы пэшым и ныбжьэгъу лIыжьхэр щы-
зэхуос. ЩIалэмэ, езым и ныбжьэгъухэр къокIуалIэ. Жэщ псом къафэ пшыналъэр 
ягъэувыIэркъым. Джэгур щызыпагъэуми, уIэгъэм хуауса уэрэдхэр цIыхуитIым зэ-
падзыжурэ жаIэр. Адрейхэри дожьу е пшынэмкIэ ядожьур. Мис мыбы щыгъуэ, 
Iэуэлъауэншэу, псоми я тхьэкIумэр етауэ йодаIуэ.

Мы зыгъэпсэхугъуэм деж, и гъунэхэр быдэу дэбзыкIауэ, и кур хъурейуэ гъуанэу, 
зы хьэлыгъуанэр кIапсэкIэ пхауэ унащхьэм кърагъэлэлэх, кIапсэри фIыуэ яIуантIэри 
яутIыпщ. Хьэлыгъуанэм хуабжьу джэрэзу щIидза нэужь, зыщыгугъыжхэр я дзэмкIэ 
хьэлыгъуанэр ягъэувыIэн хуейщ. Хэт игъэувыIэми, хьэлыгъуанэр абы ей мэхъу. Мы 
гушыIэм зи дзэ къутэхэри къахокI. 

УIэгъэ щIапщэ зыхуащIыным и IуэхутхьэбзащIэр зыгъэзащIэр, щIапщэр зэхишэну 
унафэ зыхуащIа хъыджэбзым щхьэкIэ ДАЕ-кIэ еджэхэрт (къыхэзыгъэщхьэхукIар дэ-
ращ. – А.И.).

Дыщасэр

Нысэр, и унагъуэм елъытауэ, зы илъэс-илъэсищ дэкIа нэужь, и адэм и унэм лъагъ-
унлъагъу – «дыщасэ» – мэкIуэж. Унагъуэшхуэхэм япхъухэр жэщым макIуэхэр. Ны-
сэхэм, я закъуэу зэрыкIуэм хуэдэу, бын къыхуэмыхъуу кIуэныр нэхъ къащтэ пэтми, 
нэхъыбэм къайхъулIэркъым.

Нысэм и дыщ щащэжыр зэлъытар, лъэпкъ гуэрхэм я хабзэмкIэ, адэм лIыкIуэ игъа-
кIуэу щажригъэIэм дежщ щыкIуэфыр. Малъхъэ лъэныкъуэмкIэ хъыбар ирамыгъащIэу 
и дыщ яшэжыныр емыкIуу ялъытэ, я нысэм хуэмеижу яшэжауэ мыхьэнэ къокI, жаIэри. 
НэгъуэщI адыгэ лъэпкъхэми адэ лъэныкъуэр щIэмыупщIэу ягъакIуэж.

Нысэр и дыщ лъагъунлъагъу щыкIуэжым деж, малъхъэм укIытапщIэ-техьапщIэ 
тыгъэ зэрихьым хуэдэу нэхъыжь, благъэ, лIыжь-фызыжьхэм зэрыхуэупсэн тыгъэ 
яхуехь. Ахэр ибгынэу къуаншагъэ зэрищIам щхьэкIэ, къыхуагъэгъуну елъэIуу 
аращ къикIыр. Мыбы къыщинэмыщIауи, здэкIуа унагъуэри хуэщIауэ зэрыпсэур 
къарегъащIэ.

Тыгъэ псори малъхъэ лъэныкъуэм я пщэрылъщ. Унагъуэр хуэмыщIамэ, и благъэ-
хэр, и къуажэгъухэр къадоIэпыкъу. Тыгъэхэр зэрахуагъэфащэмкIэ щэкIыпхъэ хуэ-
дэхэр ират. Мыбы нэмыщI, зэзэмызэ выгу, зэзэмызи выгухэм ярызу хьэлывэ, мэ-
жаджэ, мэтэрыз ехь. Тыгъэхэр щаугуэшым деж, шхыныгъуэхэм ящыщи тралъхьэ. 
Щауэм и шынэхъыщIэр, и шыпхъур, щIалэщIэ и унэкъуэщрэ и бжэIутхэр и гъусэу 
нысэр зэрыдаша гу дыдэмкIэ къашэж. И гъусэу къэкIуахэми щагъэзэжкIэ хуэфащэ 
тыгъэ ират.

Япхъум и япэрей къэкIуэгъуэмэ, тIэкIу мыхъуу, куэдрэ щыIэн хабзэщ. Мыбы и 
пIалъэр унагъуэм и щIыхьымрэ и хуэщIагъэмрэ елъытащ. Мы щыIэныгъэр мазищ-
рэ зы илъэс хуэдизкIэ еукъуэдийр. Мы пIалъэм къриубыдэу япхъур, зыдагъэтIысын 
ямыгъуэту, ягъэлъапIэ, ягъэхьэщIэ. И благъэ псори зрегъэлъагъу, ахэр нэгъуэщI 
къуажэхэм дэсми. КъэзыцIыху псори къыщIоупщIэ, щIыхь къыхуащI. Ауэ мы 
пIалъэр пщIэншэу игъакIуэркъым, и унэм щигъэзэжкIэ малъхъэм и Iыхьлыхэм, къу-
ажэм и нэхъыжьыфIхэм тыгъэ яхуихь хабзэщ. Абыхэм папщIэ щыгъын Iэджи иду 

зригъэпэщын хуейщ. Дэн-бзэн IуэхукIэ къуажэ хъыджэбзхэр къыдоIэпыкъу. Лейуэ 
ящIахэм щыщ зырыз хъыджэбзхэм тыгъэ яхуещI.

Мы зэм я пхъур и унэм егъэшэжыныр, нысэуэ зэрыдигъэкIуам хуэдэу тыншкъым, 
куэд тригъэкIуэдэн хуей мэхъу. Cыт щхьэкIэ жыпIэмэ, хуащIыну щыгъын лъапIэхэм 
нэмыщI, тыгъэ зыкъом, тепIэн-щIэлъын, хьэкъущыкъу, Iэщрэ шы хуэдэу, унагъуэр 
зыхуэныкъуэ Iэмэпсымэхэр здихьын хуейщ хабзэкIэ. ДэкIуа нэужь, адэ щIэиным 
пыкIыжа хъыджэбзым псэущхьэ иратыф. НэгъуэщI лъэпкъхэм елъытауэ, я пхъум и 
Iыхьэр етIуанэу и унэм щыкIуэжым иратыр, ипэ нысэу щыдэкIым зыгуэр иратмэ, 
ТЕЛЪХЬЭУ ялъытэри, я хабзэкъым. И адэм дежкIэ и пхъур апхуэдизу лъапIэщи, и 
щIыхьыр апхуэдизу лъагэщи, нысэу щашэм деж зы мастэ телъхьэ ищIыркъым. Алыд-
жхэм хуэдэу драхьома-нысэтын етыныр адыгэм, и гупсысэм къыхэхуэныр дэнэ къэ-
на, и пщIыхьэпIэм къыхэхуэркъым. Сыт щхьэкIэ жыпIэмэ, хъыджэбзым щIалэр къи-
щэхуауэ егупсысынухэщ. Къэзыщэхунур зыхуагъэфащэр щIалэращ.

Уасэшхуэ яту хъыджэбзыр къащэхуауэ зыфIэщI хамэхэм, мы адыгэ гупсысэкIэр 
ягу къагъэкIри, «нтIэ дэ бзылъхугъэхэм цIыхухъу етщэу ди хабзэкъыми, хъы-
джэбзыр къыдощэху» – жаIэри ауан ящI. Мылъку папщIэ лIым бзылъхугъэм зрищэ-
жыныр и щIыхь лъагэм идэну Iэмал иIэкъым. Мыр къызыхэкI гупсысэр мыращ: лIыр 
бзылъхугъэм щхьэкIэкъым, бзылъхугъэр лIым и фIагъэкIэ псэуныгъэм хуэтыншыну 
зэрыхуэкIуэныр ялъытэри аращ.

Лъагъунлъагъу къэкIуа, нэгъуэщI унагъуэ ихьа пхъур, хьэщIэу къэкIуа я пхъум 
хуэдэу ялъытэри, абы тыгъэхэр хуэщIынымкIэ емыкIу хэмылъу ялъытэ. Абы щхьэкIэ, 
я пхъур зыхыхьа унагъуэм и щIыхьыр яIэтын папщIэ я лъэкI къагъанэркъым. Мып-
хуэдэу нысэ хъуа я пхъур етIуанэу щигъэкIуэжкIэ, адэм къаIиха уасэм нэхъыбэ 
трегъэкIуэдэж. Нысэр зыхуэныкъуэ тыгъэхэр и щIыхьым хуэфащэу зрагъэпэщын 
щхьэкIэ и Iыхьлы псори доIэпыкъу. Нэхъыбэуи къыхуэупсэр тыгъэ къызыхуихьа и 
Iыхьлы унагъуэхэращ.

Нысэм, нысэтыныр зрагъэпэщу, и хьэщIагъэр ирикъуа нэужь, и гъусэу къэкIуа 
щIалэмрэ езымрэ ягъэлъапIэу, гу гъэщIэрэщIакIэ и щхьэгъусэм и унэм ирагъэ-
шэж. Адыгэхэр сытым дежи щIыхь зэращIым хуэдэу, тыгъэ тэнымкIэ Iэпэдэгъэлэл 
ящIыныр ягу техуэркъым. Зэпымыууэ тэнрэ Iыхынрэ хабзэм тетхэщ.

Къуэрылъху-пхъурылъхухэр

Адыгэхэм я бынхэм къащIэхъуэжар егъэлеяуэ фIыщэу ялъагъу. Езым и быным ба 
хуимыщIами, и щхьэм Iэ димылъами, и куэщIым иримыгъэтIысхьами, къыщIэхъуахэр 
зыпащIын щымыIэу фIыуэ ялъагъу. Ауэ нэхъ ягъэлъапIэу, фIыуэ ялагъур я пхъурылъ-
хухэращ. Мыбдеж, «Пхъурылъхур къихьэмэ, Псатхьэр магъ» псалъэжьыр дигу 
къегъэкIыж (къыхэзыгъэщхьэхукIар дэращ. – А.И.). Пхъурылъхум и быным зэзэмызэ 
мин бжыгъэхэм нэс и анэшхэм, сыт щыгъуи ягъэлъапIэр, псоми я унэхэм, езым и 
анэш дыдэхэм я унэхэм зэрыщIыхьэм хуэдэу тыншу щIохьэф. Дэтхэнэ унагъуэми я 
пхъум и бын, абыхэм я быныжхэри благъэу ялъытэ.

Хэкум мыпхуэдэ благъагъэр я пхъурылъхухэмкIэ я бын лъагъуныгъэр изыгъэкI 
адыгэхэр, хамэ къэрал кIуэмэ, адыгэ псори къуэшу, шыпхъуу ялъытэ.

ХЬЭЩIЭХЭР

Унагъуэ кIуэцIми зэпIэзэрыту, щIыхь яхуищIу, щIыхь къыхуащIыжу еса адыгэ 
бзылъхугъэмрэ хъулъхугъэр унэм щIэкIмэ, хабзэмкIэ фIыуэ гъэса хъуащи, емыкIу 
къихьыркъым. ЩыпсалъэкIи, Iуэху щищIэкIи щIыхь лъэгагъэ къегъэлъагъуэри уди-
мыхьэхыну, укъимыхьэхуну Iэмал иIэкъым. Мы лъэпкъым и бзылъхугъэри и хъулъ-
хугъэри апхуэдизу гъэщIэгъуэнщи зы щапхъэм къыхащIыкIа пфIэщIынущ.

Бгыхэм, мэзхэм, къуэ-
ладжэхэм я закъуэу псэу,
гъэсэныгъэ зиIэ лъэпкъ-
хэмрэ щIагъуэу зэпыщIэ-
ныгъэ зимыIэ мы лъэп-
къыр «лъэхъэнэ кIыхькIэ 
гъэсэныгъэм нэсащ» жы-
хуаIэ нобэрей лъэпкъхэм 
ефIэкIыу, щIыхьрэ хаб-
зэшхуэрэ зыхэлъ мы лъэп-
къыр умыгъэщIэгъуэныр 
Iэмалыншэщ. Мыбыи 
къегъэлъагъуэ а гъэсэны-
гъэ гъэщIэгъуэныр къэ-
зыхутар адыгэ лъэпкъыр 
зэрыарар.

Бзылъхугъэ хьэщIэр

«Зы лъэпкъым и гъэсэныгъэ щапхъэр бзылъхугъэхэращ», – жаIэ. Ады-
гэ бзылъхугъэращи, щIыхькIэ зи щхьэр зыгъэлъэпIэжым и щапхъэщ. Абыхэм я 
псэукIэм зебгъэхъуэж хъуну зыри хэплъэгъуэнкъым. Я напэр щIахъумэкъым, хъы-
джэбзхэр япэ иту, фызхэр я бынхэм яужь иту гъуэгум щызокIуэ. ЛIы яхэтмэ, я па-
шэр лIыращ. ЛIыхэр здэщытым е здэщыIэм бзылъхугъэ щыблэкIым деж, щIыхь 
хуащIын щхьэкIэ, я псэлъэныр зэпагъэу, шысхэмэ, хуотэджхэр. Бзылъхугъэхэращи, 
зэпIэзэрыту, уардэу, хуэм-хуэмурэ яблэкIыныр, я уардагъэм екIуну ялъытэри, я лъэ-
бакъуэ чыныр хуэмщ икIи кIэщIщ. Лъэбакъуэ ячыр апхуэдизу кIэщIщи, земыкIуэу, 
хуэм цIыкIуу псыежэхым хуэдэу къыпфIэщIынщ. Я бостейхэм и кIыхьагъыр я лъэ-
дакъэм зэрыфIэмыкIым папщIэ, щызекIуэкIэ я бостей кIапэр емыкIущи яIэтыркъым, 
я Iэхэр щIаупскIэркъым. ЛIыхэр здэщыIэ щIыпIэм щыблэкIхэм адэкIэ-мыдэкIэ зап-
лъыхьыркъым. ЩызекIуэкIэ, я Iэпкълъэпкъыр задэу, я щхьэр Iэтауэ зокIуэр. ЗдэкIуэ 
лъэныкъуэмкIэ мыщIалэ дыдэу цIыхухъу къакIуэмэ, я гупэр лъэсырыкIуэм хуэгъэза-
уэ, лIыр блэкIыхукIэ щыту поплъэр. ЛIыри, лъэсмэ, псалъэ дахэ тIэкIукIэ йопсалъэри 
яблокI. Адыгэ бзылъхугъэхэм мы я зекIуэкIэр Мистер Лонгворт икъукIэ гъэщIэгъуэн 
къыщыхъуауэ къеIуэтэж.

Бзылъхугъэхэм хуэкIуэ лIыр шумэ, щIыхь яхуищIын щхьэкIэ, я деж нэмысу метр 
40–50 хуэдиз къэнэжауэ шым йопсыхри лъэсу блокI. Апхуэдиз кIуэта нэужь, шым 

Адыгэм и университет хьэщIэщ. 
Теплъэр зыщIар француз щIэныгъэлI Ксавье де Гель. 

1838 гъэм Хэкум къыщыкIуам ищIащ.

и щхьэр бзылъхугъэхэм яхуегъазэри мэшэсыж, апщIондэху бзылъхугъэхэр я гъуэгу 
ирикIуэркъым. 

Мыбы нэмыщI, къуажэ щIыбым шызекIуэ бзылъхугъэхэм хуэза зекIуэлIыр: 
«Фынеблагъэ, фызгъэхьэщIэнщ, гъусэу сынывдэкIуэнщ», – жиIэу йопсалъэ. 
Бзылъхугъэхэми: «Упсэу!», – жаIэр. Мыпхуэдэу зэхуэзэхэмэ, лIым бзылъхугъэ-
хэм, хъыджэбзхэм тIэкIу егъэлеяуэ псалъэ зытIущ яжреIэ. Хъыджэбзхэм нэхъыбэу 
гушыIэ хэлъу ядопсалъэ. Къуажэм цIыхухъухэр шызэхуэс щIыпIэхэмкIэ, абыхэм пэ-
рыуэгъу яхуэмыхъун щхьэкIэ, бзылъхугъэхэр Iэмал зэриIэкIэ абыкIэ блэкIыркъым. 
Сыт щхьэкIэ жыпIэмэ, бзылъхугъэр шыблэкIкIэ, я бжэIупэмкIэ, нэгъуэщI гъуэгу 
иIэххэмэ, блэкIыркъым, цIыхухъухэр псори къотэдж, гъуэгум тетхэмэ, тIэкIу йокIуэт. 
И щхьэгъусэм и Iыхьлымэ, темыхьамэ, я бжэIупэмкIэ, нэгъуэщI гъуэгу иIэххэмэ, 
блэкIыркъым.

Бзылъхугъэхэр дэнэ щыхьэщIэми, хъулъхугъэхэм хуащI щIыхьыр къыхуащI. Ауэ, 
хьэщIэщым щамыгъэхьэщIэу, «Унэшхуэ» жыхуаIэ унагъуэм я нэхъыжьыр зыщIэс 
пэшышхуэм щагъэхьэщIэ. Бзылъхугъэ хьэщIэм хьэщIагъэ езыхыр унагъуэм и бзылъ-
хугъэхэращ. Ауэ, унэгуащэм и мызакъуэу, унэр зей цIыхухъури елъагъу, доуэршэр. 
ХьэщIэ хъыджэбзыр, унэр зеймрэ и къуэмрэ я гъусэуи шхэфынущ. Бзылъхугъэ 
хьэщIэми, хъулъхугъэ хьэщIэм хуэдэу, щIыхь хуащIыу ныш хуаукI. ЩыкIуэжкIэ, 
унагъуэ бзылъхугъэхэр къуажэ гъунэм нэс докIуатэ. ЗыдэхьэщIа унагъуэм ящыщыу 
е зылI е литI и къуажэм нэс докIуатэ. Бзылъхугъэ хьэщIэм тыгъэхэр хуащI.

Бзылъхугъэхэм я гъэзэщIэныпхъэхэр: нысэр лъагъуну кIуэн, благъэ-Iыхьлыхэм 
я джэгухэм кIуэн, и Iыхьлы, уэндэгъу хъуа и гъунэгъу бзылъхугъэхэм яхуэкIуэн, 
яхуэщыгъуэн, къэкIухьакIуэ кIуауэ куэдрэ къэту къэкIуэжам хуэкIуэн, зипхъу 
дэкIуа я гъунэгъухэм ехъуэхъун, гъунэгъу-жэрэгъухэм я сымаджэхэм щIэупщIакIуэ 
щыхуэкIуэкIэ IэнэщIу мыкIуэн. Сыт щыгъуи зы матэкIэ хьэлывэ е мэтэрыз хуахь. 
Матэри нэщIу къратыж хабзэкъым, хуэфащэ тыгъэ гуэр хуралъхьэ.

Бзылъхугъэ зэхуэзахэр, зэ-
мыкъуажэмэ, ауэ я цIыхугъэ 
яхэтмэ, IэплIэкIэ фIэхъус зэрах. 
ЩызэбгъэдэкIыжкIи, апхуэ-
дэ къабзэу щIыхь зэхуащI, япэ я 
Iэ ижьыр къаIэтри хуэму IэплIэ 
зэхуащIыж. Мистер Белл, «сыту 
гъэщIэгъуэн» жиIэу, итхыжьащ.

ХьэщIэ фызхэр зэрыс уна-
гъуэм и мыIыхьлы, и мыблагъэ 
цIыхухъухэм ядэшхэркъым. Ауэ 
хъыджэбзхэр хэти дэшхэфынущ. 
Мыр къызыхэкIыр хъыджэбзыр 
зэрыщхьэхуитыращ. Бзылъхугъэ 
хьэщIэ Iэнэми, хъулъхугъэ Iэнэм 
шызэрахьэ хабзэхэр хузэрахьэ. 
Бзылъхугъэхэм фIэхъус ирахыр-
къым. Ауэ хъыджэбзхэм фIэхъус 
ирах. Хъыджэбзхэм я Iэр, лIыхэм 
хуэдэу, яIэтыркъым, я щхьэр ящI 
къудейщ.

Адыгэ бзылъхугъэ хьэщIэр ягъэхьэщIэр.
Ланкенау, Х. 1877.

ЦIыхухъу хьэщIэр

Шыухэр гъуэгум щызэхуэзамэ, нэхъыщIэр метр 40–50-кIэ пэгъунэгъу хъуа нэужь, 
щIыхь хуищIын щхьэкIэ, и шым къопсыхыр. ТIури зэныбжьмэ е лъэпкъыфIагъкIэ 
зэхуэдэмэ, тIуми щIыхь зыхуащIын щхьэкIэ, шым къопсых. Шым къемыпсыхауэ 
щIыхь зыхуэфащэм фIэхъус ирахыркъым. Шыур, щIыхь зыхуэщIыпхъэр къуажэ 
кIуэцIми, къуажэ щIыбми, и шым къопсыхри лъэсу бгъэдокI.

Губгъуэм щызэхуэзамэ, гупышхуэмэ, я тхьэмадэм нэмыщI, адрейхэр къемып-
сыхыу, хуэму зэхуокIуэ, итIанэ яшхэр ирагъэлъри зобгъэрыкIуэ, я фочхэр ягъауэ, 
зымыщIэ гуэрым фIэщIынщ зауэ ящI. ИтIанэ яшхэм къопсыхыр, гуапэу зэбгъэ-
дохьэхэри фIэхъус зэрахыр. Мыпхуэдэу щащIым и щхьэусыгъуэр, щIыхь зыхуэ-
фащэм лъытэныгъэ лей хуащIри аращ. ЗэрыцIыху щIалитI губгъуэм зэхуэзамэ 
зэхуобгъэрыкIуэр. Мыбы зауэ гъэсэныгъэ хэлъщи, псом и нэхъыщхьэу яшхэр бийм 
и шым бгъэкIэ еуэфыну ягъасэ.

ФIэхъус зэраха нэужь, зи къуажэр нэхъ гъунэгъу щIалэм ирегъэблагъэ. 
Мыр жумыIэныр емыкIущ, сыт щхьэкIэ жыпIэмэ, къуажэм пэгъунэгъуу е 
Iэгъуэблагъэм хуэзауэ, фIэхъус нэужьым «еблагъэ» жимыIэныр хьэщIагъэ ехын 
хабзэмкIэ емыкIушхуэщ. ЩызэбгъэдэкIыжым деж, тхьэмадэр ягъэкIуэтэжын 
хуейщи, дакъикъэ 5–10-кIэ докIуатэ. ЯгъэкIуэта тхьэмадэми ягъэзэжыну къажреIэ. 
КъажримыIэмэ, хабзэкIэ зыдэкIуэм нэс дэкIуэтэн хуейщ.

Адыгэхэм я лъэпкъ фIэхъусыр ФЭСАПЩ – ФIЭХЪУС-щ. Мы псалъэ закъуэм 
фIэхъуси, щIыхьи хэлъщ. ФIэхъус нэужьым, «ФЫЗЭПЭЩ?» – жраIэ. ФIэхъус зыра-
хар нэхъыжьмэ, «ТХЬЭМ УИГЪЭПСЭУ, ЖЬЫЩХЬЭМАХУЭ УХЪУ!» (къэбэр-
дейхэм), нэхъыщIэмэ е илэгъумэ, «Тхьэм уигъэпсэу!»-кIэ къыподжэж. «Фызэпэщ» 
псалъэм зэрыпеджэжри «ЗЭПЭЩ УХЪУ» жиIэущ.

ЦIыхухъур и закъуэмэ, фIэхъус ирихын хъумэ, и Iэ ижьыр и тхьэкIумэм нэс за-
дэу еIэт. Ипэрей хабзэжьымкIэ и Iэ ижьым и Iэпхъуамбэшхуэр и бгъэм нэсу, и Iэри 
щIым еплъыхыу фэсапщ-фIэхъус ирахыу щытат. НатIэм нэс драхьейуэ фэсапщ ирах 
хабзэкъым. Фэсапщ Iызыхым и Iэр иIэтыркъым. Мыпхуэдэу ФЭСАПЩ зэзыххэр 
хьэщIэу къэкIуахэращ. Езы зэкъуажэгъухэр зэхуэзэмэ, «АСАПЩ» жаIэ. Диным 
елэжьхэми «асапщ» жаIэ, нэгъуэщI хамэбзэ псалъэхэр жаIэркъым.

Губгъуэм щызэхуэзауэ шызэбгъэдэкIыжкIэ, «Гъуэгу махуэ!» зэжраIэ. Щысу 
фIэхъус къезыха гъуэгурыкIуэм «Еблагъэ!», щыкIуэжкIи «Гъуэгу махуэ!» жраIэ.

Шур хьэдэ дахыу е кхъэлъахэм хуэзамэ, шым къепсыхыу щIыхь хуищIын хуейщ. 
Мэл хъушэм хуэзамэ, я кумкIэ дэкIыркъым, мэлыхъуэм мэлхэр зы лъэныкъуэкIэ 
иригъэзэхукIэ пэплъэн хуейщ. ГубгъуэрыкIуэр «Пхуэбагъуэ!» псалъэмкIэ зы-
хуегъазэри йохъуэхъу. Мэлыхъуэми, «Тхьэм уигъэпсэу!»-кIэ къыподжэж, зытI е 
зы щынэ къыхухихыну къыхуоупсэ. ГубгъуэрыкIуэми, «пIысхыжыну» къренэ, 
жеIэри и гъуэгу ирокIуэж. Мэл блэкIыгъуэм шур къепсыхыркъым, ауэ и лъакъуэ 
ижьыр лъэрыгъым тIэкIу кърех. Шур мыпхуэдэу къепсыхауэ ялъытэ. Шумрэ мэ-
лыхъуэмрэ я зэхущытыкIэр адыгэм икъукIэ игъэлъапIэ мэлым хуащI щIыхьымрэ 
цIыхугъэмрэ и кууагъыр къызэригъэлъагъуэмкIэ гъэщIэгъуэнщ. ЦIыхухэм мы 
псэущхьэм и лым, и фэм, и цым къыхащIыкIхэмкIэ зэрызахуапэм щхьэкIэ хуащI 
щIыхьыр игъуэщ.

ХьэщIэ шур къуажэм тхьэмадэ гуэр е нанэ гуэр щыту блэкIынумэ, щIыхь 
яхуищIу шым къепсыхыу блокI. Сыт щхьэкIэ жыпIэмэ, щIыхь зыхэмылъыр ады-
гэкъым. Шухэр, гъуэгум щытетым деж, я тхьэмадэр сыт щыгъуи япэ итщ. И гъусэ-

хэм зэзэмызэ яшхэр 
ягъэджэгу, фоч ягъауэ, 
зыр зым и пыIэр ире-
хьэжьэ, зэкIэлъожэ, 
шухэм щхьэхуэу яIэ уэ-
рэдыр къыхадзэ. Мис 
мыпхуэдэурэ здэкIуэну 
щIыпIэм емышу, нэжэ-
гужэу, тхъэжу, гушы-
Iэурэ нос. Адыгэ-
хэм псэлъэныри, гу-
шыIэныри яфIэфIщ. Хьэ
Iухыжыгъуэми, вэны-
гъуэм хуэдэ Iуэху гугъу-
хэр щалэжькIи уэрэдхэр 
жаIэурэ, фочхэр ягъау-
эурэ, тхъэжу мэлажьэ. 
И нэщхъыр зэхэукIамэ, 
зыри жимыIэмэ, «Уи адэ 

лIа?», – жаIэри къыфIонэ. Нэжэгужэу щытыныр щIыхь зиIэмрэ лIыгъэ зыхэлъымрэ 
яхуэныкъуэу ялъытэ.

ХьэщIэщым хьэ-
щIэм Iэнэ къыхуащтэ.
Тас-къубгъаным гу зэ-
рылъыфтэщи, тасым
и гущIыIум сабыныр
телъщ, и Iэр зытхьэ-
щIым псы тримыут-
хэн папщIэ тасым
и гущIыIум телъ Iэмэ-
псымэм и гъуанэхэмкIэ 
псы фIейр ижыну, са-
бын телъхьэпIэ иIэжщ.
ХьэщIэщым бжэ зэри-
мыIэм гу лъыдегъатэр, 
махуэ щIыIэхэм упщIэ 
кърапхъухырт. Адыгэм
и хьэщIэщыбжэр сы-
тым дежи Iухат. Хьэ-
щIагъэ ехыныр адыгэ-
хэм япэ ирагъэщ я хабзэшхуэщ. ХьэщIагъэ ехынымкIэ Iэпэдэгъэлэл зыщIым хуа-
гъэгъуркъым. Я псалъэжьми къегъэлъагъуэ: «ЦIэрыIуэ ухъун щхьэкIэ сэшхуэ 
жанрэ Iэнэ плIыщIрэ ухуейщ», – жаIэ. Зауэм сэшхуэкIэ, хасэхэм щэныфIагъкIэ 
цIэрыIуэ зэрыщыхъум хуэдэу, хьэщIэ гъэхьэщIэнкIи цIэрыIуэ хъуну йогугъу. Адыгэ 
унагъуэ псоми хьэщIэщ зырыз яIэщ, и бжэри сыт щыгъуи зэIухащ. КъэкIуа хьэщIэм 
елъытауэ, тепIэнщIэлъынкIэ, Iэнэ къыхуэщтэнкIэ бысым гуащэр зэи бэлэрыгъын 
хуейкъым.

Уэркъ щIалэр хьэщIэщым ирагъэблагъэр. 
Spenser, Edmund. 1838.

Адыгэ хьэщIэщ. Лонгворт Дж. А. 1838.

ХьэщIагъэ ехыныр

Шу хьэщIэр хьэщIэщым пэгъунэгъу хъумэ, бысымым и щIыхьым хуэфащэу дэнэ 
къыщепсыхынуми ещIэ. ЛIыжьхэр, пщы-уэркъхэр, тхьэмадэхэр хьэщIэщ бжэIупэм 
нэс къакIуэу абдеж къышепсых хъунущ. Мыбыхэм нэмыщIхэр хьэщIэщым метр 40–
50-кIэ пэжыжьэу шым къопсых.

Iэпкълъэпкъыр задэу, псынщIэу, шым и сэмэгурабгъумкIэ къепсыхыныр сыт 
хуэдизу хабзэми, шым и пщэмкIэ зебгъэзыхыу, и пщэр бубыдыныр куэду емыкIущ. 
ХьэщIэр къыщепсыхкIэ, абдеж щыт щIалэм и Iэ ижьымкIэ шхуэмылакIэр, и Iэ 
сэмэгумкIэ лъэрыгъыр еубыдри хьэщIэр кърегъэпсых. Шым и пщIэнтIэпсыр 
щIэгъущхьэжыхукIэ кърашэкIыр, гъэмахуэмэ, хьэщIэщым пэгъунэгъуу щыIэ жыг 
жьауэм, щIымахуэмэ, шэщым щIапхэри Iус ират. ХьэщIэщ гуэрхэми я бжэIупэм 
пхъэлъантхъуэ, мэзым къыхаупщIыкIауэ, фIэдзапIэ бжьакъуэбэ (дыкъуакъу-
эу) 5–6 иIэу хатIауэ иIэщи, шхуэмылакIэр абы и фIэдзапIэм фIадзэ. Сыхьэт 4–5 
дэмыкIауэ шым и уанэр трахыркъым, шым и тхыр мыбэгын щхьэкIэ. ХьэщIэм и 
шым кIэлъыплъыныр и бысымым къыхуегъанэ. Езыр кIуэуэ и шым кIэлъыплъыныр 
и бысымым дзыхь хуимыщI хуэдэу мэхъури, ари хабзэмкIэ екIуркъым. Пкъо 
хатIауэ, и щхьэ лъэныкъуэмкIэ Iунэ фIэдзапIэхэр иIэмэ мыр «шы фIэдзапIэщ», мэ-
зым къыхашауэ дыкъуакъуэбэ иIэу хатIамэ мыбыи «пхъэлъантхъуэщ» зэреджэхэр. 
(къыхэзыгъэщхьэхукIар дэращ. – А.И.).

ХьэщIэщым къыщепсыха хьэщIэм и щIопщыр иIыгъыу бысымымрэ абдеж 
щытхэмрэ ябгъэдохьэри фIэхъус ярех. Бысымым, «Еблагъэ», – жеIэри, япэ йощри 
хьэщIэщым щIешэ. ХьэщIэми и Iэщэ-фащэр кIэрылъу хьэщIэщым щIохьэри бысы-
мым е хьэщIэм и IуэхутхьэбзащIэ щIалэхэм языр хьэщIэм кIэрылъ псори къыIех. Япэ 
щIыкIэ и щхьэрхъуэныр, и щIакIуэр, и щIопщыр, и фочыр, кIэрахъуэр, сэшхуэр мис 
мы чэзумкIэ къыIехри блыным пелъэр. ХьэщIэм тIысыпIэ ирагъэлъагъуми, бысы-
мым щIыхь хуищIынумэ, лIыжьмэ, занщIэу тIысыркъым. Ахэр нэхъапэ тIысмэ, и 
гуапэ зэрыхъунур жреIэ. ХьэщIэр тIысауэ, тIэкIу дагъэкIри бысымыр «АщапщкIэ» 
къыщIоупщIэ. ИцIыхуми, имыцIыхуми. «Узэпэщ»-кIэ и узыншагъэм щIэупщIа 
нэужь, хьэщIэри «Фызэпэщу фыпсэу»-кIэ къыподжэжыр. Ар дыдэм «Ухэт?» – 
жаIэу еупщIыркъым. Пшэрыхь иIэмэ, аращ зэупщIыр. «ХьэщIэр хэт?», «Дэнэ 
кIуэрэ?», «Сыт щхьэкIэ къыщIикIухьыр?» – упщIэхэм и жэуапыр къезытыр 
пшэрыхьращ. Пшэрыхь имыIэмэ, бысымым «УкъыздикIыр къызжепIэфын?», – 
фIэкIа упщIэ ирихьэлIэфынукъым. ХьэщIэми и унэцIэмрэ и цIэмрэ жреIэ.

Бысымым нэмыщI, хьэщIэм и деж хэт щIыхьэми, фIэхъус ирах, и узынша-
гъэм щIоупщIэ, ауэ «Ухэт?», – жаIэу еупщIыркъым. ХьэщIэр цIэрыIуэу, ягъэлъапIэ 
гуэрмэ, бысымри яхэтыу езыр-езыру тIысыркъым. Ауэ, хьэщIэм зэ-тIэу тIысыну 
къажриIэмэ, нэхъыжьу тIысын зыхуэфащэхэр бжэм хуэгъунэгъуу мэтIыс. Ауэ, 
хьэщIэр зытес гъуэлъыпIэм зыри тетIысхьэркъым. ТIысын зыхуэмыфащэхэм «тIыс» 
жыраIэркъым. Ахэр тIысыркъым, зэфIэту щытын хуейщ. «ТIыс» зыжраIам, и 
тIысыпэр зыщIэжхэм зэ-тIэу тIыс къыжраIа нэужь мэтIыс. Куэдрэ елъэIуу тIысам 
щхьэкIэ, «Хабзэ зымыщIэм, ажэм и фэр тепх хуэдэщ», – жраIэри ауан ящI.

Адыгэ хьэщIэщхэм цIыхур Iуву щызэхэт пэтми, жыпIэ хъунущ пащтыхь гуэр 
ягъэхьэщIэу, щIыхьрэ хабзэрэ яхэлъу мэуэршэр. Зыр щыпсалъэкIэ, адрейхэр йодаIуэ, 
псалъэ зылъымысхэр псалъэм хэзэрыхьыркъым. Псалъэхэри зэпIэзэрыту, уардэу, 
нэжэгужэу мэпсалъэ, дыхьэшхын хъумэ, я макъыр дэмыIэтеяуэ, щабэу мэдыхьэшх-
хэр. ХьэщIэм къыщIэупщIахэр хьэщIэщым щыщIэкIыжкIэ, «Зыгъэтынш», – жраIэ. 

ХьэщIэм щIыхь хуащIынумэ, я гупэр гъэзауэ щIокIыж. ХьэщIэри, щIэкIыжым 
къыхуэтэджынумэ, къотэдж е зыкъытриIэтыкI хуэдэу зещIри щIегъэкIыж.

ХьэщIэщым хьэщIэ къыщIыхьэхукIэ, хьэщIэхэм я ныбжьым, я щIыхьым хуэфа-
щэу тэджыпауэ щIыхь хуащI. Мы хабзэр зыгъэзащIэныр хьэщIэм и щхьэм зэрызэху-
игъэфащэщ. КъыщIыхьа хьэщIэр лIыжьмэ е щIыхь зыхуэфащэ гуэрмэ, щIэс хьэщIэм 
тIысыну йолъэIу, ари хабзэкIэ хуэтIысыркъым. ХьэщIэр тIысыжа нэужь зыхуигъэфа-
щэм деж мэтIыс.

ХьэщIэр шэнтым тес хуэдэу, гъуэлъыпIэми задэу, и лъакъуэхэри зэбгъэдэту икIи 
лъэгум нэсауэ, мащIэу зригъэщIауэ тIысын хуейщ. И лъакъуэхэр иукъуэдииныр, 
зэтедзэныр и щхьэр игъэлъапIэу ялъытэри, щIэсхэм дежкIэ мыпхуэдэу тIысынри 
емыкIущ. «Махъшэ тIысыкIэ» жыхуаIэ лъэгуажьэм утесынри къезэгъыркъым. 
Хъыджэбзхэр задэу зэрытIысым хуэдэу тIысын хуейщ. Жырым хуэдэу Iэпкълъэпкъ 
зиIэ цIыхухэмкIэ задэу щысыныр икъукIэ тыншщ. ХьэщIэр и пащIэ-жьакIэм ириджэ-
гумэ, щыпсалъэкIэ псалъэ къемызэгъхэр жиIэмэ, я гуапэ хъуркъым.

Адыгэхэм кофе ящIэкъым. Абы и пIэкIэ шей ират. Шей зимыIэхэм шхыным и 
пэ къихуэу зыри къыхуахьыркъым. Пщэдджыжьым, щэджагъуэм, пщыхьэщхьэм 
Iэнэ къащтэри, хьэщIэри шхэгъуэм поплъэ. Ауэ шхэгъуэм ипэ шхэнумэ, шхыныр 
псынщIэу къыхуахь. Мыбы я нэIэ трагъэт. Iэнэр цIыхухэм я гъэсэныгъэр къыща-
гъэлъагъуэ щIыпIэщ. Мы щIыпIэм емыкIу къыумыхьу ухэкIыныр Iуэхушхуэщ. 
Адыгэхэм «Iэнэр гъэсапIэщ» жаIэ. ПхъэласкIэ жыхуаIэр, «ЦIыху мыгъэсар 
Iэнэм щыбоцIыху», – псалъэжьыр дигу къегъэкI. Хуэму шхэн, жьэ Iыхьэр ику и 
инагъ щабэу Iэбэу къэщтэн, и жьэр IэнэмкIэ емыгъэзыхын, шхыныр жьэм нэмы-
сауэ Iупэр зэтемыхын, жьэм жьэдэлъыр шхалъэм нэмысауэ жьэ Iыхьэ къэмыщтэн, 
шхыныр куэду жьэдэплъхьэуэ закъыумыгъэлъагъун, IэнэмкIэ гъэзауэ къемыпсын, 
мащIэу шхэуэ ауэ закъыфIебгъэщIын щхьэкIэ нэщIу къэмынэн, «зи Iыхьэр зыху-
эмышхыр хуэмыхущ» зыжремыгъэIэн, ауэ егъэлеяуэ шхэуэ «хывым хуэдэщ» 
зыхужремыгъэIэн, шхын IэфI гуэрым щыщ куэдыкIей ишхыу «зыри зымылъэ-
гъуа» зыхужебгъэIэу ауан зыкъыумыгъэщIын, шхыным щытхъун е зэримыпэса 
хуэдэ псалъэхэр жыIэн хуейкъым.

КъэкIуа хьэщIэм пщIэ лей хуэмыфащэмэ, бысымыр дэшхэркъым, щышхэкIэ щхьэ-
щытщ. КъэкIуахэм лIыжь яхэтмэ, е зы, е лIыжьитI Iэнэм ягъэтIыс. Ауэ мытIысу дэшхэ-
ныр зэкъым, тIэу «тIыс» къыжраIа нэужьщ щытIысхэр. ХьэщIэр жэщым къэнэнумэ, 
фIэхъус ехыныр, ефэ-ешхэр яуха нэужь, и зыгъэпсэхугъуэ хъуамэ, щыгъхэм ящыщу 
и лъей закъуэр лъех. Мис абы щыгъуэ и пшэрыхьыр (пщафIэр) е и IуэхутхьэбзащIэ 
щIалэр и лъейм йокъури лъех. Щыгъуэлъыжыным деж, пIэр ящIыжамэ, хьэщIэр 
хьэщIэ лъапIэмэ, бысымым «НэхулъэфI укъикI!» – жреIэри щIокIыж. ХьэщIэщым 
къыщIэна пшэрыхьми хьэщIэм зрегъэтIэщI. И вакъэхэр (адыгэхэм я вакъэхэр гугъуу 
щокI), и гъуэншэдж лъапэм екъуурэ зрегъэтIэщI. И щыгъынхэр дахэу зэтрелъхьэ-
ри зы лъэныкъуэкIэ егъэтIылъ. Тас-къубгъанрэ хурикъун уэздыгъей уэздыгъэрэ зэ-
ригъэпэща нэужь, хьэщIэр мэгъуэлъыж, хэт щIэтми, «НэхулъэфI укъикI!» – жеIэри, 
щIокIыж.

ХьэщIэм и пшэрыхьыр къыбгъэдэт пэшым щIэлъщ. Пэш лей имыIэмэ, 
хьэщIэщым и щIыбагъ лъэныкъуэмкIэ мэгъуэлъ. Пшэрыхьыр хьэщIэм дэщIыгъуу 
шхэркъым, тIысыркъым, унейм хуэпшэрыхьын щIалэхэр щыIэмэ, Iуэхутхьэбзэ 
ищIэркъым, ауэ шыхэм якIэлъоплъ. ХьэщIэщ щIыбым и лэгъухэм ядоуэршэр, зау-
эм, джэгухэм, хьэгъуэлIыгъуэхэм, хъыджэбзхэм теухуауэ ядэуэршэрурэ и лъэхъэнэр
егъакIуэр. Бысымым хъыджэбз иIэмэ, и пэшым макIуэ, щIоупщIэ, къуажэм дэс адрей 

хъыджэбз дахэхэм хуэзэнкIэ зикI Iэпэдэгъэлэл ищIыркъым, сыт щхьэкIэ жыпIэмэ, 
Iэгъуэблагъэм ис хъыджэбзхэр илъэгъуа нэужь, щхьэгъусэ хэдэнущ. ЩIалэхэр пшэ-
рыхьыным дезыгъэхьэххэм язри мыращ. ХьэщIэр щежьэжым – щышэсыжым – деж, 
шыхэр зэрагъэпэщамэ, дэIэпыкъуэгъуу иIэ пшэрыхыр хьэщIэщым къыщIохьэри 
«Зэпэщащ» – жреIэ. ИтIанэ хьэщIэри къотэдж, пшэрыхьми и Iэщэ-фащэр блы-
ным зэрыфIадза чэзумкIэ къретыжри, хьэщIэр щIыбым къыщIокI. Шым мышэ-
сыж щIыкIэ, бысымым, ныбжьэгъу хуэхъуахэм фIэхъус ярехыж, IэплIэ зрашэкIыж. 
IэплIэ зэрашэкIа нэужь, я Iэхэр зэроубыд. Зэзэмызи я Iэхэр зэрыубыда къудейкIэ 
фIэхъус зрахыж. ХьэщIэр щыкIуэжкIэ, и бысымым зэригъэхьэщIам щхьэкIэ фIыщэ 
хуищIыркъым, сыт щхьэкIэ жыпIэмэ, бысымым и пщэрылъыр игъэзэщIащи аращ, 
ауэ «Узыншэу фыкъанэ!» – жеIэ. ХьэщIэр къызэрыкIуам хуэдэу, щыдэкIыжкIи шым 
щышэсыну щIыпIэм и жыжьагъэр езым къыхуонэ. Пшэрыхьхэм шыр хьэщIэщым 
и гъунэгъуу къашамэ, хьэщIэми и бысымым щIыхь хуищIыну хуеймэ, шыр тIэкIу 
Iурегъэшри, шым и щхьэр хьэщIэщымрэ абдеж щызэхэт цIыхухэм хуэгъэзауэ яубы-
дыр. ХьэщIэр щышэсыжым деж шым и шыныбэпхым еплъ хабзэщ. Адыгэхэм шы-
ныбэпхыр фIыуэ щIэзыкъузэр, уанэ телъхьэнкIэ мыIэзэу ялъытэ. Абы щхьэкIэ, шым 
шэса нэужь, шыныбэпхыр шым и ныбэ щIагъымкIэ зы Iэпхъуамбэ дыхьэн хуэдизу 
лалэу къэнэн хуейщ.

ХьэщIэр сэмэгумкIэ мэшэс, щышэсым деж и Iэ сэмэгумкIэ шхуэмылакIэри уанэ 
къуапэри зэдеубыд. Шым и сокур бубыду ушэсыныр емыкIущ. ЩышэсыжкIэ, Iэ 
ижьымкIи щIыб уанэ къуапэр еубыд. Iэчлъэч шыуейхэм уанэ къуапэ къудейр яубы-
дри псынщIэу мэшэсхэ. ЩышэскIэ, Iэпкълъэпкъыр шым и щхьэмкIэ егъэлеяуэ имы-
шийуэ икIэщIыпIэкIэ шэсын хуейщ. ЩышэскIэ и лъакъуэ ижьыр шым и джабэм жьэ-
хэбгъэуэнури емыкIушхуэщ. Шыр зыубыд пшэрыхьми и Iэ сэмэгумкIэ лъэрыгъыр, и 
Iэ ижьымкIи шхуэмылакIэр еубыдыр. Ауэ лъэрыгъыр гуащIэу къришэхыркъым, сыт 
щхьэкIэ жыпIэмэ, шыуейм и шэсыкIэр ауан ищIу ялъытэри аращ.

ХьэщIэм и гъусэ пшэрыхьри метр 30–40-кIэ кIуэта нэужь, хьэщIэр и шым мэшэ-
сыжри итIанэщ адрейхэр щышэсыжыр. Мы шэсыжыныр икъукIэ дахэу зэфIагъэкI. 
ХьэщIэр шэсыжа нэужь, адрейхэри я уанэм нэса мэхъу. ХьэщIэм и нэхъапэ мыхэр 
шэсыфыркъым. Пшэрыхьхэм яшхэр нэгъуэщIхэм яубыдыркъым. ХьэщIэр шэса нэ-
ужь, «Фытхъэж!», – жиIэу, фIэхъус ярехыжри, шыр здэкIуэнымкIэ псынщIэу еунэтI, 
адыгэшми, зэрагъэсам хуэдэу, епIэщIэкIыу зреч. Шур шхуэмылакIэм зэреIэбу е лъэ-
рыгъым илъ и лъакъуэмкIэ шым унафэ зэрыхуищIу зричыну хуагъасэ.

ХьэщIэр тIэкIу япэжыжьэ мыхъуауэ, шым щIопщкIэ еуэркъым. Метрищэ хуэдиз 
кIуатэмэ, и щIопщыр зэ егъауэ. Мис мы уэгъуэмкIэ и бгым хэт шэсами ирегъащIэ. 
Iэмалыншэ мыхъуауэ, шым щIопщкIэ уеуэныр емыкIущ. Шым уэгъуэ щрихынум 
деж, и Iэр и тхьэкIумэмкIэ имыIэту, занщIэу ишийуэ игъэуэжын хуейщ. Шыуейр 
шыныбэпхым щIоуэри щIопщыр егъауэр. Шыхэр фIы дыдэу зэрагъэсам папщIэ, 
щIопщкIэ ущIеуэни щыIэкъым. Iэ ижькIэ и IэпхъуамбэжьакIэм иришэкIа, фэдэнкIэ 
илъ щIопщыр зэгуэхауэ иIыгъын хуейщи, ипэр шым зэреIусэу, зейм и гурылъыр шым 
къыгуроIуэ. Пшэрыхьри, тхьэмадэр блэкIа нэужь, кIэлъокIуэж. ХьэщIэхэр езыгъэ-
жьэжхэри «Гъуэгу махуэ!» – жаIэри къыподжэж. Адыгэхэм я хьэщIэр сыт хуэдизкIэ 
щыIэнуми хьэщIэм елъытащ. Зэзэмызэ мазитху-мазих, зы илъэси щыщыIи къохъу. 
ХьэщIэм и щыIэныр, сыт хуэдизкIэ къанэми, гъэхьэщIэным елъыта щIыхьыр зэи 
ягъэкIащхъэркъым. Мыпхуэдэу куэдрэ къанэ хьэщIэхэр зыщIэс хьэщIэщыр махуэ 
дэкIыхукIэ нэхъыбэу, цIыхур нэхъ Iуву къокIуалIэ, хьэгъуэлIыгъуэ хуэдэу мэхъу.

Тыгъэр

Спенсер зэритхыжымкIэ, «цIыхум и щэныр ефIакIуэмэ, езым нэмыщI нэгъуэщIхэм 
емыгупсысыным хуигъакIуэркъым. ЩэныфIагъэр сыт хуэдизу ефIакIуэми: и 
цIыхугъэри апхуэдизкIэ куу мэхъу. «Ди лъэхъэнэм щэн ефIакIуэныр мащIэ 
мэхъур» жызыIэ щIэныгъэлIхэм «нобэрей гъэсэныгъэм и лъабжьэм къыщIэнэр 
ирелIэ», – лъэхъэнэщ жаIэр. Адыгэхэми «Тыгъэр зи щхьэр зыгъэлъапIэм и 
щIыхь тэнщи, ныбжьэгъу уегъэгъуэтыр». «Техьэду», «Техьэбу» хьэдисхэми 
«ФIыуэ закъевгъэлъагъун щхьэкIэ тыгъэ хуэфщI», – жеIэри унафэ ещI. Лъэп-
къым хэпща тыгъэ къеIыхынымрэ етынымрэ къаруушхуэ зэрыхэлъым папщIэ, мы 
хьэдисхэр къыдэкIауэ жаIэ. Адыгэхэм ныбжьэгъугъэмрэ тыгъэ тэнымкIэ щIыхь 
зэращIым и гугъу зыщI инджылыз Мистер Белл мыпхуэдэу етх: Чичеро Iумпэм 
ищIа ныбжьэгъугъэм нэмыщI, мыбы нэхъ ягъэлъапIэ щыIэкъым. Мыхэр ныбжьэгъ-
угъэм щхьэкIэ зэи къикIуэтыркъым. Фыз къэшэн, хейм къытрилъхьэ тезырыр 
пшынын хуэдэ Iуэху зыкъом адыгэхэм я гъащIэм щыплъагъу псори къызыхэкIыр 
ныбжьэгъугъэрщ. Мы хабзэр лэжьыгъэм, хэхъуэныгъэм зримыгъэужь хуэдэу 
къыпщыхъуми, фIыгъэ зыхэлъ зы гуащIэщ. Сыт щхьэкIэ жыпIэмэ, цIыхур хасэм 
щыхэтым и щэным пщIэ зэриIэр щилъагъукIэ, езыри, къыкIэлъыкIуэхэри зэгуэ-
рэм а дэхуэхыныгъэм ихуэмэ, къазэрыщхьэщыжыну гупсысэмкIэ хьэщIагъэ ирех. 
НэгъуэщI зы фIыгъуи хэлъщ: ди дежкIэ цIыхур зэрымыщIэкIэ дэхуэхмэ, и мылъ-
кур фIэкIуэдмэ, лIэжыхукIэ и щIыхьри и тетыгъуэри фIэкIуэдынукъым, нэщхъеягъ-
уи ирагъэлъагъунукъым. Мис мыпхуэдэу дэхуэха цIыхур гъэсэныгъэ зиIэ лъэпкъ-
хэм дежкIэ бжьыгъэ фIыцIэу я натIэм телъщ. Мыбы щекIуэкIа зауэхэм и мылъкур 
зыфIэкIуэда цIыху зыкъом, нэхъыбэу Анапэ щыщхэм сахуэзащ. Ауэ я псэуны-
гъэм дэхуэхыныгъэрэ хуэныкъуагъэрэ яIэу слъэгъуакъым. ЗыдэкIуэм псэуныгъэм-
гъащIэм дахэу къазэрыпэкъуэкIхэр, хьэщIагъэ зэрахым къыхуэт щыIэтэкъым. Мис 
адыгэхэм я цIыхугъэм теухуауэ щапхъэ дахэ.

Адыгэхэм я гъащIэм хэлъ тыгъэм мыхъумыщIагъэу хэлъыр гъэсэныгъэ зыхэ-
мылъ цIыху закъуэтIакъуэм я ягъэкIэ, мы хабзэ дахэр щывгъэтыж, яжепIэ хъуну-
къым. Сыт щхьэкIэ жыпIэмэ, адыгэхэм я псэуныгъэмрэ я гъащIэ къекIуэкIыкIэмкIэ 
яхуэфащэ дыдэщ. Адыгэ гупсысэкIэмкIэ Iыхын-етыныр яхуэфащэ Iыхьэщ. Абы 
къыхэкIкIэ, и лъэпкъыфIагъэр, и мылъкур сыти ирехъу адыгэр тыгъэ Iихыну, «къы-
зэт» жиIэнкIи укIытэнукъым. Ар къызыхэкIри абы къыпэкIуэжыныр зыкIэ-тIукIэ 
зэрыбэгъуэныр ещIэри, и ныбжьэгъум «къызэт» жриIэным емыкIу хэлъкъым. ИкIи 
зыр зым тыгъэ зэхъуэжыным ныбжьэгъугъэри, лъагъуныгъэри егъэфIэрафIэр. Мы 
гупсысэр нобэрей экономикэ хабзэм къезэгъыркъым. Ауэ адыгэхэр экономикэм те-
ухуауэ социалистхэм хуэдэу тыншу мэгупсысэ. ЖыIапхъэщ, адыгэхэм «ууей, сы-
сей» псалъэр зэрамыщIэр зыгъэщIэгъуа Мистер Лонгворт жеIэ: «Экономист Си-
мон Адыгэ Хэкум къэкIуатэмэ, и теорихэр куэд лъандэрэ абыхэм зэрахабзэр 
илъагъунт».

Адыгэ гупсысэкIэмкIэ зы цIыхум зыхурикъун нэхъыбэ бгъэдэлъмэ, мылъкур 
и ныбжьэгъу-жэрэгъухэм я фIыгъэкIэ зэрахьэфынущ. Мылъкум димыхьэхамэ, и 
щIыхьыр япэ ирегъэщ, зыхуейм ирет. Адыгэ Хэкум тыгъэ хабзэм зыщиубгъуам, 
зыр зым дэIэпыкъун зэрыхуей гупсысэ куум къигъэщIащ. Адыгэм и ныбжьэгъум 
щIыхуэ иритыркъым, щIыхь хуимыщIауэ елъытэри тыгъэу ирет. Мы тыгъэ иритам 
и пэжыпIэр щабэу, гуапэу щIыхуэу иритауэ аращ. Ауэ мыбы и щIыкIэмрэ и цIэмрэ 
щхьэхуэщ. КъыIиха тыгъэм пэкIуэжыр нэхъ лъапIэжу тыгъэкIэ къигъэзэжынущи, 

Мистер Белл «тыгъэ щакIуэ» цIэр зэрыфIищар захуэщ. Сыту жыпIэмэ, пэжри аращ. 
Тыгъэ Iызыха лIым зы илъэсым и кIуэцIкIэ нэхъ лъапIэжу тыгъэкIэ къыхуэупсэжы-
ныр хабзэщ, Iызыхыр аракъым, езытыращ хэхъуэ зыгъуэтыр. Iызыхым зэрыщхьэпэр 
щыхуэныкъуэм Iэрыхьауэ, хуэщIа хъужыхукIэ гугъу зэремыхьыращ.

Тыгъэ етыныр лIэужьыгъуитIкIэ зэщхьэщокI: зыр къимыгъэзэжыну занщIэу 
ират тыгъэр, адрейр щIыхуэу ират тыгъэр. Ипэрейр щIыхь гупсысэкIэ, етIуанэрейри 
дэIэпыкъун гугъэкIэщ. Хьэпшып цIыкIуфэкIухэр къыхуэупсэн гупсысэм хыхьэр-
къым. Тыгъэ лъапIэ къеIызыхам, къезытам «Къызэтыж» жримыгъэIэу, и пIалъэм 
фIимыгъэкIыу иригъэхьыжыныр нэхъ ягъэлъапIэ Iуэхугъуэщ. ПIалъэ гуэр дэкIа 
нэужь, тыгъэ къезытар и унэм къеблагъэмэ, псалъэмакъ къыхигъэкIыркъым. 
ЩыкIуэжкIэ зригъэпэща тыгъэр ирет. ЩIыпIэ жыжьэм къикIа хьэщIэр щыкIуэжкIэ, 
хуэфащэ тыгъэр хуэщIыныр хабзэщ. Тыгъэр, хьэщIэм и щIыхьым елъытауэ, хуэфащэ 
зэрыхъуным йогугъу. Тыгъэ зратар, тыгъэр и IэкIэ иубыдыныр емыкIущи, и бгъум 
деж ягъэтIылъ е и пшэрыхьым ират. Мыри мылъкукIэ нэпсейуэ къэмыгъэлъэгъуэн 
папщIэщ. Тыгъэ зратами фIыщIэ къахуещIыжри, «сыт щыгъуэ, дауэрэ?» къыхуэуп-
сэжыным теухуауэ зыри жиIэркъым.

ФIЭЩЫГЪЭЦIЭХЭР

Мэжусий-друидизм фIэщыгъэцIэхэр

Лондон Бзэхэм я ЩIэныгъэ Хасэм и унафэкIэ адыгэбзэр къихутэну къагъакIуэри 
мы Iуэхугъуэм теухуауэ тхылъ зытха Мистер Лоувэ зэрыжиIэжыр:

Шейх Мансур утыкум къызэрихьэ лъандэрэ, адыгэ лIакъуэлIэшхэм Ислъам 
фIэщхъуныгъэр къащтащ, икIи псори сунит мэсхьэбым итхэщ. Ауэ лъэпкъыр я дру-
идизм фIэщхъуныгъэм емыпцIыжауэ яIыгъщ. Мыбыхэм Тхьэпэлъытэу яIэхэр мыхэ-
ращ:

1. ЩЫБЛЭ: зауэмрэ хеящIэмрэ я тхьэпэлъытэщ. Зауэм щыкIуэкIэ нэхъапэ мы 
тхьэпэлъытэм йолъэIу. Зауэр къайхъулIамэ, хъушэм хэт нэхъ тIы дахэр тхьэлъэIу 
нышу хуаукI. Зауэм ипэ уафэр гъуэгъуамэ, хъуэпскIамэ, фIы къайхъулIэну къащохъу. 
Щыблэ зэуа жыгхэм лъапIэныгъэ нэкIэ йоплъ. Абы и лъабжьэм щIэува цIыхур щы-
блэм иукIамэ, еIэбхэкъым. Хьэдэр ягъэлъапIэ, цIыхур Iуву зэхуосри щIалъхьэ.

2. ЛЪЭПЩ: мафIэм и тхьэщ. Мы тхьэм елъэIуныр ипэрей мафIэм и тхьэ 
фIэщхъуныгъэм и щIэину плъытэ хъунущ. Мыбы елъэIуным и хуэмэбжьымэхэм и 
лъэужьхэр бгыщхьэхэм щыпсэу зауакIуэ лъэпкъхэм я деж иджыри щыIэщ.

3. СОЗ(Э)РЭЩ: псыхэм, псыхъуэхэм, хъыджэбзхэм я тхьэщ. Мы тхьэм и унафэм 
щIэтщ хыри, пшагъуэхэри. Абы и унафэкIэ къурш лъагэхэм я щхьэм трищIа мыл-
джанэхэм къытеса уэсхэр къолъэлъэх. Мывэхэм псыхэр къыщIож. Уэшх щхьэкIэ мы 
тхьэпэлъытэм елъэIу мэкъумэщыщIэм, хьэсэм икъухьа мэкъум псы тIэкIу трекIэ, 
нысащIэм, лIым, анэм фIыуэ ялъагъу гуэр хым къыщагъуэтыжамэ, я тхьэлъэIу ны-
шыр хым ихьын щхьэкIэ, псым хадзэ; мы тыгъэр хы лъащIэм щэндакъэ* зиIэ тхьэ-
пэлъытэм зэрынэсыныр я фIэщ мэхъу. Тхьэпэлъытэр зи фIэщ хъу цIыхухэм я лъэIур, 
я нышыр зэридар, жьыбгъэкIэ е пшэхэр зэрызекIуэмкIэ кърегъащIэ.

4. ЗЕКIУАТХЬЭ**: зекIуэхэм я тхьэщ. Мы тхьэми лъэсу зекIуэхэмрэ нэхъы-
бэу тхьэлъэIу кIуэхэр къехъумэ. Игу шымыкIыу, и гуапэу хьэщIагъэ езыххэм 
фIылъагъуныгъэ яхуиIэщ. ХьэщIэр къыщыкIуэм е щежьэжым деж мы тхьэпэлъытэм 
щхьэкIэ зы бжьэ хуеший, щIылъэм тIэкIу трекIэ***.

5. МЭЗЫТХЬЭ: Мэз Тхьэ гуащэщ. Мы Тхьэ гуащэм, мэз жьауэхэм щIоувэри 
йолъэIу. Мыпхуэдэ щIыпIэ хэхахэм адыгэхэр «тхьэжыг»-кIэ йоджэ. Адрей тхьэхэм 
хуэдэу, мы тхьэри ягъэлъапIэ. Мис мыпхуэдэ тхьэлъэIупIэхэм цIыху зыIэщIэукIахэр 
щIыхьэмэ, къыхуагъэгъу, къыдощIхэр. Пасэрей Урым, Алыдж тхьэ унэхэм 
щIэлъэдэфхэри лIэныгъэм къелт.

6. КЪУЭТЫЖ****: фIэщхъуныгъэ жыгейщ. Мы жыгым и лъабжьэм лъэпкъым и 
лIыжьхэр хеймрэ мысэмрэ зэхагъэкIыну щызэхуос. Мы жыг лъабжьэм зауэмрэ ма-
мырыгъэмрэ и унафэр къыщащтэ. Мы щIыпIэр фIэщхъуныгъэ лъапIэу зэралъытэм 
щхьэкIэ, зауэм мыкIуэ ипэ, мыбдеж щызэхуос.

* Щэндакъэ: пащтыхь шэнт, тахътэ.
** ЗекIуатхьэ: ноби тхьэрыIуэр мы псалъэмкIэ яIуэр.
*** Мы хабзэр нобэ тыркухэмрэ чристэнхэмрэ ягъэзащIэр.
**** Къуэтыж: адыгэбзэкIэ паскэ мыхьэнэ иратауэ, жыг лъапIэ жиIэу арщ. Зы, Къуэдэс тхьэ 
щыIэщ, бдзэжьейм ещхьщ, хыхэр, псыхэр къригъэуркъым.

Хым пэмыжыжэу щыIэ ТхьэщIагъ мэз тхьэлъэIупIэм деж и щхьэр тхьэмпищым – пылъ 
хуэдэу гъэщIэрэщIауэ жор итщ. Мы щIыпIэм жыг ираупщIыкIыркъым, икIи абы фIадзами 
еIусэхэркъым. Жорым деж илъэсым зыбжанэрэ шызэхуос. Т. де Мариньи.

Жорым деж щыту, тхьэлъэIур мэл-бжэн е Iэщышхуэ укIынымкIэ яублэр. Ар яукIын ипэ 
лIыжьым жор лъабжьэм деж егъэубыда шэху уэздыгъэ цIыкIухэм языхэзымкIэ Iэщым и 
фэр къыхегъэсыкI, фIэгъэжыпIэм деж, и щхьэм фадэ трекIэр. Т. де Мариньи, (Edouard). На-
къыгъэм и 28. 1823 гъэ.

7. АШЭМЭЗ: Адыгэ IуэрыIуатэм и пшыналъэтхьэщ. Вы бжьакъуэм къы-
хэщIыкIауэ, Тхьэгъэлэдж къаритауэ, и зы лъэныкъуэр хужьу, адрей лъэныкъуэр 
фIыцIэу зы бжьамий иIэщ. ХужьымкIэ епщэмэ, бэвыгъэрэ дахагъэрэ, фIыцIэмкIэ 
бжьамийм епщэмэ, кIыфIыгъэрэ мыхъуныгъэрэ къегъэхъуф.

1837 гъэм Хэкум и къухьэпIэ лъэны-
къуэмкIэ шапсыгъ, убых, абазэ щIыналъэ-
хэр къэзыкIухьа Мистер Лонгвортрэ 
Mистер Беллрэ мис мы фIэщхъуныгъэхэр, 
абыхэм хуащI тхьэлъэIухэр зэралъэгъуа 
щIыкIэр: жылэм и нэхъыбэр муслъымэн 
хъуами, я фIэщхъуныгъэхэр зэращымы-
гъупщэжар, чристэныгъэм теухуа риту-
алхэри зэхэзэрыхьауэ, зы гупми ипэрей я 
фIэщхъуныгъэр зэрыщагъэтыж лъандэрэ, 
я щхьэр зауэ бэлыхьым зэрыхэмыкIыжыр 
жаIэ.

Мы лIитIыр Адыгэ Хэкум и хы Iуфэхэм 
ипэм къащIэнауэ жорхэм зрихьэлIари, гру-
зин гуащэ Тамарэ и дэIэпыкъуныгъэкIэ 
хы Iуфэ лъэпкъхэм я фIэщхъуныгъэжьхэм 
нэмыщIи чристэн хабзэри зэрыригъэдар 
къегъэлъагъуэ. Хэкум мы и щIыналъэхэм 

жорзехьэхэм къащIэнауэ дэтхэнэми щхьэхуэу махуэ IутIыжхэр зэраIэр Мистер Белл 
къыжеIэж: ЯщI тхьэлъэIур чристэныгъэрэ адрей фIэщхъуныгъэ хабзэхэмкIэ зэхэзэ-
рыхьауэ ягъэзащIэ. Мы хабзэхэр щагъэзащIэм унагъуэ псоми Iэнэ зырыз къахь, ныш-
хэри яукI. Шэху уэздыгъэхэр щIагъанэри жорым тралъхьэ. Iэнэ къахьахэр жорым и 
гупэмкIэ ягъэув. АбдежкIэ блэкIхэм я хъурыфэ пыIэхэр щхьэрахыр, макъышхуэкIэ 
тхьэлъэIу зыщI цIыхуищым фIэкIа жорым зыри бгъэдыхьэркъым. Мы цIыхуищым 
языр жорым бгъэдыхьэу тхьэлъэIу щащIым и зы IэкIэ хьэлыгъуанэ, адрей и 
IэмкIэ шуатэ жыхуаIэ бжьэр иIыгъщ. ИужькIи мыхэр зэхуэса псоми хуаугуэш. Мы 
тхьэлъэIум адыгэхэм я фIэщхъуныгъэжьым и хуэмэбжьымэхэр хыболъагъуэ.

Мистер Белл Пшат къуэладжэм Идарокъуэ Къасболэт и гъусэу Шыблэт-
хьэм хуащI тхьэлъэIум зэрыхэтар, жор пащхьэм нышхэр щаукIыу, тхьэлъэIухэр 
зэрытращIыхьыжар кIыхьлIыхьу къеIуэтэж щыкIуэхэм, Уафэ жыхуаIэ къуэ цIыкIум: 
«Жылэ гуэрхэр я унэм ягъэзэжу слъэгъуащ. ИтIанэ щIым куууэ хаукIауэ зы пкъом 
дрихьэлIащ. Пкъом и гущIыIум зы бжэныщхьэ трагъэзэгъауэ, и фэри чыхэмкIэ яукъ-
уэдияуэ, нып хуэдэу пкъоущхьэм палъауэ жьым зэрихьэрт. Пкъом и гъунэгъуу мывэ 
пкъоуиплIым мэкъурэ тхьэмпэрэ куэду тралъхьауэ, и гъунэхэр хъурейуэ чы набжьэкIэ 
къахухьауэ и унащхьэр захуэу зы гъуэлъыпIэ иIэт. Мы гъуэлъыпIэр бжэным Щыблэ 
лъапIэр къеуэу и псэр щыхиуда щIыпIэу зэрыщытым щхьэкIэ, гъуэлъыпIэм унащ-
хьэ щIыхуащIам и щхьэусыгъуэр къызгурыIуащ. Мы щIыпIэ лъапIэм и гъунэгъуу 
щыIэ удзыпцIэри къакIухьу хъурейуэ зэраубари сагъэлъэгъуащи, мыри Щыблэтхьэм 
хуэфащэ щIыхь хуащIын щхьэкIэ, махуищкIэ удж щащIа щIыпIэт. Хы Iуфэм Iус мус-
лъымэн къабзэхэм мы фIэщхъуныгъэхэр ямыгъэлъапIэжми, зэзэмызэ, тхьэ щаIуэкIэ, 
Щыблэ цIэр хы Iуфэм Iус псоми язэхуэдэу ягъэлъапIэ. Уае нэгъунэ хы Iуфэ чристэн-
хэм къащIэна фIэщхъуныгъэхэр муслъымэныгъэми хэзэрыхьауэ, а хабзэр Азра Iуфэм 
нэсу ягъэзащIэ хабзэу жаIэ».

Мистер Белл, аргуэру илъэгъуа гуэр, мэрем IутIыжыр мыпхуэдэу къеIуэтэж:
06.11.1838, нобэ мэрем IутIыжым еплIанэрейуэ и иужьрей махуэщ. Мазэм 

етIуанэрей махуэм пщыхьэщхьэхуэкIуэу шатэ, хьэлыгъуанэ, щIакхъуэмыгъэтэджыр 
мы IутIыжым щхьэкIэ зэрагъэпэщауэ лэгъунлейм щIалъхьэ. Зы лIыжь гуэрым 

Ди гъуазджэ цIэрыIуэ 
Црым Руслъан и IэдакъэщIэкI.

Тхьэгъэлэдж Ашэмэз ирита бжьамийр.

мыбыхэм тхэлъэIу трищIыхьри псоми къыдатащ. Абы иужь «къэхъуни-къэщIэни 
щыIэжкъым», жысIэри сыгъуэлъыжащ. Ауэ, жэщ ныкъуэм пшынэ Iэуэлъауэшхуэм 
сыкъигъэушащ. Щхьэгъубжэм и Iупхъуэр зэрыIусхыу, пщIантIэм и удзыпцIэм щэ ху-
эдиз хъу щIалэгъуалэ зэгъусэуэ, хэти хьэлыгъуанэ, хэти шатэ яIыгъыу лэгъунлейм 
щIыхьэу, щIалэхэри мазэ нагъуэ дахэм и нэхум хэту удзыпцIэм къыщыфэхэрт. Бзылъ-
хугъэхэми захуэпауэ, зэфIэтхэу, зы сыхьэт хуэдизкIэ къэфа нэужь, пшынауэхэмрэ 
уэрэджыIакIуэхэмрэ, адрейхэри я гъусэу, кIуэжу слъэгъуащ.

Пшынэ макъыр, ди къуэм дежи, адрей унагъуэхэми куэдрэ къыщыIуащ. Пшынау-
эхэм я бжыгъэр тIощIрэ тхурэ зэрыхъури гъэщIэгъуэн къысщыхъуащ.

Пшынэм дежьухэрт мэрем тхьэлъэIукIэ. Си зэдзэкIакIуэ Локъэ цIыхухэм яхыхьэ-
ри мы тхьэлъэIур итхыну иужь ихьащ, ауэ си жьагъуэ зэрыхъущи, псори хуэтхакъым. 
Хуэтхыфам и купщIэр мыращ:

«КIыхьурэ уфафэ уи бостейр  Ей, Мэрем дахэ, 
ДыщэпскIэ гъэщIэрэщIащ.    Уэ, бэвыгъэ мэшрэ 
Уэ, уэгур зей бзылъхугъэ,   Мамырыгъэрэ 
Хъыджэбзхэм уаригуащэщ.   Тхъэгъуэрэ къыдэгъэхъулIэ».

Мыпхуэдэу мазэгъуэ жэщиплI блэкIащ. Махуэм нышхэр яукIыурэ, ефэ-ешхэ 
ящIащ.

Мис иджыри къэс къэтIуэтахэмкIэ адыгэхэм, Ислъам фIэщхъуныгъэм имыхьэ 
ипэ, яIа фIэщхъуныгъэмрэ я тхьэлъэIу ирагъэкIуэкIамрэ теухуауэ шыгъуазэ фыхъу-
ащ. Нобэ псэу адыгэ лIыжьхэр мыхэр псори зэрыпэжымкIэ шэсу къоувхэр.

Чристэн фIэщхъуныгъэр къытхэзыпща алыджхэм къащIэна жор. 
Сыныр ди нобэм къэсакъым. Белл Дж.С. 1840.

Ислъам фIэщхъуныгъэр

Ислъам фIэщхъуныгъэр къуэкIыпIэмкIэ щыIэ къэбэрдейхэм, абыхэм я ужькIэ чэ-
зур къухьэпIэмкIэ щыIэ адыгэхэм я деж нэсащ. Ислъамыр къащта нэужь, шэрихьэ-
тым къемыкIу я хабзэхэр хыфIадзэжын щхьэкIэ, ефэндыхэм лъэпкъ псоми ирагъэщIа 
«Лъэпкъ тхьэрыIуэм» къыхэкIыу къэхъукъащIэ зэгурымыIуэныгъэ цIыкIухэм 
папщIэ адыгэхэм «ЩIопщ зауэ» цIэ зыфIища и тхылъым кIыхьлIыхьу топсэлъыхь, 
Мистер Лонгворт, Мистер Белл и гъусэу мы лъэпкъ тхьэрыIуэм хэтахэри.

Мис мы махуэхэм лъэпкъыр муслъымэн хъуами, езым я хабзэхэм, я гупсысэкIэм 
къемызэгъ Iуэхугъуэхэр шэрихьэт хабзэкIэкъым, атIэ я адыгэ хабзэхэмкIэ 
ягъэзэщIэжыр. Мистер Лонгворт итхыжахэр къигъэпэжыну, Мистер Белл шэсу мыр 
къеIуэтэжыр:

«Гу къабзэ хъужауэ, си бысым хьэлэлыжьыр – Хъущт Уэрдан – урысхэр къа-
зэрытеуэм къыхэкIкIэ ЦIэмэз къиIэпхъукIа хьэщIэмрэ езымрэ яку зы псалъэмакъ 
къекIуэкIащ. ХьэщIэм, мэшыр бийм къыхуамыгъэнэн щхьэкIэ, бгъэсыныр зэры-
мызахуэр, бысымыми гъэсын зэрыхуейр жаIэурэ зэныкъуэкъуащ. ИкIэм, хьэщIэм 
бысымыр игъэувыIэн гугъэкIэ: «Мыр ди тхылъым и унафэм къемызэгъщ, фэ 
фщIэнымкIэ фыхуитщ», – жиIащ. Махуэм тхуэнейрэ нэмэз зыщI бысымыми, и 
фIэщ дыдэу: «Уэ ди тхылъым ит псори уи фIэщ умыщI, зы пIалъэ дэкIмэ, абы 
мыхъумыщIэ Iэджи зэратхар къыбгурыIуэнщ», – жиIэу жэуап иритыжащ.

Ислъам фIэщхъуныгъэм Хэкум псынщIэ дыдэурэ тыншу зыщIиубгъуар, мус-
лъымэныгъэм и хабзэ лъагэхэр, я щIыхьыр лъагэу зыхъума адыгэхэм ягу къабзагъэм 
къызэрекIуаращ.

Адыгэхэм Алыхьым щхьэкIэ «Тхьэ» жаIэ. Мы фIэщыгъэцIэр мафIэр зи фIэщ 
хъуныгъэхэм Алыхь псалъэм папщIэ жаIэ «Таут» псалъэм къытехъукIагъэнкIи хъу-
нущ. Мистер Белл етхыр: Щтауч мывэмкIэ мафIэ щIэгъэнэныр Алкис и къуэ Пиру-
ди къихутащ. Щтауч мывэм къыхих хъуаскIэр иубыдын щхьэкIэ Прометей, Ферула 
жыхуаIэ къэкIыгъэмкIэ иубыдауэ жаIэ. Мы къэкIыгъэр Мысырми щызэрахьащ. Ал-
хъэс, Пэрыт псалъэхэр адыгэхэм цIэуэ куэдрэ фIащ. Мис мы IуэрыIуатэмкIэ цIэрыIуэ 
хъуа Прометей IуэрыIуатэри щыгъуазэ хъууэ Кавказым и япэрей фIэщхъуныгъэр 
мафIэм и тхьэу зэрыщытар къыдгуроIуэр. Палласи, Баку лъэныкъуэмкIэ щыIэ мэжу-
сийхэм Тхьэм щхьэкIэ «Таут» зэрыжаIэр итхыжащ. «Тхьэ» псалъэр къызытехъукIар 
«ХЬЭ» тхьэпэлъытэращ. «Хьэ» псалъэм адыгэбзэмкIэ гуащIэшхуэ зыбгъэдэлъ, 
шыIэныгъэ, къаруушхуэ зиIэ мыхьэнэхэр къызэщIеубыдэр. «ДИ» еигъэ цIэпапщIэр 
«дыдей» жыхуиIэщ. «ДИ ХЬЭ» щыхъуми, ди щыIэныгъэ, ди гуащIэ, и пэжыпIэращи, 
«ДИ ТХЬЭ» жиIэу аращ.

IутIыжыр

IутIыж махуэхэм я тхьэлъэIу хабзэри адыгэхэм зэращIыр адрей муслъымэнхэм 
хуэдэ дыдэущ, нэгъуэщI хабзэ зэрымыхъунури нахуэщ. Ущиеныр фIэщхъуныгъэм 
теухуащи, политикэм тепсэлъыхь хабзэкъым. Ислъам фIэщхъуныгъэм, пэжыращи, 
адыгэхэм я деж щIыхькIэ зиIэтащ, чристэныгъэм мыпхуэдэ лъэкIыныгъэ зэримыIэр 
къэзыIуэтэж Мистер Лонгворт Адыгэ Хэкум Ислъам фIэщхъуныгъэр хэзыпща-
хэр ижь лъандэрэ адыгэхэм ягъэлъапIэу, емыпцIыжу «ТхьэрыIуэм» къуэтахэу, 
зы фIэщхъуныгъэ щIэныгъэлIи я гъусэу, икIи нэхъ ипэIуэкIэ Ислъамыр къэзыщта 

тхьэмадэ гуэри я гъусэу зы гуп хъууэ, къуэладжэм дэс къуажэхэр къакIухьурэ, еу-
щиеу, зэзэмызи баштекъузэкIэ Хэку псоми ислъамыр тепщэ ящIащ.

Адыгэхэр цIыху гуащIэм елеикIыу, зыгуэрым хуэпщылIыныр зэрамыдэр, езыхэм 
мылъкукIи, фIэщхъуныгъэкIи тепщэ яхуэхъунур, я хэкумрэ я хуитыныгъэм къызэре-
мызэгъым щхьэкIэ жылэ-лъэпкъ псори яужь иувэну щихъхэр, тхьэбысым хуэдэхэу 
гъуэгугъэлъагъуэхэр утыкум къихьакъым. Ауэ щIэныгъэ ябгъэдэлъу цIыху гъэсахэр, 
дэтхэнэри зы къуэладжэм и хеящIэ тхьэмадэу шэрихьэткIэ жылэм я Iуэхухэр зэра-
хьэу, ислъам хабзэкIэ цIыхухэм зэрыхуэлажьэхэм папщIэ, икIэщIыпIэкIэ Адыгэ Хэ-
кум къабзэлъабзэу ислъамыр къэунэхуащ. «Ефэнды» цIэкIэ зэджэ щIэныгъэлIхэмрэ 
хеящIэхэмрэ шэрихьэт хабзэкIэ Iуэхухэр ягъэзащIэу щIадзащ.

Дэтхэнэ къуэладжэми мэжджытхэр дащIыхьащ, нэхъыбэми еджапIэрэ мыдри-
сэри гуащIыхьыжат. ЕджапIэхэм щIалэгъуалэр зэдеджэрт. ЩIэныгъэ щызрагъащIэ 
мы еджапIэхэм и фIыгъэкIэ, мы лъэпкъ губзыгъэ дыдэм яхурикъуным хуэдиз 
щIэныгъэлIрэ ефэндырэ къыщIагъэкIащ.

Мэжджытхэм зэреущиер адыгэбзэт. Ауэ хьутбэр, адрей муслъымэн къэралы-
гъуэхэм хуэдэу, хьэрыпыбзэт. Нэмэзыр яуха нэужь, псоми IэплIэ зэхуащI, я Iэхэр зэ-
рыубыдауэ я IутIыжымкIэ зохъуэхъу. НэщIикIыж IутIыжым зи унэхэр мэжджытым 
пэгъунэгъу унагъуэхэм, я псэуныгъэм елъытауэ, Iэнэ узэдахэр Iэмалыншэу ирагъэхь 
хабзэщ. Мы IутIыжым папщIэ мэжджытым и гъунэгъу удзыпцIэхэм пщэдджыжьым 
жьыуэ Iэнэхэр щаухуэр.

Бзылъхугъэхэри Iэнэ гъэщIэрэщIахэр зэгъэпэщынкIэ зэпоуэри, нэхъ 
шхыныгъуэфIхэр абы ирагъэхь. Мэжджытым къыщIэкIыжа жылэм я зэхъуэхъуныр 
зэфIэкIа нэужь, езыгъэблагъэ цIыхум «ФытIыс», – жеIэ макъ лъагэкIэ. ЩIалэхэми 
«ФыкъакIуэ», – жиIэу унафэ яхуещI. ИтIанэ зэныбжьэгъу псори плIырыплI-
тхурытхуу удзыпцIэм щаухуа Iэнэхэм пэротIысхьэ. Нэхъ лIыжьхэм я деж щыщIадзэри, 
щIалэхэр къадэIэпыкъуурэ шхынхэр яугуэш. Мис мыпхуэдэу Iэнэ къыхуащтэ. Псори 
гушыIэу, гукъыдэж яIэу, зэпсалъэу шха нэужь, я унэхэм мэкIуэж.

ЛIыжьхэр мэжджыт бжэIупэм щызэхъуэхъуамэ унэ-унэкIэ къакIухьыжыркъым, 
ауэ къуажэм щIыхь зиIэу дэс фызыжьхэм IутIыжым папщIэ ехъуэхъуну хуокIуэхэр. 
Хъыджэбз псоми ехъуэхъункIэ щIалэхэм зэи Iэпэдэгъэлэл ящIыркъым. Къуажэм 
дэс хъыджэбз псоми я Iэхэр а махуэм яубыдынущ. Благъэ-Iыхьлы бзылъхугъэхэм 
якIэлъыкIуэурэ ехъуэхъуныр хъулъхугъуэхэм я пщэрылъщ. Адыгэхэм хьэщIэм кофе, 
шей, кIэнфет ират я хабзэкъыми, бзылъхугъэхэм а махуэм куэду хьэлывэ, шатэ, тхъу, 
шэ, шху, фо зэрагъэпэщ. КъахуэкIуэ хьэщIэхэм Iэнэ лъакъуищкIэ шхыныгъуэхэр къы-
хуащтэ. Мыпхуэдэ Iэнэхэр а махуэм унагъуэ псоми къызэдащтэри, шхэн зыфIэфIхэр 
а махуэм мэтхъэж.

Фызхэмрэ хъыджэбзхэмрэ, я благъэхэм нэмыщI, цIыхухъухэм я деж лъагъун-
лъагъу кIуэ я хабзэкъым. Ауэ зэгъунэгъу фызхэр, къуажэм дэс зи ныбжь хэкIуэта 
нанэжьхэм лъагъунлъагъу хуокIуэ. ЩыхуэкIуэкIи хьэлывэ, мэтэрыз зэдахь, IэнэщIу 
хуэкIуэныр щIыхьыншагъэу ялъытэ. 

ЛIыхэми къуажэ Iэгъуэблагъуэхэм щыIэ я благъэхэмрэ щIыхь зыхуащI тхьэма-
дэхэм щIоупщIэ. ЩIалэхэри, мы IутIыжым и фIыгъэкIэ, адрей къуажэхэм я хъы-
джэбзхэм лъагъунлъагъу хуокIуэхэ. Пэжыращи, IутIыж махуэхэр къуажэ-къуажэу 
зэкIэлыкIуэу ирахьэкI.

IутIыж махуэхэм щIалэхэри лIыжьхэри зэхуосри нэщанэ зэдеуэу, Европэм «Бажэ 
къэщэкIун» жыхуаIэмрэ «шы гъэджэгун» жыхуаIэмрэ хуэдэу, нэгузегъэужь джэгу-
хэр ирагъэкIуэкI. Ауэ, франджыхэм зэращIым хуэдэу, адыгэхэм бажэкIэр пщэрылъ 



66

ящIыркъым. Къуажэ хъыджэбз дахэхэм къыIахауэ, щIалэхэм ягъэлъапIэ тажым хуэ-
дэу ягъэщIэрэщIа «Дэ пыIэр» Iэ ижькIэ яIыгъыу шухэм япэ иту, къыкIэлъыжэхэм 
яIэримыгъэхьэн щхьэкIэ лъэкI къигъанэркъым. Мыбдеж шы тхьэмыщкIэхэм 
сыт ирагъэшэчрэ. Мыбы нэмыщI метр тIурытI яку къыданэу, аргъынэ тIурытIуу 
цIыхухэр метр 50 и кIыхьагъыу яку шууэ дожри иужьрей цIыхум зэрынэсу, и шым 
шхуэмылакIэкIэ унафэ хуещIри, сэмэгумкIэ зегъэшри къуоув. Мыпхуэдэу я шыр 
цIыху Iувым щымыщтэу, хыхьэ-хэкIыжу ягъасэ.

Пкъо лъагэм и щхьэщыгум «джэдынэм» жэрыжэкIэ хуэкIуэу щыблэжым деж нэ-
щанэ йоуэ. ИтIанэ, щIым ягъэтIылъа IэщIэгъэж жьгъейми джэдыкIэми шым жэры-
жэу шэсауэ нэщанэ йоуэ. 

Метр щитIым къриубыдэу жэрыжэу кIуэурэ и фочыр дапщэрэ иузэдыфу (а лъэхъ-
энэм ипэкIэ яузэду гын фIыцIэ фоч зэрахьэрт) уэфми, мис мыпхуэду псынщIэу фоч 
зэрагъэуэфыр къагъэлъагъуэн щхьэкIэ зэпеуэхэрт. Лъэбакъуэ плIыщIым къриубыдэу 
щэнейрэ и фочыр иузэду, нэщанэ еуэфхэр къахэкIырт. Мыпхуэдэ хьэгъуэлIыгъуэхэр 
зы жылэ къудейкъым щащIыр. Къуажэхэр нэхъ тыншу щызэхуэсын щхьэкIэ удзыпцIэ 
уэрыр зэхуэсыпIэу къыхах. Къуажэ Iэгъуэблагъэхэм я лIыжьхэри я щIалэхэри аб-
деж щызэхуос, я джэгунри я зэпеуэнри махуищкIэ ирагъэкIуэкI. Ещанэрей махуэм 
шыгъажэшхуэ ящI. Адыгэхэм шы жэрыр яфIэIуэхукъым икIи ягъэлъапIэркъым. Сыт 
щхьэкIэ жыпIэмэ, Адыгэ Хэкум и псэуныгъэм гъуэгу кIэщIым жэрыжагъэракъым 
зыхуэныкъуэр, «бэшэч жэрыгъэращ» нэхъ къащтэр. ЗекIуэхэм бэшэч зиIэ шыхэращ 
пэлъэщыр. Мы зекIуэхэр нэхъыбэу жэщ-махуэ псокIэ къыщымыувыIи къохъу. Абы 
къыхэкIкIэ шыгъажэхэр зы сыхьэт нэхъ мащIэкIэ ящIыркъым. Шыгъажэм бжьыпэр 
зыубыдамрэ етIуанэ увыпIэр къэзыхьамрэ абы къекIуэлIа нэхъыжьхэм языр шы, Iэщэ 
хуэдэ тыгъэхэмкIэ яхуоупсэ.

А махуэ дыдэм ичындыхуэкIуэу «Фэ едзых – Фэ ехьэжьэ» джэгукIэр ягъэзащIэ. 
КъэкIуа лъэсхэми шухэми зы жыгыр къаухъуреихь. Лъэсхэр и кIуэцIымкIэ къанэу, 
шыухэр я гупэмкIэ къанэу, жыгым дэпщея лIыми фэ цIынэр къредзых. Нэхъапэ лъэ-
сым Iэрохьэ. Дэтхэнэ лъэсым Iэрыхьами езым и къуажэ шум Iэригъэхьэну хущIокъу. 
Абы иужькIэщ джэгукIэ гъэщIэгъуэныщэм щыщIидзэр. Мы хьэргъэшыргъэм Iэбли 
якъутэ, шы лъэгуми хэутэни ящI. И кIэм фэ цIынэр зыIэрыхьа шум езым и къуажэмкIэ 
еунэтI. Шу щищ къэкIуамэ, псори абы иужь йоувэри ирахужьэ. «Ехь, фыубыд, мар-
жэ, фымыгъакIуэ, и пэм филъадэ» – хуэдэ псалъэмакъ Iэджи зэхыбох. Абы иужькIэ 
зиш джалэм, зи щхьэр къутэм хэт еплъыр?! Псоми я гугъэр зыщ: фэр нэгъуэщI къуа-
жэм ирамыгъэхьын щхьэкIэ, зыхьым къыIащIатхъын папщIэ, яшхэм шэсауэ кIэлъожэ. 
А удзыпцIэшхуэм къуажэ шухэм фэр зыIэрагъэхьэн щхьэкIэ щызоныкъуэкъу. Фэр 
зыIыгъым и гъуэгум поувхэ. Абыи, адэкIэ-мыдэкIэ иIуантIэурэ, и гъуэгур ихъуэжурэ 
яIэщIэкIын щхьэкIэ, лъэкI къигъанэркъым. Мызэм адрей шухэми а лъэныкъуэмкIэ 
яунэтIыр. Мы зэхэзэрыхьыгъуэм шур езыхужьахэри, лейуэ къэзыжыхьхэри къахокI. 
Псоми мыпхуэдэу гъуэгу пхэнжым теувахэм щхьэкIэ «гъуэгу махуэ» жаIэри ауан ящI. 

Мис мыпхуэдэу зэрызехьэу, я нэгу зрагъэужу зэныкъуэкъуа нэужь, хэт и шыр 
нэхъ лъэщми, нэхъ жэрми, нэхъ бэшэчми, шыр къызыдэкIа къуажэм ехьри ипэ 
къыпэщIэхуа унагъуэм и пщIантIэм дедзэ. Иджы гъэ къакIуэ пщIондэ фэр зыхьа къу-
ажэм и щIыхьыр ягъэлъапIэ. Мы фэ хэдзэр Европэ лъэпкъхэм «бажэ ещэн» жыхуаIэ 
шу джэгукIэм ещхьщ.

Ныш (къурмэн) IутIыжыр

Ныш IутIыжым мэжджытым Iэнэ къахьыркъым. Зэхъуэхъуа нэужь, псори и унэм 
йокIуэлIэж. Псори зыхущIэкъур зыщ: псом я нэхъапэ и нышыр иукIыу и гъунэгъухэм 
яригъэшхынырщ.

Къурмэнылыр зыпщэфIа унагъуэм и гъунэгъуу хэт къыхуэзэми ирагъэблагъ-
эри ирагъэшх. ТхьэмыщкIэм лы цIынэ хуегъэхьэныр адыгэхэм я хабзэкъым. Абы 
къыхэкIкIэ: нышыр къанэ щымыIэу ягъавэ. Хэт хурагъэхьынуми, гъэвауэ икIи лэпсри 
щIэтыжу хурагъэхь. Адыгэхэм, къанэ щIагъуэ щымыIэу, Iэщ зэраIэм щхьэкIэ, дэнэ 
укIуэми, нышу яукIа лы урохьэлIэ, лы зыфIэфIхэр мэтхъэж. Мыпхуэдэхэм а махуэм 
кIапэм щыщ нэхъыбэ яшхри загъэтхъэж. Адыгэхэм куэд пшхыныр фIыуэ ямылъытэ-
ми, а махуэм елъытауэ гушыIэм хуахьыж. НэгъуэщI лъэпкъхэм IутIыж махуэхэм чэф 
хъуауэ къэнэным нэхърэ нэхъыфIщ, лыр тIэкIу нэхъыбэу пшхымэ, ягъэ екIынкъым. 

Хьэдэ дэхыныр

Адыгэхэм я хьэдэхэр муслъымэнхэм хуэдэу дахыжри щIалъхьэ. Мыбы теу-
хуауэ нэгъуэщI зы хабзэ яIэкъым. Ауэ ипэрей лъэхъэнэм къащIэнауэ хабзэхэри 
зэрагъэзащIэр и лъабжьэмкIэ зэрыстхамкIэ къэфщIэнущ. 

Зи хьэдрыхэр дахэ хъун Баж З. Зихьни мыбдежым тIэкIу щыуащ. Адыгэхэм я хьэ-
дэм и мащэр къатIа нэужь, лыхь хуащIыр, хьэдэм и ижьырабгъумкIэ, мэчэмкIэ и гу-
пэр гъэзауэ щIалъхьэ. Мыр Хьэрыпми, Тыркуми я хабзэкъым (къыхэзыгъэщхьэхукIар 
дэращ. – А.И.).

Адыгэхэм хьэдэм щIыхьыщхуэ хуащI. Мистер Лонгворт етхыж: адыгэхэм я хьэ-
дэхэм хуащI щIыхьымрэ зэрагъэлъапIэмрэ уащытхъумэ яхурикъунщ. ЗэуапIэм я зы 
къуэш хэкIуэдамэ, цIыху зыкъом хьэдэр къащтэн щхьэкIэ абы йожалIэ. ЛIыхъу-
жьыгъэ зыхэлъ зауэхэр, ипэрей лъэхъэнэм щекIуэкIа Троя зауэхэм ещхьщи, и кIэр 
гуауэ мэхъу. Сыт щхьэкIэ жыпIэмэ, урысхэм адыгэ нэхъыбэ зэтраукIэн щхьэкIэ за-
уэм хэкIуэдахэм я хьэдэхэр зэпкъраупщIыкIри адэкIэ-мыдэкIэ хыфIадзэ.

Хьэдэхэм егъэлеяуэ щIыхь зэрыхуащIым къыхэкIыу, я кхъэлъахэхэр бжыхь быдэ 
дахэкIэ къахухь. Мэзым щIихъумэжа кхъэхалъэр щхъуантIагъэм зэщIиблауэ, теплъэ 
дахэ иIэщ, былыми дыхьэфыркъым. Жыг итхэр ираупщIыкIыркъым, цIыхухэр, дыхьа 
нэужь, дыхьэшхыркъым, макъ IэтакIэ псалъэркъым. ЩыдыхьэкIи, къыщыдэкIыжкIи 
щIыхь хуащI, хьэдэ зыщIэлъ щIыпIэхэм теувэркъым, шухэр щыблэкIкIэ шым къоп-
сыххэри шыр я Iэдэжэу блокI.

Адыгэхэм дэтхэнэ кхъэ щIыпIэри жыгейм къыхащIыкIа пхъэбгъухэмкIэ къахухь. 
И лъапэми и щхьэми пхъэбгъу Iув зырыз хаукIэр. «Таймс» газетым и тхакIуэм Адыгэ 
Хэкур къызэрикIухьам теухуауэ «Вагабонд» цIэ лейкIэ кхъэлъахэхэм папщIэ итхы-
жар мыращ: Кхъэлъахэхэр тIууэ зэщхьэщокI, къуажэдэсхэм щхьэкIэ сын ягъэувыр-
къым, ауэ пщы-уэркъхэм яйм мывэм къыхащIыкIауэ, дунейм ехыжам зэрихьа Iэщэ-
фащэхэр мывэм къыхаупсыкIауэ щытауэ етхыж. Мыбыи къегъэлъагъуэ а щIыпIэхэм 
мывэм тхыпхъэщыпхъэхэр зэрытращIыхьыфыр. Вагабондым и тхылъым кхъащхьэ 
сыным и сурэтри итщ. Адыгэхэм я лIахэм папщIэ сын ягъэувауэ зэи ялъэгъуакъым. 
Ауэ Мистер Лонгворт Абыкъу къуэладжэм урысхэм иращIылIа зэуапIэм щыблэкIым 
зы цIыху и инагъыу, и Iэпкълъэпкъ псори къигъэлъагъуэу зы сын абдеж дыдэм за-
уэм щыхэкIуэда пщым и щIыхькIэ зэрагъэувар илъэгъуауэ етхыж. Мыбы нэмыщI 

пщыхэм папщIэ ипэрей лъэхъэнэм къыщIэнауэ Iуащхьэшхуэхэр зэрыщыIэр, жеIэ. 
Зыкъомыми мывэшхуэ кхъащхьэ хуагъэувауэ итхащ. Мэзым хэс адыгэхэм ящIа цIыху 
сурэт пхъэ сынхэр лъэхъэнэ гуэрым зэрыфыным шэч хэлъкъым. Абы къыхэкIкIэ, 
адрей лъэпкъхэм хуэдэу, мывэ сынхэр къащIэнакъым.

Хьэдагъэр

Мистер Белл ЦIэмэз (Новороссийск) лъэныкъуэмкIэ щыщыIам щыгъуэ, уры-
сышэм ихьауэ, уэркъ Кърым-Джэрий щхьэкIэ 1837 гъэм Вэныгъуэ мазэм и 25-нэ
махуэм илъэгъуа япэрей адыгэ хьэдагъэ зэращIым теухуауэ итхыжар мыращ: «ЗылI 
игъуэ нэсу лIамэ, ягъэпскIыу, яукIауэ зауэм хэкIуэдамэ, ямыгъэпскIыу, и щы-
гъынхэр зэрыщыгъым хуэдэу, сыхьэтищ-плIы щылъа нэужь, щIалъхьэж». 
Мы хьэдэ щIэлъхьэгъуэм нэхъ и гъунэгъухэр къокIуэ. ИужькIэ я хуэщыгъуэ-
ну щIыпIэ жыжьэхэм щыIэхэр къахуокIуэ. Мыбы папщIэ ящI хьэдагъэр 
зэрырагъэкIуэкIыр мыращ: хьэдэр утыкум къамыхьу, унэм и зы лъэныкъуэмкIэ 
арджэн яубгъуам пIэ тралъхьэ. ПIэ гущIыIуми и гъунэхэми лIам и щыгъынхэр 
ягъэтIылъ. ПIэр щащIа щIыпIэмкIэ щыIэ блыными и Iэщэ-фащэр палъэ. Унэ 
кIуэцIым хьэдэр зейм и унагъуэр, и благъэхэр щIэсщ. Фызабэу къэна бзылъхугъэ-
ри бжэм деж щытщ. ПIэм и лъэныкъуиплIымкIи и благъэ хъыджэбз-фызхэр щысщ. 
Унэ бжэIупэмкIэ, удзыпцIэми цIыхухъухэр шызэхуосыр. Мыбыхэм яз бжэIупэм 
екIуалIэмэ, пэшым щIэс бзылъхугъэхэми гъыуэ щIадзэ. Мыбы екIуэлIа лIыр хуэму 
унэм щIохьэри и Iэхэр и нэхэмкIэ дрехьей. ПIэм и гъунэм щыс бзылъхугъэхэм я 
Iэр яIэтыжри итIанэ щIокIыж. Къызэхуэса псори зырызурэ мыпхуэдэу мэщыгъуэ.

Къуажэм щыщ зыгуэр щылIэкIэ, и благъэхэри, и мыблагъэхэри, щIали, 
лIыжьи – псори макъ IэтакIэ хьэдагъэ зэдоджэ. ЛIам и щэныфIагъэм щытхъуурэ 
зы сыхьэт хуэдизкIэ магъ, ауэ лIыжьхэр гъыркъым. Я цIыхугъэ, я жэрэгъухэр хьэ-
дэ унэм щIыхьэмэ мыхуэдэу ящIыр. Кхъэлъахэм кIуахэр къикIыжыхукIэ шыму 
щытхэщ. ИтIанэ дунейм ехыжам и щхьэгъусэр, и Iыхьлыхэр, и гъунэгъухэр зэб-
гъэдоувэ. Щыгъуэну къэкIуахэм я гупэр хуагъазэри мэув. Хьэдэ дэхыжыным къы-
зэхуэса псори унэ гупэм деж щытхэм яхохьэ. Дыуэ зыщIыр ефэндыращ. Хуэгузэ-
вэну къэкIуахэм я нэхъыжьыр лъакъуэ сэмэгумкIэ лъэбакъуищ ечри, и Iэ сэмэгур и 
тхьэкIумэ лъащIэм нэс еIэтри, «Тхьэм зышыIэныгъэ къывит, зи дунейр зыхъу-
эжами и хьэдрыхэр дахэ ирехъу», жеIэри и щIыбагъыр къимыгъазу йокIуэтыж. Iэ 
ижьыр къэпIэту ущыгъуэныр емыкIущ. Сыт щхьэкIэ жыпIэмэ, Iэ ижьыр гуфIэгъуэм 
ехъуэхъун папщIэщ къыщаIэтыр. Мыбдежыр гуауэ, щыгъуэ щIыпIэщ. Щыгъуэну 
къэкIуахэр ижьымкIэ ягъазэри докIыж. Нэпс щIэзыгъэкIахэми тас-къубгъан къы-
хуахьри зрагъэтхьэщIыж, нэгъуэщIхэм топсэлъыхь.

Бзылъхугъэрэ хъулъхугъэрэ къеблэгъахэр махуищкIэ зэхэтщ. Ауэ лIам и щхьэгъ-
усэр, и Iыхьлы бзылъхугъэхэр махуэ 12-кIэ щыгъуэну, къахуэкIуэхэми мыпхуэ-
дэу я пащхьэм иувэн хуейщ. ЛIам къыщIэна Iэщэ-фащэр, фэилъхьэгъуэхэр щыгъ-
уэн пIалъэр икIыхункIэ зэрагъэтIылъам хуэдэу къагъанэ. Щыгъуэныр мазих е зы 
илъэс икIа нэужь, иухауэ ялъытэ. ЛIам къыщIэна фэилъхьэгъуэр мыщIагъуэмэ, 
фэилъхьэгъуэщIэ зэрагъэпэщ. Я Iыхьлыхэм вакъэ, фэм къыхэщIыкIа псылъэ хуэ-
дэхэр зэрагъэпэщри пIэм и гъунэгъуу ягъэтIылъ. ИужькIэ мы хьэпшыпхэр а къуа-
жэм щыщу хьэдэм и Iуэху зезыхьа ефэндыхэм хуаугуэш. Унагъуэм къагъэнэну хуи-
тыныгъэу яIэр мыращ: лIам и Iэщэхэмрэ и шымрэщ. ЛIам щIыхь зэрыхуащIым 

къыхэкIкIэ и шыр мазихкIэ шэщым къыщIашыркъым, шыми фIыуэ кIэлъоплъхэ. Мы 
хабзэр щIалэгъуалэми бзылъхугъэми хуащI.

Адыгэхэм я пщыр дунейм ехыжамэ, хуащI хьэдагъэм Мистер Белл щы-
тепсэлъыхькIэ жиIэр мыращ: ЩхьэкIуэ кIуа цIыхур хьэдэр зейм и унэм къыщыIу 
гъы макъыр щызэхихыфым деж и шым къопсых. Унэм екIуэлIа нэужьи, нэщхъеягъ-
уэ зиIэ унагъуэм и цIыхухъухэр щIыбым къыщIокIри щхьэкIуэ хабзэр зэфIагъэкI. 
НэгъуэщI цIыхухэм хуащI хабзэхэр пщыхэми хуащI. КъызэрыгуэкI хьэдэхэм зыкIи 
къащхьэщыкIыркъым. Бзылъхугъэхэр хьэдагъэм щахуэкIуэкIэ адыгэхэм щхьэкIуэ 
хуэкIуэхэм (гузэвакIуэ, щыгъуакIуэ, тхьэусыхакIуэ) жаIэ. Бзылъхугъэхэри хьэдэ 
зыщIэлъ унэм къэсмэ, я нэхъыжьыр макъ лъагэкIэ магъ. Унэм щIэсхэм зэрызэха-
хыу, сенэм къыщIохьэхэри хьэщIэхэр пэшым щIашэ. Зы сыхьэт хуэдизкIэ дунейм 
ехыжам и анэм, адрей и благъэхэм ябгъэдэсу, лIам и фIыгъэхэр, и щэныфIагъэр 
жаIэурэ зэдогъхэ. Мы хьэдагъэм иужькIэ тас-къубгъан къахьри зрагъэтхьэщI, 
напэIэлъэщIкIэ зрагъэлъэщIыж.

ХьэдэIусыр

Адыгэхэм хьэдэм папщIэ шхын къыхуаIэтыныр Iэмалыншэу ягъэзащIэ 
Iуэхугъуэхэм язщ. Мы хьэдэIусым нэхъ гу зылъытапхъэхэр ислъам фIэщхъуныгъэм 
ипэ яIахэращи, мыхэри хуэм-хуэмурэ щагъэтыжащ. ИужькIэ мы хьэдэIусашхэр лIам 
папщIэ къурIэныр хьэтим ящIын щхьэкIэ къраджа ефэндыхэмрэ гъунэгъухэмрэ я 
пщэрылъ хъури фIэщхъуныгъэ Iуэху екIуэлIэкIэм хуэкIуэжьащ. Мистер Белл ЦIэмэз 
щилъэгъуа хьэдэIусым папщIэ мыхэр итхыжащ:

«Бысымым дунейм ехыжа и къуэшым щхьэкIэ хьэдэIусышхуэ къиIэтащ. 
ХьэдэIусым папщIэ махуищ-махуиплI ипэ къихуэу гъунэгъу фызхэр дэ дыздэщыIэ 
унэм щызэхуэсахэщ. ЩIакхъуэхэр ягъэжьащ, пIастэхэр ящIащ, шатэ трахащ. Куэ-
дым хьэдэIус щхьэкIэ хьэлыгъуанэ, фо, мэл хуэдэ, нэгъуэщI тыгъэхэр къахьащ. 
ХьэдэIус махуэм, лIыхэм нэмыщI, жьыуи щIалэуи бзылъхугъэ плIыщI къеблэгъащ. 
Мыбыхэм зы гупыр дыуэ зыщIыну ефэндым и гъусэу кхъэлъахэм кIуащ. ХьэдэIусыр 
щекIуэкIым щыгъуэ, лIам и фочыр, и кIэрахъуэр гъэуэн, и джатэр кърахыу и кхъапIэ 
гущIыIум телъхьэн, и шыр кхъэлъахэм шэуэ къешэкIын, итIанэ лIам и фэеплъ хъуну 
шым и зы тхьэкIумэр теупщIыкIыныр мы щIыпIэхэм щыхабзэщ. 

Ауэ, лIам и къуэшыр муслъымэн ехьэжьати, мы хабзэжь къомым и нэхъыбэр 
ягъэзэщIакъым. Ефэ-ешхэр ипэм зэращIым хуэдэу удзыпцIэм щащIащ. Бзылъхугъэ-
хэр сыт щыгъуи нэхъ лъагапIэм, хъулъхугъэхэри нэхъ илъабжьэIуэкIэ тIысат.

Мы ефэ-ешхэм мэл пщIыкIущрэ зы жэмрэ яукIат. Мыбы ипэ дыдэу щыслъэгъ-
уа адыгэ бзылъхугъэхэр щызэбгъэдэкIыжкIэ фIэхъус зэрызэрахыжыр згъэщIэгъуащ. 
Нэхъапэ я Iэ ижьымкIэ IэплIэ зэрашэкIри, я Iэ ижьымкIи зэрыубыдыжахэщ.

ЛIАКЪУЭ ЗЭХЭТЫКIЭ

Адыгэхэми, адрей лъэпкъхэм хуэдэу, я тхыдэжь, я лъапсэм теухуауэ шыгъуазэ 
дащIыфакъым. Ауэ я адэшхуэхэр зэшибл хъууэ, мыхэр ипэ щIыкIэ Iуащхьэмахуэ и 
лъапэхэмрэ Псыжь псыхъуэм и къудамэ нэхъыщхьэ Щхьэгуащэм яку къыдэнэ Тубэ* 
къуэладжэм щыпсэуащ (Тубэм зэрытIысам теухуауэ «Картаджа»** IуэрыIуатэми ар 
дыдэр къеIуэтэж. ЗэрыжаIэжымкIэ, мы зэшхэр зы былымыфэ хуэдиз щIыналъэкIэ 
лъэIуахэт. ИтIанэ фэри пIащIэ цIыкIуу фэдэну зэпаупщIри щIыналъэшхуэ яубыдат)***. 
Мы щIыпIэр хэку зыхуащIри, мыхэри адыгэ лъэпкъым хуэдэ къабзэу, мы зэ-
къуэшиблым къатехъукIа лъэпкъыр бэгъуауэ, иужькIэ я унафэм щIагъэувауэ теп-
щэ яхуэхъуа, зыхэткIухьа лъэпкъхэр Ког (Къуэкъу) я унафэм щIэт, адыгэм етIуанэу 
къыкIэлъыкIуэу ялъытэ. 

Адыгэ псалъэжьым жеIэ: «Тубэм зи хьэсэ дэмылъыр лъэпкъыу умылъытэ». 
(Абэдзэхэ IуэрыIуатэ).

Адыгэхэм щапхъэу къагъэлъагъуэр зэрыпсалъэжьым щхьэкIэ, ипэрей лъэхъэ-
нэм мыпхуэдэу зэрыбэгъуам гулъытэ хуэпщI хъунущ. Ауэ зэшиблым мыпхуэдизу 
зы лъэпкъышхуэ къытехъукIыным лъэхъэнэ кIыхь иубыдынущ. Щхьэгуащэ къуэ-
ладжэм куэду Хьэтыкъуей, Хьэткъуэ, Хъут лъэпкъхэр зэрыдэсымкIэ къыдгуроIуэр 
мы зэшибл жыхуаIэхэр ХЬИТИТ лъэпкъыу, абы итIысхьэу, я цIэхэри лъэпкъыцIэу 
къахуэнэжауэ гурыщхъуэ дегъэщI. Сыт щхьэкIэ жыпIэмэ, хьититхэм къахэкIри абы 
къакIуэу итIысхьагъэнри хэлъщ. Хьититхэр езыхэм папщIэ Хьэт, Хьэттий, Хьит 
жаIэрт. Хьэткъуэ, Хьэтыкъуей хуэдэу адыгэ псалъэхэращи, «Хьэтий и къуэ» мыхьэ-
нэ къокI. «ХьитI» псалъэращи, шапсыгъ лъэпкъым зэрахьэ зы унагъуэцIэщ, мыбы 
къикI мыхьэнэ дыдэри – Хьититщ.

Хьититхэм теухуауэ Европэ щIэныгъэлIхэм ятхахэм хыдолъагъуэр хьититхэм я 
тхыгъэхэм хэт псалъэхэм и ныкъуэм нэхърэ нэхъыбэр адыгэбзэу зэрыщытыр.

Адыгэхэр псэукIэ лъагэм зэрылъэIэсам къегъэлъагъуэ гъэсэныгъэфI зэраIэмрэ 
зы лъэпкъышхуэ зэрыхъуамрэ. Сыт щхьэкIэ жыпIэмэ, мыпхуэдэ гъэсэныгъэфI зиIэ, 
мэзым хэс лъэпкъым и IэщIагъэкъым. АтIэ я адэшхуэхэм къащIэна щIэинщ. Тхыдэм 
зэрихуамкIэ, ижь-ижьыжь лъандэрэ Адыгэ Хэкум и щIыналъэм зэрисахэмкIэ шэч 
къахьыркъым. Мы щIыналъэхэм илъэс мин бжыгъэ лъандэрэ хуитыныгъэ яIэу зэ-
рыпсэуар тхыдэтххэми ятхыжащ.

Адыгэхэр ижь лъандэрэ быдапIэу щыт къуэладжэхэм, мэз куухэм я жьауэм, 
адрей лъэпкъхэм яхэмызэрыхьу, щхьэхуэу зы лъэпкъыу псэуащ. Я псэукIэмкIи ду-
нейм нэгъуэщI зы лъэпкъым и псэукIэм емыщхьу зы хабзэкIэ зэрыпсэуам къегъ-
элъагъуэ. Абы папщIэ лъэпкъыфIагъэ къызыхэкIа щIыпIэу зэрыщытым, щIэныгъэм 
игъэлъапIэу «Лъы къабзэ» жыхуиIэр, нобэ дунейм тет адыгэхэм къахолъагъукI. Сыт 
щхьэкIэ жыпIэмэ, Адыгэ Хэкум и хы Iуфэхэм екIуэлIэныр тыншщ, тафэхэм кIуэфа 
хамэдзэхэр къимынэфу ныбжьым хуэдэу кIуэдыжащ. И «кIуэцI быдапIэ» жыхуаIэ 
бгыхэм хамэдзэу зы лъэпкъ ихьэфакъым, урысым къизэухукIэ.
* Тубэм папщIэ къаIуэтэж IуэрыIуатэм къызэрыхэщымкIэ: Къэбэрдейхэм я цIэр 
къызытехъукIауэ ялъытэр Къэбардэращ. ФIыщIэ зыхуищIа пщыр зыгуэркIэ къыхуэуп-
сэн щхьэкIэ къыщыхигъэзыхьым мыпхуэдэу хъуауэ яIуэтэж. Тубэр, абэдзэххэм зэхуа-
угуэша щIыналъэщ. Унагъуиблыр щыздэгуашэм унагъуитI къадэIэпыкъуат. Феодалнэ 
зэщхьэщыкIыныгъэр абэдзэххэм я деж тIасхъэщ, икIи щIагъуэу ягъэлъапIэкъым.
** Картаджа: Африкэ хы Iуфэм къэралыгъуэ зыухуа зэуакIуэхэрщ.
*** Карфаген зэраухуам ещхьщ, фэм теухуа IуэрыIуатэр (Абазэ Албэч).



71

Я адэшхуэхэр Iуащхьэмахуэ лъапэ зэрыпсэуам теухуауэ IуэрыIуатэхэращи, 
ипэрей Алыдж мифологием Прометей и «Промэтхьэ» IуэрыIуатэм дыхэплъэжмэ 
пэжыгъэ хуэмэбжьымэ зэрыхэплъагъуэм шэч хэлъкъым. Мы документхэри пэжу 
нахуэщ.

Мистер Белл етхыж: «Мы лъэпкъ гъэщIэгъуэным и тхыдэр Алыдж, Урым, Генуе, 
Грузие, Хьэрып, Тырку тхылъхэм зэрыхэтынымкIэ шэч къэсхьыркъым. Адыгэ Хэкум 
и щIыналъэм и тхыдэм дыхэплъэмэ, я гъунапкъэхэм Iус адрей лъэпкъхэм елъытауэ 
нэхъыбэу цIыху зэрысыр адыгэ лъэпкъхэм я щIыдэхъу жыхуаIэм дыхуешэж».

Адыгэ лъэпкъхэм я бзэхэр мы хэкум зэкIэлъхьэужьу къипщхьэу къатеуа хьиндо-
джэрмэнхэм, самихэм, монголхэм, славянхэм я бзэхэм ещхькъым, атIэ щхьэхуэу зы 
бзэщ. Я псэуныгъэри щхьэхуэу, езыхэм я хабзэхэмкIэ ирагъэфIэкIуауэ, я гъэсэныгъэр 
зыгъэкIуэта зы лъэпкъыу зэрыщытыр къегъэлъагъуэ. Пасэрей тхыдэм зэритымкIэ, 
текIуэныгъэ къэзыхьа лъэпкъхэм я зыужьныгъэмрэ я дэхуэхыжынымрэ дыхэп-
лъэмэ, мыхэр Хэкум и къуэкIыпIэ лъэныкъуэмрэ Дарьял дыхьэпIэ лъэныкъуэм и 
щIыбагъымкIэ къэкIуа дзэ толъкъунхэр, мащIэу ецырхъыу блэкIауэ къолъагъуэ. Ипэ-
рей Иран гъунапкъэр, Ассирием къазэуам и гъунапкъэхэр дымыщIэми, Адыгэ Хэкум 
зэрынэмысыфар нахуэу долъагъу.

Бизанс документхэм алыдхэри, урымхэри Адыгэ Хэкум и щIыдэхъу лъэпкъхэм 
зэрытемыкIуар, я щIыналъэм ирамыгъэкIыфауэ шэс мэхъур. Хьэрыпхэм Адыгэ Хэ-
кум и дыгъапIэ губгъуэхэр къазэуащ, тэтэр-моголхэри дыгъэмыхъуэ тафэхэм тепщэ 
щыхъури, лъы ягъэжащ.

Ауэ нэгъуэщI щIыпIэхэм къикIа лъэпкъхэм иращIылIа зауэхэр тафэм щыхъуащ,
бгыхэр къанэ щымыIэу щIыдэхъу лъэпкъым зэи IэщIэкIакъым. Бизанс, Тырку, 
Монгол тхылъхэм Адыгэ лъэпкъхэм я текIуэныгъэхэр итщ. Сэ къызэрысхутамкIэ, 
адыгэхэр Адыгэ Хэкум и щIыдэхъу лъэпкъщ, «езыр-езыру зигъэсэжауэ» «SELF 
EDUCATION – SELF EDUCATED» лъэпкъыу зэрыщытыр къегъэлъагъуэ. 

Тхылъ зыкъомым Нухь Псыдзэр Адыгэ Хэкум хуахьри Нухь и кхъухьыр Къазбэч 
бгым и щхьэм щетIысэхауэ, цIыхухэри абы щыбагъуэри дунейм тез хъуауэ ятхыж.

Мистер Лове етхыж:
1321 гъэм Адыгэ Хэкум щхьэкIэ географие тхылъыр зытха цIыху цIэрыIуэ Эбул-

федэ къыхегъэщ мы Хэкум щыпсэу лъэпкъхэм я бзэр 300 хуэдиз хъууэ, абы папщIэ 
Адыгэ Хэкум щхьэкIэ «Бзэхэм я къурш» – цIэр фIищащ.

Дызытепсэлъыхьым елъытауэ блэкIа лъэхъэнэ жыжьэм зы пэжыгъэ къыхокI: 
япэрей лIэщIыгъуэхэм зэраIуэтэжам хуэдэу, цIыху гупхэр мы бгыхэм къехри хуэм-
хуэмурэ тафэхэм итIысхьащ. Мыпхуэдэу зэкIэрыкIа лъэпкъхэр, мащIэми куэдми, 
зэщхьэщыкIыу я лъапсэр Нухьым и къуэрылъхухэм нагъэсыфащ.

Риттер зэрыжиIэмкIэ, Алыджым и лъэпкъ пажэм Пелопонес е Аттикэ (адыгэ 
псалъэмрэ Аттикэ псалъэмрэ зэщхьыныгъэ яIэщ) е и мы щIыдэхъу Адыгэ Хэкум и 
тафэхэм къызэрикIахэмкIэ шэч ищIыркъым. Сыт щхьэкIэ жыпIэмэ, япэрей лъэхъэнэм 
лъэпкъ гуэрхэм къазэуну е мэкъумэш ящIэн папщIэ, Адыгэ Хэкум хы ФIыцIэ Iуфэм 
Iутурэ «Хьимус» – Балканхэмрэ «Олимпиус» лъэныкъуэмкIэ къызэрыкIуахэмкIэ 
шэч къытрихьэркъым.

Пэжыращи, япэрей Тракиехэр адыгэ къабзэу зэрыщытар, ахэм «ДжатэщI» цIэм – 
«джатэ зыщI» къызэрикIыр, адыгэбзэу зэрыщытым папщIэ, джатэ щIынкIэ цIэрыIуэ 
хъуахэу яIуэтэж. Япэрей Хьититхэмрэ Троянхэмрэ зэрыадыгэри яIуэтэж. 

Мыбы къегъэлъагъуэ бзэ лIэужьыгъуэ зыкъомкIэ псалъэ адыгэ лъэпкъ 
цIыкIухэр Хэкум и гъуэгумкIэ Азием икIыу Европэм Iэпхъуа лъэпкъ зыкъомым 

къакIэрыхуахэм ящыщу зэрыщымытыр. Нэхъ щIыпIэфI лъыхъуэу Iэпхъуа лъэпкъ-
хэр зыхыхьа лъэпкъым дэпсэумэ, и хуитыныгъэмрэ и бзэмрэ ихъумэжыныр 
икъукIэ гугъущ. Псом ящхьэжыращи, зыхыхьа лъэпкъым хэшыпсыхьыныр, и бзэ-
ри фIэкIуэдыныр Iуэхум хэлъщ. Абы папщIэ Адыгэ Хэкум яIа бзэхэр, щIыдэхъу 
лъэпкъым япэрей бзэуэ зэрыщытым теухуауэ гурыщхъуэ щIын хуейкъым. 

ЛIакъуэр*

Черкес псалъэм Хэкум ис мы лъэпкъхэр къызэщIеубыдэ: Абазэ, Абэдзэхэ, Бес-
лъэней, Бжьэдыгъу, Шапсыгъ, Хьэтыкъуей, Ингуш-шэшэн, КIэмыргуей, Къэбэрдей, 
Къущхьэ (Осетин), Лезгин, Убых лъэпкъхэр. Къуэладжэ щхьэхуэхэм дэсхэщ, икIи 
дэтхэнэ лъэпкъми, мащIэ-куэдми, зэщхьэщыкIыу бзэхэр яIэщ.

Мыбы нэмыщIуи мы лъэпкъхэр лIакъуэкIэ зэщхьэщокI. Адыгэхэм мы 
зэщхьэщыкI лъэпкъхэм папщIэ фIаща «лIакъуэ» псалъэр зыплъыхьакIуэ-
тхакIуэхэм «SOCITY OF FRATERNITY» – «ЗЭКЪУЭШНЫГЪЭ ХАСЭ» жаIэу 
зэрадзэкIащи, ар екIуу фIащауэ къыдолъытэ. Сыт щхьэкIэ жыпIэмэ, адыгэхэм, уэ-
тэрхэр яухуэу, къакIухьу Iэпхъуэшапхъуэныр я хабзэтэкъым, зы нэхъыжьым и уна-
фэм щIэту псэуакъым. Псом ящхьэжыращи, езыхэм яхуэфащэу зы гъэсэныгъэ яIэу, 
хасэхэр яухуэу, мамыру зэдэпсэуахэщ. Абы папщIэ Iэпхъуэшапхъуэхэм тращIыкIа 
лъэпкъ псалъэм (Кабалэ-Зэунэкъуэщ фIэкIа хамэ къамышэну жиIэу къокI) пэжы-
жэу къэнахэщ. Мыбыхэм щхьэкIэ гуп-гупу зэхэкIащ жытIэмэ нэхъ игъуэщ.

«ЛIакъуэ» псалъэм къикIыр дзэхэр зэрагъэпсым хуэдэкъым, атIэ я псэукIэм теу-
хуащи, и лъабжьэмкIэ къэдгъэлъагъуэхэм нэхъ гурыIуэгъуэ ищIынущ.

1. ЛIакъуэхэм гъунапIэ яIэ хуэдэт. Ауэ щIыпIэ гуэрхэми цIыхухэр мащIэу щыпсэут.
2. Нэхъыбэм лъэпкъ псэукIэр зэрыхъум хуэдэу адыгэ лIакъуэхэр щIэинкIэ тепщэ 

хъуа зы пщым и унафэм щIэту псэуатэкъым.
3. Адрей лъэпкъхэм яку зэгурымыIуэныгъэ къыдэхъуэмэ, я хьэкъыр яхуихъумэ-

ну, щIыхь зыхуащI, кIэщIущ цIыху пэжхэр лIыкIуэ ящIырт. Ауэ мыбыхэм аркъудей 
тепщэныгъэ яIэтэкъым.

4. ЛIакъуэхэри гъащIэм зэрыхэтым щхьэкIэ дзэ IуэхумкIэ къалъысыр ягъэзащIэрт. 
Зауэм щыкIуэкIэ, дзэ гуп зешэнрэ дзэпщ хэхын Iуэхугъуэхэр езы зауэлIхэм я Iуэхужт.

5. Лъэпкъыр зехьэным и хабзэ «Хьамсэ», «Семие» щIыкIэ тетыгъуэхэр лIакъуэхэм 
яIэкъым.

6. Зэунэкъуэщхэр (ЛIакъуэхэр) зэрышэкъым. 
Зыгуэрхэр адыгэхэм я класс зэщхьэкIыныгъэм еплъу япэм Адыгэ Хэкум фео-

дальнэ зэхущытыкIэ щыIэу, лIакъуэ гъэпсыкIэри нэмыцэм яIэ дэрэбей гъэпсыкIэм 
къыщIэна «Faust recht – IэштIым Iыхьэ» хабзэм пэщIэувэну яухуауэ яфIощI. Ауэ, илъ-
эс мин бжыгъэ лъандэрэ хуитыныгъэ зиIа адыгэхэм яку дэрэбеигъэ-IэштIым Iыхьэ 
тепщэ а щIыналъэм зы цIыхум гъунапкъэншэу тетыгъуэ зэримыIэр, зэи и гъунэгъум 
езым нэхъыбэ тетыгъуэ иIэу зымыдэну адыгэм IэштIымым и щхьэр зэи хуримыгъэщ-
* «Адыгэ» псаљэм къыщIэувэ Адыгэ Хэкум и щIыдэхъу љэпкъхэр чэзукIэ мыхэращ:Абазэ, Абэ-
дзэхэ, Беслъэней, Бжьэдыгъу, Шапсыгъ, Хьэтыкъуей. И щхьэкIэ щыIэ чэзум и пэжыпIэр мыхуэ-
дэщ: Адыгэхэр: Адэмий (Адэмей), Абэдзэхэ, Бжьэдыгъу, Бесљэней, КIэмыргуей, Хьэтыкъуей, Жанэ, 
Къэбэрдей, Мамхэгъ, Мэхъуэш, ХьэкIучу, НатхъуэкI, Шапсыгъ, Еджэрыкъуей. Абазэхэр: Апсы-
уэ, Ашкъарэ, Ашыуэ. Къущхьэхэр-Осетинхэр: Ирон, Дигорон.Уайнахъхэр: Шэшэн, Ингуш, Туш. 
Дагъы-станхэр: Авар, Лезгин, Даргин, Табасаран, Рутул, Анделал, Къумыкъу, Лак, Агул, Цур...н. 
(къыхэзыгъэщхьэхукIар дэращ. – А.И.).

хъыныр быдэу жыпIэфынущ, сыт щхьэкIэ жыпIэмэ, дауэншэ и къуэхэр бжыгъэншэ 
къуршхэр яIэу Адыгэ Хэкум зыгуэрым и унафэ щIэувэну идэнукъым. Хагъэзыхь хъу-
мэ, нэгъуэщI зы къуэладжэм мэIэпхъуэ.

1840 гъэ пщIондэ Хэкум щыIа инджылыз зыплъыхьакIуэхэм мыбы и щапхъэ 
Iэджи ялъэгъуащ. И лъэпкъкIэ нэхъ лъахъшэр дэнэ къэна, пщыуэ щытми, гъунэгъу-
хэр зэщыхьамэ, нэгъуэщI зы къуэладжэм мэIэпхъуэри, абы и хьэщIэ щыхъукIэ (къэ-
зыхъумэнухэр нэхъыбэ зэрыхъуам къыхэкIыу) и хутыныгъэр ихъумэжыфырт. Мыбы 
папщIэ зыми и хутыныгъэр игъэкIуэдынутэкъым.

Дэтхэнэ цIыхуми зэуэкIэ щищIэкIэ, хабзэм тету шыпсэукIэ, ар IэщэкIэ уи уна-
фэм щIэбгъэувэфынукъым. Сыт щхьэкIэ жыпIэмэ, псоми я Iэщэр я псэуныгъэм и 
тетыгъуэщ. И Iэщэ-фащэхэр и Iэпкълъэпкъым кIэрыпх мыхъуну Iуэхугъэщи, ар 
адыгэхэм я дежкIэ, пэжыращи, хуитыныгъэм и щапхъэщ, и гъуазэщ. «IэштIым 
Iыхьэ» хабзэр Адыгэ Хэкум тепщэ щыхъуауэ лIыжьхэм зыми зэрызэхамыхар, ады-
гэ лIакъуэхэм «дэрэбеигъэм»* къыщIэнауэ зэрыщымытым и щапхъэу, Ян Потоцки, 
жиIахэм и гугъу зыщI Мистер Белл лIыжь хъуа уэркъ Наурыз къыжриIахэр мы-
пхуэдэу етхыж: Лъэпкъ гуэрхэр теплъэкIэ нэхъ лъагэу къызэрылъагъуэм, е лъэпкъ 
зыкъомым зы пщыр ялъытэныр, абыхэм яку зэхуэдэныгъэ дэмылъу къигъэлъа-
гъуэркъым. Мыбы папщIэ Мистер Урквартыр гъуазэ яхуэхъури, адыгэхэм къэра-
лыгъуэ яухуэн пIалъэр къэсмэ зыхуеину лIыкIуэ пщIыкIух (лъэпкъийм я лIыкIуэ 
тIурытI хахат). Мы хэхыгъуэм «Хъисарэ Вардане нэгъунэ, шапсыгърэ натхъуэджым 
нэс щыIэ нэхъ къуажэ цIыкIухэри хиубыдэрт. ЛIыкIуэ тIурытI хэзых лъэпкъийр 
адрейхэм къазэрыщхьэшыкI яIэкъым. Ауэ ахэр «ТхьэрыIуэ»-кIэ хахащ жаIэрт. 
Дэтхэнэ тхьэрыIуэри щIыхахар а Iуэхум хэлэжьыхьыфыну арат, армыхъумэ езыр 
лъэпкъыфIым къыхэкIауэ аратэкъым. Апхуэдэ къабзэу уэркъ унагъуэм къыхэкIауэ 
тхьэрыIуэу** тху къыхахт. Ауэ къэрал ухуэн унафэм хэлэжьыхьыным щхьэкIэ хаха 
тхьэрыIуэ цIыхуитхум зы лIыкIуэ хэтыну ядащ. А лIыкIуэри, Чыпакъуэхэ щыщу Гъэ-
рыкъуэ Сэмиз Истамбыл лIыкIуэу ягъэкIуат. Мы лIыкIуэ пщIыкIухым тIууэ заугуэ-
шыжри, ир дэтхэнэ къалэми и хеящIэхэм я тхьэмадэхэмрэ зырахъумэжыну «Ацэмэз» 
къуэладжэм щызэхуэсыну унафэ къащтащ.

Уэркъыгъэр я лъэпкъым зэрыуфIынкIыжамкIэ гуIэжу тхьэусыхэ Европэ 
тхакIуэхэм зи гугъу ящIыр уэркъ псэукIэракъым, атIэ уэркъыпсэ зыхэлъ адыгэ уэркъ-
хэр иужьрей уэркъыу ялъытэу ятхыр. Ауэ мыбыхэм яхэлъ лIыгъэр адыгэм хуиты-
ныгъэм хуиIэ лъагъуныгъэмрэ Европэ уэркъхэмрэ зыкIи зэщхькъым. 

Адыгэхэр дэтхэнэ я лIакъуэри зы адэшхуэм къатехъукIауэ жаIэж. Нэхъыщхьэ-
ращи, иужькIэрэ тхьэ иIуэу лIакъуэм хыхьахэри, лIакъуэм япэрей жылэм яхыхьэ-
ныр, абыхэм хуэдэу лIакъуэ хъыджэбз къэмышэн, лIакъуэм хэт псори къуэшыгъэрэ 
шыпхъунэрэкIэ еплъынырщ. Псом ящхьэжыращи, лIакъуэхэр зы лIым къытехъукIауэ 
зэрыщытыр аракъым, атIэ тхьэрыIуэкIэ бэгъуауэ, къуэш зэрызэхуэхъуар къызэрагъ-
элъагъуэрщ.

ТхьэрыIуэхэм дытепсэлъыхьмэ, мыхэр цIыкIуу, дэхуэха лIакъуэхэр гуащIэдэкI 
зиIэ лIакъуэхэм тхьэрыIуэкIэ яхыхьэжауэ аращ. ТхьэрыIуэхэр унагъуитIщ зэрыхъу-
ри, ещанэ яхыхьэркъым.

ТхьэрыIуэкIэ зэхыхьа «Зэкъуэш Хасэу» зэхэт лIакъуэхэм зэгурыIуэныгъэрэ 
зэдэIэпыкъуныгъэкIэ апхуэдизу быдэу зэкъуэтхэщи унагъуэ Iуэхугъуэхэр ищIыну 

* Дэрэбеи: Европэм щIыналъэшхуэ зиIэу пщылI куэд зыгъэлажьэ цIыху (А.И.).
** ТхьэрыIуэ (у) – адыгэ љэпкъийм щыщу тIурытIу тхьэрыIуэкIэ хаха лIыкIуэ пщыкIух (А.И.)

къару хэлъщ. Мы хабзэр адыгэхэм я псэуныгъэм елъытауэ зы хабзэщи, дунейм зы 
лъэпкъми мыпхуэдэ гъэпсыкIэ иIэкъым. ЛIакъуэм и цIыхухэр нэхъыбэу зэбгрыдза-
уэ зэрыпсэум, зыр зым Iыхьэ Iихыныр игъэтыншыну зы фIагъи иIэщ, сыт щхьэкIэ 
жыпIэмэ, цIыхухэр зэбгрыдзауэ щыпсэум, я зэгурымыIуэныгъэхэр тегъэкIуэтыкIынри 
нэхъ тынш мэхъу.

ЛIакъуэм и цIыхухэр зэрышэжыныр зымыдэхэри щыIэщ. Пэжыращи, мин 
бжыгъэкIэ цIыху зиIэ лIакъуэм и цIыху псори зы щIыпIэ щыпсэуатэмэ, гугъуехь 
хъунут. Ауэ зэпыIудзауэ зэрыпсэум къыхэкIыу, зэрышэн щхьэкIэ зыкIи гугъуехь 
хэлъкъым. Зэрышэныр зыдэныр къызыхэкIыр зэкъуэшыныгъэ гупсысэр гъэлъэ-
щын щхьэкIэщ. Iэмалыншагъэ зэрыхэмылъым щхьэкIэ хабзэм екIуныр нэхъ тыншщ. 
Пэжыращи, лIакъуэхэм я пхъур Iэмалыншэу къэпшэн щыхъукIэ, лIакъуэхэм, 
хъыджэбз лъыхъуакIуэм епха зэпыщIэныгъэр нэхъ куу ещI, политикэ Iуэхушхуи 
зэрызэфIигъэкIым и фIагъи хэлъщ.

Адыгэхэм яIэ хуитыныгъэм и жьы къабзэм ухэпсэухьыу мы лIакъуэм 
«мыхъумыщIэу» хужепIэн зыри щыIэкъым. Пэжыращи, лъэпкъхэм яIэ псэуныгъэ 
хабзэхэм еплъытмэ зэрынэхъ захуэр гурыIуэгъуэ мэхъу. Мыри философхэм «хъуа-
рэт» жаIэу зыщIэхъуэпс цIыху къуэшыгъэм щхьэкIэ щапхъэу къэбгъэлъагъуэ хъу-
нущ. ЦIыху мин бжыгъэхэр зы унагъуэ пщIынумэ мыри быдэу ебгъэдэн щэныфIагъэ 
къудейкIэ зэрызэфIэкIыр адыгэхэм дежкIэ щIыхьышхуэщ.

ЛIакъуэм хэт зы цIыхум лъэпкъым хуэгъэзауэ и пщэрылъхэмрэ игъэзэщIэн хуей 
хабзэ нэхъыщхьэхэр мыращ:

1. ЛIакъуэм щыщ хъыджэбз къэмышэн (хъыджэбзыр шыпхъуу ялъагъури, ар къэ-
шэныр хабзэм емыкIуу елъытэ. Абы къыхэкIкIэ ипэ лъэхъэнэхэм мы хабзэр зыкъутэр 
и Iэ, и лъакъуэхэр япхыурэ псым хадзэрти ирагъэтхьэлэрт. ИужькIэ вы 200-кIэ ягъэп-
шынэрти хъыджэбзыр зейм иратыжырт).

2. ЛIакъуэм хэт псори къуэшу, шыпхъуу плъытэу апхуэдэу Iуэхум бгъэдыхьэн.
3. ЛIакъуэм хэт гуэрым тезыр тралъхьэмэ, хуэмыпшыныжыфмэ, лъэпкъ зэхэдзэм 

хэлъхьэн.
4. ЛIакъуэм щыщу дэхуэхам, «фыкъыздэIэпыкъу» жызыIэм дэIэпыкъун.
5. ЛIакъуэм щыщу фыз къэзымышэф тхьэмыщкIэхэм дэIэпыкъун.
6. НэгъуэщI лIакъуэм ящыщ цIыхухэм, езым и лIакъуэм щыщ гуэрым лей кърах-

мэ, Iуэхур зэфIахыжыхукIэ а лIакъуэм и цIыхухэр бийуэ лъытэн.
7. Езым и лIакъуэм щыщу лей къызытехьар IэщэкIэ хъумэн.
8. ЛIакъуэ тхьэмадэм, я нэхъыжьхэм къагъэува тезырми унафэми емыбэкъуэн.
9. ЛIакъуэм щыщ унагъуэхэм я псэуалъэхэм щIыхьэн, шыпхъурэ анэрэ хуэдэу 

бзылъхугъэхэм ядэпсэлъэн.
ЛIакъуэм хэтхэм, цIыкIуи ини ирехъу, нэхъ тетыгъуэ Iыхьэ лей иратыркъым. 

Псори зэхуэдэщ, зыр зым нэхърэ мэскъалкIэ нэхъыфIкъым. ЩIэныгъэлI, лIыхъужь 
къызыхэкIа лIакъуэхэр унагъуэкIэ цIэрыIуэ мэхъури, лIакъуэхэр мыбыхэмкIэ зы-
щытхъуж хъунущ. Нэхъ щIызэныкъуэкъур зэуакIуэрэ нэхъ лIыхъужьхэмрэ папщIэщ. 
Я лIыхъужьхэр яуса уэрэд-усэхэм хыхьамэ, мыбыхэмкIэ иригушхуэнущ. Ауэ мыбы-
хэми псэуныгъэкIи, хабзэкIи леигъэ къалэжьыфыркъым.

ЛIакъуэхэр

Адыгэхэр – пщы, уэркъ, лъхукъуэлI, пщылI, жиIэу – плIыуэ зэщхьэщокI. Хуиты-
ныгъэ иIэу къалъхуауэ, илъэс мин бжыгъэ лъандэрэ хуиту псэуа адыгэхэм я гъащIэ 
псэукIэм и лъабжьэр, зыр зым щIыхь зыхуащIу, хуитыныгъэкIэ зэхуэдэу, зыми дэкъ-
узэн гугъэ имыIэу, лIыгъэ хэлъу къызэралъхуар, я щэным къемызэгъ мы цIыхухэм 
лIакъуэ зэщхьэщыкIын класс псэукIэр зэрамыIэм шэч хэлъкъым.

Пэжыращи, адыгэхэм зэи лъэпкъыфI классу зэхэкIыну ухуэныгъэрэ цIыхухэм 
лейуэ тетыгъуэ езымыт тхьэмадэ (и нэхъыжьыгъэри Тхьэм едэр) жыхуаIэ 
жьакIуэхэм я гъуазэныгъэкIэ Iуэхухэр, зэIущIэхэм жылэр зэхэту, псоми зэхахыу, 
нэхъыбэм «Хъунщ, додэ» жыхуаIэмкIэ зэблахырт. Мис мыпхуэдэу демократие псэ-
уныгъэ зиIэ Адыгэ хэкум лIакъуэу класс зыщхьэщыкIыныгъэрэ я щIыхьыр зыIэт 
дамэтелъ, бгъэхэIу саугъэт сыт хуэдэхэр яIэкъым. Инджылыз зыплъыхьакIуэхэмрэ 
къэкIухьакIуэхэмрэ «Хуитыныгъэ зэпIэзэрытым и быдапIэ»-кIэ зэджэ Адыгэ
Хэкум мыр хужеIэ: Пэжыращи, хуитыныгъэр ижь-ижьыжь лъандэрэ я псынащхьэу 
яIэщи, лъэпкъри щхьэхуэ-щхьэхуэу гуэшыныр, зэхуэдэныгъэр пкъутэу класскIэ 
зэщхьэщыбгъэкIыныр дауэрэ хъуфыну? А щIыналъэм дэтхэнэ адыгэми пащтыхьхэм 
папщIэ жаIэ «Тхьэм фIэкIа зыми хуэмыпщылIын» жыIэкIэм техуэкъэ? Адыгэм 
илъытэу щIыхь зыхуищIыр жьакIэхухэм я ущиеращ. НэгъуэщI зыгуэрыр езым нэхъ-
рэ нэхъ тетыгъуэ иIэу, нэхъ худачауэ илъагъуну игу техуэнукъым. Абы къыхэкIкIэ а 
псалъэм игъэпщкIу лъэпкъыфIагъэмрэ лIыгъэмрэ нэгъуэщIым и IэмыщIэм ирилъ-
хьэнкъым. Пэжыращи, псэкIэ аристократу псэу адыгэхэр мы дызытепсэлъыхьым те-
ухуауэ икъукIэ фыгъуэнэдщ. Мыбыхэм я псэуныгъэмрэ я хабзэхэмрэ щыгъуазэхэм 
мыбы и щапхъэ Iэджи ялъэгъунущ.

Адыгэхэм класс зэщхьэщыкIыныгъэ ямыIэу иужькIэ къызэращтам и щапхъэхэм 
языхэзщ куэду зэдэпсэу шапсыгъ, убых, абэдзэхэ хуэдэ адыгэ лъэпкъхэм «пщы» 
зэрамыIэр, пщыхэр куэду къэбэрдейхэмрэ я гъунэгъуу псэу бжьэдыгъу, кIэмыргуей, 
хьэтыкъуей унагъуэ зытIущым яIэщ.

Тхыдэм наIуэ къытхуещI къэбэрдейхэр маджархэм (хъунхэм) зэгъусэу еянэрей 
лъэпкъыу Аущ нэужь ебланэ-еянэ лIэщIыгъуэхэм нэс Таман хытIыгу ныкъуэм-
рэ Кърымым и дыгъэмыхъуэ лъэныкъуэхэм, Тэн псыхъуэм и дыгъапIэмкIэ, Днепр 
нэс щIыналъэхэм псэухэри, итIанэ маджархэм къахэкIыжахэщ. ЕпщIыкIуплIанэ 
лIэщIыгъуэм хы ФIыцIэ Iуфэхэр ябгынэри тэрч псыхъуэм и тафэхэм Iэпхъуащ. Мис 
мы маджархэм щадэпсэуам щыгъуэ, маджар принцхэм, цIэрыIуэ хъуа дзэпщхэм 
ядэплъейурэ, къэбэрдейхэри маджархэм щапхъэ трахыурэ лъэпкъыфIагъэ-уэркъыгъэ 
хабзэхэр адрей адыгэ лъэпкъхэм хапщащ. Ауэ мы уз зэрыцIалэм адыгэ лъэпкъ псори 
ицIэлакъым, атIэ лъэпкъ зытIущым нэсауэ аращ.

ЛъэпкъыфIагъэ хабзэр зэгуэр Адыгэ Хэкум тепщэныгъэ зиIауэ гурыщхъуэ 
зыхуащI къэбэрдейхэм я деж къызэрежьам и зы щапхъэри шапсыгъхэм яхэса пщы 
унагъуэу Занокъуэ унагъуэр Хьэтыкъуейм къиIэпхъукIауэ Тэрч лъэныкъуэмкIэ 
щыIэ адрей пщы унагъуэхэмкIэ благъагъэ зэриIэращ. Мыбыи къегъэлъагъуэ адрей 
лъэпкъхэм яIэ пщы унагъуэхэр нэхъыбэу къэбэрдеипщхэм я къудамэу зэрыщытыр.

«Уэркъ» псалъэм къикIыр цIыху щэн, щэныфIагъэ зыхэлъ жиIэу аращ. Ди 
лъэхъэнэм Европэ королхэм я лэжьакIуэ, зэуакIуэхэм ирата лъэпкъыфIагъэ теты-
гъуэм хуэдэу, пщыхэмрэ тхьэмадэхэмрэ къыдэкIуэтея адыгэ къыхэжаныкIахэм ират 
тетыгъуэцIэщ. Ауэ мыпхуэдэ тетыгъуэцIэ зиIэхэр я щхьэм щытхъужу, цIыхухэр 
дакъузэу щыщIадзэм, хуитыныгъэ гупсысэкIэхэм тету псэу лъэпкъхэмрэ пщыхэмрэ 

лIэжьыгъуищ ипэкIэ зэфIэнэхэри зэзэуахэщ. Зауэ нэужьым абыхэм яIэ тетыгъуэцIэ 
лейхэр псори трахри, къызэрыгуэкI цIыхухэм зэрахабжар шупашэкIэ зэджэу щыта 
лIыжь цIэрыIуэм къыхуиIуэтэжауэ Мистер Белл мыр етхыж. Ауэ цIыху пIащIэ хабзэу 
Iэнэм уэркъхэр нэхъапэ хэIэбэну хуит зэращIар, адрей IуэхугъуэхэмкIэ псори зэры-
зэхуэдэр итха нэужь, мыр къыщIегъуж: Жылэм я щхьэр къыщаIэтам къегъэлъагъуэ, 
«лъэпкъ къабзэ» псалъэри иужькIэ къэунэхуауэ зэрыщытыр. Iуэхум икIэщIыпIэращи, 
иужьрей лъэхъэнэм «лъэпкъ къабзэ» псалъэр адыгэхэм зэрыхыхьар, ар къэзыщ-
та пщыми и унагъуэмрэ и лъэпкъэгъухэмрэ зэрынэсам шэч хэлъкъым, армырамэ, 
зэраIуэтэжым хуэдэу, пщыхэр хьэрып лъэпкъкъым икIи къуэкIыпIэрэ къухьэпIэрэ 
лъэпкъхэм я пщыхэм я щIэблэкъым.

Хьэзрэти Бегъымбарыр хьэрып лъэпкъым зэрыщыщым щхьэкIэ, Ислъам 
фIэщхъуныгъэр къэзыщтахэм я лъапсэр хьэрыпым ирапхыфмэ щIыхь лъагэу ялъ-
ытэнущ. Дэтхэнэри гъуэгу пхэнжкIэ абы лъэIэсыну хущIокъу. Мы фIэщхъуныгъэ 
гупсысэри зы лъэхъэнэ гуэрым Мысыр щатхауэ хьэрыпыбзэу адыгэ тхыдэм хэтщ 
(Элмэрэтуки «Нурулмэкабис»). Мыбы зэритымкIэ «черкес» псалъэр «дера кеса» 
кеса щIэпхъуэжащ псалъэр яхъуэжауэ, Кесари, и гъусэхэри дэщIыгъуу, Адыгэ Хэкум 
кIуауэ, адыгэхэри абы къытехъукIауэ итхащ. Хьэзрэти Умар и лъэхъэнэм хуэзэ мы 
щIэпхъуэныр псысэщ. Нэхъ жьы дыдэу ялъытэ мы зы лъэпкъыр, пIалъэ кIэщIкэ ба-
гъуэу, мелуан бжыгъэхэм нэсыфыну Iэмал иIакъым. Мы жыIэкIэм пэжыгъэ гуэри хэлъ-
къым. Мысырым тепщэ щыхъуа адыгэ сулътIанхэм езыхэр фIэщхъуныгъэ IуэхугъуэкIэ 
загъэлъапIэмэ, политикэ лъэныкъуэкIи я Iуэхур нэхъ пхыкIыну гугъэ яIауэ арагъэнщ. 
Адыгэпщхэм ящыщ гуэрхэм мы IуэрыIуатэр тегъэщIапIэ ящIри, садати арапу (Хьэ-
рып пэжу) залъытэжыр. Мыпхуэдэуи нэхъ лъэпкъ къабзэу зэрыхъуным иужь итахэщ.

Пэжыращи, илъэс мин бжыгъэ Iэджэ лъандэрэ щхьэхуиту псэуа адыгэхэм 
нэгъуэщI зы лъэпкъым и лъэпкъыфIагъэр щIыхуэу къыIихыну сыткIэ хуэныкъуэ. Абы 
къыхэкIкIэ пщылIми, адрей лъэпкъыфIхэм нэхърэ лъэпкъкIэ зэрыадыгэм шэч хэлъ-
къым. Ауэ, пщы гуэрхэм монгол, къалмыкъ, нэгъуей хуэдэу мыадыгэ лъэпкъхэм япхъу 
къызэрашари тхыдэм итщ. Мыбыхэм я теплъэхэр ноби къыхощ. ЦIэрыIуэ хъуа пщы 
Занокъуэ Сэфар Бейм и щхьэгъусэр нэгъуей Жант. Мыр щапхъэу фигу къыдогъэкIыж. 

Адыгэ Хэкур куэдрэ къызэхикIухьу тетхыхьа Мистер Белл пщыхэр лъэпкъкIэ 
хьэрыпым къызэрыхэкIа псысэр пэж хъуну елъытэри, пщыхэм я гугъу ищIыхукIэ 
«Эхьли салиб» зекIуэм цIэрыIуэ хъуа хьэрып лIыхъужьхэм Европэхэм фIаща 
«Саррасин» псалъэм къикIыр «хьэрыпым щыщ» жиIэу етх. НэгъуэщI зы тхакIуэ-
зыплъыхьакIуэ Мисте Белл и ныбжьэгъу Мистер Лонгворт пщыхэр тепщэ хъуа ады-
гэхэм зэракъуэрылъхур етхри пэжыгъэ дыдэм и гугъу ещI.

Пщыр

«Пщы» псалъэр Европэхэм «Принц», урысхэм «Князь» (Джыназ) фIэ-
щыгъэцIэхэмкIэ тэрмэш ящI. Ислъам шэрихьэтымкIэ псори зэхуэдэщ, адыгэхэр 
муслъымэн мыхъу ипэ, пщыхэм лъэкIыныгъэшхуэ яIат. Пшынэжын IуэхугъуэкIэ 
лъхукъуэлIым (хуитыныгъэ зиIэ къуажэдэс) щхьэ тIощI, уэркъхэм щхьэкIэ щхьэ 
щэщI япшын пэтрэ, пщыхэм папщIэ щхьэуэ щэ япшынырт. Дэтхэнэ щхьэми и уасэр 
хуитхэм папщIэ вы 8–10-р ябжырт, пщыхэм папщIи вы 18-р уасэ хуагъэувырт. Пщым 
и къуэхэм я щхьэкIэ ятын щхьэр хэхауэ метр 1.20–1.60-рэ я лъэгагъу пщылI щIалэкIэ 
ягъэпщынэт.

Гуащэр

Жанхэм папщIэ уасэу вы 60, уэркъхэм щхьэкIэ 30, лъхукъуэлIхэм щхьэкIи 
щхьэ 25-рэт. Пщыхэм къашэну нысэм щхьэкIэ япшыныну нысэ тыным щхьэкIэ 
езым къыбгъэдэтхэм я мылъкум елъытауэ къаIихыну хуитыныгъэ иIэт. Ауэ, щIыхь 
къызэрыхуащIым папщIэ, гуащэми къэзышэхэм псоми тыгъэкIэ хуэупсэныр хабзэт. 
Мыбы нэмыщI езым къедзауэ зипхъу ириту уасэ къеIызыхами зы щхьэ гуащэм ира-
тырт.

Пщыхэр, езым и блыгущIэтхэр и гъусэу, къуажэ хэхам дэст, «Къуокъу» 
жыхуаIэ къуажэдэсхэм пщым хуалэжьын хуейуэ Iуэхугъуэ гуэрхэр яIэт. Мис ар Ми-
стер Белл зэритхыжар: «Пщыхэм я тетыгъуэ лъэхъэнэм, и блыгущIэт уэркъхэмрэ 
лIакъуэлIэшхэмрэ и гъусэу, гупышхуэу зекIуэ кIуэныр и хабзэт. ЛъэпкъыфIым хабжэ-
хэрат пщыхэм дэшхэфыну хуитыныгъэ зиIэр. Пщыхэр куэдрэ псэлъэныр хабзэм къе-
мызэгъыу зэралъытэм щхьэкIэ, пщыр щагъахьэщIэ пэшым лъэпкъыфIым къыхэкIауэ 
щIалэ зытIущым щхьэгъэрыт IэнатIэр ягъэзэщIэныр я хабзэт.

Пщы зиIэ къэбэрдей, бжьэдыгъу, кIэмыргуей, хьэтыкъуей лъэпкъхэм я пщыр 
хеящIэм и IэнатIэр игъэзащIэмэ, цIыху зыукIахэр щэныр, нэгъуэщI тезыр тралъхьэн 
IуэхугъуэхэмкIэ пщы зимыIэ адрей лъэпкъхэм я хабзэм тет хуэдэу ящIырт. Пщыхэм я 
жылэхэм хьэкътын къыIахыртэкъым.

А лъэхъэнэм Адыгэ Хэкум лъэпкъ зыкъому щыпсэуа тхьэмадэхэм ящIа 
зэIущIэмкIэ пщышхуэр хахти, мыбы папщIэ «Пщыхэм я пщыж» жраIэрт. Мы цIэр 
къызытехъукIар дыгъапIэ адыгэхэм «хьэти-хьититхэм» я пащтыхьышхуэ, пщыш-
хуэ яIэу, пщыхэм я пщыжу жиIэу аращ. И пэжыпIэри «пащтыхьышхуэ» жиIэу 
аращ къригъэкIыр. Мысырым Карнак тхьэлъэIупIэм щыIэ Мысырым и фирхьэун 
Рамсеср II-рэ Хьэтихэм я пащтыхь Маум I-рэ зэдащIа зэгурыIуэныгъэр зытрат-
ха мывэм «Хьэтихэм я пщышхуэ»-кIэ и цэр къраIуащ. Пщы Болэтокъуэ щхьэкIэ 
Хэкум пщым я пщыж 
жраIэрт (Нэгумэ Шорэ,
Адыгэ Тхыдэ, нап. 62).
Иналышхуэри пщым
япщыжт. ЗэфIэкIыны-
гъэрэ хахуагъэрэ зы-
хэмылъ е мыхъумы-
щIагъэ зылэжьа пщы-
хэр трагъэкIуэтырт. Мы
быхэм трагъэкIуэта мы-
хьэнэ къикIыу «Пщы
техужа»-кIэ еджэрт.
ЛIакъуэлIэш жыхуа-
Iэхэм я нэхъыбэр но-
бэ уэркъхэращ, зы 
лъэхъэнэ гуэрым пщы-
уэ щытахэу. Гуащэм и шхыныр пщылI щIалэ цIыкIум «Гуащэ Iэнэ»-кIэ

хущIехьэр. Гуащэр зытес щIыпIэм «Шилбэр» жыхуаIэ да-
нэ Iупхъуэхэр гъудэбадзэм зыщахъумэну кърадзыхырт.

Уэркъыр

«Уэркъ» псалъэм «хуэщIауэ псэу, лъэпкъыфI» жиIэу аращ къикIыр. Адыгэ-
хэм я деж уэркъыгъэр апхуэдэу зы тетыгъуэщи, мы тетыгъуэр игъэзащIэ Iуэхугъуэм 
щхьэкIэ пащтыхьхэм ирата-хуагъэфэща тетыгъуэм зыкIи ещхькъым. Мыхэр хэкумрэ 
лъэпкъымрэ я пажэ пэтми, икъукIэ щэныфIэхэщ, цIыху пIащIэхэщ, гущIэгъу яхэлъщ, 
тэнкIэ къикIуэтхэкъым, лIыхъужьхэщ, икIи зышыIэныгъи яхэлъщ. Я щхьэм и пщIэр 
ящIэж, куэдрэ псалъэркъым, Iуэху къэхъугъэм и псалъэ химылъхьэу поплъэ, гупсэ-
хуу йодаIуэ, зауэм щыкIуэкIэ, шу пашэщ, къыщигъэзэжкIи дзэм и шукIэщ.

Мыпхуэдиз хабзэ хэIэтыкIа зыхэлъ уэркъым и уэркъ напэр ихъумэу, губзыгъэу, 
мыбэлэрыгъыу, и лIыгъэр къигъэлъагъуэн Iэмал имыIэу, езым и гурыIупсыр ири-
къухыну, Iеягъэ иримыгъэлэжьу икIи езым имыщIу псэун хуейщ. Iуэху мыщхьэпэ-
хэр зэгурыIуэныгъэкIэ зэфIигъэкIыу, игъуэ ихуэмэ, и лъэпкъым, и хэкум и фIагъэм 
щхьэкIэ, жылэм щахэтым зы къуажэ щIалэжь хуэдэу, къызэрыгуэкI зы цIыхуу, езым 
щхьэкIэ фIы къехъулIэным хэмыту, и лъэпкъым, и хэкум щхьэкIэ мэлажьэ, и псэри ет. 
Уэркъхэм мы къедбжэкIа Iуэхугъуэхэр мыбэлэрыгъыу ягъэзащIэ.

Уэркъхэр, мы къедбжэкIа Iуэхугъэхэм я нэIэ трамыгъэту, зэуапIэм лIыгъэ къы-
щамыгъэлъагъуэмэ, нэгъуэщIхэм тегушхуэмэ, и щIыхьыр хэутэн ищIмэ, и уэр-
къыгъэри, и тетыгъуэри адыгэ псоми IэIэткIэ трахыж. Адыгэхэм я деж зы уэркъым 
ищIа емыкIур жылэм дежкIэ емыкIушхуэу ялъагъу, сыт щхьэкIэ жыпIэмэ, уэркъхэм 
мыхъумыщIагъэ ямылэжьу ялъытэ. Абы щхьэкIэ дэтхэнэ уэркъри мыбэлэрыгъыу зы-
хуэсакъыжын хуейщ. Зэпымыууэ и щIыхьыр, и напэр ихъумэн щхьэкIэ IуэхугъэфI 
Iэджэми хон. ИтIанэ уэркъхэм езым щхьэкIэ IуэхугъэфI ялэжьыфыркъым, игъуэ 
ихуэмэ, мавэ, Iуэху щIэным абы и щIыхьри, и тетыгъуэри, и лъэпкъыфIагъэри хэ-
утэн ищIыркъым. Жылэм дежкIэ и щIыхьыр нэхъ лъагэ мэхъу икIи хуэфащэ щыт-
хъу къелэжь. Жылэм абыхэм я лажьэкIэр щапхъэу къащтэ. ХуэщIами, тхьэмыщкIэми 
абыхэм яхуэфащэ щIыхь хуещI. Адыгэ Хэкум уэркъыгъэр мыкIуэдыжын зы хабзэщ. 
Ауэ зэрыуэркъыр къэзыгъэлъагъуэ гуэр я бгъэми я дамэми телъкъым, я унэцIэхэмкIэ 
псоми яцIыху. Унагъуэ дамыгъэхэр яIэщ. ФащэкIэ езым я тетхэм къыкIэлъыкIуэхэм 
нэхъ къызэрыгуэкIщ. Лъэпкъым щыщу хуэщIа хъуам, дыжьын зытебза къамэм 
дыщэпс тегъэлъэдэжауэ зэгуилъхьэнщ, шылэ джанэ щитIэгъэфынщ. Езым Уэркъ 
хабзэкIэ къызэрыгуэкI фащэ щыгъыну, дыжьын зытемыбза къамэ зэрихьэныр хаб-
зэ зыщищIыжми ягъэ екIынкъым. Пэжыращи, уэркъхэм фащэ гъэщIэрэщIакIэ за-
хуапэмэ, емыкIукъым, мыпхуэдэ фащэкIэ зыкърахыну я щхьэм хуамыгъэфащэми. 
Уэркъхэм пцIы яупсыркъым, пцIым щхьэкIэ тхьэ яIуэркъым, дыгъуэркъым икIи 
дыгъуэгъуакIуэр яхъумэркъым. Хей зытрамыщIыхьа цIыхур яукIыркъым икIи 
ирагъэукIыркъым. Я бийхэр яущий, и лажьэр хуагъэгъу. ЖыпIэ хъунщ уэркъхэм я 
лъэпкъыфIагъэр езым къыдалъхуауэ, и бынхэми къыщымынэу, я быныжми щIэину 
къахуэнэу. Адыгэ псоми я хабзэу, зэдащтауэ зы хабзэ хъуа уэркъыгъэр, бгъэкIуэд 
мыхъуну зы тетыгъуэщ икIи псэукIэщ. Мистер Белл уэркъыгъэр пщыхэм дауэрэ 
хуагъэфащэми, мыпхуэдэу етхыжыр: «Уэркъ жыхуаIэ лъэпкъыфIхэр къызыхэкIар 
адрей щхьэхуит лъхукъуэлI-лъхукъуэщохэм къыхэкIахэм пщым уэркъыгъэр хуегъ-
эфащэри а цIэ лъапIэр кърет. Мы тетыгъуэр зэрыхъур мыращ: пщым жылэ зэIущIэм 
хуегъазэри уэркъ ищIыну щIалэм зыш, зы джатэ, витI иретри «уэркъ» ищIауэ жреIэ. 
Уэркъыгъэр езыр лIа нэужь и бынхэм щIэину къахуэнэркъым», – жеIэр. Мистер Белл 
мыбдежым икъукIэ щоуэ. Мы Iуэхум и пэжыпIэр мыращ: жылэ зэIущIэм псоми зэ-
дащтауэ уэркъыгъэр зыхуагъэфащар ищIакъым. ЕтIуанэу, «щIэину къахуэнэркъым» 

жиIэми, мыри щыуагъэщ. Мы уэркъыгъэ хуэгъ-
эфащэныр, иужьрей лъэхъэнэм адыгэхэм хабзэ 
яхуэхъуауэ, мы хуэфащэныгъэр япэм зы цIыхум 
хуагъэфащэу щытами, иужькIэрэ мы тетыгъуэр 
унагъуэ псоми щIэину къахуэнэну къащтащ.

Пщыхэм хуэдэу, уэркъхэми пщылI яIэну
хуитт, ауэ пщым и тетыгъуэм хуэдиз хуиты-
ныгъэ иIэтэкъым. Ауэ мыуэркъым ипхъу къа-
шэфыркъым, япхъу иратыфыркъым. Я лъыщIэж 
уасэмрэ нысэ уасэмрэ къуажэдэсхэм ейм елъы-
тауэ зэщхьэщыкIырт. Iэнэм и тхьэмадагъэм 
фIэкIа абэдзэххэмрэ шапсыгъхэмрэ уэркъхэм 
лъэкIыныгъэ къыхуэзымыгъэнар Мистер Белл 
етхыжыр: Уэркъыу пщыгъэм нэс дэкIуэтеят, 
тхыдэм хыхьа Абат лъэпкъыр. ЛъхукъуэлIхэмрэ 
уэркъхэмрэ я зэдауэр кIыхьлъыхь хъури зэзэуа-
хэщ. Зауэм лъхукъуэлIхэр къащытекIуэм, зэ-
рылъэпкъыу урысейм ихьэжахэщ. Абы щхьэкIэ 
лъхукъуэлIхэм апхуэдизу я дзэр хуошри, мы 
лъэпкъыфIхэр Iэнэми тхьэмадэу ялъагъунуи ягу 
зэрытемыхуэр Мистер Белл и тхылъым иритхэ-
жащ. Адыгэхэм уэркъхэм щIыхь хуащI, ауэ мыр 
къызыхэкIыр яIэ тетыгъуэракъым, атIэ адыгэм и цIыхугъэращ.

        
  Натхъуэдж уэркъ. Гагарин, Г. 1840–44.       Къэбэрдей уэркъ. Гагарин, Г. 1840–44.

Адыгэ уэркъ щIалэ.

ЛъхукъуэлIыр

И щхьэкIэ зи гугъу щытщIахэм нэмыщI, адыгэ щхьэхуитхэм щхьэкIэ 
«ЛъхукъуэлI» жаIэ. Мыхэр адыгэхэм я щэм и 90-м нэхъыбэ мэхъу. Инджылыз 
зыплъыхьакIуэхэм «ЛъхукъуэлI» – «Freemen» псалъэмкIэ зэрадзэкIащи, «Хуит-
хэщ» мыхьэнэ къикIыу аращ. Пэжу, зыми и унафэм щIэтхэкъым, зыми и унафэм 
щIыхьэнукъым, я хуитыныгъэм щхьэкIэ я псэр ятынущи, «Хуитхэщ» псалъэр пэж 
дыдэу хуагъэфэщауэ ипIэ йоувэ.

Пщы, уэркъхэм лъхукъуэлIхэм благъэ зыхуамыщIыну хущIэкъу пэтми, 
къыхэжаныкIа лъхукъуэлI унагъуэхэм пщы-уэркъыпхъу къэзышахэр ижь лъандэрэ 
куэду щыIэщ.

Абэдзэххэм «УлIмэ, улIакъуэщ, лIыгъэ пхэлъмэ, улъэпкъ къабзэщ», – жаIэ. 
Мыр хабзэу зылъыта абэдзэххэм хуитхэр зыр зым къызэрыщхьэщыжыныр щIыхькIэ 
къалэжь, адрейхэр уасэ зимыIэ гуэру ялъытэ. Абы къыхэкIкIэ лъхукъуэлIхэми 
уэркъхэм хуэдэ къабзэу залъытэж. Мы класс зэщхьэщыкIыныгъэр япэм хуэдэу и 
гуащIагъэр зэримыхъуэжыфыр, хуитыныгъэ зиIэхэр арейхэм и лъабжьэу ябжу е ап-
хуэдэу зрагъэбжыну лъэпкъ щIыхьым, я псэукIэм къызэремызэгъым щхьэкIэ, ады-
гэхэм иужькIэ яхыхьа тетыгъуэхэр псалъэ къудейуэ къэнэжьащ. Нобэ адыгэ лъэпкъ 
псоми нэгъуэщI зы унагъуэм и тетыгъуэ лъагэр ялъытэркъым, псоми зэхуэдэ къаб-
зэу забжыж, залъытэж.

ПщылIыр

ПщылIыгъэр къызытехъукIа щхьэусыгъуэ зэмыщхьхэр къаIуэтэж, ятх. Мыбыхэм 
хыубжэ хъунущ, япэм щыгъуэ лъэпкъхэр щызэзауэм къаубыду къахуа монгол, тэтэр, 
урысхэм къытраха гъэрхэр. ИпэжыпIэращи, мы пщылIхэм, лъэпкъкIэ уэркъыу цIыху 
зыкъомым я быныжхэри зэрыхэтым шэч хэлъкъым.

Адыгэхэм пщылI псори зэхуэдэу ялъытэкъым. ПщылIхэри тIууэ зэщхьэщокI:
1. Зы гупыр унэIутщ. Ахэр унэм хуэлIыщIэхэр, унэгуащэм и унафэм щIэтхэращ. 

Мыбыхэм хабзэ хэхакIэ лэжьыгъэ зэрамыщIэм къыхэкIыу, зы хуитыныгъэ яIэкъым, 
унэ лэжьакIуэхэщ. Щхьэхуэу унэ къратыркъым икIи унэ ирагъэухуэркъым, былыми 
мылъкуи яIэкъым. Унэр зейм и Iуэху псори елэжь. Я лэжьыгъэм пэкIуэжу зы Iыхьэ е 
зы уасэ иратыркъым. И бынхэр, езым емыупщIыжу, ящэф. Мыбыхэм пэкIуэжу, зейм 
егъашхэ, щытIэгъэн ирет. Мыпхуэдэ пщылIхэр мащIэ дыдэщ. Мыбыхэм япхъухэм 
къалъхунухэр, я анэр пщылIмэ, нэчыхь хуатх, ауэ бзылъхугъэр зейм и унэм, къра-
та зы пэш закъуэм щIэсщ, и лIыращи жэщкIэрэ и деж щIохьэф, ауэ и щхьэгъусэм 
и шхынымрэ и щыгъынымрэ и Iуэху хэлъкъым. ЛIым махуэкIэ унафэ къыхуащIа 
лэжьыгъэр елэжь. Мыпхуэдэ цIыхухъу пщылIхэр щхьэхуит цIыхуи хъуфынущ. Мы 
пщылIхэр нэхъ лъапIэщ. Сыту жыпIэмэ хабзэм зэрыхэмытым щхьэкIэ я лэжьыгъэм 
елъытауэ я бынхэм нэхъ Iуэхушхуэ къалэжь.

2. ЕтIуанэрей пщылIхэр Xабзэм епхахэращ. Мыхэр пщылI дыдэу щымыту зейм 
и лэжьыгъэкIэ и дэрэгъу хуэдэщ. Зауэм текIуэныгъэ къэзыхьа лъэпкъыр езым хуэ-
дэу илъытэну и щхьэм хуигъэфэщакъым. Абы щхьэкIэ къаубыда гъэрхэр зэхуау-
гуэшри езыхэм я унафэм щIэту пщылI «Зей щыIэщ» цIэр фIащащ. Мыхэр къуэ-
ды езыт пщылI хуэдэщ. Мыхэр зейм и унагъуэм ящыщу, и лъэпкъми халъытэри 
бзылъхугъэми, хъулъхугъэми я унэцIэмкIэ йоджэ. Унагъуи, хьэси, былыми яIэщ. 

Къалэжьа мэшым и ныкъуэр зейм, адрей и ныкъуэри езым къыхуонэжыр. IэщIагъэ 
зиIэ пщылIым къилэжьым и ныкъуэр зейм, адрей и ныкъуэр езым ейщ. Мыбы 
щхьэкIэ хьэщIэ имыгъэхьэщIэу, тыгъэ тын хуэдэ хэщIыныгъэхэр зимыIэ пщылIхэр 
зейм нэхърэ нэхъ хуэщIауэ мэпсэу. Зейм хуэдэу зихуэпэну, Iэщэ зрихьэну, зауэм, 
хьэгъуэлIыгъуэм кIуэну хуитыныгъэ иIэщ. Мы Iуэхугъуэхэм щхьэкIэ зейм хуит 
зыкъригъэщIын хуейкъым. 

Мистер Лонгворт гъэсэныгъэкIэ пщылIхэр зейм къазэрыкIэрыху щIагъуэ ямыIэу 
етхыж. Пэжыращи, зауэм кIуа пщылIхэр цIэрыIуэ хъуауэ, я цIэхэр уэрэдхэм хыхьауэ 
Iэджи щыIэщ. Мыбы папщIэ, адрей лъэпкъхэм зэрыжаIэр зэтехуэркъым. Мыбы теу-
хуауэ Мистер Белл мыр итхыжащ: «ДЭ ДЫЗЭРЕГУПСЫСЫМ ХУЭДЭУ АДЫГЭ 
ХЭКУМ ПЩЫЛIЫГЪЭ ЩЫIЭКЪЫМ». Дэтхэнэ пщылIми уасэ пыухыкIа зиIэ 
вы щэщI ириту и хуитыныгъэр къищэхужыфынущ, пщылIыр, пшынэн хуеймэ, зейр 
пщыращи, хэкIыпIэншэу мэпшынэ.

ПщылI щIалэм фыз къишэмэ, и уасэр зейм ирет, мы уасэри вы блыщIым щIегъу. 
ПщылIым и пхъур лIы дэкIуэмэ, къыIах уасэр, хъыджэбзым и адэмрэ зеймрэ ны-
къуэныкъуэу иращIыкIри зэхуаугуэш. Хабзэм ипкъ иткIэ, пщылIым и адэм имыдэу 
и пхъур ищэну пщыр хуиткъым. ДэныгъэкIэ ящамэ, и уасэри аргуэру зэхуэдэу тIууэ 
иращIыкIри зэхуаугуэш. Мыпхуэдэу щащIым и щхьэусыгъуэри Истамбыл яшэ хъу-
мэщ. Нэхъыбэм адыгэхэм мыпхуэдэ пщылI хъыджэбзхэр IуэхутхьэбзащIэ хуэдэу зыр 
зым иращэркъым, ауэ Истамбыл кIуэмэ, гуащэ зэрыхъунур ящIэри, ягъэ хэмылъу 
ялъытэр.

Зейм и пщылIым и Iыхьэм хэIэбэн хъумэ, икIэщIыпIэкIэ, «ХабзэкIэ си Iыхьэ» 
хэлъщ, жеIэри хуидэркъым, сыт щхьэкIэ жыпIэмэ, мыпхуэдэ пщылIхэм хабзэкIэ я 
Iыхьэр пыухыкIауэ нахуэщи, зыгуэрхэми игъэзэщIэну Iуэхугъуэхэм нэгъунэ «И хаб-
зэхэр» къэзыгъэлъагъуэ документ яIыгъщ. Мыпхуэдэ документхэр нэгъуэщIым ира-
щэ хъумэ, и хабзэхэм емыIэбыхын щхьэкIэ пщылIым ират.

Зейр пщылIым и Iыхьэм куууэ хэIэбэмэ, пщылIри хеящIэм хотхьэусыхэ е 
гущIэгъу зиIэ гуэрым йокIуалIэри абы хуэпщылIыну зэридэр жреIэ. Мыпхуэ-
дэу къахуэкIуа зы пщылIыр идэу, зыхъумэ цIыхури хабзэкIэ япэрей зеям и уасэр 
ирет. Ауэ мыпхуэдэ зэгурымыIуэныгъэхэр зэ-тIэу нэхъыбэ къэхъуакъым. Нэхъы-
бэу тIум яку зэгурыIуэныгъэрэ зэкIуныгъэрэ дэлъщ, «зы унагъуэм и цIыхухэу» 
жыпIэ хъунущ.

ЛIы дэкIуа пщылI хъыджэбзыр зеям «Дипхъу» жаIэри ягъэлъапIэ, фIыуэ 
ялъагъу. Хэхауэ пщылI фызымрэ япхъухэм къыщхьэщыж зейхэр щабэу, дахэу хуо-
упсэ. ПщылI хъыджэбзхэми хуит хъыджэбзхэм ялэжь Iуэхум нэхъыбэ ирагъэлэ-
жьыркъым. ПщылI хъыджэбзхэр джэгухэми, хьэгъуэлIыгъуэхэми макIуэ, къыщофэ, 
пщылIщ, жаIэу, зыми мыхъумыщIагъэ жраIэркъым.

ЦIыхухъу пщылIхэр зейм и Iэщхэм кIэлъоплъ, пхъэгъэсыныр мэзым выгукIэ къы-
хашри якъутэ, хьэщIэщым щхьэгъэрыт IэнатIэр щагъэзащIэ. ПщылIхэм мы я къалэн-
хэм щхьэкIэ Мистер Белл щытепсэлъыхьым жиIар мыращ: «ЩIыхь хэлъу, къабзэу, 
пщIэ яхуищIу, и нэIэр сытым щыгъуи тригъэту мыпхуэдэ щэн зыхэлъ цIыхухъу 
щхьэгъэрыт адыгэхэм хуэдэу нэгъуэщI зы хэку срихьэлIакъым».

Фыз пщылIми зейм и шхыныр епщэфI, мэхьэжэр, псы къехь, ауэ жьыщIыгъэрэ 
унэ пхъэнкIын хуэдэ Iуэхухэм хэIэбэркъым. ПщылIхэр зейм «Пщы», пщым и 
щхьэгъусэм щхьэкIи «Гуащэ»-кIэ зыхуагъазэ. Зейхэри пщылI цIыхухъухэр я цIэкIэ 
къраджэр, бзылхугъэхэри езым я унэцIэмкIэ зыхуагъазэр. ПщылIхэр зейм я бынхэм 
я гъэсакIуэхэщ. Зейм и бынхэм егъэлеяуэ фIыуэ зэралъагъум щхьэкIэ, нанухэми фIы 

дыдэу къалъагъу, нэхъыбэуи я щэхухэр зыдагуэшыр ахэращ. Пщым и хъыджэбзхэри 
пщылIхэр я дэIэпыкъуэгъуу куэдрэ мэкIуасэ.

Мы лIэужьыгъуитIу зэщхьэшыкI пщылIхэм япэрейр урысхэмрэ нэгъуэщI лъэпкъ-
хэмрэ къытраха гъэрхэщ, етIуанэри адыгэ пщылIхэм къазэрытехъукIам шэч хэлъ-
къым, сыт щхьэкIэ жыпIэмэ, етIуанэрей пщылIхэр хьэкътынрэ Iуэху лэжьыгъэ хуэ-
дэу хабзэкIэ ябзри ядыжащ.

Щхьэхуитыныгъэм еса адыгэхэм, цIыху гуэрхэм я хуитыныгъэм тепщэ яхуэхъуу, 
езыхэм яхуэмыдэу зы классу пщылI зэращIам дыкъыхуэкIуэмэ, зэхуэдэныгъэр дуней 
псом ныкъуэу къызэрынэр ди жагъуэ зэрыхъур жытIэпхъэщ. Сыт щхьэкIэ жыпIэмэ, 
зы щIыпIэ дежи зэхуэдэныгъэ гупсысэр лъэпкъ гъунапкъэм блэкIакъым. Пасэрей 
алыджхэм адрей лъэпкъхэр цIыху емылыджу ялъытэрт.

Пасэрей урымхэращи, дуней цIыхухэр гъэр ящIын щхьэкIэ къэралыгъуэшхуэ яу-
хуат. Япэрей Спартэращи, мин 30.000 хъу гъэрым и унафэр зыIэщIэлъым ящыщу зэры-
хъур, езы спартанхэр мин 10.000-м хуитыныгъэ яIэу арат. ГъэрыпIэр япэрей цIыхухэм 
я гупсысэкIэ Iеищэтэкъым. Тхьэм и пащхьэ къеха фIэщхъуныгъэми гъэпщылIыныр 
хуит къищIырт. Нобэращи, нэгъуэщI лъэпкъхэм хуэмыдэу ядэпсэухэри махуэ къэс къы-
тезыкъузэ лъэпкъым и гъэру мэпсэу. Нобэ, мымуслъымэнхэм хьэкътыну къыIахыу 
щыта (уэсмэнлым) «РЕАЯ» (нэгъуэщI зы цIэкIэ иджыри щыIэщ). Европэм и коло-
ниехэм щыпсэу цIыхухэр мы жытIам и шэсу къоув. Ирагъэлейуэ къапсэлъ «цIыху 
щэн-къэщэхуныр щыIэжкъым» жыхуаIэр псысэщ. Ипэм мащIэу щыIэти, иджы 
хуэщIахэм яIэ гъэрыр нэхъыбэщ.

НтIэ, аращи, цIыхухэм дежкIэ мыр мыхъумыщIэшхуэу, цIыхугъэм къемызэгъыу 
къыдолъытэри, адыгэхэри мы Iуэхум зэрыхэтыр ди жьагъуэми, нэгъуэщI лъэпкъ-
хэм еплъытмэ, напэтехыу щыткъым. Ауэ адыгэхэр пщылIым иIэ хуитыныгъэм 
ебакъуэркъым. Мы хуитыныгъэ тIэкIум апхуэдизу я нэIэр трагъэтри Мистер Белл 
«ЦIэмэзым» дунейм ехыжа и пщылIым и хьэдэр дахыжа нэужь, хьэдэIусу мэлибгъу-
рэ зыврэ зэриукIар, «умышынэ, мы лъы згъэжам хьэдрыхэ дахэм уришэнущ» жиIэу, 
и пщылIым и цIэр къриIуэурэ, нышхэр зэрыхуиукIар, мыпхуэдэ щIыхьыр я гъэрми, я 
пщылIми зэрыхуащIыр етхыж.

ХЭКУ ЗЕХЬЭКIЭР

Адыгэ Хэкум и цIыху псори къызэщIиубыдэу «теократие, аристократие» 
жыхуаIэ къэралыгъуэ зэи хъуфакъым, хуитыныгъэм и лъапсэу ялъытэ хабзэмрэ 
ар зэрихьэну къыщхьэщыжын жандарм, полицэм игъэзэщIэну Iухугъуэхэр жылэ 
цIыхухэм яIэ гъущIыIэмкIэ быдэу зэраубыдым щхьэкIэ, ДЕМОКРАТ псэукIэм и 
хэкужьщ.

ЛIакъуэхэр республикэ цIыкIу зырызу щыхъукIэ, зы лIакъуэракъым хэку и 
кIуэцI IуэхукIэ я нэIэр зытетыр. Хэку кIуэцIми хэку щIыбми Iуэху къыкъуэкI 
хъумэ, «зэIущIэ» жыхуаIэ лъэпкъ хасэхэм нахуэу щытопсэлъыхьри Iуэхугъуэр 
щызэфIах, адыгэхэм я хэкузехьэкIэм щхьэкIэ «Зэгухьа Республикэхэр (Федерацэ)» 
жыпIэ хъунущ. ЛIакъуэхэр езым я кIуэцI Iуэхугъуэм хамэхэм я унафэр храгъалъ-
хьэркъым. Ауэ дзэрэ политикэ Iуэхугъуэ хуэдэу, Хэку Iуэху къыкъуэкIмэ, зы лIакъуи 
езым зэфIихыну яужь ихьауэ зэи ялъэгъуакъым. Мыпхуэдэ Iуэхугъуэхэм жылэ псо-
ри зы хъуауэ зэгуоувэ. ЛIакъуэхэм яIэ тетыгъуэм мыбдежым зыри къикIыртэкъым.

ЛIакъуэхэм тезыр зытралъхьэфыр езым я цIыхухэращи, нэгъуэщIхэм я дауэдап-
щэм зэхыхьа хеящIэм къыпэрыуэ щымыIэу хуахьти, хеящIэм къищта унафэр пэры-
уэншэу ягъэзащIэрт. 

Адыгэ Хэкум зы цIыхум и унафэм щIэту султIаныгъэ щIамыухуам и щхьэу-
сыгъуэр, адыгэхэр, езыхэми, я Хэкум и хуитыныгъэми, зыми хуамыгъадэу зэ-
рахъумэращ. Мыбы папщIэ лъэпкъ псоми езым я гупсысэр жаIэу, и Iэр къаIэту 
«содэ» е «здэкъым» жиIэн хуейщ. Хасэр мыжыжьэмэ, жылэ псори къызэхуосри 
унафэр псоми зэдадауэ къащтэ. Мыбыи къегъэлъагъуэр адыгэхэм я хуитыныгъэр 
зэрагъэлъапIэр. Пхъэидзэгъуэм зыри лIыкIуэ ящIыркъым. Мыбы къыхэкIыу хасэм 
къызэхуэса жылэм къащта унафэр, къэмыкIуахэм я дзыхь зэрытелъыр нахуэщ.

Адыгэхэр зы цIыхур зэпымыууэ пщыуэ ялъагъуну зэрыхуэмейм къыхэкIыу, 
нэгъуэщI хэкухэм хуэдэу жылэр зэхуишэсу, и унафэм щIигъэтыну пщышхуэ зэи 
къахэкIакъым. Зы е цIыху зытIущым тетыгъуэшхуэ иратмэ, и тетыгъуэр фIыкIэ зэ-
рыхуимылэжьыныр ящIэри, езым я нэIэр трагъэту Iуэхур ирагъащIэмэ нэхъ къащ-
тэр. Мы Iуэхугъуэм теухуауэ зы щапхъэ къэдгъэлъагъуэ хъунущ. Куржыпщхэм 
(джиназхэм) я хэкур урысым тыгъэ зэрыхуащIар. Пщыхэм тетыгъуэ зиIа Къэбэр-
деймрэ Бжьэдыгъу щIыналъэхэм я пщыхэмрэ, я лъэпкъхэр къагъэдаIуэурэ урысым 
и унафэм щIагъэува пэтми, Шапсыгъ, Абэдзэхэ, Убых щIыналъэхэр урысым и губ-
зыгъагъэми, и нэгъэцIумкIи лъэкIыныгъэ зэримыгъуэтар мыбы и шэсщ.

Нобэ къэралыгъуэ зехьэным и нэхъыфIыр «Демократ Республикэщ» жыхуаIэр 
илъэс мин бжыгъэ лъандэрэ адыгэхэм, нэгъуэщI я Iуэху щIыкIэм хуэдэу «Зехьэ-
ным» теухуауэ, мы гупсысэ лъагэр япэ дыдэу къигупсысу, мы хэку зехьэкIэр гъащIэ 
псэукIэ зэризыхуищIам и щапхъэщ. Адыгэхэм я Хэку зехьэкIэр Мистер Белл мып-
хуэдэу етхыж:

«Къэралыгъуэр зехьэным дыкъэсмэ, псалъэм папщIэ, Америкэм и демо-
крат къэралыгъуэмрэ адыгэхэм я къэралыгъуэ зехьэкIэмрэ зэтлъытмэ, ди нэм 
къыфIэнэ зэхуэдэныгъэхэр тлъагъуфынущ. Америкэм и къэрал ухуэкIэр жылэм я 
гупсысэ, я зыхэщIэм къытехъукIащи, я къэралыгъуэ зехьэкIэм и пкъыр щIэбыдэр 
аращ. Адыгэхэм я хьэл-щэныр къахэжаныкIа жьакIэху, зи нэгу куэд щIэкIа, гуп-
сысэ куу зиIэ тхьэмадэхэр къыхахти, мыбыхэми адыгэ хабзэ гъэпсам емыбакъуэу, 
ижь лъандэрэ жылэм и фIыгъэ зыхэлъхэм тепсэлъыхьурэ, зэныкъуэкъурэ унафэ 
къащтэфыну хуитыныгъэ иратырт. ЗехьэкIэр зэзэмызэ щхьэрыуэфынщ, хуэмуи

лэжьэнщ. Адыгэ Хэкум мы я тхьэмадэхэр, «кIэщIущ» хъужахэу сыт IуэхугъуэкIи 
лъэщхэт, зыри пэпсэлъэну хуиттэкъым, дэнэ дежи фIымрэ Iеймрэ зэхагъэкIыу 
жылэ псоми я жьауэм щIэту, я нэIэр трагъэту Iуэхухэр ягъэзащIэрт. Ауэ Iуэхур хуи-
тыныгъэм къыщысым деж Iуэхум жылэри яхэту, нахуэу, я нэIэр тету ялъагъурт, 
мыхъумыщIагъэ къызэрилъхуным щхьэкIэ щэхуу, и щхьэр тепIауэ, щIагъыбзэ 
хэлъу Iуэхугъуэхэр ядэртэкъым».

Хэкум къэралыгъуэ Iуэхугъуэхэр зыгъэзащIэхэмрэ къырикIуэмрэ щытепсэлъ-
ыхьым щыгъуэ Мистер Белл жиIэр мыращ: «ФIыуэ зыфIэува хабзэхэмкIэ жылэм 
тепщэшхуэ зэраIэр нэрылъагъущ. Мы я псэукIэм хамэм и нэкIэ уахэплъэмэ, мы-
хэр дахэ дыдэу зэрыпсэур умыгъэщIэгъуэну плъэкIынукъым. ЗэфIэнэмрэ «хьей-
напэ» жыхуаIэ мыхъумыщIагъэхэр къызэрыхъур икъукIэ мащIэ дыдэущ. Мы хэ-
кум и цIыхухэр я зэхуэщытыкIэм гъуазэ яхуэхъур, щэныфIагъэ, ныбжьэгъугъэ, 
псэукIэ тыншыгъуэ, гъэсэныгъэ дахэ къезытыр гуэшын щхьэкIэ, зэхэзэрыхьауэ 
хабзэ мин бжыгъэхэр зытх лъэпкъхэм хуэдэу иригушхуэ хъунущ. Мы щIыпIэм 
дэтхэнэ цIыхуми и щэныфIагъэр нэхъ лъагэ дыдэ мыхъуми, псоми нэхъыфIыр зэ-
рагъэгъуэтыным хущIокъури, нэхъыбэ дыдэм мы щэныфIагъэр яхэлъщ. Егъэлеяуэ 
псэуныгъэфI, зыкъызих, зызыгъэфIэрафIэ, лъэIуэн, щIыхьыншагъэхэр мыбыхэм 
ящIэркъым.

Мыбдежым гу лъытапхъэщ, «Тетыгъуэ зиIэхэм я тетыгъуэр я бынхэм къа-
зэрыхуэмынэм щхьэкIэ мы IуэхугъуэмкIэ шынагъуэ щыIэкъым». Ауэ жылэм 
я деж езым и гуащIэкIэ, и кIэщIущагъкIэ къилэжьамэ, дзыхь къыхуащIамэ, хуэ-
фащэу къилэжьауэ аращ. Иджыри къэс зыхуэмыфащэ гуэрым тетыгъуэ иратауэ 
тлъэгъуакъым. Тхьэмадагъэ зыхуагъэфащэхэр нэхъыбэу зи ныбжь хэкIуэтахэращ. 
ХуэщIауэ псэуныгъэ зиIэхэм мыбдежым зыри Iуэху хуаIэкъым.

ИтIанэ егъэлеяуэ псэуныгъэ зэрыщымыIэри жыпIэ хъунущ. ПыухыкIауэ те-
зырхэр, лей зылъысахэр тхьэусыха нэужь, зэхуэса хасэм къищта унафэм нэу-
жьи, кIыхьлъыхь хъуа зауэхэр, жылэ псори, къанэ щIагъуэ щымыIэу, дэхуэхауэ, 
тхьэмыщкIагъэм хуэкIуа пэтми, цIыху хъунщIэн хуэдэу абрэджыгъэхэр ящIэу зэ-
хэсхакъым. Тырку, ермэлы щэн-къэщэхун ящэну «хьэпшып лъапIэхэр» яIыгъыу 
хэку псори къызэхакIухьри, зэи ямыхъунщIэу тыншу къакIухь.

Хасэшхуэхэр

Адыгэ Хэкум къэрал лэжьакIуэхэр зэрамыIэм щхьэкIэ, хуэныкъуэ хъухэмэ, хасэм 
кърагъэблагъэурэ Iуэхушхуэхэр зэблахырт. ЦIыкIуфэкIу дауэдапщэри езым я жылэм 
щыIэ хеяшIэ Iуэхуми хэплъэр фIэщхъуныгъэ щIэныгъэлIхэм ящIа унафэмкIэ ящIырт.

Хасэхэр удзыпцIэм, нэхъыбэуи мэз жьауэм щаухуэрт. Сыт щхьэкIэ жыпIэмэ, 
Iэгъуэблагъэм щыIэ цIыху псори хасэм къакIуэрти, мыпхуэдиз цIыхур зыщIэхуэну зы 
унэ ящIыфынутэкъым. Хасэм лъэпкъ Iуэху зэблихынумэ, ут гуэрым, Iуэхугъуэшхуэ 
зэблахынумэ, Iуэхугъуэр къыщыхъуа щIыпIэм пэгъунэгъуу ящIырт.

Хасэхэм нэхъапэ пщыхэр, итIанэ уэркъхэр, я щIыбагъми лъхукъуэлIхэр тIысхэрт. 
Мыпхуэдэу нэхъ иужькIэ щIыпIэ зыхуагъэфэщахэр и гупэм итхэр мытIысауэ пэплъэ-
хэрт. Абэдзэх, шапсыгъ, убых лъэпкъхэр зэхуэсауэ урысыр къазэрытеуэм щхьэкIэ, я 
дзэмкIэ сыт хуэдэу езэуэнуми, и унафэ къащтэну Псыжь псыхъуэм и гъунэгъуу щыIэ 
Адагум жыхуаIэ щIыпIэм щыIэ, зи цIэр Iуа лъэпкъ зэIущIэщхуэм хэта Мистер Лонг-
ворт Адыгэ Лъэпкъ Хасэшхуэм теухуауэ жиIэжахэм фIы дыдэу щыгъуазэ дещIыр:

ЗэIущIэ щIыпIэм ярд щитI-щищ (зы ярдыр сантиметр 92 мэхъу) декIуэлIа 
нэужь, хэщIапIэ ящIа щIыпIэм дишэну зы гуп, Хьэудыкъуэ Мансур Бэч я па-
шэу, къызэрыкIуэр къыджаIащ. Зи цIэ къраIуа лIым и щIыхьыр нэхъ лъагэу, нэхъ 
ягъэлъапIэ зы цIыхуу зэрыщытыр си гъусэ Хьэжым къызжиIащ. Мыпхуэдэу зы цIыху 
лъапIэр къызэрыспекъуэкIам щхьэкIэ, щIыхьышхуэ къысхуищIауэ зыслъытэжащ. Ар 
къыщеблагъэм дэслъэгъуа уардагъэр, Европэм нэхъ къыхэха зы цIыхум дэслъагъу-
ным куэдкIэ ефIэкIырт. Сэ къызэрысщыхъуар «Хасэм и псалъэр, зауэм и сэшху-
эр» текIуэр, Адыгэ Хэкум и пашэ мы лIым и тетыгъуэр ауэрэ хуагъэфэщатэкъым 
икIи яIэ пащтыхь гуэри къыхуэупсатэкъым. А хуагъэфэща тетыгъуэм и гуэщIагъэр 
и лъэпкъэгъухэм хуитыныгъэ яIэу пхъэидзэкIэ хахат. Езым и хахуагъэ, и лIыгъэ, и 
Iущагъэмрэ къурш демократием къахипща псалъэкIуагъэмкIэ къилэжьат. Мы фIыгъэ 
псори и кIэщIущагъэшхуэмкIэ пхъашэу, унафэм щIэувэнур зыфIэмыфI и лъэпкъыр, 
ямыщIэххэу и унафэм щIигъэуващ. Мы къилэжьа тепщэныгъэм щхьэкIэ зыкъомым 
езым щхьэкIэ «король»-щ жаIэр.

Мансур Бэч и гъунитIымкIэ уэркъхэр и гъусэу гупым япэ иту зэрытлъагъуу, 
тхэт шу щищым и нэхъыбэр, зауэм кIуэхэм хуэдэу, кIий-гуоукIэ, шыщхьэмыгъазэу 
ебгъэрыкIуахэщ. Адрейхэри апхуэдэ къабзэу мыбыхэм къебгъэрыкIуэжащ. Фочхэр, 
кIэрахъуэхэр ягъауэр, апхуэдизу гуащIэу, я фIэщу цIыхухэри шыухэри зэхэзэрыхьа-
щи, япэщIыкIэ зищIысыр къызгурымыIуэу згъэщIэгъуат. И пэжыпIэр зырикIт. Зэныб-
жьэгъухэр мыпхуэдэу зэдогушыIэ, езыхэми мы джэгукIэр я фIэфIщи, загъэнщIыхукIэ 
зэдоджэгу. Нэхъыбэуи щIыхь зыхуащI нэхъыжьхэм япэщIэхуэмэ щIалэхэм ягъэзащIэ 
джэгукIэщ.

ЖыпIэнщ мис мыпхуэдэу щIалэхэм зауэ гуащIэ ирагъэкIуэкIыу, лъэныкъуи-
тIымкIэ къэна нэхъыжьхэр зэпIэзэрыту, хуэмурэ зэхуэкIуэрт. ГупитIыр зэлъэIэса нэ-
ужь, псори Мансур Бэч хуэкIуэхэри яшхэм шепсыхым, дэри депсыхащ.

И Iэр хабзэкIэ (фIэхъус папщIэ) и тхьэкIумэ ижьым и лъащIэм нэс иIэта нэужь, 
си гупэмкIэ щыт мы тхьэмадэ цIэрыIуэм нэхъри згъэщIагъуэу сеплъащ. И теплъэкIэ 
абы и ныбжьыр тхущIым щIигъуат, тIэкIу лъагэт, лъэщт икIи IэпкълъэпкъкIэ быдэт. 
И Iэщэ-фащэхэр, Iэзэ дыдэ гуэрым зэрищIам шэч хэмылъу, дахэу ягъэщIэрэщIат. 
Я бзылъхугъэхэм я IэрыщI фащэм и лъэпкъэгъухэр зэфыгъуэн дэплъагъуэтэкъым. 
ЩIымахуэм Псыжь псыхъуэр щтауэ щызэпрыкIым ныкъуэдыкъуэ хъуа и лъа-
къуэр тIэкIу къызэрыдэмыбзым абы дахагъэрэ лъагъугъуафIагъэкIэ узэIэпишэу 
къыпщыхъурт.

Япэм зауэм игъуэта уIэгъэм къытрина дыркъуэр иджыри телът. Езым къыдалъ-
хуауэ щэхугъэ плъэкIэ иIэт, мис мы и теплъэр зылъэгъуам абы фIыуэ зригъэлъагъурт
икIи лъытэныгъэрэ щIыхькIэ къыхуэупсэрт. И гур къабзэу, губзыгъэу цIыхухэр зэ-
рызэришэм, абы Европэшхуэм «цIыху щэджащэ» жыхуаIэ и нэкIу дахэм зы леигъэ 
хилъхьэрт, ар дахэт, къекIут.

Адыгэхэм я егъэблэгъэн хабзэм демыбакъуэу тщIэпхъэ псори Iэуэлъауэншэу 
зэфIэдгъэкIащ. ТIуми ди гуапэ дыдэу IэплIэ зэтшэкIащ. ИтIанэ дызэбгъэдэту Лъэпкъ 
Хасэр щызэхуэса щIыпIэмкIэ дыкIуащ. Ди гъуса щIалэхэр урысым езэуэну япэп-
лъэрт, я Хэкур яхъумэжын щхьэкIэ икIэщIыпIэкIэ ягъэзэж хъунут, икIи Лъэпкъ Ха-
сэм кърихьэлIахэр жылагъуэбэ блиблым я уэркъ, цIыху Iущ къыхэжаныкIахэм я 
нэхъыбэр зэрыщыIэм щхьэкIэ «хьэуэ» псалъэр жызыIэфын къахэмыкIыу унафэ быдэ 
къащтэфынут.

Пэжыращи, мыпхуэдэ зы хасэм хэтхэр я бжыгъэкIэ лъэпкъым хахауэ, къагъэкIуауэ 
плъытэ хъунущ. Сыт щхьэкIэ жыпIэмэ, жылэр хасэм къищта унафэм нэмыщI, 

зэдэIуэн унафэ щыIэкъым. Жылэр бгъэдэIуэну, мыбы нэхъ дахэу, лъэпкъым и гум 
къипсэлъыкI унафэр къащтэным шэч хэлъкъым. Адыгэхэм мы хабзэр къыщIащтар, 
къилъу мыхъумыщIагъэхэр, Хэкум и фIагъэр зымыгъэзащIэ емыпцIыжын ауэ мы 
зэхэзэрыхьауэ къэлъагъуэ пхъэидзэ мынахуэр нэхъ яфIэзахуэщ. Пэжыращи, и хуи-
тыныгъэр зыми пэзымыщIу зыхъумэ мы лъэпкъым и гуащIэр, езым фIэкIа, зыми и 
дзыхь иригъэзыркъым. Нахуэуи икIи щэхууи зыри лIыкIуэ ищIыркъым, зы дакъикъэ 
пIалъэкIэ зы гупри хуит ищIынукъым.

Къэралыгъуэшхуэхэм я Iуэху зехьэкIэр, и лъабжьэ дыдэм щыщIэдзауэ яхъуэжу, 
псори жылэм и пщэм дэзылъхьэну хуей, апхуэдизу гуащIэу, егъэлеяуэ хуиту хэку 
зехьэкIэм щхьэкIэ жылэ псоми езытыну хуей «Genel by» жиIэу кIий-гуо ди радикал-
хэм ягу кърырагъэкIыж хабзэщIэ гъуэгум ахэр зыхуейм тетыжу зы увыпIэ щыIэщ: си 
пхъэидзэр фэстыркъым...

Лъэпкъыр хуитыныгъэм и пхъэидзэр езым ейуэ илъытэ пэтми, мы хасэм 
игъэзэщIэныр лъэпкъыр зыхуейращи, абы шэч хэлъкъым. Сыт щхьэкIэ жыпIэмэ, 
ныбжь, Iэзагъэ, лIыгъэ, жыжьэ плъэф мыхэр зэплъытыныр уасэ зимыIэ Iуэхугъэщ. 
Мы фIыгъэ псори зыхэлъхэм жылэм и фIылъагъуныгъэм, я плъэкIэ дахэр зыхуэзы-
шэхэм хабзэкIэ жылэм унафэ хуащIыф. Мы тетыгъуэр япэм нэхъыбэу зы къуэладжэ  
дэсхэм, зы лъэпкъым ейт. Ауэ хамэдзэхэр къыщыкъуэкIым нэхъ ин ямыщIу хъуакъ-
ым. Лъэпкъым и Iуэхухэр зэблахыну яухуа хасэхэр лъэпкъ псоми зэраIэм къыхэкIкIэ, 
жылэ нэхъ ин псори къызэщIиубыдэу яухуэныр Iэмалыншагъэ хъуати, аращ мып-
хуэдиз лIыкIуэ куэд къыщIэкIуар. Хэкум дэтхэнэ цIыхуми хасэм езы дыдэр хэты-
ну, зэрылъэкIкIэ езым и гупсысэхэр жиIэным щхьэкIэ зыри лIыкIуэ ищIыркъым. 
Ауэ щIыпIэ жыжьэхэм къикIыу къэкIуэныр, и Iуэху-дэлъыр къигъанэу, мыпхуэдиз 
лIыкIуэ зы щIыпIэ зэхуэсыныр, зыхуэныкъуэ псори къехъулIэныр Iэмалыншэщи, ха-
сэм къэкIуахэм я дзыхь зытелъ цIыхухэмрэ сыт хуэдизу мы Iуэхугъуэм щхьэкIэ ха-
хыу лIыкIуэу къамыгъэкIуа пэтми, мыбы зрагъэзэгъ.

НобэкIэ зауэр щекIуэкIыр шапсыгърэ натхъуэдж лъэпкъхэм я щIыналъэщи, 
Лъэпкъ Хасэшхуэм къэкIуа лIыкIуэхэм я нэхъыбэр мы щIыналъитIым къикIахэращ. 
Сарыкъ зыщхьэрыгъ «ефэнды» жыхуаIэ еджагъэшхуэхэр (духьэшыхэр), хеящIэхэр, 
жьакIэху тхьэмадэхэр, къыхэжаныкIахэр, къуэладжэ жыжьэхэм къикIахэр 
«Фэсапщ-ФIэхъус» жаIэри занщIэу хасэм хохьэхэри мэтIыс. Яхэплъа нэужь, ха-
сэм и нэхъыбэм я цIэкIэ зэрадэным шэч къытримыхьэу и гур мэзагъэр. Мыпхуэ-
дэ хасэхэм и махуэ, и сыхьэтыр дэнэ лъэныкъуэкIи хъыбар лъагъэIэсри щхьэху-
эу ирагъэблагъэркъым. Ауэ ягъэIуа хъыбарымкIэ псори ирагъэблэгъауэ ялъытэ,
хуейр къокIуэри занщIэу и пхъэр иредзэ.

ЗэIущIэм дыщеблэгъам щыгъуэ, адыгэхэм я лъэпкъипщIыр къэзыгъэлъагъ-
уэ «вагъуипщIрэ щабзэшитIыр зэрыт удзыфэ лъэпкъ» ныпыр щыслъагъум, 
«Лъэпкъ Хасэм» теухуауэ нэхъ зыгуэрхэр къызгурыIуэ сыхъуащ. ГъэщIэгъуэну мэз 
жыгеишхуэ... И лъащIэр дахэу ягъэкъэбзат. ЩIыIэтыIэ жьауэт, и кIуэцIым ит жыгхэм 
я лъабжьэм жыглыцхэр кIэрищIэжауэ, я тхьэмпэхэми унащхьэ Iуэхур игъэзащIэрт. 
Нэхъыжьхэмрэ лIыжьхэмрэ гуп зэрыгъэхъужауэ удзыпцIэм хэсхэщ, зэрынаIуэщи, 
Iуэху куум тепсэлъыхьхэрт.

Шыхэращи, уанэхэри ятелъу, шхуэри яжьэдэлъыжу, жыг къудамэхэм ирапхат. Хэ-
кум и лIы губзыгъэхэр жьауэм зэхуэсауэ щыщIэсым, нэгъуэщI удзыпцIэмкIэ щIалэхэр 
зэпсалъэрт. Ари зытеухуар зауэрэ шы шэсынрэт.

ХыхьэпIэу къагъэна гъуэгумкIэ дыпхыкIри хасэм дахыхьащ. Дэр щхьэкIи 
щIыпIэ зэрагъэпэщауэ, щхьэнтэхэри тхуагъэтIылъат. Нэхъ къыхэжаныкIахэм 

дыкъаухъуреихьри удзыпцIэм детIысэхащ. ДэнэкIэ дыплъэми, хасэ хъумакIуэхэр 
щытт. Iэгъуэблагъэм щыIэ жыгхэм тетIысхьауэ, театр пырхъуэм тес хуэдэу, 
гъэщIэгъуэн еплъакIуэшхуи щыIэт. КъэкIуа цIыху псоми щэху пхъэидзэкIэ зытеп-
сэлъыхьыну, унафэ зыхуащIынухэм пщэрылъ зыхуащIар жьакIуэ Хьэудыкъуэ Ман-
сур Бэчым хасэр къызэIуихащ.

Мансур Бэч тхуэзанщIэу удзыпцIэм тIысат. Тыркубзэ ищIэ пэтми, псоми 
ягурыIуэн щхьэкIэ, адыгэбзэкIэ къыдэпсалъэрт. Абы папщIэ тэрмэшакIуитI дыхуейт.
Ди тэрмэш грузин Лока адыгэбзэр французыбзэкIэ къызжиIэжырт. Уэркъ хеящIэ 
Хьэджымыкъуэ Мэхьмэт Ефэнди тыркубзэр адыгэбзэкIэ яхуиIуэтэжырт. Мэхьмэт 
Эфэнди хуэдэ зы цIыхум дежкIэ тэрмэш Iуэхур ищхьэм хуимыгъэфащэми, нэхъыбэу 
даIуэхэм я гур фIы яхуищIын щхьэкIэ и псалъэхэр игъэщIэращIэурэ и губзыгъагъ-
эр къигъэлъагъуэрт. Езым и бзэр нахуэт, жьакIуэу, цIэрыIуэу зэрыщытым щхьэкIэ, 
мыпхуэдэ зэIущIэхэм къыщыпсалъэрт. Къэпсэлъэн щхьэкIэ и башым зытригъащIэу 
ди гупэмкIэ щыувым, «Шэрод» таурыхъ зыщIэ щоджэныр сигу къигъэкIащ.

Мансур Бэч Адыгэ Хэкум я лIыкIуэу къеблэгъа адыгэхэм я цIэкIэ фIэхъус къы-
дихащ, икIи Мистер Дэвид Уркварт и узыншагъэми къыщIэупщIащ. ИтIанэ дэри 
зэрытлъэгъуам хуэдэу урысхэр я гуащIэ псокIэ аргуэру къыдэзэуэну зэрыщIадзам, 
ялъэкIмэ, дагъэкIуэдыпэну зэрыхуейхэр, урысхэм пэщIэувэну инджылызхэр зауэм 
къыхыхьэн щхьэкIэ, сыт хуэдэ гугъэ яттыфынуми щIэупщIащ. ЖысIэращ: «Viksin 
13» Iуэхугъэм папщIэ Инджылыз къэралыгъуэм иIэ зэхущытыкIэм еплъытмэ, уры-
сым Адыгэ Хэкум хы Iуфэм Iут и кхъухьхэр Iуишыжын зэрыхуейр, Адыгэ Хэку къэ-
ралыгъуэр инджылызхэм къэралу зэралъытар жысIащ.

Мистер Дэвид Уркварт

«Инджылызым, Скоч, Кромрети 01.07.1805 гъэм къалъхуащ, 16.05.1877 гъэм На-
поли-Италием дунейм щехыжащ. Зы къуэ иIат, и цIэр Фрэнсис Фортесив. Женевэ 
дэт Француз дзэлI еджапIэр къиухри 1831 гъэм, 
Сэр Стэтфор Кеннинг и гъусэу, Истамбыл 
лIыкIуэу ягъэкIуащ.

1834 гъэм и бжьыхьэ пэщIэдзэм, кхъухьым
ипщ Лион и гъусэу, ЦIэмэз кIуащ. Занокъуэ Сэ-
фар и тхыгъэмрэ Истамбыл дэс адыгэпщхэм я 
тхыгъэхэри яритыжащ. Адыгэхэм щIыхьышхуэ 
къыхуащIащ, ягъэлъэпIащ. ТIуапсэ и пэгъу-
нэгъуу щыIэ Агуей къуэладжэм зэIущIэ ящIри, 
Урысым иращIылIэ зауэхэр къыхуаIуэтащ.

МазиплIкIэ Хэкур къикIухьри, адыгэхэм я 
Iуэхум фIыуэ щыгъуазэ хъуа нэужь, Истамбыл 
игъэзэжащ. Дэвид гу зэрылъитамкIэ, адыгэ-
хэм хабзэ гъэщIэгуэнрэ щэнгъуазэ дахэрэ яIэщ. 
Мы лъэпкъ дахэр демократщ, псэуныгъэкIэ 
ефIэкIуащ. НэгъуэщI зы къэралым и унафэм 
щIэмыту псэуну яхуэфащэщ. Инджылызым и 
лIыкIуэ Лорд Понсонби къигъэдаIуэри адыгэп-
щхэм я лъэIу тхыгъэри иIыгъыу, Инджылыз 
къэралыр дэIэпыкъун хуейуэ итха тхыгъэмкIэ, 

Хамэ Къэрал лIыкIуэ Лорд Пальмерстон Дэвид и IэнатIэм IуигъэкIыжащ, Инджы-
лызымрэ Урысеймрэ я зэгурыIуэныгъэм уи ягъэ ибогъэкI, жиIэри. Дэвид, Лондон игъ-
эзэжа нэужь, газетхэм, журналхэм тхэуэрэ дэIэпыкъуэгъу Iэджи зэригъэгъуэтащ. 
И мылъкур ищэри зы кхъухь из шыгъурэ адыгэхэр зыхуэныкъуэ хьэпшыпхэр иригъэ-
щащ. Къэрал зыбжьанэми адыгэхэм дэIэпыкъун хасэхэр щиухуащ.

Феплъыт мы щIалэм и гъащIэм зэрызихъуэжам. Ди Хэкум хьэкIырэу 
къакIуэри, псэухукIэ адыгэм и телъхьэу лэжьащ. Тхьэм хьэдрыхэ дахэ кърит» 
(къыхэзыгъэщхьэхукIар дэращ. – А.И.).

Си жэуапыр я гуапэ дыдэ зэращыхъуам гу лъыстащ. Сыт щхьэкIэ жыпIэмэ къа-
тепщар шынагъуэшхуэт, къызэрелыну гугъэри жыжьэ дыдэт. Абы папщIэ нэхъ зэ-
хэхауэ сыпсэлъэну къызжаIащ. Мансур Бэч и псэлъэным пищэри жиIаращ: Мистер 
Уркварт мыбы къызэрыкIуэ лъандэрэ ди гугъэ псори Инджылызым тедухуауэ дыщо-
гугъ. Абы лъандэрэ илъэсищ дэкIащ, мафIэу, лъыгъажэу илъэсищ. Ауэ къыщыкIуам 
къыдита гугъэмкIэ ди махуаехэм, ди гум жьы дригъэхуащ. ЩытхэкIыжым Адыгэ 
Хэкум я тхьэмадэмрэ я дзэпщхэмрэ Iэ зыщIадза ди лъэпкъ тхьэусыхафэр зыдихьат. 
Ди гуауэри, ди тхьэусыхафэри, ди гугъапIэхэри нахуэ дыдэу зэритха мы тхьэусы-
хафэр ди цIэкIэ Инджылыз королым лъигъэIэсыну и пщэм дилъхьат. Фи королым 
и лъэщагъыр, и инагъыр, зэрытэныфIыр ди пIэ ихуа Мысырым щыIэ ди къуэш-
хэм зэрыхуищIар дощIэри гурыщхъуэ тхуэщIын? Е ахэр кърагъэлын щхьэкIэ, яшия 
Iэщэр ди деж къэмысыну, е дэ нэхъ гуащIэмащIэу дызэуэну фхуэщIыфыну? Хьэуэ... 
Уэгум, Тхьэм и тхьэбзащIэ къехатэмэ, гуфIэгъуэ гуэр къыджиIэну, Мистер Дэвид 
Уркварт  дызэригъэгуфIам хуэдэу дигъэгуфIэнтэкъым. Алъандэрэ тшэча гугъу-
ехьым елъытауэ, мы шынагъуэншагъэм щыгугъыныр «мазэм хуэдэу къабзэу» 
жыпIэ хъунущ. Адыгэ Хэкум искъым зы цIыхуи абы фIыгъэкIэ къытлъэIэсыну, 
и дэIэпыкъуныгъэм пэкIуэжын, ди гуапагъэр къэзыгъэлъэгъуэн Iуэхугъуэхэм 
папщIэ икIуэтыну, ди бын цIыкIухэр мыувыIэу я тхьэлъэIум абы и цIэр ираIуэурэ 
зрагъэщIащ.

НтIэ, аращи, фэри жыфIэ, дэр хуэдэу гу къабзэу, псэ хьэлэлу, пэжу дынывэ-
жьэ хъунумэ, къыдгурывгъаIуэ. Сыт щыгъуэ ди Iэщхэр дгъэхъужыфыну, ди хьэ-
сэхэр шынагъуэ щымыIэу двэжыфынуми? Сыт щыгъуэ ди унэхэр ямыгъэсыну, 
ди бынхэр яукIыным пэIэщIэ дыщыхуэхъунур? Тхьэм щхьэкIэ дыкъэвмыгъапцIэ. 
Шынагъуэм ди дзыхь зэрыдгъэзым щхьэкIэ, пцIыкIэ фыкъыдэмыпсэлъэж, пэж 
дыдэр жыфIэ. ПцIыр пэжым зэрагъэщхьыфынур дощIэ. ПцIыр пэжыгъэм апхуэ-
дизу гъунэгъуу ирахулIэри яку дэлъыр, мы IэпхъуамбитIым я кум дэлъым хуэдизу 
къагъэлъагъуэ.

МыбыхэмкIэ псалъэ гъэщIэрэщIа зымыщIэхэм щхьэкIэ пэжыгъэ хэлъ хуэдэу 
сымыпсэлъэну къызэлъэIуахэщ. Сэри езыхэм фIы къайхъулIэмэ си гуапэ зэрыхъ-
уныр яжесIэри, сщIэм хуэдиз езыхэр зыхуей гугъэм и пэжыпIэр яхуэсIуэтащ. Я 
хэкур яхъумэн щхьэкIэ, шынагъуэ IуэхукIэ сыкъимыкIуэтынуи къэзгъэгугъащ. 
Сыт щхьэкIэ жыпIэмэ, хуитыныгъэм хуащI зауэр лъапIэт. Хуитыныгъэр, инджы-
лызхэм хуэдэуи, адыгэхэм дежкIи лъапIэщи, абы папщIэ я псэр ятыным щхьэкIэ 
къикIуэтынутэкым.

Ауэ Истамбыл щыIэ инджылыз лIыкIуэ Лорд Понсонби адыгэхэм яритыжы-
ну Мистер Белл кърита щэхугъэ Iэджи зэрыт тхыгъэм нэхъ дзыхь ираплъащ. Лор-
дым куэд дэмыкIыу езыхэм Инджылыз къэралыгъуэм деж къикIыу зы тхыгъэ 
зэраIэрыхьэныр, мыбы езыхэм я гуапащэ зэрищIыным щэч хуамыщIыну, мыри ады-
гэхэм яхуиIуэтэжыну зэригуапэр Мистер Белл жриIат.

Мансур Бэч мы Iуэхугъуэм теухуауэ и лъэпкъэгъухэм ядэпсэлъащ. Я нэкIухэмкIэ 
зэрадэр, «арыба-аращ» псэлъафэр куэдрэ зэрыжаIэм, мы жаIамкIэ я гуапэ дыдэ зэ-
рыхъуар нэрылъагъут. ИтIанэ жьакIуэм и псэлъэным пищэри жиIащ:

«Ди хьэщIэхэ, щхьэхуэуи фэр хуэдэ хьэщIэ лъапIэ дыдэхэр дэр папщIэ дгъэзауэу, я 
псэм дытешыныхь ди хабзэкъым. Дэ сыт хуэдэ гуауэри ди фэм дэдгъахуэурэ ди Хэкур 
тхъумэныр ди тхьэрыIуэщ. Ауэ инджылызхэр икIэм нэс ди ныбжьэгъумэ, иIэсипщI 
нэхъыбэрэкIэ иджыри дызэуэфынущ. Пэжыращи, илъэс Iэджэ лъандэрэ екIуэкI зауэ 
гуащIэхэм ди лIыхъужь куэд тфIыхэкIуэдащ. Ауэ, фэри зэрыфлъагъущи, (зиплъыхьу-
рэ зи нэкIу дыркъуэ нэпкъыжьэ зытелъхэр шэсу къигъэлъагъуэурэ) абыхэм я пIэ иувэн
бын иджыри диIэщ. Нэхъ Iейращи, ди фочхэр, гынрэ шэрэ дызэримыIэм щхьэкIэ, 
зедмыхьэжыф дыхъуащ. Ди Iуэхур зытетыр мыпхуэдэ пэтми, бийм дыпэувыну
сэшхуэр тIыгъыхукIэ ди щхьэр дгъэщхъынукъым. Дуней псоми дабгынами, икIэ ды-
дэм нэс дахуами, адыгэхэм сыт яхузэфIэкIми ялъагъунущ. Дэ диIэкIэ ди бын-унагъуэр, 
бийм Iэрымыхьэн щхьэкIэ, дукIыжынущ. ИтIанэ, абыхэм ялъ тщIэжын папщIэ, дэри 
зыдгъэунэхъужынущ».

Мы лIыхъужь тхьэмадэшхуэм и псэлъэкIэм 
апхуэдизу си гур игъэпIейтеящи, ар дыдэм 
сиIэ гынымрэ шэ пхъуантэхэр езыхэм естащ. 
Мы си тыгъэм занщIэу дахагъэ гуэр къилъ-
хуащ. Жылэ псом я цIэкIэ хеищхьэ Мэхьмэт 
Ефэнды фIыщIэ къысхуищIащ. ИтIанэ хасэр 
зэбгрыкIыжащ. Дэри, ди гур Iэнэгум хуэдэу, 
ди Iэхэр нэхъыжьхэм яубыдауэ хьэщIэщым 
дгъэзэжащ. Мис мыпхуэдэ ныбжьэгъу фIэхъус 
зэхыкIэр дэ инджылызхэм ди хабзэм ещхьщ. 
Ауэ адыгэхэм Iэ къудейращ яубыдыр, къыпэ-
щытым и Iэр игъэсысыркъым.

Ди яужькIэ гупыр аргуэру мэзым щызэ-
хуэсыжащ. Абы Нэгъуей Исмахьил Истамбы-
лым щыIэ Хэкум и лIыкIуэ Занокъуэ Сэфар 
Бейм кърита тхыгъэм къыщеджэнухэт. Хамэм 
и политикэм теухуауэ мыпхуэдэ тхыгъэ щэхур 
лъэпкъым и пащхьэм ущеджэныр имыгъуэми, 
адыгэхэм я Iуэху щIыкIэр, зэблэхыкIэ зэрыхъ-
ур лъэпкъым щабзыщIыну хуит ищIыркъым. 
Абыхэм я гупсысэмкIэ, хэти ирехъу, Хэкум, 
лъэпкъым и щэхухэр езым деж щихъумэну ху-
итыныгъэ иIэкъым.

Мыбы нэс щыгъуазэ фызыхуэсщIа Iуэху-
гъуэхэр лъэпкъ хасэм теухуауэ щыгъуазэныгъэ 
тIэкIу къывитыфынущ. Мы хасэм зэпIэзэрытыныгъэмрэ Iэуэлъауэншагъэмрэ зэ-
рытепщэр щIызгъужынущ. Iэуэлъауэм, губжьым, зауэ-банэр кърагъэIэтыну Iэмал 
иIэкъым. Я псалъэхэр нахуэу, бзэ IэфIхэу, псалъэ щабэкIэ къигъэдаIуэу я фIэщ 
щIыныр къызэращтэми къегъэлъагъуэ. ИщхьэкIэ зэрыщыжысIащи, хэт хуейми уты-
ку къихьэу хасэм къыщыпсэлъэну хуитыныгъэ иIэщ. Ауэ мыр зыгъэзэщIэфыр мащIэ 
дыдэщ. Сыт щхьэкIэ жыпIэмэ, мыпхуэдэ хэкухэм езым я нэгу щIэкIаращ зыгъэгуш-
хуэр, и щхьэм дзыхь хуищIыжу псэлъэфыр. Ар къызыхэкIри мыращ: зыхуэныкъуэ

Пщы Занокъуэ Сэфар Бей.
Адыгэ къэралыгъуэ иухуэну 
и гъащIэр тригъэкIуэдащ,
ауэ хузэфIэкIакъым. (А.И.)

еджэныгъэрэ гъэсэныгъэрэ зэрамыIэращ. Зи ныбжьыр плIыщI мыхъуа цIыхур мып-
хуэдэ хасэшхуэхэм яхэпсэлъыхьу ялъэгъуар закъуэтIакъуэщ. ТХЬЭМАДЭХЭМ 
ухабжэн щхьэкIэ, уи ныбжьыр нэсауэ, угубзыгъэу, куэд ээрыплъэгъуам и нагъыщэу 
уи жьакIэр фIыуэ тхъуамэ, мис абы щыгъуэ зы пщIэ уиIэ мэхъури тетыгъуэ уогъуэт.

Зы цIыху хасэм къакIуэу яхэпсэлъыхьыныр иригъэлеймэ, ар зэрагъэувыIэ зы 
хабзэ дахэ, гъэсэныгъэ зыхэлъ хасэхэм хуэдэу яIэщ. Адыгэхэр адакъэм хуэдэу 
Iуэкъым икIи псэущхьэ гуэрхэм я макъымкIэ кIийкъым. Ауэ я зэхуэсыпIэм и инагъ-
ым елъытауэ Iуэхур зэфIагъэкI. Езыгъэлея псэлъакIуэм и Iэгъуэблагъэм жыгхэм 
къинэмыщI къедаIуэ къызэрымынар кIэщIу къыгуроIуэ. Зэхуэса гупыр икIэщIыпIэкIэ 
зэбгрокIыжри псэлъакIуэм и макъыр шызэхамыхыну щIыпIэм макIуэхэри, зи псалъэ 
узэдаIуэ хъунум йодаIуэ. Мыпхуэдэ Iуэхугъуэхэр фIырыфIкIэ къэхъуркъым. Зэгуэрэм 
къуажэ унафэ ящIыну пщэдджыжьм зэхэтIысхьауэ, пщыхьэщхьэм зыплъыхьакIуэ 
сыкъикIыжу а жыгхэм я лъабжьэм зэхуэсахэр иджыри псалъэхэу слъэгъужат.

Дэтхэнэ цIыхуми и гупсысэм щIыхь зэрыхуащIым папщIэ, псэлъэну хуейхэр ма-
хуэ бжыгъэкIэ псалъэхэми йодаIуэ. Мы зэIущIэхэр кIыхьлъыхь щIэхъум и щхьэу-
сыгъуэ нэхъыщхьэр къащтэну унафэм зыми «хьэуэ» жимыIэу, псоми «хъунщ», «до-
дэр» жаIэн зэрыхуейращ. КъэкIуа лIыкIуэхэм и ныкъуэ нэхъыбэм «додэр» жаIамэ, 
унафэр къащтэфыркъым. Псоми зэдамыдамэ, унафэр къамыщтауэ зэбгрокIыж. Мис 
мыбы щхьэкIэ зыр зым я гупсысэр хэкъузауэ ирагъэдэфыркъым.

Лорд Понсонби и ущиеныгъэкIэ урыс джэнэралым адыгэхэр ягурыIуэн щхьэкIэ 
щэнейрэ хуатхами, зыри къыщимыкIым, зауэм пащэжыну унафэ къащтащ. Хасэшху-
эр иужь дыдэу зэ зэхуащIыжащ. Зэрыхабзэщи, хасэр щызэхуащIыжым къащта унафэр 
къекIуэлIахэм жыраIэжащ. ИтIанэ, псори къадэIэпыкъуу, мы дэIэпыкъуныгъэми дэт-
хэнэри щапхъэ хъуну яущиящ. Мыр жызыIэж псэлъакIуэм, «бзэ IэфIкIэ» псэлъэнщ 
жыпIэу, ущIыпэплъэн щыIэжтэкъым. И псалъэхэр быдэт, кIэщIт, къехьэкI-нехьэкI 
хэлътэкъым. ЖиIар мыращ: «Ди Хэкур бийм едмытыну, ди лъыр тщIэжыхукIэ тхъу-
мэну унафэ къэтщтащ. Мы Хэку зауэм щхьэкIэ зи псэр зытахэр лIыхъужьщ. Абыхэм 
жэнэтыбжэр хузэIуахащ. Езым и щхьэ IуэхукIэ и фIэщхъуныгъэр, и Хэкур зыхъуэ-
жым Тхьэм и нейр къытихуэ! Абы жыхьэнмэм и мафIэ гуащIэр къыпоплъэр. Абы 
хэкIыпIэ иIэжкъым. Сыт щхьэкIэ жыпIэмэ, и псэуалъэхэр дэ дгъэсынущ. ИIэу хъуа 
мылъкур зэхэтфыщIэнущ, езыри, и бынунагъуэри пщылIу тщэнущ.

Ди фIэщхъуныгъэр быдэу тхъумэн хуейщ. Пащтыхьыр иджыри къыткъуэтщ. Ин-
джылыз королри къыддэIэпыкъун щхьэкIэ, Iэщэ-фащэкIэ зеузэд. Топрэ гынрэ дызы-
хуейм хуэдиз псынщIэу зэрамыгъэпэщами, ди гугъэр хэтхыжын хуейкъым. Мыхэр 
Iуэхушхуэщи, псынщIэу къытлъагъэIэсыфынукъым. ЗыфшыIэ. Тхьэм жиIэмэ, ди 
пащтыхьымрэ Инджылыз королымрэ Мэхьмэт Али Паша (зи гугъу ищIыр Кавалеры-
рауэ хъунщ) ди щIыналъэм, ди бий мыхъумыщIэр итхужын щхьэкIэ, я Iэхэр псынщIэу 
къашиинущ. НтIэ, аращи, къытхуашия Iэхэм уасэ зэрытIамыхыным щхьэкIэ, дыхуэ-
фащэу дызэуэн зэрыхуейр евгъэлъагъу.

Абы иужькIэ зыр зым и мылъкур зэтевмых. Мылъку фыхуеймэ, джаурхэр 
фхъунщIэ. Мамырыгъэ зэгурыIуэныгъэ зэдэтщIыхукIэ, я хъушэхэр, яшхэр, я бынхэр 
къатефх. Мыхэр псори дахэщ икIи игъуэщ. Ауэ, зэрыфщIэщи, муслъымэн фи къуэ-
шым и былымыр псэкIуэдщ (псэхэлIэщ), емыкIущ. Мыбы папщIэ Тхьэ зымыIуахэр я 
гъунэгъухэм я былымым емыIуэсэжыну тхьэ ираIуэ.

Мы псалъэхэм жылэ псори гупсэхуу, Iэуэлъауэншэу щIэдэIухэрт. Хасэм теухуа си 
псалъэхэр сымыух ипэ, къыхэжаныкIа гуэрхэм теухуауэ щыгъуазэ фысщIынущ: Си 
гум къызэринамкIэ, лIыхъужьу, щIыхь зыхуэфащэ цIыхухэу, щIэныгъэрэ лIыгъэрэ 

зыхэлъхэм ди нэгу щIагъэкIахэр щIэрыщIэу сигу къэзгъэкIыжу, итIанэ ахэр гупсэхуу 
зыщIыпIэ щыcIуэтэжмэ, сигу щIэузурэ гуапагъэ къызет. Сыт щхьэкIэ жыпIэмэ, абы-
хэм я нэхъыбэр зауэ гуащIэм зэпымыууэ хэтахэщи, согугъэр иджы лIыхъужь уэрэд-
хэмрэ гъыбзэхэмрэ щыдгъуэтыжыфыну. Мыбыхэм я мызакъуэу, къакIэлъыкIуэхэри 
мы зауэхэм зэрыхэкIуэдэным шэч хэлъкъым. Я гум ипэрей лъэхъэнэхэм къэхъуа-
къэщIауэ, цIэрыIуэ хъуахэм зэрахьа лIыгъэхэр зэи кIуэдыжынукъым. Адыгэ Хэкум 
цIэрыIуэ урихъуну Iуэхугъуищ щыIэщ: лIыгъужьыгъэ, дахэу упсэлъэн, бысымыфI 
ухъун, е, езыхэм я жыIэкIэу, «сэшхуэ жан, бзэ IэфI, Iэнэ плIыщI».

Хьэудыкъуэ Мансур Бэч ипэIуэкIэ и гугъу фхуэсщIат. Мы лIыр и лъэпкъэгъу-
хэм апхуэдизу фIыуэ къалъагъурти куэдрэ зэхэсхащ абы папщIэ «Хэкум и Пащ-
тыхь» хужаIэу. Мы псалъэхэр тIэкIу егъэлеяуэ зы псалъэми, пэжыращи, корол 
хъуми, лIэжыхукIэ ящхьэщытынуми, пщы зыхуэмей лъэпкъыр зэрымышынэныр 
къыдегъащIэ.

Мыбы къыкIэлъыкIуэу етIуанэу лъэпкъым фIыщэу ялъэгъуар Джэриикъ-
уэ Шэмызщ. Абы и щытхъу псалъэхэр псоми яIурылът. Мы политик лIым и 
гупсысэкIэр псоми ягъэлъапIэрт. Яхуилэжьахэр къызэрылъагъуэжымкIэ куэ-
дрэ зыхащIэрт. Езыр къызэрыгуэкIыу, лIы зэпIэзэрыту, лъагэу, гъуру, задэт икIи 
жьакIэхут. И гъащIэр лIыгъэ защIэкIэ ирихьэкIат. ИсмаIилие зауэм хэтауэ, Мы-
сырыр Наполеоным щезауэм ядэзэуауэ, урысхэр Къэбэрдейм щезауэм, Къэбэрдей 
Хэкум илъэс Iэджи зауэри цIэрыIуэ хъуауэ, зыхэта зауэхэм я фэеплъу уIэгъэхэм 
и нэпкъыжьэхэр и Iэпкълъэпкъым хыболъагъуэ. Мы лIыхъужьыр япэрей зауэхэм 
куэдрэ, иджырей зауэхэм мащIэу хэтауэ къэлъагъуэми, дэр папщIэ тхыдэ зекIуэрэ 
къэкIухьыреиным Iущ ищIа мы лIым жиIэжхэм едэIуэнымкIэ и лъэпкъэгъухэр 
ешыртэкъым. Мы лIым нэхъ гъэщIэгъуэну хэлъри цIыху цIыкIум хэлъын хуэмей 
гъунапкъэншэ зышыIэныгъэ зэрыхэлъыращ. Мы цIыху гъэщIэгъуэным хэслъэгъу-
ахэр мыращ: цIыхур хуэмышэчыжу, зышыIэныгъэ зыхэмылъхэм щабэу зэрыхущы-
тыр згъэщIагъуэри зы махуэ гуэр зы адыгэм шыжесIэм, «Шэмыз и гур апхуэдизу 
инщи, абы и жагъуэ зэрыхъур нэгъуэщIхэм къащIэфынукъым» къызжиIат. Пэжуи и 
гуращэм полъэщыф. Губжьыр икIэу зылъагъухэм гушыIэкIэ е «хъунщ» къудейкIэ 
захуегъазэр. Ауэ и губжьыр ирикъуха нэужь, игъэзэщIа IуэхугъуэмкIэ занщIэу псо-
ри къегъэлъагъуэ.

ХеящIэ нэхъыщхьэ Хьэджымыкъуэ Мэхьмэт Ефэндыри Шэмыз Мансур Бэч 
и лIакъуэм и тхьэмадэхэм ящыщщ. Урысхэм «Несирудым», инджылызхэми «Пал-
мерстоным» сыт хуэдизу иригушхуэхэми, адыгэхэри мы зи гугъу тщIыхэм хуэ-
дэу щIэныгъэлIу, политикыу иригушхуэфынхэщ. Зыхуей Iуэхугъуэр езыр зыхуей 
щапхъэм зэрыригъэувэфынымкIэ шэч хэлъкъым. И лъэпкъым апхуэдизу дзыхь 
къызэрыхуащIым и нэшэнэщ хамэ къэрал Iуэхугъуэхэр и пщэм къызэрыдалъхьэмкIэ. 
И лъэкIыныгъэмрэ и зэфIэкIыныгъэм папщIэ зыри шэч зэрамыщIым щхьэкIэ, хамэ 
къэрал политикэм, къэрал кIуэцI Iуэхугъуэхэми и унафэхэр хилъхьэфыну йоплъ. 
Езым гущIэгъу хэлъу къалъхуами, и Хэкур урысхэм езыщэну хуейхэм я бэлыхьла-
жьэу япоув. Абдежым яхэтхэм ящыщ Аслъэн Джэрий и щIалэгъуэм къыхэжаныкIауэ 
зы зауэлIщ. Мы цIыхум и гупсысэкIэр, зэрыукIытэхыр, адрейхэм хуэдэу зэрыцIыху 
къызэрыгуэкIыр, Геракл хуэдэу, и Iэпкълъэпкъыр, и дамэхэмрэ и бгъэмрэ урысым 
иращIылIа зауэм зы Ростан хуэдэу зэбгрихуу, зэуапIэм къигъэлъагъуэ гуащIагъэмрэ 
лъэкIыныгъэмкIэ зэхэтха гъэпсауэ Iуэху зыщIэф зы цIыхуу зэрыщытыр къегъэлъагуэр.

ЛъэкIыныгъэ зиIэ Къуцокъуэхэ я щIалэу Джэриикъуэ Алий псыгъуэ кIыхьу, 
иныжь хуэдэу тэмакъкIэщIу икIи зэрылъэщым щхьэкIэ и теплъэ къудейкъым щIыхь 

къыщIыхуащIыр, тэмакъкIыхьагъкIэ, гупсысэфIкIэ, и псэлъэкIэр зэрыдахэмкIэ, «Ха-
сэр щызыхуащIыжым яхэпсэлъыхьыжар мырат», жаIэу, Хэкум цIэрыIуэ щыхъу-
ат. Мыпхуэдэ зы цIыхум и жагъуэ пщIы зэрымыхъунур псоми ящIэрт.

ЛъхукъуэлI Дзадзыкъуэ Шупашэ и гум Хэку лъагъуныгъэр илъу, хьэщIэ 
гъэхьэщIэныр фIы дыдэу илъагъуу зы цIыхущ. Зэрихабзэщи, ерыщщ, и щытыкIэр 
щабэщ, и фэилъхьэгъуэкIэ, и Iэщэ-фащэхэм и къабзагъэмрэ и дахагъэм сыт щыгъуи 
кIэлъыплъу зы цIыхущ.

Шырхъукъуэ Тыгъужь нэкIу лыду, цIыхум шыгуфIыкIыу, и плъэкIэмкIэ хъы-
бар къуигъащIэу, Iэпкълъэпкъ гъумыщIэ хъужауэ, зауэлI теплъэ имыIэу, и тыншы-
гъуэр зыфIэфI цIыхуу къэлъагъуэми, Адыгэ Хэкум и нэхъ щакIуэшхуэщ мы цIыху 
нэхур, и щэн-къэщэхуным зэрыпылъым хуэдизи, Iэщэ-фащэкIэ зеузэдри зэуапIэм 
Iухьэхэм зэи къакIэрыхуркъым. ЦIыху щабэщ, щIыхь зыхуэфащэ теплъэ иIэу «На-
хуэ» и псалъэкIэм и дахагъэмкIэ Шапсыгъ Хэкум щыцIэрыIуэщ. Сэ адыгэбзэр фIыуэ 
зэрызмыщIэм щхьэкIэ зыри схужыIэнкъым, ауэ мы лIыжьым и хабзэр и нэхэр ныкъуэ 
зэтепIауэ, хасэм псэлъэну щIидзэмэ, мыпхуэдэу IэфIу упсэлъэн щхьэкIэ, Шапсыгъым 
илъ фо псори ишхауэ къыпфIощI. Демосфен и хабзэм ещхьу и Iэхэр иIэтыркъым. Ауэ 
абдеж псыхъуэм ежэх псы цIыкIур зэрежэх дахагъэ зэриIэм хуэдэу, IэфIыгъэрэ да-
хагъэрэ и бзэгупэм телът. Пэжыращи, зэ псэлъэну щIидзэмэ, зэмзэм псыхъуэм хуэдэу 
мыувыIэну къыпщыхъурт.

ЛъхукъуэлI Жанболэт и фIыцIэр къригъэIуэну иужь имытами, абы хуауса усэхэм, 
уэрэдхэм абы и лIыхъужьыгъэр зэпымыууэ зэрыжаIэм папщIэ, псоми яцIыху. Уры-
сейми нэсащ абы и лIыхъужыгъэ цIэрыIуагъэр. Пэжыращи, мыпхуэдэу хахуагъэрэ 
гуащIэ зиIэ цIыхум и пыгуфIыкIыныр, Жанболэтым ипэкIэ къэкIуэта хуэдэу къэлъ-
агъуэ и натIэр, и набдзэ Iувхэм къыщIэлыдыкIыу къыщIэплъ нэ дахэ зиIэ хуэдэ цIыху 
срихьэлIакъым.

Адыгэ Хэкум и хасэшхуэр мэхасэ. 
Пщыхэр зы гупу, уэркъхэри зы гупу. Лонгворт Дж.А. 1838.

Адыгэпщхэм зауэм и унафэр ящIыр. Гагарин Г. 1840–44.

АДЫГЭХЭМ Я ХЕИГЪЭМРЭ Я ЗЭДЭПСЭУНЫГЪЭМРЭ

Адыгэхэр ислъам фIэщхъуныгъэм имыхьэ ипэ, я хеигъэмрэ я зэдэпсэуныгъэ-
хэр адыгэ хабзэкIэ ягъэзащIэрт. Ислъам фIэщхъуныгъэм ихьа нэужьи, шэрихьэ-
тым емызэгъ дыдэмэ, адыгэ хабзэмрэ шэрихьэт хабзэр зэдэщIыгъуу хеящIэхэм 
ягъэзэщIащ. Мы япэрей хабзэхэм теухуауэ, тхауэ тхурикъун тегъэщIапIэ димыIэ пэт-
ми, зыплъыхьакIуэхэм ятхыжа хеящIэ зытIущым щыгъуазэ дищIыфынущ:

1.  И выр фIигъэжын щхьэкIэ, и гъунэгъу лIым йолъэIу къыдэIэпыкъуну. И лъакъ-
уэхэр пхауэ, вым хутыкъуауэ бгъэдыхьа и гъунэгъу лIым вым и бжьакъуэмкIэ и нэр 
ирещI. Мыбы папщIэ фIэкIуэда и нэм и уасэр выр зейм къритыжыну жреIэ. Зи нэр 
зыфIэкIуэда лIым япэрей хабзэмкIэ и хейр ящIатэмэ, нэхъ мащIэу вищэм и зы уасэкIэ 
пшынэн хуейти, ари вы щэ ныкъуэ и уасэщ.

2.  ЛIитI зэгухьэри зы хьэсэ зэдащIащ. Хьэсэм и гъунэм къыщыкIа зы жыгыш-
хуэр ягъэгъун щхьэкIэ, дэрэгъухэм языр жыгым ирикIуэ псыр имыгъэкIуэн щхьэкIэ 
жыгым и хъуреягъкIэ щIитIыкIри и лъэхъухэр джыдэкIэ пиупщIащ. Зэгуэрэми жы-
гыр гъуащ. Мыр зыщIа дэрэгъур нэгъуэщI зы къуажэм Iэпхъуэжащ, хьэсэри и дэ-
рэгъум къыхуэнэжащ. Мэлыхъуэ гуэрми мы жыгым мафIэ щIидзэри игъэсащ, жыгыр 
къыщыуэм зылI щIипIытIэри иукIащ. ЛIам и лъы уасэр хэт зытынур? Жыгыр мыгъ-
уатэмэ, мэлыхъуэм мафIэ щIидзэнутэкъыми, тезырыр мэлыхъуэракъым, атIэ жыгыр 
игъэгъуу Iэпхъуа лIым и ягъэкIэ щIипIытIэри лIащи, ар гъэпшынэн хуейщ.

3.  ЛIы гуэрым къуацэ-чыцэхэр игъэсыну мафIэ щIидзат. МафIаем зы тхьэ-
кIумэкIыхь къыхэжащ, ар дыдэм абыкIэ блэкI щакIуэ гуэр фочкIэ тхьэкIумэкIыхьым 
кIэлъыуащ, фоч уэ макъым къазхэр игъэщтащ, абыкIэ блэкI шу гуэрым и шыр щтэ-
ри шур къридзыхри, и Iэблэр къутащ.

Зи Iэблэр къута шур къазхэр зейр игъэпшынэн щхьэкIэ хеящIэм деж кIуащ. Абыи, 
щакIуэр, щакIуэми мафIэр щIигъанэу тхьэкIумэкIыхьыр къыхэзыгъэжа лIыр лажьэр 
ейуэ къыщигъэлъагъуэм, ар ягъэпшынащ.

Япэрей адыгэ хабзэмкIэ мыр хабзэ быдэу къолъагъуэ. ЦIыхум и псэм, е и зы 
Iэпкълъэпкъ, е Iэмэпсымэ лъапIэ гуэр игъэкIуэдмэ, зыгъэкIуэдар хэтми абы ипшы-
нын хуейщ.

ЗыплъыхьакIуэ цIэрыIуэ Мистер Белл езыри зыхэта хеящIэм теухуауэ мыхэр 
къеIуэтэж:

«ХейящIэр щекIуэкIыну щIыпIэм дыщынэсым, тхьэмадэхэр (1838 гъэм шы-
лэм и 28 махуэм) дыгъэмыхъуэ жьыбгъэм щIихъумэу, щIыбым зэхуэсауэ слъэгъу-
ащ. Дунейр уэс къесын хуэдэу щIыIэ пэтми, щIыIэм есэжа мы бгырыс хеящIэхэр 
Iуэхум увыIэгъуэ ямыIэу елэжьащ. ХеящIэхэр, щIым утIыс хъун хуэдэу, мэкъу гъущэ 
тIэкIу ягъэтIылъри мэтIыс. Армырамэ, хъурейуэ зэхоувэ. Мис абы щыгъуэм Iуэхур 
зэфIэзыххэр (я цIэр дэбзыкIауэ зы башщи, мы хейм хэт тхьэмадищым хуит ямыщIауэ 
зыри хэкIыжыфыркъым), хеящIэхэр хъурейуэ къэзыухъуреихьа шыухэм хеящIэм и 
унафэр ягъэзащIэну щытщ. ХеящIэм къаIуатэхэм, дауэдапщэхэм йодаIуэ. ХеящIэм и 
пащхьэ кърашэну хуей лажьэ зиIэхэр къэмыкIуэмэ, лIыгъэкIэ къашэ.

Лажьэ зиIэм и лажьэр игъуэу ялъытамэ, абдеж дыдэм зыхуэфащэ тезырыр тралъ-
хьэ. ХеящIэм дежкIэ нэхъ гугъур тезыр телъхьэныракъым, атIэ ягъэпшынэну тезы-
рыращ, Хэкум нэгъэцIуу зэримылъым къыхэкIыу мылъкур зыхуэдизыр лъытэныращ. 
Сыт щхьэкIэ жыпIэмэ, тезырыр зыхуэдизыр вы бжыгъэкIа ялъыта нэужь, уасэу Iэщэ, 
шы, ящэфыну хьэпшып, пщылI, нэгъуэщI къинэмыщI зэритыным къыхэкIыу, мыбы-
хэм я уасэхэу щхьэхуэ-щхьэхуэу лъытэныр хеящIэм и пщэрылъщ.

Шыгъу е нэгъуэщI зыхуэныкъуэ гуэркIэ щэхуэну урыс быдапIэхэм кIуэуэ ялъэ-
гъуамэ, е езым зиумысыжамэ, и лажьэр нахуэ хъуамэ, вих иритынущ. НэгъуэщI 
IуэхугъуэкIэ бийм епсэлъар нахуэ хъумэ, вы тIощIрэ плIырэкIэ пшынэнущ. Ауэ мы 
ямыщIэн Iуэхугъуэхэр имылэжьыну ипэIуэкIэ тхьэ зыIуа зы лIым и тхьэрыIуэм сыт 
хуэдэ щхьэусыгъуэкIэ зэребэкъуар нахуэ хъумэ, щхьэпылъэ хуэфащэщи, вы щитI те-
зыр ипшынмэ, и псэр къригъэлыжыфынущ. Мыбы елъытауэ етIуанэу емыпцIыжхэм 
щхьэкIэ щхьэпылъэ тезыр тралъхьэжыркъым.

ЯIуэтэжар пцIыуэ къыщIидзыжмэ, дэтхэнэ лIым щхьэкIи вы щитI тезыр 
тралъхьэр. Сыт щхьэкIэ жыпIэмэ, тхьэрыIуэкIэ я нэхэмкIэ зылъэгъуа цIыхуищым 
яIуэтэжамэ, а лIым тхьэрыIуэкIэ пцIы зэриупсар нахуэ мэхъур.

Хейм шэсу къэувахэмрэ мысэхэмрэ тхьэ ирагъэIуэн щхьэкIэ, хеящIэхэр хъурей-
уэ щызэхэува е щызэхэтIысхьа щIыпIэм и гъунэгъуу, зы щIыпIэм хатIа башым Iунэ 
хэIулIам КЪУРIЭНЫР палъэр. ТхьэрыIуэ зыщIыну лIыр, хеящIэхэм ящыщ цIыхуитI-
щы и гъусэу, КъурIэным и пащхьэм макIуэ. Ахэр щыту КъурIэныр IэкIэ иIыгъыу 
«Мыр Тхьэ азимушаным и тхылъщ. Сэ жызоIэри...» нэгъуэщI къинэмыщIхэр 
жиIэу тхьэ еIуэр. ЗылI щхьэпылъэ ящIын е тезыр тралъхьэн щхьэкIэ, шэсу къэу-
вынухэм я нэкIэ ялъэгъуауэ жаIэр зэтехуэмэ, зым и шэсыгъэр тIум хуагъэфащэмэ, 
мыпхуэдэ Iуэхугъуэм деж лъэпкъийм къыхаша я лIыжьхэм нэхъ хеишхуэ зыхуа-
мышэсауэ унафэ ящIыфыркъым. Ауэ мы хеишхуэм щхьэпылъэ унафэ къищтамэ, и 
лъэпкъыр «мыпхуэдэ тезырышхуэм хуэмыфащэу ялъытэмэ», вы 200 тезыр уасэ 
япшыну и псэр кърагъэлыну хуитыныгъэ яIэщ. Мыбы къинэмыщIауи лъэпкъ псоми 
и цIэкIэ, и щхьэкIэ щIыхь къэзылэжьа лIыжь гуп (лъэпкъ ябжахэм и инагъым елъы-
тауэ зэщхьэщокI) езы лъэпкъхэм къыхашауэ, зыми и цIи, и щхьи емыплъу хейр дахэу 
зэрагъэзэщIэным теухуауэ тхьэ ирагъаIуэ. Мы лIыжьхэм я зэхыхьэм «ТХЬЭРЫIУЭ 
ХАСЭКIЭ» йоджэ.

Хейми, адрей зэIущIэхэми кърихьэлIа псори, хуейхэмэ, псэлъэну хуитщ. Ауэ 
«ТХЬЭРЫIУЭ ХАСЭМ» хэмытхэр зэзэмызэщ Iуэхум теухуауэ щыпсалъэр. Хасэм 
хэтхэр жылэм ялъагъуу, едаIуэу зэфIэкIа нэужь, унафэ къащтэн щхьэкIэ: щхьэ-
хуэу зы щIыпIэ щызэхотIысхьэ. Абдеж унафэ ящIа нэужь, къагъэзэж. Езыхэм тхьэ-
мадэ зыхухахыжар къотэджри зэхэт псоми къащта унафэр яжреIэ. Лажьэ зыщIар 
къэкIуэн хуэмеймэ, ар къызэрагъэкIуэнымкIэ зыгуэрхэм псалъэ къамытмэ, и унэр 
ягъэс хабзэщ.

И дауэр зыгъэкIуэда дауакIуэр

Хеиныр дыгъуэным теухуамэ, зэдауэм езым и лъэпкъ лIыжьхэмрэ дауакIуэм и 
лъэпкъ лIыжьхэмрэ зы гуп зэрогъэхъури хейр ящI. Ауэ нэгъуэщI зы хеящIэр и Iуэхум 
хигъэплъэну дауакIуэр хуитщ.

Ипэрей унафэмкIэ къыIахыну тезырыр ядыгъуа хьэпшыпым и уасэр къап-
шына нэужь, вы пщIыкIублщ. ЕтIуанэу идыгъужамэ, къапшыныр вы тIощIрэ 
тхущ. Тезырыр хеящIэм хэта лъэпкъхэм къагъэкIуа лIыжьхэм зэтраугуашэ, 
етIуанэрей унафэми тезырыр хеящIэхэмрэ я дэIэпыкъуэгъухэм я пщэрылъщ. 
Мылъкушхуэ зыдыгъуари, лъэпкъым епцIыжам тралъхьэ тезырыр хуагъэфа-
щэ. (ЛъэпкъкIэ урысу, хабзэмрэ цIыхугъэм къемызэгъ Iуэху зылэжьар яукIри, 
«мыпхуэдэ зы нэжэсым къытехъукIахэр щхьэхуиту псэуну яхуэфащэкъым», 
жаIэри, унагъуэ псори пщылIу ящэрт). Япэ дыдэу лажьэр имылэжьамэ, хеящIэм 

ищIа унафэмкIэ и лъэпкъым ирагъэукI. УкIыр зэращI щIыкIэр мыпхуэдэущ*: и Iэхэр, 
и лъакъуэхэр япхри, хым, псыхъуэ куум езым и лъэпкъым храгъадзэри ирагъэтхьэ-
лэ. ЛъыщIэжращи, зэкIуэцIапхэри ягъэтIыс, и щхьэм щIакIуэ трапхэри, иукIам и 
зыгуэрым фочкIэ ирагъэукIыж. Мысэм щхьэкIэ щхьэхуэуи лъэпкъийм я хеящIэхэм 
пшынэну хуитыныгъэ яIэщ, ауэ мыпшынэмэ, укI тралъхьэ.

Адыгэхэм я хейм гъэщIэгъуэн гуэр хэлъщ

Псалъэм папщIэ, зы хей щIыпIэм цIыху 4.500-рэ зэхуос. Мыбыхэм хейм ягъэзэщIэн 
Iуэхуи лэжьыгъи яIэкъым. Хейм хэлэжьыхьынухэм я цIэхэр тхыгъэм иратхам хуэ-
дэу пхъэидзэу къагъэлъагъуэ баш бжыгъэмрэ цIыхухэмрэ елъытащ. Къэнахэращи, 
хеящIэхэр хъурейуэ къаувыхьри блын хуэдэу зэхэтхэщ. Мыбыхэр хейм къыщIэкIуэм 
и щхьэусыгъуэр, жылэм я тепщэныгъэм къыхэкIа Iуэхугъуэщи, хуейхэмэ, я унэхэм 
е нэгъуэщI зы щIыпIэ кIуэфынущ. Адыгэ хейм щыщу нэгъуэщI зы гъэщIэгъуэни 
щыIэщ. ХеящIэхэмрэ хасэм хэтхэм тралхьа тезырыр езыхэм зэтраугуашэу зырапщы-
ныращ. Мыр езым я дежкIэ хэхъуапIэ ящIу тезырыр нэхъыбэ ящIынуи хуитщ. Ауэ 
тезыр гуэрхэр хуагъэгъуну е ягъэмэщIэну гупсысэр къишэнущи, мы тезыр щIыкIэр 
захуэкъым. Зыгуэр япэрей тхьэрыIуэм епцIыжауэ, етIуанэу тхьэ ирагъэIуауэ зэхэс-
хакъым.

Япэм лъы уасэу мыхуэдиз «щхьэ» жаIэрт: зы пщылI, зы шыфI, зы афэ джанэфI, 
зы шабзэкъуфI, мэлу 60, выуэ 16-м елъытауэ щхьэ ябжырт. Мыбыхэм мэлищэ зы 
пщым и уасэт, уэркъым щхьэкIэ – 30, лъхукъуэлIым щхьэкIэ щхьэ 24-рэ иратырт. 
ПщылIым щхьэкIэ щхьэ 15 уасэу хуагъэуват. ИужькIэ лъхукъуэлIхэм езыхэм я лъы 
уасэр 28-м нагъэсат. Нэхъ иужьыIуэкIэ Анапэм и уэлий шэшэн Хьусни пашар мы 
Iуэхум хэлIыфIыхьри «шэрихьэткIэ цIыху псори зэхуэдэщ» гупсысэр иригъадэри 
цIыху зэхэдз щымыIэу вы щитI лъы уасэу ягъэуващ. Ауэ ислъам фIэщхъуныгъэм 
пщылIыгъэр щимыгъэкIуэдыфым, пщылIхэм я лъы уасэр япэм хуэдэу щхьэху-
ит цIыхухэм и ныкъуэ уасэу къагъэнащ. Ауэ езым и пщылIыр зыукIыжа лIым сыт 
иращIэфынуми схузэгъэщIакъым. Мы Iуэхум ехьэлIауэ сызэпсэлъахэм, мыбы папщIэ 
хабзэ къыдэгъэкIыныр, зы лIым езым и унэр игъэсыжыну хуитыныгъэ зэримыIэр, 
зэрымыхъумыщIэр икIи иджыри къэс зыми и пщылIыр иукIауэ зэрызэхамыхар жаIащ.

Щхьэр сыт щыгъуи зы уасэм теттэкъым, лъы уасэ зыхуапшынынуми и классым 
елъытауэ ижь лъэхъэнэхэм зэщхьэщыкIырт. Пщыхэм папщIэ ятыну зы щхьэ уасэр вы 
18, уэркъхэм – 10, лъхукъуэлIхэм – 8-м нэс зэхъуэкIыныгъэ игъуэтырт. НтIэ мыпхуэ-
дэу щыхъукIэ. пщыхэм я лъы уасэр вы 1800, уэркъхэм – 300, лъхукъуэлIхэм – 244-м  
хуэкIуэрт. Пщыхэм щхьэкIэ ятыну щхьэр хэхауэ зы метрэрэ сантимер тIощIрэ – зы 
метрэрэ сантиметр хыщIрэ я лъэгагъыу щIалэ защIэу пщылI – 16 хъуну паубыдырт.

Ауэ нобэ яукIа дэтхэнэ щхьэхуитым щхьэкIэ вы 200 ятын хабзэр къумыкъухэм 
нэс лъэпкъ псоми зэдадащи цIыху тепщэ уасэ къэнэжакъым.

Хейм кърихьэлIэу пхъэ изыдза псори, пэжыращи, цIыху гъэщIэгъуэну, 
лъэкIыныгъэрэ щIэныгъэрэ зиIэ, ХеящIэ Тхьэмадэшхуэ Хьэджымыкъуэ Мэхь-
мэт Ефэнды щхьэхуэу къызогъанэри, «ТхьэрыIуэ Хасэ» жыхуаIэ псоми яцIыхуу 
игъэзащIэ Iуэхугъуэхэм хужаIэжын щымыIэу, я дзыхь зрагъэза цIыхухэр, мы Iуэхухэр 
зэблахыну я жылэгъухэм лIыкIуэ ящIахэращ хеящIэ Iуэхугъуэр зыблэзыхыр. Мыхэр 
* Симе: жьы дыдэу яљытэ хьэрып лъэпкъым я хабзэмкIэ етхуанэрей я унэкъуэщым нэс 
унагъуэ бынхэм (Хьамсэ), нэхъ ищхьэIуэкIэхэми (Симе) жраIэрт.

лъэпкъ гуэрым е ипщщ, е и тхьэмадэу зэрыщытым щхьэкIэ, унафэ тращIыхьыну хей 
зэраухуам хуэдэуи, Хэкуми и къэрал унафэщIхэщ. Мыбыхэм я пщэрылъым къилэ-
жьыр щIыхьщ, уасэншэу я къалэныр ягъэзащIэ. Ауэ хейм хэтхэм, къапшын тезырым 
я Iыхьэр хах. Мы хабзэри тIууэ зэщхьэщокI: зыр адыгэхэм ижь лъэхъэнэ лъандэрэ 
ягъэзащIэ хабзэращ, адрейри шэрихьэт тхылъхэращ. Адрей къадыхэм хуэдэу ХеящIэ 
Тхьэмадэшхуэ Хьэджымыкъуэ Мэхьмэт Ефэндыми дэнэ кIуэми къыздрихьэкIыу зы 
жинт «фыкъыхь тхылъ» иIыгът. 

(Фыкъыхь: Ислъам хабзэмкIэ фIэщхъуныгъэмрэ дуней Iуэхугъэхэр тегъэщIапIэ 
ищIу ягъэува хабзэхэр). Дэтхэм хэплъэурэ лажьэ зытехуа щIыпIэр къегъуэтри, зыху-
эфащэ тезырыр жреIэр. ХеящIэм хэт адрейхэм дыхуэкIуэмэ, мы жылэ псомкIи зэIуха 
хеящIэр зы еджапIэ (хабзэ мытхауэ, адыгэ хабзэрэ псэуныгъэрэкIэ хейрэ мысэр 
щызэхагъэкI хеящIэщ) зэрыхъум щхьэкIэ хеящIэм хэт адрей зэдэлэжьэгъухэр Хэкур 
зыхуэныкъуэ зэдауэ Iуэхугъуэ цIыкIуфэкIухэм щыгъуазэхэщ.

НапэкIуэцI мин бжыгъэкIэ ятха хабзэ тхылъхэм иригушхуэ адрей лъэпкъхэр, я 
пащIэкIэм щIэгуфIыкIыурэ, адыгэхэм я къэралыгъуэмрэ я хейхэм теухуауэ яжесIа 
мы щыгъуазэныгъэхэм йодаIуэри ягъэщIагъуэ. Ауэ ахэр къэлъагъуэракъым, Iуэхум 
и кIэм иреплъыж. ФIымрэ Iеймрэ къагурыIуэну, къызэрылъагъуэмкIэ я гупсысэм 
къиубыдыракъым, зэхуэдэныгъэр цIыху псоми щхьэкIэ яубзыхуащ. Ятха къэрал 
хабзэхэр цIыхухэм щхьэкIэ зыгуэр къритми, нэхъыбэу «ар зэрегупсысыр» зыхуэфа-
щэм хуимыгъазэу, гупсысэ Iей зиIэ цIыхухэм хэкIыпIэ мыхъумыщIэхэр нэхъ тыншу 
кърегъэгъуэт. Мыпхуэдэ цIыхухэм хейм игъэзэщIэнри, къищтэну унафэри ящIэ. Сыт 
щхьэкIэ жыпIэмэ, ещхьыркъабзэу щапхъэ Iэджи ящIу ялъэгъуащи, хабзэм къызэре-
лын хэкIыпIэхэри къагъуэт.

Мистер Дж. Белл Адыгэ Хэкум я хеящIэхэм я Iуэху щIэкIэм теухуауэ мы щап-
хъэ гъэщIэгъуэнхэр итхыжащ: Къадым дэщIыгъуну и дэIэпыкъуэгъухэм я бжыгъэр 
хеящIэ зытращIыхьыну Iуэхум и инагъым елъытащ. Ауэ дауакIуэми зэдэуами и лъэп-
къым щыщ цIыху бжыгъэр нэхъ мащIэу цIыху хырыхщ. ДауакIуэм и лъэпкъымкIэ 
къикIахэр къадым ижьырабгъумкIэ, зэдэуам и лъэпкъэгъухэри сэмэгурабгъумкIэ 
мэтIыс.

1. Хейр кIыхьлIыхь хъумэ, дауакIуэри зэдэуари, хеящIэм текIуадэр зэхуэдэу зэ-
дапщын.

2. ХеящIэм хейуэ хэкIыжа лъэныкъуэр къадым % и бжыгъэм елъытауэ тIукIэ, 
плIыкIэ Iыхьэ иритынущ. ДауакIуэми зэдэуами хейм текIуадэр мыращ.

3. ХеящIэм къищта унафэр зыгъэзэщIэныр тезыр зытралъхьам и лъэпкъыращ.
4. Дэтхэнэ лъэпкъми Iэпкълъэпкъым хуагъэфащэ тезырыр ипшынын щхьэкIэ зэ-

рагъунэгъум къыхэкIыу я дэIэпыкъуныр я пщэрылъщ.
5. Тезырыр ипшынын щхьэкIэ, сыт щыгъуи хурикъуну зы пIалъэ лажьэ зиIэм ира-

тыр. Ауэ, ищIэу, цIыху зыукIам е нэгъуэщI лажьэшхуэхэм папщIэ хуагъэув пIалъэр 
нэхъ кIэщIщ.

6. Лажьэ зиIэр тхьэмыщкIэмэ, пыухыкIа уасэм кIэрагъэхур. Ауэ цIыхум лей ири-
хамэ, тезырым зыри кIэрамыгъэхуу ягъэпшынэ.

7. Дэтхэнэ лъэпкъми езым ящыщ гуэрым ищIэу цIыху иукIмэ мэпшынэр. Ауэ мы 
цIыху укIыныр етIуанэу, ещанэу ищIмэ, щхьэпылъэ ящI е пщылIу ящэнури хабзэщ. 
Мы щхьэпылъэмрэ пщылIу щэнымрэ къызыхэкIыр мы цIыхур цIыхугъэм икIыжауэ, 
бгъэсэж мыхъужыну къалъытэмэщ щагъэзащIэр.

8. Щхьэпылъэ зэращIыр: лажьэ зиIэм и Iэблэхэр япхэри хым е псыхъуэм хадзэ. 
ПсэкIэ я пшынэжыным фIэкIа, щхьэпылъэ папщIэ IэщэкIэ яукIыркъым.

9. «Псэун хуейщ», жаIэу, укI унафэ зыхуамыщIа зы цIыхур яубыду лъэхъуэщым 
ягъэтIысу и хуитыныгъэр тепхыныр е псэууэ кхъэм щIэлъхьэн унафэ пхуэщIынукъым. 
Абы папщIэ тезыр псори Iэрылъхьэщ, пэжыпIэр псэущхьэщ.

10. И лъэпкъым епцIыжу я бийм хьэкIырэу (тIасхъэщIэх) хуэлэжьар нэхъ икIэ 
дыдэу, цIыху иукIауэ ялъытэри щхьэпылъэ ящI, е зэрыунагъуэу ящэри и мылъкур 
трах. Мы мылъкур яща нэужь, къаIэрыхьа уасэр лажьэр къыщIэзыгъэщахэмрэ уна-
фэр зыгъэзэщIахэмрэ траугуашэ. ЩхьэпылъэкIэ и мысэр зэфIэкIа нэужь, нэгъуэщI 
зы лъэпкъым щтапIэ хыхьэжыфамэ, зи унэ ихьа бысым хуэхъуамрэ абы и лъэпкъым-
рэ зэдэпшынэн хуейщ.

11. ИщIэу цIыху иукIамэ, вы щитI, имыщIэу IэщIэукIамэ, вищэкIэ ягъэпщынэ. 
ИщIэу иукIамэ, иукIа цIыхум и Iыхьлыхэм «лъым прекIуэжи» жаIэфынущ.

12. ИщIэу и зы Iэпкълъэпкъ е и Iэмэпсымэ гуэрым и ягъэ иригъэкIамэ, имыщIэу 
къыIэщIэхъуамэ, вы щэ ныкъуэ тезыру Iахыр. Мы тезырыр пщылIхэм щхьэкIэ уасэ 
ныкъуэщ.

13. ЦIыхуукIым щхьэкIэ хейр щащI унэр (чыкIэ къахухьауэ зы унэ гуэрщ) хейр 
зэраухыу (цIыхуукIхэр ягу зэрытемыхуэм щхьэкIэ), икIэщIыпIэкIэ ягъэс, мыпхуэдэ 
хеящIэ Iей зыщащIа унэр къэнэжыну игъуэу ялъытэркъым икIи хуейкъым.

Экономикэр

Гъэсэныгъэр зэпхар нэхъ мащIэ дыдэу лэжьэн хабзэращ жаIэу къыдгу-
рызыгъаIуэхэм мыбы нэхъуэщI зыгуэри къокI: гъэсэныгъэр куэд лажьэхэр нэщIу къэ-
зыгъанэ, мащIэу лажьэхэри зыгъэтхъэжу зы хабзэщ. 

Адыгэхэм я гъэсэныгъэр уи щхьэм хуэлажьэ хабзэращ. Лэжьэныр цIыху псоми я 
къалэну, я пщэрылъу зылъытэ хабзэм цIыху псоми лэжьэну яхуегъэув. Псоми езым 
я гуащIэкIэ къилэжьахэр игъуэу къелъытэр. НэгъуэщIхэм къалэжьахэм и нэIэ тезы-
гъэтхэр яуб, фIыуэ ялъагъуркъым. Абы къыхэкIкIэ: Адыгэ Хэкум егъэлеяуэ хуэщIа 
дыдэрэ дэхуэха тхьэмыщкIэ дыдэрэ щыIэкъым. Хэкум и цIыху псори псэуныгъэкIэ 
къызэрыгуэкIщи, нэгъуэщIым хуэлажьэ цIыху хуитрэ тхьэмыщкIэрэ щыIэкъым. 
Мыбы кыхэкIыу адыгэхэм я экономикэ къэлъэхъахэм (я Iуэху зэхэмыбзхэм) и хабзэм 
дыщытепсэлъыхькIэ мыхэр нэгъэцIумкIэ уэркъыгъэ гуащIэкIэ псэу Европэм и эконо-
микэм зэремыщхьым гу лъыфтэну сыхуейщ, сыт щхьэкIэ жыпIэмэ, адыгэхэр адрей 
лъэпкъхэм я хабзэхэм къыщхьэщыкIыу, я гупсысэкIэхэр, экономикэм зэреплъхэри за-
хуэщ икIи езы лъэпкъым къигъэщIащ.

Адыгэхэм мылъкур зыIэтыпэну хуейуэ езыгъэлейхэри, экономикэкIэ егъэлеяуэ 
мылъку зэщIэзыкъуэ хъугъуэфIыгъуэ псори езым ей хъуну егупсысхэри ядэркъым. 
Мы гупсыситIри ямыдэу, тIум яку нэхъ игъуэу, цIыхугъэ хэлъу зы хабзэм ирокIуэ. 
Мыбыхэм экономикэкIэ я гупсысэкIэр, яIэ мылъкур ягъэлъапIэу, мылъкум и фIагъэ 
хихыныр хуимыдэу, Хэку мылъкум псоми и фIагъэ екIыныр нэхъ игъуэу ялъытэ. 
Мы гупсысэкIэр, хэч хэмылъу, Европэм и нэпсей гупсысэкIэм къиша экономикэ 
гупсысэкIэм еплъытмэ, мыр цIыхугъэм нэхъ хуэфащэщ икIи гупсысэ куум къишащ.

Экономикэ зэщIэхъеиныгъэхэр Адыгэ Хэкум илъэс мин бжыгъэ лъандэрэ 
ягъэзащIэри, мы экономикэ гупсысэкIэм хуокIуэ. ГупсысэкIэ щабэ зиIэ социалист-
хэри зыхуейр, цIыхур япэ изыгъэщ мы гупсысэкIэ псэуныгъэр ялъагъуну аращ. 
Ахэри мылъкумрэ лажьэм и тепщэныгъэмрэ хуейщ, зыкIи гугъу емыхьу гъащIэм 
и дахагъэм, и фIыгъуэхэм хэпсэухь гупыр утыкум ирагъэкъабзыкIыу, псори езым 

и гуащIэкIэ, и пщIэнтIэпскIэ лэжьэным хуагъакIуэу, хэку мылъкур къэралым ей 
ящIыну гупсысэм хэтщ.

Адыгэхэращи, зы цIыхум мылъкушхуэ зэрилъэфалIэу, щIыгушхуэм тегъуалъ-
хьэу, нэгъуэщIхэр дикъузэу, ипIытIу, езым фIэкIа зыми емыгупсысыр «зэхуэдэныгъ-
эрэ цIыху зэкъуэшыныгъэрэ» хабзэм ебэкъуауэ ялъытэри, жаIэр мыращ: «Ду-
нейм и хъугъуэфIыгъуэр зы Iэнэщ. Абы уи ныбэр из хъухукIэ утешхыхьыныр 
нэхъыфIщ. Нэхъыбэм и ягъэ къокIынущ». 

Мис мы гупсысэкIэм къилъхуауэ Адыгэ Хэкум мылъкум теухуауэ «УУЕЙ-
СЫСЕЙМ» и гъунапкъэр егъэлеяуэ икъукIэ инт. АбыкIэ щыIэ псэукIэми хуэщIауэ 
бей жыпIэфыну щымыIэу аратэкъым. ПщылI куэдрэ Iэщ куэдрэ зиIэхэр щыIэт. 
Ауэ зэхуахьэса мы мылъкухэр зы унафэщIым и унафэм щIэту, цIыхум ейуэ банк 
зырызт. Зыхуэныкъуэхэр къыхуэкIуэмэ, и мылъку псори хэмыкIуэдэн хуэдэу 
дэIэпыкъурт.

Адыгэ Хэкум и къэрал банкыр «ЩIыналъэм и бгъэрат». Сыт щыгъуи псори 
зэхуэдэу и кассэм зыхуэныкъуэм хуэдиз дихыфырт. ЦIыху банкым Iэмалыншэ мыхъ-
уауэ кIуэнур игъуэу илъагъуртэкъым. Адыгэ гъэсэныгъэр и щхьэм хуэлэжьэн, хабзэм 
иригушхуэу лэжьэныр жылэм дежкIэ емыкIутэкъым, умылэжьэнырат емыкIур. Сыт 
щхьэкIэ жыпIэмэ, щIыхь къилэжьу и Iуэху зыщIэжым щхьэкIэ гупсысэ мыхъумыщIэ 
яхэлъкым. 

Мистер Лонгворт ЦIэмэз-Новороссийск Эбрар хыжьейм и Iуфэм Iус Уэзрыкъуэ 
Алий Бэч и деж щыкIуа махуэм, гъуэгум лажьэу зыхуэза ХеящIэ Тхьэмадэшхуэ, Хамэ 
Къэрал Министр Хьэджэмыкъуэ Мухьэмэд Ефэндым щытепсэлъыхьым жиIэжар мы-
ращ: «Адыгэ Хэкум и пащтыхьу ялъытэр... гъуэншэджрэ джанэпцIанэу мэкъу 
ядеуэрт, мэкъур Iэнащтэ ищIырт».

Хьэджэмыкъуэ лIакъуэлIэш унагъуэм ящыщт, ХеящIэ Тхьэмадэшхуэт икIи Хамэ 
Къэрал Министырт. Абы щхьэкIэ Лонгворт «Адыгэ Хэкум и Пащтыхь» псалъэр 
хуегъэфащэ. Ауэ, пащтыхьыр зэрылажьэр жылэм хуамыгъэфащэу жиIэкъым. Мып-
хуэдэ тетыгъуэ лъагэ зиIэ зы цIыхур губгъуэм зэрылажьэр, тетыгъуэ зиIэхэр уафэм 
къехауэ ялъэгъуарэ зищIысыр къащIэну есахэм я гупсысэм, дауи, техуэнукъым. 
Хэт ищIэрэ, мыпхуэдэ щIыпIэм и ХеящIэ Тхьэмадэшхуэу икIи Хамэ Къэрал Мини-
стрыр мыпхуэдэу мэхъу жаIэнщ. Ауэ адыгэр, езым и Iуэху дэзых и нэхъыжьыфIхэм 
щIыхь хуэщIыныр фIыуэ ещIэри, ахэр зыхуэфащэ щытхъум щымысхь пэтми, нэхъ-
ыжьхэр езым и тепщэ хъууэ, езым тетыгъуэ зритахэр лэжьэныр я щхьэм хуамыгъ-
эфащэжмэ, мис ар ягу техуэнукъым. Адыгэ Хэкум и зы цIыхумэ, адрейхэм хуэдэу 
лажьэу, шхэжу илъагъуну хуейщ. Абы папщIэ хеящIэми, министрми хабзэм тету, 
езым и гуащIэм щымысхьу лажьэу илъагъуныр нэхъ къещтэ.

Адыгэхэм я лъэпкъ гупсысэкIэр: «Дзэхэр, хыдзэхэр зэрагъэпэщыну, унэшхуэ-
хэр, лэжьапIэшхуэхэр ящIын щхьэкIэ нэгъэцIуушхуэ зэхуахьэсыфынукъым». 
Пэжыращи, мелуанкIэ, миллиардкIэ яухуэну псэуалъэхэр мы хабзэмкIэ зэхуахьэ-
сыфынукым. Сыт щхьэкIэ жыпIэмэ, Хэкум и мылъкум зэпымыууэ ухэIэбэу, жы-
лэм текIуэдэным щхьэкIэ зэпымыууэ хьэкътын* Iыхыныр ядэнукъым. Хы IуфэмкIэ 
къраша хьэпшыпым щэм и тхур, хамэ къэралхэм иращэми щэм и щым хуэдиз та-
можнэм Iихми, ар къэралым ейкъым, кхъухь екIуэлIапIэм Iус жылэм, щакIуэхэм, я 
ешхэн-ефэнрэ унэм текIуадэм папщIэ къыIахми, а нэгъэцIур псоми ейкъым. Ады-
гэхэм мылъкуракъым, атIэ цIыхуращ ягъэлъапIэр. ЦIыхухэм щIыхь яIэу ягъэсамэ, а 
лъэпкъым Iуэхугъуэ псори зэфIигъэкIыфынущ.
* Хьэкътын: налог.

Пэжыращи, сыт хуэдэ Iуэхугъуэм щхьэкIи щтэуэ, ящIэн ямыщIэжу зэи къэмы-
нэу хэкIыпэ ягъуэтащ, я бий лъэщхэм илъэс мин бжыгъэкIэ я Хэкур зэрыщахъ-
умам и щIыхьыр зыгъэлъапIэ адыгэ лъэпкъыр, иджыри къэс зыхуэныкъуэ псори 
губзыгъагъэкIэ зыIэригъэхьамэ, лъэпкъыр тхьэмыщкIагъэм химыгъахуэу капита-
листхэм я ягъэкIэ текIуэдэныр тIукIэ имыгъэбагъуэу, утыкум къызэрилъхьэфынум 
шэч хэлъкъым.

Мыбы и щапхъэщ лъэщу, лъэкIыныгъэшхуэ зиIэ урысыдзэхэм я щхьэ къудейкIэ 
илъэс хыщIкIэ зэрезэуар. И щIыбагъым Европэм и дэIэпыкъуныгъэр зиIэ цархэм я 
дзэхэм дащI зауэ кIыхьхэм щыгъуэ трагъэкIуэдар лъэпкъым ишэчащ, я фэм дэхуащ. 
Мис мыбы щхьэкIэ, зыри зауэм бей ирихъуакъым икIи лъэпкъри тхьэмыщкIагъэм 
ихуакъым. Лъэпкым и цIыху псори – зэхуэдэу хуэщIами, тIэкIу дэхуэхами – къэна-
хэщ. Хьэлъэр зышэчар зы гупкъым, атIэ цIыху псоми зэдащэчащ.

НтIэ, аращи, мафIэгу гъуэгухэр, кхъухьыдзэхэр, нэгъуэщI къынэмыщI гуэр-
хэр ящIын хуей хъуатэмэ, ари адыгэхэм я зэхуэдэныгъэкIэ, я хуитыныгъэм и гугъу 
ямыщIу зэфIахыу зэращIыфыным шэч хэлъкъым. Мы лъэпкъым, мылъкуракъым
нэхъ япэ иригъэщыр, цIыхухэм я хуитыныгъэм я нэIэ зэрытрагъэтыращ. Абы щхьэкIэ 
мыхэр бгъэкъуаншэ хъунукъым.

ЩIыхьэхур

Адыгэхэм я псэуныгъэмрэ я экономикэ гъащIэм ЩIЫХЬЭХУМ увыпIэшхуэ 
щеубыд. Сыт хуэдэ Iуэхугъуи ирехъу, я псэуныгъэр егъэфIэкIуэн Iуэху гуэр къаIэт 
хъумэ, щIыхьэхур я дэIэпыкъуэгъущ. Адыгэхэм лIыщIэ класс яIэкъым. Щхьэхуиту, 
адрейхэм хуэдэу хуитыныгъэ зиIэхэм зы гупыр нэгъуэщIым хуэунэIутыным хуиты-
ныгъэр икъутэу, емыкIуи пылъу ялъытэ. Мыбы папщIэ Адыгэ Хэкум мазапщIэкIэ 
лIыщIэ гъэлэжьэныр хабзэ щыхъуакъым. Ауэ, цIыху хуэныкъуэ хъумэ, зыми «хьэ-
уэ» жимыIэу, зэдэIэпыкъуурэ Iуэхур зэдащIэрт. Зы цIыхур уасэкIэ бгъэлэжьэныр 
щIыхьыншагъэу ялъытэрт. Ауэ зэдэIэпыкъунырат уасэу ялъытэр. Мыр зэхэп-
щауэ, я фэр пыкIауэ, я лъыр хуэму зекIуэу зэрыщымытым къыхэкIкIэ, адыгэхэр 
гушыIэм, къэфэным къыхуагъэщIащ, даущыншэ псэукIэр фIыуэ ялъагъуркъым. 
Я псэр псынщIэщи, мэкъумэшыр щыIуахыжкIи, унэ-псэуалъэ щащIкIи, нэгъуэщI 
Iуэхугъуэ псомкIи ЩIыхьэху хабзэм тетхэщ. Гъунэгъу псори зэхуосри уэрэдхэр 
жаIэу, Iэнэхэр къащтэу, тхъэж-гуфIэжу Iуэхур зэдащIэ.

Хэти ирехъу, хуэныкъуэ хъумэ, уасэншэу, и щхьэр имыгъэщхъыу, и гъунэгъу псо-
ри къызэрыкIуэныр зэрищIэм щхьэкIэ езыри Лэжьыгъэ Джэгу жыхуаIэ щIыхьэхум 
и гуапэ дыдэу макIуэ. И гъунэгъур щIыхьэхум езыгъэблагъэ лIым, къэкIуахэм пщэд-
джыжьымрэ шэджагъуэмрэ егъашхэ. Мы Iэнэ къэщтэным, щIыхьэху зыщIым и псэ-
уныгъэм елъытауэ щынэ, тIы яхуеукI, лэкъум, хьэлывэ, шатэ, фо, тхъу, нэгъуэщIхэр 
къытралъхьэ. Махъсымэр лъэпкъ Iэнэм темытынкIэ Iэмал иIэкъым.

Мыпхуэдэ лэжьэгъуэ махуэхэм щхьэкIэ жаIэ уэрэдхэр къыхадзэ, щIыхьэхум 
къекIуэлIа псори къыдежьууэ, зэзэмызи зыр зым зэпадзыжу жаIэ. Нэхъ 
гъэщIэгъуэнращи, гъунэгъуу блэкI гъуэгурыкIуэр щыблэкIкIэ я макъым нэхъ 
зрагъэIэт. ГъуэгурыкIуэри фоч е кIэрахъуэ яхуегъауэри фIэхъус къарех.

Мистер дж. Беллрэ Мистер Лонгвортрэ Псыжь губгъуэм мэш Iухыжыгъуэу къыща-
кIухьым, щIыпIэ Iэджэми зыхуэза щIыхьэху джэгухэм, ефэ-ешхэхэм кIыхьлIыхьу 
и гугъу ещIри, зэрыдихьэхар къеIуэтэж. Шатэ зыхь лIыхэр и деж къакIуэуэ Iэнэ 
къызэрыхуащтари етхыж. Хъыджэбзхэр лэжьэным щхьэкIэкъым, атIэ щIалэхэр 

ягъэгушхуэн, Iуэхум егъэужьэрэкIын щхьэкIэ хьэсэм къэкIуэу жьауэм зэрыщIэтхэр, 
ауэ лажьэхэм псы зэрыратри щIегъуж.

Хъыджэбз щIыхьэхур

Адыгэ хъыджэбзхэм Iуэхуи-дэлъи ямыIэу щысыныр яфIэфIкъым. Хъыджэбзхэм, 
унагъуэ Iуэхухэм нэмыщI, зыр зым зэдэIэпыкъун щIыхьэхур фIыуэ ялъагъури абыкIэ 
щIыхь лей къалэжь.

Зи дэкIуэгъуэ хъуа хъыджэбзхэм я хэдыкI Iуэхухэр и ныбжьэгъухэм хуащI. 
Боcтейхэр, нэгъуэщI щыгъынхэр, гъуэлъыпIэ щхьэнтэхэр, Iупхъуэхэр, хэдыкIхэр, 
Iэнэрэ бжыкъу тепхъуэхэр хадыкI. КIэщIу жыпIэмэ, хъыджэбзыр щыдэкIуэм зы-
хуэныкъуэну псори и ныбжьэгъухэм я дэIэпыкъуныгъэкIэ зэрегъэпэщ. Пэжыращи, 
езым ищIэн Iуэху щIагъуэ къыхуагъанэркъым. Мыбы елъытауэ а хъыджэбзхэри 
дэIэпыкъуныгъэ IуэхукIэ къикIуэтыркъым. Хъыджэбзхэр мыпхуэдизкIэ къызэ-
тенэкъым, я Iыхьлыхэм, я гъунэгъухэм я бын цIыкIухэм я джанэ-гъуэншэджхэр 
хуэдынымкIи доIэпыкъухэр. Адыгэхэм IутIыж махуэхэм тыгъэ зыхуащIу я хабзэщ. 
Хъыджэбзхэм зыр зым IэлъэщI цIыкIу, щхьэтепхъуэ, напэIэлъэщI, лъэпэд хуэдэ 
тыгъэхэр зэрызэратым хуэдэу, я ныбжьэгъу щIалэхэми хадыкIауэ сыхьэтылъэ, нэ-
тыжьей*, нэгъуэщI къинэмыщI хьэпшыпхэр ящIри IутIыж тыгъэу ират, мыр зэи зы-
щагъэгъупщэркъым.

Мылъку зигъэIэныр

Хабзэм тету «мылъку зигъэIэн» гупсысэр псэуныгъэм къыгуэпх зэрымыхъу-
ным щхьэкIэ, адыгэхэм сыт щыгъуи ялъытэнкIи щIыхь хуащI. Мылъку зигъэIэныр 
дыгъум хэзыбжэ социалистхэм я гупсысэ пхэнжыр аркъудей я тхьэкIумэм ирагъэ-
хьакъым. Адыгэхэр мылъку зигъэIэным теухуауэ я гупсысэкIэр «цIыхум и лэ-
жьыгъэм емылъытамэ, мылъку зигъэIэныр ядакъым». Зы цIыхум хьэсэм триса 
жылэм зэрытелэжьыхьам щхьэкIэ, «хьэсэм къытекIар сысейщ» жиIэфынущ. Ауэ 
цIыху псоми зэдайуэ Тхьэм къигъэщIа щIым, мэзхэм я фIагъэ зэгъэкIыныр лэжьыгъ-
эм елъытакъыми, мылъкури зыми ейкъым. Абыхэм псоми я фIагъэ зрагъэкIыпхъэщ. 
Абы папщIэ хэт хуейми, зыхуэныкъуэм хуэдиз зы щIыпIэр хьэсэ ищIу, езым и 
фIагъэкIэ хилъхьэфынущ. Ауэ а хьэсэр нэгъуэщIым ирищэфынукъым. Сыт щхьэкIэ 
жыпIэмэ, а мылъкур зибгъэIэну ухуиткъым, ауэ утелэжьыхьыну ухуитщ. А хьэсэм 
уэ утелэжьыхьмэ, абы нэгъуэщI зыгуэр телэжьыхьыфынукъым. Мыри нэгъуэщIым 
и лэжьыгъэ мэшыращи, евэ, есэри аращ. НтIэ а хьэсэм нэгъуэщI зыгуэрым и Iыхьэ 
зэрыхэмылъыр къызыхэкIыр а хьэсэ мылъкур абы ейуэ аракъым, абы зэрытелэжьы-
хьамрэ трисамрэ зэригъэкъэбзаращ мылъкуу ейр. Мы гупсысэкIэм елъытауэ мэзхэр, 
щIыналъэ нэщIхэр къахухьу езым и фIагъэм щхьэкIэ «сысейщ» жиIэну хуиткъым.

«Мылъкум и гъунапIэр къэблэжьыфым деж щеух» жызыIэ адыгэхэм, мыбы 
нэмыщI мылъку зигъэIэныр «Тхьэ хабзэм» емызэгъыу зэралъытэм папщIэ зыкIи 
ягу техуэркъым. Сыт щхьэкIэ жыпIэмэ, Тхьэм и мылъкур зы цIыхум епт хъунукъым. 
Ауэ абы телэжьыхьу фIыгъуэ хихмэ ядэр. Гомер «ЩIыналъэр псоми ди зэдайщ», – 
жиIэгъат.
* Нэтыжьей: нэгъэцIулъэ-IэпэщIэгъэжылъэ.

Мис мы гупсысэкIэм къызэригъэлъагъуэмкIэ, Адыгэ Хэкум зыми «мы 
щIыналъэр сысейщ» жиIэфынукъым икIи ищэфынукъым. Ауэ езыри, и цIыхухэри 
и гъусэу ивэфымрэ исэфым хуэдиз зригъэIэфынущ. Адыгэ Хэкум щIыгур зейуэ къэ-
зыгъэлъагъуэ тхылъымпIэу яIэр а хьэсэр къызэрихухьа бжыхьращи, чийр щытыхукIэ 
ямыбгынауэ ялъытэрт. Бжыхьыр иудамэ, зыри зэрытемылэжьыхьыжыр къащIэрт, ар 
лъэпкъым ей хъужти, зыхуэныкъуэ щыIэмэ, аргуэру бжыхькIэ къихухьыжти езым и 
щхьэм хутелэжыхьыжырт.

Нобэ щIыналъэхэр зыми имейуэ, фIыгъуэ къызыщIах Тхьэм и щIыналъэхэр 
цIыхухэм IэщIахыу, лъэпкъ псоми ей ящIыну хуей социалистхэмрэ коммунитсхэмрэ 
Адыгэ Хэкум илъэс мин бжыгъэ лъандэрэ зрагъэIа щIыналъэ зеигъэ хабзэр иджы хэн 
имыIэу ягъэзэщIэну я гугъэщ.

ЖыIапхъэщ адыгэхэм цIыхум хуэфащэ хабзэм емыбэкъуауэ щIыналъэ зигъэIэн 
гупсысэр илъэс мин бжыгъэ ипэ къахутауэ зэрагъэзащIэр. Мыбы телэжьыхьу тепсэу-
хьын хабзэр щIыналъэр зэрыиным папщIэ Адыгэ Хэкум щыбгъэзащIэ хъуну, зи цIыху 
бжыгъэр куэду, щIыналъэ яIэр къемэщIэкI хэгъэгухэм пщIы мыхъуну къащохъу.

Адыгэхэм щIыналъэ зигъэIэн гупсысэм къыдэщI нэгъуэщI гупсысэкIи яIэщ. 
ЦIыхум и шхыныгъуэ нэхъыщхьэр мэшщи, мыр щэн-къэщэхуныр цIыхугъэм хуэ-
мыфащэу къалъытэ. Пщым и деж щыщIэдзауэ дэтхэнэ адыгэми и нэIэ нэхъ зытригъ-
этыр илъэс псом хурикъун мэш тесэныращ. Абы папщIэ жылэ псоми мэш хуэныкъ-
уэу къахэкIыныр мащIэ дыдэщ. Мыбыхэми мэшыр щащIыр ящэн щхьэкIэкъым, 
къыIахам хуэдиз иратыжыну аращ. Е тыгъэ щIыныр цIыхугъэм, пIащIагъэм нэхъ 
езэгъыу зэралъытэм щхьэкIэ мэш щэн-къэщэхун Iуэхугъуэр щыIэкъым. Мэш щэныр 
мыпхуэдэу къемыкIуу щалъытэкIэ, зыхуэныкъуэм нэхъыбэ щIым узэрытелэжьы-
хьыр, хэхъуэ зригъуэтын Iуэхум хуэкIуэтэкъым. ЦIыхум и шхыныгъуэмкIэ хэхъуэ 
зэгъэгъуэтын гупсысэкIэм нэмыплъ езыт адыгэхэр Тхьэм и унафэм емыбэкъуауэ 
ялъытэр. Тхьэм, упсэун щхьэкIэ, шхэныр къытпиубыдащ. Ахэр мис мы хабзэхэмкIэ 
зекIуэн папщIэ къэралхэм, пащтыхьхэм я унафэм хуэныкъуэхэкъым. Мыбыхэм 
нэхъ лъэщу зы хеящIэм и хабзэр фIыуэ ящIэ, абы езыр-езырурэ зыхуаунэтI. Ар 
лъэпкъым и ХАБЗЭРАЩ.

МэкъумэшщIэныр

Адыгэ Хэкум зыхуэныкъуэным нэхъыбэ хьэсэ зэрихьэкъыми, псоми я хьэсэхэри, 
я хадэхэри быдэу, егугъуу ягъэщIэращIэри бжыхькIэ къахухь. ЩIыгур фIыуэ зэрызэ-
рахьэм щхьэкIэ, бэвыгъэ къохъулIэ.

Мы хьэсэ гъэщIэрэщIахэм я зэхуаку дэту къэзыкIухь инджылыз зыплъыхьа-
кIуэхэм мэшхэм еплъу зы удз закъуэ зэрыхамылъэгъуар ягъэщIагъуэри, «ДИ ЙОРК-
ШИР МЭКЪУМЭШЫЩIЭХЭМ ЯЛЭГЪУАТЭМЭ, КЪАЩЫТХЪУНТ. МЫ 
ЩIЫПIЭР ДИ ИНДЖЫЛЫЗ ХЭКУМ ХУЭДЭЩ», – жаIэу щытхъуахэщ.

Нэхъ хэхауэ Псыжь губгъуэшхуэм мэшыр апхуэдизу багъуэти, мэшми, мэкъуми 
шур къыхэщыртэкъым. Ауэ мы лъэныкъуэмкIэ санэ, дэшхуей хуэдэу хуэбапIэм ху-
эгъэза пхъэщхьэмыщхьэхэр къыщыкIыркъым. Хы Iуфэ псом мэш лIэужьыгъуэхэр 
егъэлеяуэ щыIэщ санэ, дэшхуей – пхъэщхьэмыщхьэ лIэужьыгъуэхэри щыпэрыхьэт-
щи, фадэ зэмылIэужьыгъуэхэр къыхащIыкI.

Хэку кIуэцIхэмкIэ гын удзыр куэду хащIэри зыхуэныкъуэ гыныр абы къыхащIыкI. 
Мы къэкIыгъэр адакъэм и сыджым зэрещхьыр инджылыз зекIуэлIхэм жаIэж.

Адыгэхэр, щIакхъуэм-хьэлыгъум нэмыщI, пIастэ иращIыну нартыхурэ хурэ куэду
хасэ. Хьэмрэ гуэдзымрэ етIуанэрей я мэшщ. Хы Iуфэхэми тутыныр иужькIэ ящIэу 
щIадзат. Дэтхэнэ унагъуэми и хадэм хадэхэкIыр, пхъэщхьэмыщхьэ жыгхэр, джэш, 
тырку джэш, бжьын, бжьыныху, щIэрыкIуэ, кIэртIоф, къэб, нащэбэгу, фонащэ, 
къэбыстэ, кIэнаф хуэдэ къэкIыгъэхэр хащIэ. «Адыгэ-Черкес джэд» жыхуаIэм 
халъхьэу, мэ дахэ къызыпих удз лIэужьыгъуэ гуэр (джэдгын) куэду къыщокIри, 
мы хэкур егъэщIэращIэр. МэракIуэращи, къуэхэми мэзхэми куэду къыщокI, и мэ 
гуакIуэр къыпщIехьэр. ЩIыдэгъэгъурэ (шхъуэмкI) дэ цIыкIурэ дэни къыщокI. 
Шейм и пIэкIэ зэфэ удз лIэужьыгъуэ зыкъом щыIэщ.

Адыгэ Хэкум и щIы фIыцIэр метр бжыгъэкIэ куущи, вий-випщIкIэ явэ. Япэ дыдэ 
ит вым и бжьым тес щIалэ цIыкIум и гъуазэныгъэкIэ хьэсэхэр захуэу явэ, вакIуэхэм 
я уэрэд щхьэхуэм псори къыдожьу, гъунэгъу унагъуэхэр зэдэрэгъуу, гуфIэу, цIыху 
зыкъом зэхэту вэуэ зылъагъу гъуэгурыкIуэхэри фоч ягъауэурэ фIэхъус зэрызэрахыр 
зылъэгъуахэм яIуэтэж. Хьэсэхэр щыхалъхьэкIэ, мэкъу щеуэхэкIэ, мэшыр хьэмым 
щытрашэкIэ, нэгъуэщI къинэмыщI Iуэхугъуэхэр ЩIЫХЬЭХУКIЭ зэращIыр я хаб-
зэщи, мы лэжьыгъэ хьэгъуэлIыгъуэр я мэшыр гуэным иракIутэхукIэ, псоми ап-
хуэдэ къабзэу зэдагъэзащIэ. Мыпхуэдэу зэдолажьэхэри, емышу, гуфIэгъуэкIэ Iуэхур 
ягъэпсынщIэ.

Пасэрей алыджхэм санэ хадэхэр щакъутэжым щыгъуэ, тхьэпэлъытэ Бахус и 
щIыхькIэ джэгу ящIырти, мыбы «НЫСАШЭКIЭ» еджэхэрт. ЗэрытщIэщи, нысашэ 
псалъэм адыгэбзэкIэ хьэгъуэлIыгъуэ жиIэу аращ къикIыр.

Адыгэхэм мэкъумэш Iуэхугъуэ щащIэкIэ зэрахьэ Iэмэпсымэхэр, Анэдолэм зэ-
рахьэ Iэмэпсымэхэм ещхьщи, псори езыхэм ящIыж. Мыпхуэдэ Iэмэпсымэхэр хамэ 
къэралхэм къраш я хабзэкъым. ЗызыщIэж адыгэхэм я гупсысэр и Хэкум и мэшыр, и 
хьэпшыпыр япэ ирагъэщ я хабзэщ, хамэм ейр ягъэлъапIэркъым.

IэщIагъэхэр

IэщIагъэр, къэрал цIыхухэм гъукIэ гъэсэкIэ зэрызэрагъэгъуэтам и щапхъэщ, сыт 
щхьэкIэ жыпIэмэ, IэщIагъэр цIыхум и гуащIагъэм ефIэкIыу, кIэщIущыгъэ зыхэлъ 
цIыхухэм къахутэ. Адыгэхэр зыхуэныкъуэ псори езым я гуащIэдэкIхэмкIэ къалэ-
жьурэ ирипсэурти, мыбыи гъуазджэм хуаIэ IэкIуэлъэкIуагъэмрэ фIылъагъуныгъэр 
къегъэлъагъуэ. Iэщ фIэзыгъэж унагъуэхэм яукIам и зы куэр я къуажэм дэс гъукIэм 
хуегъэхьыным, хабзэ зыхэлъ лъэпкъым гъуазджэм хуащI щIыхьыр къегъэлъагъуэ. 
Адыгэхэм гъуазджэм хуащI щIыхьыр зылъэгъуа хамэ зыплъыхьакIуэхэм мыбы теу-
хуауэ жаIэжхэр зэтохуэ. Мистер Белл мыбы щхьэхуэу топсэлъыхь. Уэркъ де Мариньи 
адыгэхэм ящIа кхъухьхэм и дахагъэмрэ ар егъэсынымкIэ ефIакIуэшхуэ зэрагъуэтар и 
тхылъым къеIуэтэжыр. Страбони ар дыдэращ жиIэр...

ХеящIэ Тхьэмадэ Нэхъыщхьэ Хьэджэмыкъуэ Мухьэмэд Ефэнды инджы-
лыз къэкIухьакIуэ Мистер Лонгворт щепсэлъам, «Дэ сыт хуэдэ Iэмэпсымэри 
тщIыфынущ», – жриIэгъат. Мыр жызыIар Адыгэ Хэкум и Пащтыхь цIэр зы-
хуагъэфэщаращ. ГъущIым, жырым, дыщэ-дыжьыным къыхащIыкI хьэпшып-
хэмрэ Iэмэпсымэхэм я дахагъэми къегъэлъагъуэ мы лъэпкъым и гупсысэр зды-
нэсыр. Я IэщIагъэлIхэм «зэIусэм псэ халъхьэ» жыпIэмэ дыщыуэнкъым. ЯщIа 
хьэпшыпхэм дэбгъуэн щымыIэу, хэбдзыни яхэмылъу дахагъэкIи, и фIыгъэкIи зэху-
эдэ къабзэщ. Езыхэм ящIа Iэщэ-фащэхэр а лъэхъэнэм дуней лъэпкъхэм ящIа Iэщэ-

фащэхэм нэхърэ куэдкIэ нэхъ дахэт, нэхъыфIт 
икIи нэхъ зехьэгъуафIэт. Дыщэ-дыжьыным 
къыхащIыкIахэр антик хьэпшып хуэдэхэщ. 
Шым ирахьэлIэ хьэпшыпхэр, езыхэм зыхуады-
жа фащэхэр дахагъэкIэ дуней псом ефIакIуэрт. 
Бзылъхугъэхэм я Iэпэхэм щапхъэ къызыпыпхын 
гъуазджагъэ къыпощ, ящI хъагъэхэр, щагъэрэ 
данлэч хуэдэхэр нэгъуэщI лъэпкъхэм яхэплъэ-
гъуэфынукъым. Цым къыхащIыкIахэм, машы-
нэ ямыIа пэтми, и дахагъэм удехьэх. Адыгэхэм 
я гъуазджэхэр лIэужьыгъуэу щаугуэшым Тхьэм 
и хабзэм ебэкъуакъым. Гъуазджэ IэщIагъэр 
тIууэ яугуэшащ: хъулъхугъэрэ бзылъхугъэрэ, 
жиIэу. Унэ кIуэцI лэжьыгъэ гъуазджэ IэщIагъэ 
псори бзылъхугъэхэм, къэна Iуэхугъуэ псори 
цIыхухъум къыхуагъэнащ. ЛъэныкъуитIри зэпе-
уэу я IэщIагъэр ирагъэфIэкIуащ, жыnэIэмэ ды-
щыуэнукъым. Ара пэтми, зыр зым и IэщIагъэм 
хэзэрыхьакъым.

Црым Руслан и IэдакъэщIэкI. 

Тхьэзэплъыж Руслан
ХьэтIохъущокъуэ Кургъуокъуэр 

игъэлъэпIэн щхьэкIэ ищIа сынращ.

Адыгэм и алэрыбгъур арджэнращ.

Адыгэ текстилыр*

Адыгэ текстилым ехьэлIа хъыбархэр Европэ къэкIухьэкIуэхэм къащIэна тхы-
гъэхэм дыщыхуозэр. Абыхэм къанэ щIагъуэ щымыIэу дэтхэнэми я тхыгъэм къыщы-
хагъэщыж гъуэлъыпIэхэм иралъхьэу щыта щхьэнтэхэр.

«ГъуэлъыпIэм, нэхъыфI дыдэ арджэнхэм хуэдэ илъщ, данэ фIыцIэ тебзауэ щхьэн-
тэ щIыгъужу, зытеспIа шхыIэным и щIэбзэри зыхуэбгъэдэн щымыIэу дахэт. Уэншэку 
щабэ ирадзат, ибгъухэр къэдабэкIэ къэдыхьауэ, къэдабэ щхьэнтэмрэ шхыIэным данэ 
щэкI тебзауэ, етIуанэу псом нэхъыфIращи, къабзэрэ хужьыбзэу шхыIэн тебзэхэр. Мы-
быхэм къыщинэмыщIауэ пэшым щIэтар тетIысхьэпIэ кIыхь, пэшым и щIэкIыжыпIэм 
деж нэхъ гъунэгъуу гъэувауэ, нэхъ щIалэIуэхэмрэ нэхъ тхьэмыщкIэхэмрэ щхьэкIэ; 
«арджэнымрэ шхьэнтэмрэ», (мыбдеж зи гугъу ищIыр, адыгэ хьэщIэщыр зы пэш-
щи щIалэIуэмрэ тхьэмыщкIэмрэ жыхуиIэр пшэрыхьращ) блыным и кIыхьагъкIэ 
къегъэтIылъэкIауэ бжэм, жьэгум, щхьэгъубжэм хуэзанщIэу щыту, нэхъыжьхэмрэ 
нэхъ хэIэтыкIахэм хуэгъэзат», – жиIэу итхыжыгъат 1837 гъэм и мэллъхуэгъуэ мазэм, 
инджылыз Джеймс Белл.

НэгъуэщI зы инджылыз Эдмонд Спенсер 1830 гъэм Кавказым къакIуэри, Ады-
гэм и текстилым гу лъимытэу къэнакъым: «Зы дурэшым уэншэку куэд дэлът, адрейм 
щхьэнтэрэ тепIэнрэ, шхыIэнщIэбзэ зэмыфэгъу дахэу щIэхъумауэ, ауэ нэхъ егугъуауэ 
зэтелъхьауэ, дэтхэнэми, и дыкIэ дахэм гу лъыптэн хуэдэу, дыщэрэ дыжьын къудамэхэм 
ещхьу тхыпхъэ дахэкIэ гъэщIэрэщIа и кIапэхэм тыращIыхьауэ, гъэщIэгъуэнращи, я 
бзылъхугъэ дахэхэм ехьэлIауэ жыIэпхъэщ, псори къабзэрэ зэщIэкъуауэ, кIэлъыплъауэ 
зэрызэрахьэр нахуэщ».

Зы лIэщIыгъуэ ныкъуэ абыхэм и пэ къихуэу, 1790 гъэм, нэмыцэ зыплъыхьакIуэ 
Питер Симон Паллас цIэрыIуэ хъуа и «Хъыбархэр» зыфIища тхыгъэм щхьэнтэм 
щхьэкIэ мыпхуэдэу тетхыхьат.: Адыгэм я гъуэлъыпIэм зегъэщIыпIэ иIэкъым, ди 
диванхэм ещхьщ, пхъэбгъум къыхэщIыкIауэ унэм и кIуэцIым къыщIыхьэпIэм и 
сэмэгурабгъумкIэ щытщ, абы упщIэ теубгъуащ, щхьэнти телъыжщ... А блыным, 
щIыбым узэрыщIэкI бжэр здыхэлъымкIэ, шэнтиуэшхуэм хуэдэу зыгуэр щытлъэ-
гъуащ плIимэу пхъэбгъум къыхабзыкIауэ, екIуу алэрыбгъухэмрэ щхьэнтэхэмрэ 
щIыгъужу...».

Шхьэхуэу Адыгэ щэнхабзэ зыджа СултIан Хъанджэрий (1808–1842), «Шэрджэ-
сым теухуауэ тхыгъэхэр» зыфIища и лэжьыгъэм мыр щетх: «Щхьэнтэхэр инщ, къа-
уц иубащ, нэхъыбэм мэлыц иубащ, щхьэнтэхэр, шхыIэнщIэбзэхэри хэту, данэ щэкI 
цIуужy тебзауэ, нэхъ хуэщIа унагъуэхэм яIэщ. Мы унагъуэхэр ахэр зыIэрагъэхьэн 
папщIэ зыми щысхьхэкъым. ХьэщIэ къахуэкIуэмэ гъуэлъыпIэ хэIэтыкIа дахэ зэрагъ-
эпэщын папщIэ».

* Газета Юга: 2015 гъэ бадзэуэгъуэм и 30-м, Ольга Орлова и тхыгъэр адыгэбзэкIэ зэзыдзэкIар 
Къэбардэ Астемырщ.

ФЭИЛЪХЬЭГЪУЭХЭР 

Хъулъхугъэ щыгъынхэр 

ЦIыхухъум и фащэ адыгэ цейр зымыщIэрэ зымылъэгъуарэ дунейм цIыху къэ-
нагъэнкъым. Iэпкълъэпкъым зэрекIур, цIыхур зэригъэбжьыфIэр, псыгъуэ кIыхьу 
къызэригъэлъагъуэм щхьэкIэ, лъэпкъ Iэджэми а хъулъхугъэ фащэхэмкIэ захуапэ-
мэ зэрынэхъыфыр жаIэр. Псэуныгъэ дахэ иIэу, «Шым къытралъхухьауэ, шым 
телIыхьыжыну» зы лъэпкъым мыбы нэмыщI екIуну нэгъуэщI зы фащэ, цIыхум 
игуми хигъахъуэу къагупсысыфынкъым. Я цейр кIэщIу зэращIам, гуащIэрыпсэумрэ 
зауэлIым и Iэбэн, зауэм хуэкIуэмэ и ягъэ емыкIыу къызэрагупсысам щхьэкIэ, адыгэ 
лъэпкъ псоми мы фащэр щыщатIагъэр аращ. Адыгэ фащэмрэ шым и Iэпслъэпсхэм 
нэгъунэ зэрызэщхьым щхьэкIэ Адыгэ Хэкур къэзыкIухь зы хамэ цIыхум мыхэр зы 
унагъуэм къытепщIыкIа цIыхухэу илъагъуу къыщохъур. Адыгэ псоми я фащэхэр 
я щIыIунэхэм нэс зэхуэдэу зэкIужщи, лъэпкъым и гуащIагъэр лъагэщ, лъэпкъыжь-
щи, гъэсэныгъэ зэраIэм и шэсщ. Сыт щхьэкIэ жыпIэмэ, Адыгэ Хэкум и хабзэ псэ-
уныгъэм цIыху псори зы гупсысэкIэрэ зы щэнрэ яхэлъыну къегъэув. Мис мы зы 
лъэпкъ хабзэ щэнымкIэ псоми яхилъхьа зэкъуэтыныгъэмрэ захуэныгъэмрэ яхэлъыр 
умыгъэщIэгъуэну пхуэлъэкIынукъым. Мыпхуэдэу зы хъупхъэу псэуныр дунейм зы 
лъэпкъми яхэлъкъым. Ауэ, нобэрей лъэхъэнэм дзэхэм я псэм хэмылъми, я фащэхэмкIэ 
мащIэу хыболъагъуэф.

Адыгэхэм я зэхуэдэныгъэмрэ я зэкъуэтыныгъэр щIефIэкIуам я псэукIэмрэ я хаб-
зэм и нэхъыфIыр къуигъэлъыхъуэжыну зы хабзэ яIэщи, а хабзэр Iэпэдэгъэлэл ямыщIу 
ягъэзащIэ. Мыбы теухуауэ хамэм икъутэну трикъузами, сыт хуэдэ фIэщхъуныгъэм 
ихьами, я хабзэм зэи худачыхакъым. Япхъухэм хуитыныгъэ зэраIэр, зэблагъэхэр зэры-
шэныр дэнэ къэна, жыжьэ дыдэу щытми, шыпхъуу зэралъагъуращ... Мы щытыкIэр, 
гупсысэкIэр мыбы и щапхъэщ. ТIэкIуи философу щыт адыгэхэр «ФIэщхъуныгъэр 
тхьэлъэIум хэзэрыхьынщ, адрей Iуэхухэм хэдгъэIэбэнкъым», жаIэ. Я псэукIэр 
зэраухуар я хабзэмкIэщ. ЩIалэмрэ лIыжьымрэ я фэилъхьэгъуэр, зэвми быхъуми, 
щIагъуэу зэщхьэщыкIыркъым. Илъэсищэм нэсами, и тхыцIэ зимыгъэшауэ, жырым 
хуэдэу задэу зэфIэтщ, и Iэпкълъэпкъми сытым щыгъуи йокIу, щIихъуэжын щхьэу-
сыгъуи иIэкъым.

Хъурыфэ пыIэр

ЩIалэхэм нэмыщI, адыгэ псоми я щхьэр ящырт. Кавказ Ищхъэрэм и дуней хуэ-
багъэр тIэкIу зэрыщIыIэм къыхэкIкIэ хъурыфэ пыIэм нэхърэ нэхъыфIу щхьэр зыхъу-
мэн пыIэ бгъуэтынкъым. Илъэс IэджэкIи зыбохьэ, къутэркъым, ету хуейкъым, зыщ-
хьэрыпхмэ, задэу къонэ. Уэшх къешхмэ, Европэм и фетр хуэдэу, тыркухэм я фесым 
хуэдэу зейм игу хигъэщIыркъым. И шыр псым лъэмыIэсмэ, хъурыфэ пыIэмкIэ псы 
иригъафэ мэхъу, и гъунэ нэзым зыгуэрхэри дэплъхьэ мэхъу. ЦIыхум и нэкIур дахэу 
къегъэлъагъуэ. Данэ щхьэтепхъуэрэ сарыкъымрэ хуэдэу, щхьэрыптIагъэхукIэ зэб-
гъэзэхуэну уелIалIэркъым. Хъурыфэ пыIэр нэхъыбэу фIыцIэщ. Щхъуафэмрэ кофе-
ифэмрэ мащIэу ещхьщ. ПыIэм и цыр кIыхьмэ, инмэ, мыгъэщIэрэщIамэ, модэ цIыху 
пIащIэм емыкIуну ялъытэ.

ЩIалэхэм щхьэкIэ тIэкIу нэхъ цIыкIуу, и цыри кIэщIу ящI, и кIуэцIым щIэбзэ 
папщIэу икIи хужьу упщIэ иралъхьэри гъэмахуэм пщIэнтIэпсыр зыщIеф, щIымахуэми 
хуабэу еIыгъ. Хъурыфэ пыIэм и кIуэцIымкIэ упщIэр къимыгъэлъэгъуэн щхьэкIэ зы 
залэ и бгъуагъуу хъыдан фIыцIэ щIадэ*.

ПыIэм и щыгу лъэныкъуэр зэгуадэкъыми, тхылъымпIэ IэщIэгъэж дэплъхьэнкIэ 
уасэ иIэкъым. 

ХамэщI кIуа адыгэхэмрэ фIэщхъуныгъэм хуэлажьэхэмрэ пыIэм и щхьэ 
лъэныкъуэмкIэ хъыдан пIащIэ ирашэкIыр. Ауэ нэхъыбэу щIэныгъэлIхэмрэ мы-
дрисэм и егъэджакIуэхэмрэ сарыкъыншэу хъурыфэ пыIэращ щхьэралъхьэр. Ауэ, 
нэщIикIыжымрэ тхьэлъэIу ныш IутIыжхэмрэ нэмэз езыгъэщI ефэндымрэ ущие езыт 
хьэжы хуэдэхэр я пыIэм хъыдан ирашэкIыр.

Цейр – Черкескэр

Цейр сыт щыгъуи фIыцIэщ, цы хужьым къыхащIыкIа цейр нэхъ зыхуэфащэр 
лIыжьхэмрэ дотэ нэхухэмрэщ.

Цейм пщампIэ имыIэу, и бгъэм нэс зэIухауэ, и дамэхэмрэ и 
пкъымрэ имыкъузын хуэдэу тIэкIу хуэбыхъуу, и Iэгъуапэхэри 
тIэкIу лалэу, и бгыр икъузын хуэдэу зэву, и Iэпкълъэпкъыр игъэ-
тыншыну быхъугъэ иIэу, цеикIэр задэу, зейм щитIэгъа нэужь 
зэфIэту увмэ, зэхуэкIуэжу хъун хуейщ. Цейм и гупэмкIэ данэ 
кIапсэ псыгъуэкIэ ящIауэ, цейм и фэм ещхьу щIыIу дахэхэр 
уи нэм къыщIэмыуэн хуэдэу цIыкIуу щIыIунэм илъщ. Бгъэм и 
лъащIитIымкIи бгъэгущталъэхэр иIэщ. Мыбыхэм я щIагъым 
жып зырыз иIэщи сэмэгумкIэ щыIэм гыныгъуэ иралъхьэр. 
Абы кIэрыщIауэ данэ кIапсэ дамэпкъым и лъабжьэмкIэ 
ирагъэубыд. ИжьымкIэ щыIэм дыд, фэдэн, уанэмрэ и Iэщэ-
фащэмрэ теIэзыхьын хуей хъумэ зыхуэныкъуэнухэр иралъ-
хьэ. Цейм и гъунэ нэз псори, бгъэгущталъэхэм нэгъуэщI 
щэкIыфэ гуадэри ягъэщIэращIэ. Мы къызэрыгуэкI фащэм 
гуадамрэ палъхьамрэ зы теплъэ дахэ трегъауэ. Ауэ мыпхуэ-
дэу ягъэщIэрэщIа цейр пщы-уэркъ, хуэщIауэ псэухэм, фыз 
къэзымыша я щIалэхэм, дотэ нэху лIыжьхэм щатIагъэ. 
Жылэ псоми, щIали, лIыжьи къызэрыгуэкI фащэщ 
щатIагъэр.

Гъуэншэджыр

Гъуэншэджри нэхъыбэу цым къыхащIыкI. И фэри фIыцIафэщ. И щIыкIэр щы-
хуейхэм щатIагъэ гъуэншэджхэм ещхьщ. Быхъущэкъым и лъэгуажьэхэр зэвыщэ-
къым. Лъэгуажьэхэр Европэм я гъуэншэджхэм елъытауэ нэхъ зэвщ. Абы папщIэ 
лъэгуажьэм лъэгуажьэлъей фIамылъхьэмэ захуэу къонэ. Шым щышэскIэ и лъапэхэр 
дэмыкIуэтеин щхьэкIэ, ЛЪЭГУПС гъуэншэдж лъапэхэм ирадэ.

* P.S.: 2012 гъэм Испание къэралыгъуэм Юнисефым ищIа зэIущIэм дуней псом иджыри 
къэс ящIа фащэхэм я нэхъыфIу «Цей Сей-сайр» жыхуиIэр щым язу халъытащ.

Адыгэ бзылъхугъэм 
и гупсысэм къигъэщIа цейр.



108

Гъуэншэджым лъэныкъуитIымкIи жып иIэщ, и нэзхэр ягъэщIэращIэркъым. Ады-
гэхэм щатIагъэ гъуэншэдж щIыIутелъыр цым къыхащIыкI. ЩIымахуэм и лъакъуэхэр 
щIыIэм щехъумэ. Гъуэншэдж щхьэпсыр нэгъуэщI зы щэкIкIэ Iуадэ, и щхьэпсри зы 
залэ и бгъуагъыу хужьу Iуадэж.

Лъейр

Лъейр цы щэкI Iувым, нэхъыбэу лъахъстэн фIыцIэм къыхащIыкI. Фэ къудейм 
къыхащIыкIмэ, шым и пщIэнтIэпсым зыщихъумэн щхьэкIэ, лъахъстэн фIыцIэ ира-
дэ. Мыпхуэдэу гуадэмэ, лъахъстэным къыхащIыкIа лъейм и фэ дахэр и кIуэцIымкIэ 
къагъанэри фIыцэу ираIэ, фIыцIэ ящIа и кIуэцI лъэныкъуэр щIыбымкIэ къэлъа-
гъуэу ящI. Лъейм и щхьэрэ и лъабжьэ нэзхэм гъэщIэрэщIа Iуданэ зэхуэша гуадэр.

Вакъэ, лъей, лъэгуажьэтелъ, лъэнкIэпс.

ЛъэнкIэпс.

Вакъэмрэ местымрэ

Вакъэр лъахъстэн фIыцIэм къыхащIыкI. Лъахъстэн плъыжьым къыхащIыкIа 
вакъэр лъызытIагъэр нэхъыжьхэращ. ФIыуэ ягъэщIытауэ, и цыр ягъэкъэб-
зауэ былымыфэм къыхащIыкIа вакъэ щабэхэр нэхъыбэу тхьэмыщкIэхэмрэ 
лъэсырызекIуэхэмрэ лъатIагъэрт. Лъахъстэным къыхащIыкIа вакъэм и жьэр, и 
гъунэ нэзхэр Iуданэ зэхуэшакIэ лъызытIагъэхэм хуагъэщIэращIэр. Адыгэ вакъэхэр 
щIэмыхьэлъэр, лъахъстэным и фэ щабэм къызэрыхащIыкIар, лъакъуэм хуэфащэу 
зешэщIри, лъакъуэр егъэтынш. Вакъэмрэ лъэпэдымрэ зыщылъэныр емыкIуу ялъы-
тэри месткIэ зыщалъэ. Местращи, вакъэм ещхьщ, лъэдакъэм щыщIэдзауэ залэ 
4–5 хуэдизкIэ лъагэщ. Местым и дыпIэхэр щагъэкIэ ягъэщIэращIэ. Адыгэхэм вакъэ 
лъатIэгъэн щхьэкIэ вакъэлъытIагъэ зэрахьэ.

Къэпталыр

Къэптал жыхуаIэ джанэр хуэкIыхьу цейм хуэдэщ. Ауэ къэпталым и пщампIэр 
сантиметритхукIэ нэхъ лъагэщ. Къэпталыр нэхъыбэу данэ фIыцIэ щэкIым, зэзэмызи 
чэсей хужьым къыхащIыкI. Чэсей хужьым къыхащIыкIа джанэр тхьэмадэхэм щатIагъэ. 
Къэпталым и кIыхьагъыр лъэгуажьэм нос. Унагъуэ кIуэцIым цеиншэу зэрызахуапэм 
щхьэкIэ, кIыхьу яд. Къэпталым и Iэгъуапэхэр мыбыхъуу, езым и фэм ещхьу, цIыкIуу, 
гъэщIэрэщIауэ щIыIухэр ирадэ. ПщампIэр гупэмкIэ щыIэ щIыIунэхэм ирадзэ. Мы 
щIыIу цIыкIухэр зэрыдзэныр сыт хуэдизу гугъуми щIыIуншэр ягъэлъапIэркъым. 
ЩIалэхэми, лIыжьхэми щIыIу цIыкIущ зэрахьэр. Къэпталыр ягъэщIэрэщIэн папщIэ 
нэгъуэщI зыгуэр гуадэркъым икIи трабзэркъым.

Джанэ-гъуэншэдж щIагъщIэлъыр

Джанэри гъуэншэдж щIагъщIэлъри чэтэн хужьым къыхащIыкI. ТхьэмыщкIэхэм 
ейращи, бзылъхугъэхэм зэрахьэ щэкI пIащIэм къыхащIыкI. Гъуэншэдж щIагъ-
щIэлъыр гъуэншэджым хуэдэу яд. Джанэхэри Европэ джанэхэм ещхьщ, ауэ къэпта-
лым хуэдэу пщампIэ задэ иIэщ.

1. Джанэ щIагъщIэлъ. 2. Джанэ. 3 Гъуэншэдж лIэужьыгъуитI. 4. Лъей. 4а, 5. Вакъэ 
лIэужьыгъуитI. 6а. Цейм и гупэмкIэ. 6б. Цейр и щIыбагъымкIэ. 7. ЩIакIуэр. 8, 8а. ПыIэхэр. 
(Аставацатурян Э.Г. Оружие народов Кавказа. Санкт-Петербург: «Атлант», 2004).

ЩIакIуэр

ЩIакIуэр дзэм зэрахьэ щэкI Iувым къыхащIыкIхэм хуэдэщи и щIыбыр цы джэ-
рэзауэ, цы фIыцIэм къыхащIыкI. И гупэ лъэныкъуэмкIэ, и пщампIитIми лъахъ-
стэн щIыIукIэ ирагъэубыдри, щагъэ щIыIукIэ ягъэщIэращIэ. Хужьу, кIэщIу ящIа 
щIакIуэхэр бзылъхугъэхэм зэрахьэ, я дамэм традзэ.

Джэдыгур

Адыгэхэм щIыIэм зыщахъумэну, щынафэм къыхащIыкIа джэдыгу щатIагъэ. 
ЩIымахуэкум щатIэгъэн щыгъыныгъуэщ. Джэдыгум цы зытет лъэныкъуэр и 
кIуэцIымкIэ къанэу яд.

ГупэмкIэ щыс лIитIым джэдыгу ящыгъщ.

Щхьэрхъуэныр (Бащлыкъ*)

Щхьэрхъуэныр адыгэ бзылъхугъэхэм цы IуданэмкIэ зэрахъа щэкIым къыхащIыкI. 
И нэзхэмрэ дыпIэ зэхуакухэмрэ хужьу, зэзэмызи Iуданэ фIыцэ далъхьэ. Щхьэрхъуэ-
ным и гъунэ нэзхэр загъуэрэ щагъэ гъуэжькIэ ягъэщIэращIэ. Шым шэсахэр щхьэрхъу-
эным и Iэгъуапэхэр гупэмкIэ елэлэхыу, и гъунэхэр щхьэрхъуэным и щIыIум хуэкIуэн 
хуэдэу я щхьэм палъэ, и Iэгъуапэхэр пщэм ирашэкIыу япхэкъым, ауэ лъэсу зекIуэхэм, 
абы и ягъэ зрамыгъэкIын щхьэкIэ япхэ. Пщыхэм и Iэгъуапэ сэмэгум, уэркъхэми ижь 
лъэныкъуэмкIэ я дамыгъэр тращIыхь.
* Бащлыкъ псалъэр тыркубзэщ, «баш» – щхьэ, «лыкъ» – щхьэм траљхьэ жиIэуэ аращи, ады-
гэ псоми ЩХЬЭРХЪУЭН псаљэр жытIэмэ мы адыгэ псаљэ фIэщыгъэцIэр ипIэ йоувэжыр.

Адыгэ бзылъхугъэм къихута щхьэрхъуэныр. 
ЗыщIар Ащхъуэт Айшэщ. Анкара – Тыркум, 2003.

Щхьэрхъуэным и жьэгъупсыр.

Щхьэрхъуэным и шокъум дыгъэ теплъэ иIэу.

Щыгъынхъуэж

ЦIыху пIащIэхэм щIэрыпсу, гъэщIэрэщIауэ, къеплъым и нэр къытенэу щыгъын 
щатIэгъэныр зыхуагъэфащэркъым икIи хуейкъым. ХуэщIауэ псэухэм егъэлеяуэ за-
хуэпэныр, нэгъуэщIхэм ятепщэу зыкърахмэ, лъэпкъ зэхуэдэныгъэм къезэгъыркъы-
ми, лей зрахыжу ялъытэ. Абы папщIэ, фэилъхьэгъуэщIэ иригъэду щызытIэгъа цIыху 
пIащIэхэр и ныбжьэгъу хуэзэмэ, тIэкIу тIорысэ хъуа и щыгъынымкIэ мэхъуажэ. Зи 
цыр тIэкIу тэджа шыгъыныр «ЦIыху пIащIэм йокIу, уэркъ щауэщ» хужаIэ. Сыт 
щхьэкIэ жыпIэмэ, мыбы узыщытхъужын зыри хэлъкъым. «Дызэгъэхъуажэ» жызыIэн 
хуейр щыгъыныщIэ езыгъэдаращи, хабзэр егъэзащIэ, икIи цIыху пIащIагъи хэлъщ. 
Зы щыгъыныр куэдрэ щыптIэгъэнри пIащIагъэм екIуркъыми, тхьэмыщкIэ гуэ-
рэм тыгъэ хуещI, е мэхъуажэри и щыгъыныр егъэщIэрэщIэж. Яхъуэж щыгъыныр 
нэхъыбэу цеймрэ хъурыфэ пыIэмрэщ. ПыIэращ нэхъыбэу яхъуэжри, «Мы пыIэр уэ 
къокIуркъым» жызыIэмкIэ мэхъуажэр.

Адыгэхэр, къызэрыгуэкI лъэпкъхэм елъытауэ, нэхъ кIыхьхэщи, я IэпкълъэпкъкIэ 
зэкIущ, пшэрыгъэр ягъэемыкIу, икIи фIыуэ ялъытэркъым. Абы къыхэкIкIэ: щыгъ-
ын щахъуэжкIэ, гугъу ехьхэркъым. ЩIалэхэм щыгъын зэдахъуэжэныр къуэшыгъэ 
нэщэнэу ялъытэ. Ауэ цейр щахъуэжкIэ гыныгъуэхэр иратыркъым. Ахэр Iэщэу ялъы-
тэри, «цейм щыщкъым», жаIэ. (ФэилъхьэгъуэщIэ езыгъэдам зэрехъуэхъухэр: бэрэ 
ут апщий! – къызэрыпеджэжри: улIмэ, сиуди стех апщий! КэзыIуэтэжар Сей Над-
жийщ, Тыркум).

ЩэкIхэр

Джанэ щIагъщIэлъхэр къэпталыпхъэ щэкIхэм нэмыщI адрей хъулъхугъэ щы-
гъын къызыхащIыкI щэкI псори адыгэ бзылъхугъэхэм я IэщIагъэщ. Цымрэ фэмрэ 
къыхащIыкIыу шыгъын дыным теухуауэ ди бзылъхугъэхэм щытхъушхуэ яхуэфа-
щэщ. Зи унэм бзылъхугъэ зыщIэмысхэм и гъунэгъу бзылъхугъэхэм зыхуагъазэ хаб-
зэщ. Апхуэдэ лъэIур хуагъэзащIэ, зы уаси къыпаубыдыркъым.

БЗЫЛЪХУГЪЭХЭМ Я ЗЫХУЭПЭКIЭР 

Бзылъхугъэ щыгъынхэр

Адыгэ бзылъхугъэм и фащэр къызэрыгуэкIщ икIи дахэщ. Бзылъхугъэм и гуа-
кIуагъэмрэ и псыгъуагъэмрэ, къэгъэгъа жыгыщIэм хуэдэу, дахэу къэгъэлъэгъуэн,
и дахагъэр нэхъри гъэбжьыфIэн, бзылъхугъэм зыхуэфащэ тетыгъуэр иритын щхьэ-
кIэ къагупсысащ.

И Iэпкълъэпкъ дахэмкIэ цIэрыIуэ хъуа адыгэ бзылъхугъэхэм Тхьэм къахилъхьа 
щапхъэ дахагъэр цIыху цIыкIум хузэфIэкIын Iуэхукъым, сыт щхьэкIэ жыпIэмэ, ар 
Тхьэм и нэфI зыщыхуам ящыщщ. Дунейм и дахагъэ псори иIэщ. Адыгэ бзылъхугъ-
эхэм я фащэр икъукIэ дахэ зыщыхъуа инджылыз къэкIухьакIуэ Мистер Белл жеIэ: 
«ЦIыхур къызэрыгуэкI лъэпкъым яхэпсэухьмэ, игури тIэкIу тыншыжмэ, гъэсэныгъэ 
зыфIэтща гъащIэм щхьэзэ Iуэхугъуэхэр езым сытым хуэдэу дыхьэшхэн къыщыхъуж-
рэ. Зэпымыууэ зызыхъуэж Европэ модэмрэ абы къигупсыс мыхъумыщIэ фащэхэм 
(бзылъхугъэмрэ хъулъхугъэмрэ) елъытауэ, дэ мыгъэса цIыхухэм яхэтлъхьар, адыгэ-
хэм къызэрыгуэкI я фащэ дахэхэр, махуэ къэс зызымыхъуэж я модэмрэ сытым хуэ-
дэу зэпэщIэувэрэ. Егъэлеяуэ нэм къыщIэпкIэу ябж фрак щызытIагъэхэр, дыхьэшхэн 
зыщIхэр, езыхэр нэхъ губзыгъэу гъэсэныгъэ яIэу залъытэжри, фащэ щытIэгъэнымкIэ 
езыхэр гъэр зыхуащIыжри, дэри дащодыхьэшхыж. КъызэрыгуэкI тыншыгъуэмрэ 
щэныгъэкIэ псэуныр къагъанэри, зэпымыууэ зызыхъуэж модэм гъэр зыхуащI».

Дыщэ пыIэр

Адыгэ хъыджэбхэм дыщэ-дыжьын IуданэкIэ, уагъэхэмкIэ ящIауэ пыIэ дахэ зыщ-
хьэралъхьэм и инагъыр бзылъхугъэм и нэкIур игъэдэхэн хуэдизщ. И щхьэц къедзы-
хахэр щIимыуфэ хуэдэу дэIэтеящ. Дыщэ пыIэ щыгур зы шокъу дыщэу е дыжьыну 
тедащ. Дыщэ пыIэм и гущIыIур хэт захуэу, хэти хуэхъурейуэ ещI. И лъабжьэмкIэ 
и натIэм щхьэц тIэкIу къытохуэ. И нэжьгъуц кIыхьхэр и тхьэкIумэхэмкIэ къолэлэх. 
Ину ухуэна и щхьэцыгъуэшхуэри и бгымкIэ едзыхащ. Мы дыщэ пыIэр загъуэрэ пыIэ 
къудейуэ зыщхьэралъхьэркъым, и щIыIум щхьэ-
тепхъуэ данэпс хужь трапхъуэ. Ауэ мы данэпсым 
дыщэ пыIэри, хъыджэбзым и щхьэцри, и пщэри 
щIихъумэркъым. Пэжыращи, мыбы хъыджэбзыр 
мазэгъуэм хуэдэу къегъэлъагъуэ. ПыIэр папцIэу 
щытмэ, ар щхьэгъусэ зиIэ цIыхубзщ, пыIэр пагуэмэ, 
абы унагъуэ имыхьа хъыджэбздэсыр къегъэлъагъуэ.

Мы данэпсым, Хьисэ и ИлъэсыщIэ уэздыгъейм
хуэдэу, зэмыфэгъуфэ зыкъомрэ лIэужьыгъуэ Iэ-
джэу гъуанэпщIанэ хъужауэ зэмыкIу Европэ фыз-
хэм я пыIэхэм куэдкIэ йофIакIуэ икIи нэхъ дахэщ. 
ЩIыналъэ хуабэхэм дыгъэм щехъумэ. Сыт щхьэкIэ 
жыпIэмэ, абыхэм хуэдэу хьэлъагъэ зэримыIэм 
къыхэкIкIэ, илъэс куэдкIэ зыщхьэралъхьэ пэтми, 
жьы мыхъуу, зыри къыщымыщIу зэрызэрахьэм 
щхьэкIэщ. Ахэр икIи пудщ. Адыгэ бзылъхугъэм къигъэщIа 

Дыщэ пыIэр.

Къаруакъыр – сай (сей)*

Хъыджэбзхэм щатIагъэ къаруакъыр (сейр), хъулъхугъэхэм щатIагъэ цейм ещхьщ. 
Ауэ, и Iэгъуапэхэр бгъузэщи, дамэм щыщIэдзауэ щамытIагъэу къагъанэр. ПщампIэ 
иIэкъым, и бгъэм нэс щимэу зэIухащи, и бгъэ лъэныкъуэмкIэ зэблэдзауэ дыщэ е ды-
жьыным къыхащIыкIауэ метхэмкIэ ирагъэубыд. И дамэхэм къыщыщIэдзауэ, и бгым 
нэс Iэпкълъэпкъым кIэрыпщIа хуэдэу зэвщ. БостеикIэр лъэдакъэм нэс кIыхьщи, 
хъулъхугъэм ейм елъытауэ нэхъ зэвщ. Мыбы къыхэкIкIэ, и гупэр тIэкIу Iухащи, и 
бостейр къолъагъуэр.

Къаруакъыр фIыцIэу, плъыжьу е кофеифэу зэIуаща уагъэр дахэу, цIууэ къигъэ-
лъагъуэну цы пIащIэкIэ ящI.

Сейри (Сай – Адыгейм зэрыжаIэр) къаруакъым хуэдэщ. Ауэ и Iэгъуапэхэр, 
IэфракIэм нэс гъэбыдащи, къэна лъэныкъуэр быхъуу зэIухащ. Сей гущIыIум 
зэрагъэщIэращIэ тхыпхъэщIыпхъэхэмрэ дыщэ-дыжьын щIыIурэ тралъхьэркъым. 
Унэ кIуэцIым, къызэрыгуэкI щIыпIэхэм щIыщатIагъэ. Данэ зэмыфэгъумрэ чэсей ху-
жьымрэ къыхащIыкI.

Бостеймрэ джанэмрэ

ЦIыхубзым и фащэр зэрызэхэлъыр: джа-
нэ, гъуэншэдж, бгъэIулъ, Iэщхьэтхьэмпэ 
(Iэщхьэтелъ) бостей, бгырыпх, дыщэ пыIэ, 
IэлъэщI (шылэхъар).

Япэу джанэр щатIагъэ. Ар кIыхьу, 
лъэ-кIэным нэс къэсу, щытын хуейщ. 
Абы къыкIэлъыкIуэу гъуэншэдж, ари 
кIыхьщ, лъэкIэным нэсу, и лъапэми лъэ-
рыпс щIэлъэфауэ. Джанэри гъуэншэдж-
ри къызыхащIыкIыр данэ, чэсыргей 
щэкIхэрщ. Джанэм и Iэщхьэр и IэфракIэм 
щыщIэдзауэ нэхъ быхъуу, баринэу, бостейм 
и Iэщхьэм къищыну, Iэпэхэр щIигъанэу 
щытын хуейщ. Гъуэншэджым и лъапэ-
хэр нэхъ зыхузэфIэкIхэм хадыкI, бостейм 
къыщIэщмэ гъэщIэрэщIауэ плъагъун 
щхьэкIэ. БгъэIулъыр лъэрыпс цIыкIухэмкIэ 
пщэмрэ бгымрэ иращIэрт, абы и гупэр дыщэ-
дыжьын меткIэ ягъэщIэрэщIэж. Ар бостейм 
и бгъэм къихауэ и Iэхэм дахэу къыдэщырт. 

Бостейр тралъхьэжырт, псом и щхьэм 
и Iэгъуапэ баринэр къищу. Бостейр да-
хэу гъэщIэрэщIауэ Iуданэ лъапIэкIэ хадыкI, 
икIэмкIэ зэгуэхауэ джанэкIэр къыдэщырт. 
ИтIанэ Iэщхьэтхьэмпэр (Iэщхьэтелъ) лъэ-

рыпс цIыкIукIэ и IэфракIэм ирапхэ, абы и 
гущIыIур Iуданэ лъапIэкIэ дахэу хадыкIыж.

* Сей: Мыр зи IэщIагъэу щыта унагъуэм «СЕЙ» унэцIэр къахуэнауэ нобэ Хэку ХьэпцIеймрэ 
Тыркум Сивас къалэм и ХьэпцIеймрэ дэсщ. Сай жызыIэхэр адрей адыгэхэращ. (А.И.)

Адыгэ бзылъхугъэм езым и щхьэкIэ 
къихута Сей (сай), пхъэ вакъэр дэщIыгъуу.

Сейм и Iэщхьэтхьэмпэхэр.   

      
              
     

        Адыгэ сейр, дыщэ пыIэр, 
            данэ щхьэтепхъуэр.

БгъэIулъым и щIыIу-мет
тегъэлъэдамрэ бгырыпхымрэ.

Вакъэр

Бзылъхугъэ вакъэри местри лъахъстэн плъыжьым къыхащIыкI. Я щIыкIэмкIэ 
хъулъхугъэ вакъэмрэ местымрэ хуэдэ къабзэщ. ТIури уагъэкIэ ягъэщIэращIэ. Нэхъ 
зыкърахыну, хамэм щIыкIуэхэкIэ вакъэм дэщIыгъуу и гущIыIур щагъэ лэрыпскIэ 
ягъэщIэрэщIа пхъэ вакъэ лъагэ зылъыпаIу, зыщалъэ. Ауэ гъуэлъыпIэм щисым щы-
гъуэ, ар зылъах.

Щхьэтепхъуэр

Унагъуэм е хамэм къыщамылъагъуну щIыпIэхэм хъыджэбзхэм дыщэ пыIэ зыщ-
хьэралъхьэркъым. Ауэ зы щхьэтепхъуэ зытралъхьэ. Данэ пIащIэм къыхэщIыкIа 
щхьэтепхъуэм хъыджэбзым и дахагъэр игъэпщкIуркъым. Щхьэц пцIанэу зебгъэ-
лъагъунур щIыхь яхуимыщIу ялъытэр. Данэ пIащIэ щхьэтепхъуэ IэлъэщIым и да-
хагъэр щIихъумэну аракъым, атIэ нэхъ дахэу къигъэлъэгъуэн щхьэкIэщ. Фызхэми 
данэ щхьэтепхъуэм и пIэкIэ, щхьэтепхъуэ пIащIэ зытрапхъуэ.

Бгырыпхыр

Адыгэ хъыджэбзхэми фызхэми, дэнэ кIуэми бгырыпхыр зыщIапхэ. Бгырыпхыр 
я бгым имылъу зыкърагъэлъэгъуныр емыкIуу ялъытэ. Бгырыпхыр лIэужьыгъуитIу 
ящI:

1. Залэу 3–4 и бгъуагъыу лъахъстэн плъыжьым и гущIыIум, я зэхуакур зы залэу, ды-
жьын е дыщэ щIыIухэр тралъхьэри и гупэмкIэ 
зы быжкIэ зрапхыж. ЩIыIуитIыр хъурей 
ныкъуэщ, лъэныкъуитIымкIи зырыз телъщ. 
Адрей щIыIухэр залитI и бгъуагъыурэ лъахъ-
стэным и бгъуагъым хуэдиз щIыIуитI тралъ-
хьэ. ЩIыIухэр саут фIыцIэкIэ гъэщIэрэщIащ. 
Бгырыпхым и лъэныкъуитIымкIэ щыIэ 
щIыIухэр зыхуагъэкIуэжри, и гъуанэ зэвхэмкIэ 
дыжьын-дыщэ кIапсэкIэ япхауэ, мастэкIэ зэ-
рапхыж. Бгырыпхым и щIыбагъым щIыIу 
тралъхьэркъым.

2. Мыпхуэдэ бгырыпххэм зы щIыIущ 
яIэр. Мы щIыIухэр залэу 5–6 и бгъуагъыу, 
Iэпкълъэпкъым езэгъын хуэдэу къагъэш-

ри, лъэныкъуитIымкIэ щыIэ гъуанэхэм мастэ 
ираIури бгырыпхым ирапх. Мы щIыIухэри 

дыщэ е дыжьынкIэ ягъэщIэращIэри дахащэ мэхъу.
Адыгэ хъыджэбзхэм бгырыпхыр тIэкIу лалэу зыщIапхэри, щIыIу хьэлъэхэр 

гупэмкIэ зэрыщыIэм щхьэкIэ, зытелъ лъахъстэныр ешэщIри и бгымрэ бгырыпхымрэ 
яку нэщIыгъэ тIэкIу хуещI. Мыбыи хъыджэбзым и бгы псыгъуэм дахагъэ лей ирет. 
Бгыр апхуэдизу псыгъуэщи бгырыпхыр и бгым емыIусэ хуэдэу къыпщегъэхъу.

Адыгэ хъыджэбзхэм Тхьэм къарита дахагъэмрэ гуакIуагъэмрэ бостей ящы-
гъым нэгъуэщI зы пIащIагъэрэ гуапагъэрэ къыхилъхьэу къигъэлъэгъуэным и щэ-
хухэр фIы дыдэу ящIэ. Я дахагъэр ирагъэфIэкIуэн папщIэ сэхусэплъ зыщахуэн,
набдзэ лэн хуэдэхэр фэрыщIыгъэу ялъытэри, Тхьэр къызэрыхуэупса дахагъэр 
нэгъуэщI зыгуэркIэ ирагъэлеиныр лейуэ ялъытэ. Ауэ щэныфIагъэкIэ я дахагъэр 
ирагъэфIакIуэмэ нэхъ къащтэ.

Адыгэ бзылъхугъэм и бгырыпх 
лIэужьыгъуэхэр, етIуанэм быж иIэжу.

Бзылъхугъэ бгырыпх, щIыбагъымкIэ къанэ къэдабэр.

Щохъутэмыпсыр (куэншыбэ)

Адыгэ бзылъхугъэхэм ижь лъандэрэ щохъутэмыпс зэрахьэ. МыбыкIэ я 
Iэпкълъэпкъыр задэу щытыну, дахэу зыкъагъэлъагъуэну хущIокъухэр. Мыр фэ
щабэ дыдэм къыхащIыкI, зэзэмызи ятIатэ. Бгъэр зэридикъузэм папщIэ, 
узыншагъэмкIэ зэрыфIым шэч зыхэмылъ мы хабзэр иужьрей лъэхъэнэм нэс зэрахьат.

IЭЩЭМРЭ ШЫ IЭПСЛЪЭПСХЭМРЭ

Адыгэхэм я Iэщэхэр, лъэхъэнэм сытри зэрихъуэжам хуэдэу, зэрефIэкIуами шэч 
хэлъкъым. Ижь лъэхъэнэм къащIэнахэмрэ Iуащхьэхэм къыщIахыжа зауэ Iэщэхэр мыбы 
и шэсщ. Иужь дыдэу ягъэтIылъыжа Iэщэр шабзэмрэ шабзэшэмрэщ. Ижь лъэхъэнэм 
мы Iэщэр цIыху пIащIэхэм зэрахьэрт. 1722 гъэм щIидзэу 1864 гъэ пщIондэ екIуэкIа 
Урыс-Адыгэ зауэм я бийм и Iэщэр зэрылъэщым къыхэкIыу, зыри мыхъумэ, бийм и 
Iэщэм пэхъун Iэщэ зэрихьэн хуей щыхъум, шабзэмрэ шабзэшэмрэ зэрахьэжакъым. 
ИужькIэ мыр цIыху пIащIэхэм я нэщэнэу, зауэ щыщымыIэхэм къыздрахьэкIырт.

Адыгэхэм я Iэщэхэр и лъэхъэнэм елъытауэ дахэт икIи нэхъыфI къуигъэлъы-
хъуэжынт. Урыс пащтыхьыдзэм драгъэкIуэкIа зауэхэм щыгъуэ, Европэшхуэр и 
щIыбагъым къыкъуэту къыщыдэIэпыкъуми, Урысыдзэм и Iэщэм елъытауэ ады-
гэхэм я Iэщэхэр зэрынэхъыфIымкIэ къухьэпIэ тхакIуэхэр телъхьэу къоув. Жы-
рым и нэхъыфIыр щIынкIэ адыгэхэр я лъэхъэнэгъухэм елъытауэ жыр щIэныгъэ 
IэщIагъэкIэ нэхъ ефIакIуахэрт. Мыбы папщIэ адыгэхэм я сэшхуэхэм къыпэлъэщын 
щыIэтэкъым.

Я фочхэр псынщIэщ, дахэу гъэщIэрэщIащ, жыжьэрыуэщ, куэдрэ бгъауэми и 
бжьамийр зэрымыбэгым щхьэкIэ, адрей лъэпкъхэм я фочхэм йофIакIуэ. Бжьамийм и 
кIуэцIымкIэ ирабзыкIыу, зытрагъэпсам нэхъ техуэу икIи и шэр джэрэзу нэхъ жыжьэ 
нэсыну япэ дыдэ къэзыхутар адыгэхэращ. Мис мы къэхутэныгъэмкIэ адыгэхэр ду-
ней Iэщэ тхыдэм хыхьахэщ. Европэм гъущI гъуанэр фочу зэрызэрахьэм щхьэкIэ ауан 
ящIырт. Мыбы папщIэ адыгэхэм инджылызым мы усэр хуаусащ:

«Инджылызыр лIыхъужьщ,
Яшхэр дахэщ,
Шы Iэмэпсымэхэр гъэщIэгъуэнщ,
Ауэ я фочхэр бжьамийщ».

И Хэкум и дахагъэм хуэдэу адыгэм и псэм фIыуэ елъагъур и Iэщэхэм и дахагъэри, 
ар къыхуэт щымыIэу зэращIари нэрылъагъущ.

Къамэр
Адыгэхэм ижь лъандэрэ я ныбжьэгъужьыр КЪАМЭРАЩ. Ар и фащэм хуэдэу, пIэм 

нэмыщI, дэни гуэлъыну и Iэпкълъэпкъым шыщ зыщ, жытIэмэ, дыщыуэнкъым. За-
уэр гъунэгъум щыхуэкIуэжым, 
Iуэху зылъагъур зэрыкъамэр 
ящIэри, ар сытым дежи зэра-
хьэ. АбыкIэ пыбоупщIыф икIи 
уопыджэф.

Къамэр лъэпкъым и 
IэщIагъэщ. Щхьэж и щхьэм зэрыхуигъэфащэмкIэ и сампIалъэр егъэщIэращIэ. 
ТхьэмыщкIэхэм нэхъыбэу сауркIэ ягъэщIэрэщIауэ лъахъстэн зытебза къамэ зэрахьэ. 
ХуэщIахэращи, псоми е иныкъуэм дыщэ е дыжьын трагъабзэри лъэпкъ тхыпхъэкIэ 
ирагъэщIэрэщIэж. Къамэм и щIагъым пхъэм къыхэщIыкIауэ зы сампIалъэ сэ илъу 
зэрахьэ. Дыжьын зытрамыбза къамэхэм я убыдыпIэхэр загъуэрэ пылыдзэм, нэхъ-
ыбэуи хывыбжьэм къыхащIыкI. Къамэм и убыдыпIэм и гъунэгъуу, къамалъэм и 

щхьэмкIэ хуащIа фэпсымкIэ, бгырыпхым ижьырабгъумкIэ егъэжьауэ сэмэгу лъэ-
ныкъуэм хуэкIуэу иращIэ*.

Адыгэ къамэр, дыщэпс тегъэлъэдауэ, 2015 гъэм Тыркум кърахыжьащ.

Тыркум кърахыжа къамэр, 1793 гъэм ящIауэ.

Адыгэ къамэ лIэужьыгъуэ.

Сэшхуэр

Адыгэ Iэщэхэм, къамэм къыкIэлъыкIуэу, сэшхуэми щIыпIэшхуэ щеубыд. Сыту 
жыпIэмэ адыгэхэр зэпымыууэ зауэм зэрыхэтым, яхурикъун гын зэгъэпэщын е 
къагъуэтынкIэ гугъу зэрехьхэм къыхэкIкIэ, сэшхуэри дэнэ дежи, сыт щыгъуи зэ-
рагъэбзэрэбзэфым щхьэкIэ, сэшхуэми щхьэхуэу щIыхьышхуэ хуащI. Зауэм нэхъыбэу 
сэшхуэ пцIанэкIэ бийм ебгъэрыкIуэрт, абыкIи захъумэжырт.

Сэшхуэр фIыуэ бгъэбзэрэбзэн, бийр и шым тепIэтыкIыу щIым тебдзэн щхьэкIэ, 
Iэпщэ лъэщ зэрыхуэныкъуэм къыхэкIыу, адыгэхэм зыщагъасэкIэ, я Iэблэр нэхъ лъэщ 
зэращIыным хущIэкъурт. ЩIалэхэр сыт щыгъуи мывэ дзынкIэ зэпеуэрт, гъущI хьэлъэр 
Iэтын-дзын джэгукIэхэр щIащIыр я Iэпщэхэр нэхъ лъэщ ящIын щхьэкIэт. Зэ уэгъуэкIэ 
бийр тIууэ зэгуимиупщIыкIамэ, хуэмыхуагъэу ялъытэрт. Мыбы папщIэ мэл 3–4 зы 
* Мис мы къамэм и пэр зыдэгъэза љэныкъуэр нэхъыжьхэм, бзыљхугъэхэм хуэбгъазэу 
уаблэкIынур щIыхьынщагъэщ икIи емыкIушхуэщ. Абы папщIэ, нобэ къамэ зедмыхьэжми, 
мы хабзэр дгъэзэщIэн хуейщ. (А.И.).

сэшхуэ уэгъуэм паупщIыфыну я Iэпщэм гуащIэ хэлът е апхуэдэ IэкIуэлъэкIуагъэр 
зэхалъхьэрт.

Адыгэ сэшхуэхэр лъэпкъ зэмылIэужьыгъуэ IэщIагъэт. Нэхъыбэри езы я гъукIэхэм 
я IэдакъэщIэкIт. Хэтыр дуней псом цIэрыIуэ щыхъуа Шам (Дамаск)* сэшхуэт. Мы 
сэшхуэхэр Мысырым тепщэ щыхъуа адыгэхэм я фIыгъэкIэ зыIэрагъэхьат. Мыбы 
нэмыщIи ипэрей Румым, Испанием ящIауэ латинрэ испаныбзэкIэ тетхауэ, сурэтхэр 
тращIыхьауэ джатэхэри яIэт.

Мы джатэхэр Жор Зауэм кIуэн щхьэкIэ ДарьялкIэ блэкIыу Анэдолэм зэпрыкIын 
хуейуэ хьэлэч зэтращIыхьа Европэ уэркъхэмрэ Адыгэ Хэкум и хы Iуфэхэм япэ 
лъэхъэнэм щакIуэу къэкIуахэу колониехэр зыухуа генуезцхэм къащIэнащ. ЦIэрыIуэ 
хъуа сэшхуэ гуэрхэр, я уасэхэр зэрылъапсейм папщIэ, пщылI зытIущкIэ е унэIут 
хъыджэбзкIэ къащэхурт. 

Адыгэр джатэм пыкIыу сэшхуэм зэрыхуэкIуам гу лъытапхъэщ. Адыгэ куэдым я 
псэр сэшхуэм къызэригъэлам шэч хэлъкъым. Сэшхуэм и къэгъэшыпIэр дэгъэзеяуэ зе-
хьэныр aдыгэхэм хабзэ яхуэхъуат. Мыбы губзыгъагъэ зэрыхэлъым, зезыхьэм и фIагъэ 
зэрекIым и зы щапхъэ Шэрджэс Алий «Адэжь хъыбархэр». зыфIища и тхылъым, 
н.кIуэцI 251–252-хэм, «АдыгэлI» Iуэтэжым дыщеджэфынущ). Адыгэм и сэшхуэр 
кърихынымрэ и уэгъуэмрэ зы ищIт (къыхэзыгъэщхьэхукIар дэращ. – А.И.).

Сэшхуалъэр: тхьэмыщкIэхэм я сэшхуалъэхэм саур е лъахъстэн фIыцIэ трабзэрт. 
Абы и сэшхуэIэпщэр бжьакъуэ фIыцIэм е пылыдзэм къыхащIыкIырт. ХуэщIахэм я 
сэшхуэхэращи, я къамэм хуэдэу, и ныкъуэр е псори дыщэ-дыжьынкIэ гъэщIэрэщIат.

Сэшхуэр ижьымкIэ щIэдзауэ сэмэгумкIэ хуэкIуэу дамэм фIадзэрти, сэмэгумкIэ 
елэлэхырт. И фэ гущIыIум щIыIу телътэкъым. Ауэ япэ дыдэм деж дыжьын е дыщэ 
быж иIэщ. Адыгэм и сэшхуэм и къэгъэшыпIэр дэгъэзеяуэ зэрахьэрт. Ар къызыхэкIыр 
и къихынри, и уэнри зы хъун щхьэкIэщ. Мы сэшхуэ зехьэкIэр адыгэм и гупсысэм 
къилъхуащ, нэгъуэщI зы лъэпкъыми иIэкъым (къыхэзыгъэщхьэхукIар дэращ. – А.И.).

Сэшхуэ лIэужьыгъуэхэр.

* Дамаск, дымышкъы жыр пIащIэкIэ чейхэр уэрдыхъу папщIэу къахухьт. Дымышкъы 
псалъэр къызытехъукIар Дамаск къалэцIэращ. И жырыр ягъэлъапIэрт. (А.И.).

Сэшхуэ лIэужьыгъуэхэр зэрефIэкIуам феплъыт.

Адыгэ сэшхуэ лIэужьыгъуэхэр. 
АдыгэлIым езым зыкъыримыхми и Iэщэ-фащэмкIэ 

зигъэщIэрэщIэныр ягъэемыкIутэкъым.

Адыгэ сэшхуэ.

Адыгэ сэшхуэ, дыжьыным дыщэ тегъэлъэдауэ.

Сэшхуэм и дакъэр щIэдыкъуакъуэр Iэгур имыгъэпщIэнтIэн щхьэкIэщ. Сэ 
къызэрысщыхъумкIэ, сэшхуэ дакъэ лъэныкъуэр грам бжыгъэкIэ нэхъ игъэмащIэу, уэмэ нэхъ 
хуищIэну къагупсысауэ арагъэнщ.

Сэшхуэм и дакъэр зэрыгъэщIэгъуэн.

Фочыр

Адыгэхэм я фочыр нэхъыбэу езыхэм ящIыжырт. ЗэрыпсынщIэм щхьэкIэ 
зехьэгъуафIэт. Бгъэуэну зэрытыншым и фIыгъэкIэ, мы фочхэмкIэ адыгэхэр метр 
200–300 пэжыжьэу пагъэтIылъа пхъэм ику дыдэм сантиметрищ и хъуреягъ къэтхъы-
хьам трагъэхуэнкIэ къыщымынэу, хъуреягъэм и кIыхьагъкIэ далъхьа сэм и дзэм шэр 
тIууэ изыщIыкIыфыр фочауэу ялъытэрт.

Цеибгъэм трада дэтхэнэ гынылъэми япщауэ зы гыныгъуэрэ хъыданым и гъусэу зы 
шэ зэрилъым папщIэ, я фочхэр псынщIэу яузэдырти ягъауэрт. Щтаучым и жьэм гын 
гъущэ иралъхьэн щхьэкIэ, сэмэгумкIэ щыIэ жыпым гъэщIэрэщIауэ, зехьэгъуафIэу 
бжьакъуэ фIыцIэм къыхэщIыкIауэ гынылъэ иIэщ.

Фоч дакъэм и кIэр пылыдзэу, пхъэ лъэныкъуэми дыжьын хъурейхэр халъхьэри 
ягъэщIэращIэрт. Ауэ гъущIым и гущIыIум дыщэр зэзэмызэщ щытрабзэр. Фочым 
щхьэхуэу фочыпс иIэ пэтми дохъутейм-фочылъэм илъу зэрахьэ.

Дохъутейр, щIакIуэм хуэдэу, и гущIыIур цы утIэрэзауэ фIыцIэщ. Фочыпсыр 
зращIэну щIыпIэм и лъэныкъуитIми лъахъстэн плъыжьым къыхащIыкIауэ бгырыпх 
зырыз иIэщ. Нэщанэ зэпэбашыр, и хъуржыным зэIухауэ ящIам и щхьэ лъэныкъуэр, 
лъахъстэн плъыжьым къыхащIыкIауэ уагъэкIэ гъэщIэрэщIащ. Фочым и дакъэр сы-
тым дежи егъэзыхауэ дамэ ижьым палъэ.

Адыгэ фоч лIэужьыгъуэхэр.

КIэрахъуэр

Адыгэ кIэрахъуэр фоч кIэщIым ещхьщ, и дакъэр тIэкIу еIуэнтIэкIащ, пылыд-
зэм е бжьакъуэ фIыцIэм къыхэщIыкIауэ зы кIэрахъуэ дакъэ иIэщ. Мы хъуреягъэм 
и кIэм тхьэгъу иращIам щыгъэ гъэщIэрэщIа 
иращIэри абыкIэ блыным палъэ. КIэрахъуэ 
дакъэм и тхьэгъухэр хуэщIахэм дыщэ-
дыжьынкIэ ягъэщIэращIэ. КIэрахъуэм 
щэкI хужьым къыхэщIыкIауэ хъумпIырэ-
кIэрахъуалъэ иIэщ. ХъумпIырэм зэрилъым хуэ-
дэу бгырыпхкIэ щIыбагъ ижьымкIэ 
щыщIэдзауэ сэмэгумкIэ ирадзэ. Зэзэмызи 
кIэрахъуэншэу иращIэ, зэгуэрми лъахъстэн 
фIыцIэм къыхэщIыкIауэ хъумпIырэм илъу 
бгырыпхым кIэращIэ. КIэрахъуэр зэгъунэгъу 
зауэхэм и Iэщэщ.

КIэрахъуэр дыщэпскIэ гъэщIэрэщIауэ.

Адыгэ фоч кIэщI лIэужьыгъуэхэр гъэщIэрэщIауэ.            Адыгэ фоч кIэщI лIэужьыгъуэхэр.

Бгырыпхыр

ФIыуэ ягъэщIытауэ, дахэу яла былымыфэм къыхащIыкI. И бгъуагъыр зэры-
хъун хуейр залэрэ ныкъуэрэщ. Ижь-сэмэгумкIэ, и гупэмкIэ щызэрадзэ щIыпIэхэм 
ягъэщIэрэщIауэ саутрэ тхыпхъэщIыпхъэхэр тращIыхьауэ дыщэ-дыжьын метхэр иIэщ. 
Мыбы нэмыщIи гъущIым къыхэщIыкIауэ дагъалъэ гъэщIэрэщIа цIыкIури ижьымкIэ 
бгырыпхым кIэрылъщ, абыкIэ фоч-кIэрахъуэхэр иралъэщI. Мыбы иралъхьэ дагъэр 
джэд лъынэщ е щыхь куцIщ.

Аргуэру ижьымкIэ сантиметритху и кIыхьагъыу Iэщэхэр зэпкърихыну IутIэ 
гъэщIэрэщIа палъэ. Аргуэрыжьу ижьымкIэ «шуал» жыхуаIэ фэм къыхэщIыкIауэ нэ-
тыжьей цIыкIу бгырыпхым кIэращIэ. Мыбы шэ лейхэр, уанэм зэреIэзэн Iэмэпсымэ 
цIыкIуфэкIухэр иралъхьэ.

Адыгэ хъулъхугъэм и бгырыпхыр, 2015 гъэм Тыркум кърахыжауэ.

Бгъэгущталъэхэр

Бгъэм и лъэныкъуитIымкIэ цейм и гущIыIум тращIыхь бгъэгущталъэхэр иралъ-
хьэ гыныгъуэхэр дыжьыным дыщэпс трагъэлъадэри ящI. ТхьэмыщкIэхэм ейращи, 
и Iупэ лъэныкъуэр щыхь бжьакъуэм къыхащIыкIауэ хужьщ. И лъащIэ лъэныкъуэри 
ираIауэ, ягъэцIуужауэ пхъэщ. Цейм дыжьыным къыхащIыкIа бгъэгущталъэхэр ды-
жьын кIапсэкIэ ирагъэубыд. КъызэрыгуэкI бгъэгущталъэхэр Iуданэ фIыцIэкIэ зэху-
ашэри зыр зым ирапх, кIапсэхэр бгъэгушталъэхэм и лъабжьэмкIэ зы щIыпIэм деж 
цейм гуадэ.

Егъэлеяуэ зыкъызих лIыхэр я щIыхьым хуэмыфащэу адыгэхэм ялъытэ. Ауэ 
шыфIрэ IэщэфIрэ Iэмал зэриIэкIэ къыхуэт щымыIэу ягъэщIэращIэ. ЛIым и 

гъэщIэрэщIэн псори Iэщэмрэ шыIэпслъэпсхэмрэ къыщылъэгъуэн хуейщ, жаIэр. Мы-
быхэм, гъэщIэрэщIаракъым, мыгъэщIэрэщIаращ емыкIуу ялъытэр. Мистер Спенсер 
хы ФIыцIэм Пшат кхъухьтедзапIэм щилъэгъуа Пщыкъан зи цIэ адыгэ щIалэм и фа-
щэм теухуауэ и тхылъым мыпхуэдэу иритхащ: «Ар мылIэж Федяс щхьэкIэ щапхъэ 
дахэ мэхъу. Адыгэ фащэр слъэгъуа нэужь, ди Европэ фащэм сигу щыкIыжащ».

Бгъэгущталъэ лIэужьыгъуэхэр.

Шы Iэпслъэпсыр

Адыгэ шы Iэпслъэпсым утеплъакIуэмэ, гъэщIэгъуэну зэкIужу зы дахагъи иIэщ. 
И фэхэми, дыщэ-дыжьын гъэщIэрэщIахэми, дэтхэнэ и зыпсми псэ хэлъхьэныгъэ-
рэ пIащIагъэрэ зэрыхэлъыр нэрылъагъущ. Шур задэу, зэрыпсынщIэр дахэу къэгъэ-
лъэгъуэн, шым и бгым зэремыуэр икIи гугъу иримыгъэхьыну и кум зэритыр, гъуэ-
гуанэм гугъу иримыгъэхьу, иримыгъэзэшыну IуэхугъуэхэмкIэ адрей лъэпкъхэм 
елъытауэ увыпIэфIыр еубыд.

Бгъэгущталъэрэ гынжьейтегъащхьэрэ.

Адыгэ уанэм и теплъэр зэрытщIэщ. Пхъэм 
и лъэныкъуэ псомкIи лъахъстэн фIыцIэ трабзэ. 
И гупэ лъэныкъуэр саурыр дыщэпсым хэгъэ-
уа дыжьынкIэ ягъэщIэращIэ. ТхьэмыщкIэхэм 
я уанэм и гупэр сауркIэ, и щIыб лъэныкъуэ-
ри зэрагъэцIууфым щхьэкIэ, дейм и пхъэр 
пIащIэу трабзэ, и гупэри и щIыбри уанэмкIэ 
щызэрагъэгъуэтым деж фэдэн ирагъэкI. Мы 
фэдэнымкIэ уанэ щIыбагъым щIакIуэ, нэгъуэщI 
къинэмыщIхэр кIэрапхэ. Уанэгуми гъуэжь-
фIыцIафэу лъахъстэным къыхэщIыкIауэ 
щхьэнтэ тралъхьэ. Мы щхьэнтэм и кIуэцIым 
илъ цыр зэхуэсу шур имыгъэбэмпIэн щхьэкIэ, 
щыхьыцыр быдэу иракудэ.

Щхьэнтэр, плIимэу щIащи, и кур пIащIэу, 
и къуапэхэм цыр куэду зэракудам щхьэкIэ, 
шыур тыншу мэшэсыф. Щхьэнтэм и дыпIэхэм 
щагъэрэ хъурейуэ ухуа лэрыпсрэ далъхьэ. Уанэ 
щIагъым и гущIыIум лъахъстэн плъыжь траб-
зауэ упщIэ таищрэ абы и щIагъми и гъунэхэр 
Iуданэ фIыцIэкIэ ядауэ таитIу зы упщIэ щIэлъщ.Адыгэ уанэжь, 

дыжьыным дыщэ тегъэлъэдауэ.

Адыгэ уанэ лIэужьыгъуэ. Адыгэ уанэжь, 
дыжьыным дыщэ тегъэлъэдауэ.

КъызэрыгуэкI уанэ.

Адыгэ уанэ къыхуэт щымыIэжу,
и лъэрыгъри дыжьыну.

Лъэрыгъыр

Адыгэ лъэрыгъыр зэрыцIыкIум папщIэ лъакъуэ псори лъэрыгъым иплъхьэ 
хъуркъым. Лъэрыгъым лъапэкIэ иувэныр хабзэщи 
лъэрыгъхэри абы хуэфащэу ящI. Адыгэ вакъэхэри 
цIыкIуу, дахэу зэращIым щхьэкIэ лъэрыгъым хуэ-
фащэщ. 

Адыгэм я лъэрыгъыр хъурейщи, и къуэш пэлъы-
тэм и джабэм ягъэ иримыгъэкIыну къигупсысащ. 
Лъэрыгъыр жэзым е дыжьыным къыхащIыкIырт. 
(къыхэзыгъэщхьэхукIар дэращ. – А.И.).

Фэм къыхащIыкIа псори фIы дыдэу ягъэ-
тэджа былымыфэм къыхащIыкI, зыр зым гъущI 
тхьэгъукIэ ирапхыжри, щабэ дыдэщ, зехьэгъуафIэщ. 
БгъэрыщIэми джэрыщIэми саут дыщэ-дыжьын мет-
хэр тралъхьэ. Фэ псори тхьэгъукIэ зырапхыжри, псо-
ри зэхуэдэ къабзэщ. ШхуэIур гъущIитIу зэрыдзащи, 
шым и жьэм ягъэ екIыркъым.

ЩIопщыр

Адыгэхэм щIопщыр икъукIэ ягъэлъапIэ. ЩIопщыр IыхьитIу зэхэлъщ: сантиметр 
45-рэ зи кIыхьагъ кIымрэ апхуэдиз зи кIыхьагъ кумылэмрэ, бжэныфэм къыхащIыкIар 
кумылэм траухуанэри дахэ дыдэ мэхъу. ЩIопщыр мыбыдащэу яухуэн. Адыгэ 
щIопщыр зехьэгъуафIэщ, и пэ дыдэм тхьэпи кIэрыщIащи игъэбзэрабзэ макъымкIэ 
шыми къыгуроIуэ зейр зыхуейр.

ЩIопщ убыдыкIэр, уэкIэр, шым епсыха нэужь игъэзэщIэнымкIэ щыуэ 
зэщхьэщокIыр:

1.  УбыдыкIэр: щIопщыр Iэ ижькIэ яубыд. ЕплIанэрей Iэпхъуамбэм (цIэншэ) 
щIопсыпсыр фIалъхьэ. Iэпхъуамбэм и лъабжьэм къыщIэнэу щIопщыр яубыд, мис 
абы щыгъуэ щIопщыкъур IэмыщIэм йозагъэри, щIопщыр нэхъ тыншу уогъэуэф. 
НэгъуэщIу субыдынщ жыпIэмэ, цIэншэ Iэпхъуамбэм фIэшыхьа щIопщсыпсым и 
дэIэпыкъуэгъукIэ IэфракIэм градус бгъущIкIэ къигъэшмэ, игъэуэфынущ. ЩIоп-
щымрэ и къумрэ зэкъузылIауэ (зэщIэкъуауэ) зэрахьэркъым. Нэхъыжьхэм (тхьэ-
мадэхэм) зэзэмызэ щIопщыр шым и пщэмкIэ ирагъэлэлэхыну хуитыныгъэ яIэщ.

Хэхауэ зы махуэ е лъэхъэнэ гуэр (хьэгъуэлIыгъуэ н.къ.) мыхъуу, зы къуажэм 
ущыкIуэкIэ е укъыщыдэкIыжкIэ, зы цIыху гуп ущыхуэкIуэкIэ, шыр гъэжэныр, гъэд-
жэгуныр сыт хуэдизу емылыджагъэми, емызэгъми, мыпхуэдэ щIыпIэхэм шым и 
щхьэм щIопщкIэ уеуэныр икъукIэ емыкIущхуэщ.

2.  УэкIэр. Адыгэхэр шым шэса нэужь, шым и пхэщхьэлым хуэм цIыкIуу 
тоуIуэр. Мыбы къригъэкIыр мыращ: уи къуэшыр къыпшэсащ, узейщ, зыхэпщIа! 
Шым и щхьэм, и пщэм, и куэ лъэныкъуэхэм еуэркъым. Мы щIыпIэхэм уеуэмэ, шым 
мыхъумыщIэ хабзэхэр зыхелъхьэ. Псалъэм папщIэ, и нэр еуфIыцI, и щхьэр егъэ-
джэгу, и кIэр игъэкIэрахъуэ хуэдэу хабзэ мыхъумыщIэхэр къещтэри, абы папщIэ 
щIопщым и къалэныр щыбгъэзащIэр нэгъуэщIщ. ЩIопщыр шыныбэпхым хуагъа-
зэри мауэхэр. ЩIопщыр куэдрэ бгъауэмэ, псэущхьэм къримыдзэжи хъунущ, жаIэри, 
захуэу ялъытэркъым.

Дыжьын къабзэм  
къыхэщIыкIауэ  лъэрыгъ 

гъэщIэгъуэн.

3.  Къепсыха нэужь: къепсыха нэужьи щIопщыр елэлэхыу Iыгъын хуейщ. 
ЩIопщыр зэщIэкъуауэ зыубыд цIыхур (шым щыбгъэдэтым деж) ягъэемыкIу. Мы 
IыгъыкIэм шур унэм щIыхьэжу щIопщыр пилъэхункIэ мы хабзэм тетын хуейщ. 
ЩыпалъэкIи уи нэIэр зытегъэтын Iуэхугъуэхэри щыIэщ. Псалъэм папщIэ, хьэщIагъэ 
кIуамэ, щIопщ тхьэпэр бжэмкIэ гъэзауэ пилъамэ, бысымым ирегъащIэ къэмынэу 
зэрыкIуэжынур, адрей лъэныкъуэу пилъамэ, жэщым къызэрынэнур къуегъащIэ.

Адыгэ щIопщ лIэужьыгъуэхэр.

БгъэрыщIэмрэ джэрыщIэмрэ.         Шхуэрэ щIопщитIрэ, 
            бгъэрыщIэм и метхэр.

ПСЭУАЛЪЭХЭР

Дыкъэзыухъуреихьым адыгэхэр лIэужьыгъуэкIэ зыщIэпсэухьыну, уардэу унэ-псэ-
уалъэхэм хуэныкъуэну игъэгъуэзакъым. Мэз лъапэхэм тыншу щIэпсэухь адыгэхэм я 
псэуалъэхэр пхъэм къызэрыхащIыкIым бгъэщIэгъуэну зыри хэлъкъым. А щIыналъэм 
пхъэкIэ унэ ухуэныр махуитху-махуипщI Iуэхугъуэщ. Сыту жыпIэмэ Тхьэр къахуэуп-
сащ зыхуэныкъуэну псомкIи хуигъэпсащ. Абы папщIэ къэзухъуреихьым къыхуигъ-
эфэща унэ IэмэпсымэхэмкIэ зэи гугъу ехьакъым. Гъуазджэ щIэныгъэм хуэIэрыхуэу, 
зэфIэкI зиIэ адыгэхэм щапхъэ Iэджи яIэщ. Къэзыухъуреихьым унэ щIынымкIэ 
ирихулIатэмэ, а щIэныгъэмкIи я гъуазджэмрэ ялъэкIымрэ къызэрагъэлъагъунымкIи 
шэч пщIы хъунукъым.

Адыгэм япэ иригъэщыр и унэракъым, атIэ и Хэкумрэ и хуитыныгъэмрэщ. И щхьэр 
зауэм зэрыхимыхыфым, щIыпэ хъуэж ищIыну куэдрэ и натIэ зэрыхъум щхьэкIэ, 
нэгъуэщI хэкухэм хуэдэу и унэр ихъумэн папщIэ, гъэр хъуныр идэнукъым. Игъуэу 
илъагъумэ, и унэр егъэсыжри тIэкIу йокIуэт. Мыпхуэдэу и Хэкури и хуитыныгъэри 
лъэбакъуэ къэс ехъумэ.

Адыгэхэм уардэунэхэр ящIыну ягу къыщIыдэмыжым и щхьэусыгъуэм язы-
хэзщ мыри. Унэр сохъумэ, жиIэу, дэмыхуэхын, уасэшхуэкIэ ищIа псэуалъэхэм 
бынжэкIэ кIэрымыпщIауэ и Хэкур икIи и хуитыныгъэр имыгъэкIуэдын гупсы-
сэм къытехъукIащ. Унэ щIыным тыншыгъуэу хэлъыр мыращ: уасэшхуэкIэ псэ-
уалъэ ящIыну ягу зэрытемыхуэрщ. Псэуалъэ зыщIыну хуей цIыхум и гъунэгъу-
жэрэгъухэр щIыхьэхукIэ къреджэри, псынщIэ дыдэу псэуалъэщIэ яухуэ. 
КъыдэIэпыкъуахэм я ефэ-ешхэ Iэнэ уасэ фIэкIа мыбы зыри тригъэкIуадэркъым. 
Iэзэрэ Iэпыдзлъэпыдзрэ IэщIагъэкIэ ирипсэу жыхуаIэр мы хэкум ящIэркъым.

Дэтхэнэ адыгэми, мащIэ-куэдми, и унэр ищIыжын хуэдиз IэщIагъэ иIэщ. 
ЗэдэIэпыкъуныгъэм щIыхьэхум адыгэ псэуныгъэм щIыпIэшхуэ щиIэщ. Абы папщIэ 
унэншэу къэна гъунэгъум дэIэпыкъуныр я пщэрылъщ.

Адыгэ унэ, и унащхьэм бгъэн телъыжу. Дюбуа Монпере. 1839–1843.

УнапIэр

Адыгэхэм я унапIэм и щIыр щIыгулъу, Iэмал зэриIэкIэ щIыпIэ захуэу къыхах. 
Дэтхэнэ унагъуэм и хадэри и хьэсэри и унэ щIыбагъымкIэ зэрыщыIэм щхьэкIэ, къу-
ажэ унэхэр зэпэжыжьэу ящI. Зыр зым кIэрыпщIауэ ящI я хабзэкъым. Дэтхэнэ унэ 
хадэми лIэщIыгъуэ бжыгъэ зи ныбжь жыгхэр ирагъэтынри я хабзэшхуэщ. Мэзхэр я 
тхьэлъэIупIэщи, адыгэхэр мэзыншэу псэуфынукъым.

УнапIэхэр хаха нэужь, нэхъапэ псэуалъэхэр зытращIыхьыну щIыпIэр хахыр. И 
гъунэхэр дахэу къахухьыр. УнапIэхэм метр 40-50-кIэ зэпэжыжьэу хъулъхугъэм-
рэ бзылъхугъэмрэ ейр ящI. Бохэр, шэщхэр, мэшылъэхэр, мэкъулъэ, хьэуазалъэ, 
хьэщIэщым ейуэ пэщ, пщылIхэм щхьэкIэ щхьэхуэу псэуалъэ ящIыфын хуэдэу 
щIыпIэшхуэ къыхах. Жылагъуэм и щIыналъэм щIыгушхуэ зибгъэIэнуракъым, атIэ 
утелэжьыхьын хуитыныгъэ къуиту аращ. Псунэхэри щхьэхуэ-щхьэхуэу ящI. ПщылI 
унэхэри ар дыдэущ зэращIыр.

1816 гъэм теплъащIэм ищIа адыгэ унэм щхьэкIэ хамэхэм ятхыжахэр: Шэрджэсхэм я 
псэуалъэхэм унэкIэ уеджи хъунукъым. Нэхъыбэу ахэр зэщхьыр ятIагъуэкIэ зэщIэшхауэ, чыкIэ 
зэкIэлъыкIуэу зэтелъхьа матэшхуэхэрт, и унащхьэм къамыл телъхьауэ. ТеплъэкIэ гурыхьт, 
пэшхэр ирикIуэу зэкIэлъыкIуэрт, къабзэлъабзэу зэрахьэрт, я хьэщIэщхэр щхьэхуэт. (Ян По-
тоцкий).

Шэрджэсхэм жыг ираупщIыкIыурэ унэ ящIу щIадзащ. Гугъуехь ини пылътэкъым 
а Iуэхум. Пкъо зыбжанэ зэпэплIимэу ягъэув, икIыхьагъкIэ лъэбакъуипщI-пщыкIутху, 
ибгъуагъкIэ лъэбакъуий-пщIы хуэдэ дэлъу. Я зэхуакур ятIагъуэмрэ хукхъуэрэ 
зэхэпщакIэ яирти зэрагъэубыдт, и щхьэр къамылкIэ трапIэри ящIа унэм ущIэтIысхьэ 
хъунущ. Унащхьэ щIэIулIарэ пхъэлъэгурэ унэ кIуэцIым щиIэкъым. ЯтIагъуэрэ 
пшахъуэрэ зытекIута лъэгур унэ лъэгу яхуохъур. (Ф.Ф. Торнау)

Адыгэхэм абджыр щамыщIэ лъэхъэнэхэм Iэщышхуэм и джабэл кIэмпIырафэм 
и лъабжьэм щIэлъ нэхулыр къыхахырти абдж папщIэу щхьэгъубжэм халъхьэрт. 
Ипэрей унэхэм я щхьэгъубжэхэм и инагъыр зэлъытар Iэщым къыхэкI фампIэрат. 
(къыхэзыгъэщхьэхукIар дэращ. – А.И.) 

Нэхул-щхьэгъубжэ Iупхъуэ. 
Налшык ЩIэныгъэ Къэхутэ Инстутым и музейм щIэлъщ.

Адыгэ хьэщIэщ университетыр

УнапIэр чыкIэ къахухьа щIыпIэм и дыхьэпIэм и гъунэгъуу, ущыдыхьэкIэ, нэхъы-
бэу сэмэгумкIэ зэзэмызэи ижьымкIэ хуэзэу хьэщIэщ ящI. Абы ейуэ шэщ, псунэхэр 
щхьэхуэ-щхьэхуэу ящI. Адыгэхэм «унэм нэхъапэ псунэр» жаIэри, нэхъ зыхуэны-
къуэнур арауэ ялъытэ. Мыбы папщIэ хъулъхугъэхэми, бзылъхугъэхэм щхьэкIи, псунэ 
щхьэхуэхэр ящI. ПщылIхэм ейри ар дыдэщ.

ХьэщIэщ-университет унэр унагъуэм и зэфIэкIымрэ и лъэпкъыфIагъэмрэ 
елъытауэ, зы пэш е нэхъыбэу ирагъэщI. Ипэм лъэпкъыфI унагъуэшхуэхэм къахуэ-
кIуэну хьэщIэхэр зыщыщ лъэпкъкIэ, хамэ къэралыгъуэм къахуикIа хьэщIэхэри хэту, 
хьэщIэщ щхьэхуэхэм ирагъэблагъэрт. Мыр къызыхэкIри хьэщIэм хуащI щIыхьрат. 
Псалъэм папщIэ, шэшэн, лезгин, куржы хуэдэ Кавказ хьэщIэхэр щхьэхуэ-щхьэ-
хуэу хьэщIэщхэм щагъэхьэщIэрт. Тыркум, Ираным, Кърымым къикI хьэщIэхэм 
щхьэкIи пэш щхьэхуэхэр зэрагъэпэщырт. Мыпхуэдиз гугъуехьми къегъэлъагъуэ 
хьэщIэм хуэфащэ щIыхь зэрыхуащIыр. Адыгэм и университет: адыгэ хьэщIэщым 
IуэхутхьэбзащIэу щIэта щIалэ-хъыджэбзым университетыр фIы защIэкIэ къиухауэ 
солъытэр (къыхэзыгъэщхьэхукIар дэращ. – А.И.).

Унэр зей унагъуэр

Унагъуэм и цIыху бжыгъэм елъытауэ щхьэхуэ-щхьэхуэу пэшхэр къыхагъэкI. 
Унагъуэ куэду зэхэсхэм я тхьэмадэм щхьэкIэ УНЭШХУЭУ зы пэш ящI. Къыбгъэдэт 
пэшми анэ гупэм хэмылъыжхэр щIэлъщ. ХЬЭУШХУЭ-ХЬЭУНЭШХУЭМ и гъу-
нэгъуу «ПЫТ» жыхуаIэ лэгъунлейм шхыныгъуалъэр гуащIыхь. Абы аргуэру къыб-
гъэдэтыж пэшми унэIутхэмрэ пщылI бзылъхугъэхэмрэ щIэлъщ. Хьэку, Iэщхьэл хуэдэ 
Iэмэпсымэхэр зыщIэлъ унэри адэкIэ щхьэхуэу яухуэ.

ПщIантIэм дэс унагъуэ хъуа псоми щхьэкIэ щхьэхуэ-щхьэхуэрэ зэпэжыжьэу 
унэхэр хуащI. Унагъуэ мыхъуа щIалэхэри нэхъыбэу хьэщIэщым щожей. ПщылIхэм 
щхьэкIи, яIэ бын бжыгъэм елъытауэ, унэхэр хуащI. Мис мыпхуэдэу зы унащхьэм 
и лъабжьэм я пэшхэр зэбгъэдэту, жьы зымыгъуэт зекIуапIэхэр, тайхэм удэкIын 
щхьэкIэ ешыгъуэ къозыт пкIэлъейхэр зиIэ унэшхуэхэм и пIэ адыгэхэм узынша-
гъэм езэгъыу, щхьэхуэ-щхьэхуэу унэхэр ящI. Адыгэхэм мы я къэхутэныгъэр иджы 
щIэрыщIэу къахутэж. Мис мыпхуэдэу зэдэпсэу унагъуэшхуэхэр и теплъэкIэ зы хьэ-
блэ дахэу къолъагъуэ.

Псэуалъэхэр мыпхуэдэу щхьэхуэ-щхьэхуэу щащIым и фIыгъэкIэ, унагъуэм 
зэхуаIэ щIыхьыр нэхъри егъэкуу икIи егъэтынш. Адыгэхэм я цIыху бжыгъэр унэм 
ирамыгъэкIуу, унэр езым я унагъуэ бжыгъэм ирагъэкIуу ящI.

ПэшитI хъууэ, лэгъунлейри къыпытыжу ипэрей адыгэ унэ.

Хьэушхуэ-унэшхуэ: унагъуэр зыщIэс пэшыр. Лонгворт Дж.А. 1838.

Псэуалъэхэм я ухуэкIэр

Адыгэ псэуалъэхэр сытым щыгъуи зыуэ, зэтемыту ящI. Мыбы елъытауэ псылъэ 
щIыпIэмрэ уэтIпсытI щIыпIэхэм унэ зэрамыщIыр, уэшхымрэ уэсэпсымрэ унэ лъаб-
жьэм къыщIэмылъэдэн хуэдэу бжьыхьэкIапэхэр кIыхьу ящI, псыр жыжьэу ежэхы-
ным, зы щIыпIи ягъэ емыкIын щхьэкIэ, псым гъуэгу хуащIри зы тайуэ ящIа унэхэр 
упсэункIэ зэгъщ.

Блынхэращи, щIым 
метриплIкIэ дэIэтеящ. 
Унащхьэхэращи, «гущэ 
унащхьэ» жыхуаIэм ху-
эдэщ. Унащхьэм и лъэ-
гагъри метриитI хуэдиз 
мэхъу. Унэ кIуэцIым и 
лъэгагъыр унащхьэри 
хэтыжу метрих мэхъу. 
Унащхьэ щIагъхэр 
пхъэбгъу упса дахэкIэ 
щIаIулIэ. Я зэхуакум 
псы дэмыжын щхьэкIэ, 
дабзыкIри зэгуэлъу 
щIалъхьэ е щIаIулIэ. 
Псыи къыпхыжыркъым икIи унэм щхьэкIэ щхьэхуэу унащхьэ щIыни хуейкъым.
ТхьэмыщкIэхэм я унащхьэр кIыхьщи, бгъэнрэ къамылкIэ ябгъэ. Блыным и гущIыIум 
сантиметр щэщI и бгъуагъыу пхъэбгъуитI тралъхьэри, пкъоуитI щIагъэувэж, пхъэб-
гъухэри бжыкъу хуэдэу зэрахьэ.

Блынхэращи, жыг захуэхэр 
зэтралъхьэурэ ящI. Зэзэмызи чы 
лъэрыкIуэ быдэ блакIэ ящIри, 
и кIуэцIри и щIыбагъри яиж-
ри, захуэу ящIа блыным хуэ-
дэу къолъагъуэ. Унэр сытым 
щыгъуи бжитI хэлъу ящI. Зы 
бжэр гъэмахуэми щIымахуэми 
Iухауэ къагъанэр. Бжэр хуащIмэ, 
хьэщIэм щхьэкIэ мыфIу ялъы-
тэ. Сытым щыгъуи жьэгум ижь лъэныкъуэмкIэ хуащI щхьэгъубжэшхуэм пхъэб-
гъум къыхэщIыкIауэ щхьэгъубжэ зэгуэт иIэщ. Жьэгуращи, бжэмкIэ узэрыщIыхьэу, 
зэрыхуагъэфащэмкIэ, ижь-сэмэгумкIэ щыIэ блыным ику дыдэм деж ящI. Жьэгур, 
мазэ ныкъуэм хуэдэу, ищхьэкIэмкIэ хуэзэву дращIей. И лъэгагъыр зы метррэ ныкъуэ-
рэ хуэдизщи, чы ухуэнакIэ ящIри и кIуэцIри и щIыбри яиж. Ику дыдэм халъхьа пхъи-
щым яку дэлъым лъахъшыр фIэдзауэ пылъщ. Мы лъахъшыр унагъуэр щызэхэкIкIэ 
нэхъыжь щIалэм лъос, адэшхуэ щIэинщи къыфIахыркъым.

Адыгэ лэгъунлей. Шапсыгъ музейм.

Къалмыкъшей хъупыр зеяр 
Хьэнфэн Ибрахьимщ, 1924.

Адрей бжэгъум чы цIыкIухэр тралъхьэри кхъуейрэ лырэ ягъэгъу. Жьэгу 
кIуэцIымкIэ пхъэ блыным гуащIыхьауэ сантиметр тIощI и кууагъыу, зы метр и 
лъэгагъыу ящI, ятIэ блынми «ЖьантIэбей» жыхуаIэм и гущIыIум уэздыгъей пхъэ 
тралъхьэ, мафIэм пхъэм ягъэ иригъэкIыркъым. Адыгэхэм, шэху уэздыгъэ зэрамыIэм 
щхьэкIэ, уэздыгъей жыг дагъэ зыщIэтым щыщ ягъэтIылъри зэрахьэ, хуэныкъуэ хъу-
мэ, къащтэну.

Псэуалъэм и пэшхэм пIэхэр зэтралъхьэну блыным екIуалIэу зы метр и лъэгагъ-
ыу пхъэбгъухэр зэтралъхьэр. ПIэхэр тралъхьа нэужьи, Iупхъуэ гъэщIэрэщIа трапIэж. 
И лъабжьэми хьэпшып гуэрхэр щIалъхьэ. ПIэ телъхьэпIэм и гупэмкIи арджэн 
гъэщIэрэщIа яубгъу.

Жьэгум ижьырабгъум пхъэм къыхащIыкIа пIэкIуэрыр ягъэув. Мы пIэм и лъэ-
гагъыр метр ныкъуэ хуэдизщ, лъэныкъуищымкIэ пхъэ гъэщIэрэщIа кIэраIулIэ. 
Мыбдежыр тхьэмадэ тIысыпIэщ. Мы пэшым унагъуэм и тхьэмадэм фIэкIа зыри 
тIысыфыркъым икIи щыгъуэлъыфыркъым. Унагъуэ тхьэмадэр махуэкIэ щIэсщ, 
жэщкIэ щожей.

Адыгэхэм нобэрей гъуэлъыпIэм ещхьу пIэкIуэрыр къызэрахутам къегъэлъа-
гъуэ мы унэлъащIэ хьэпшыпыр зэрыжьыр. Нобэ къалэхэм зэрахьэ гъуэлъыпIэм ещ-
хьу яIэ пхъэгур абыхэм хуэдэу дахэщ икIи гъэщIэрэщIащ. Пщы-уэркъ хъыджэбзхэм 
пIэкIуэрым тралъхьауэ телъ шылбэр жыхуаIэ данэ пIащIэ хужьым къыхащIыкIам и 
щIагъым щIэлъхэщ. ХьэщIэ лъапIэ къахуэкIуэ хъумэ, пшагъуэм къыкъуэкI мазэм ху-
эду, лъэныкъуитIыр драIэтейри къотэджхэри ирагъэблагъэр. Хамэ зыплъыхьакIуэхэм 
«дахэщ, гъэщIэгъуэнщ», жаIэу, цIэ зыфIаща, бадзэм зыщахъумэн Iупхъуэр ижь 
лъандэрэ зэрызэрахьэм и шэсщ.

ПIэкIуэр зымыщIыфхэми ятIэкIэ дращIейри гъуэлъыпIэу зэрахьэ. И гъунэ-
хэми пхъэбгъухэр гуалъхьэж. ХьэщIэщхэм гъуэлъыпIэр жьэгум ижьырабгъу
лъэныкъуэмкIэ ягъэув. Зи ныбжь хэкIуэта лIыжьхэм фIэкIа жьантIэм зыри 
тIысыфыркъым. Абы щхьэкIэ жьантIэ тIысыпIэр нэхъыбэм нэщIу къонэ.

 

Къэбэрдей адыгэхэм и хьэщIэщым щIагъэувэу щыта пIэкIуэрыр.

УнэлъащIэр: адыгэ унэхэм зыхуэныкъуэ унэлъащIэм фIэкIа зыри щIа-
гъэувэркъым икIи щIалъхьэркъым. Унэ кIуэцIым я нэр нэхъ зытрагъэтыр къаб-
загъэрэ къызэрыгуэкI хьэпшыпхэмрэщ. ТепIэнщIэлъыным нэмыщI, унэ кIуэ-
цIым арджэным тхыпхъэ дахэхэр хэщIыхьауэ, нэгъуэщI щIыпIэхэм узыщри-
мыхьэлIэнухэр, цIыху зытIущ тIысыну шэнт, гъуэлъыпIэ тIысыпIэхэр, тас-къубгъан, 
хьэпшып зыдалъхьэ пхъуантэхэр, дэнылъэ жыхуаIэ дахэу щIа дэрбзэр матэ щIэлъщ.

ГъуэлъыпIэм арджэн иралъхьэ, хьэщIэ къакIуэмэ, щхьэнтэ щабэ хуагъэтIылъ, 
ауэ хьэщIэми пIащIагъэ къегъэлъагъуэри тетысхьэркъым. Ауэ и гъунэмкIэ мэтIыс. 
Щхьэнтэм тетIысхьэну зыхуэфащэр тхьэмадэхэращ. Псэуалъэм и кIуэцIри, и 
щIыбри зыину зи пщэрылъыр бзылъхугъэхэращ. Абы папщIэ мы Iуэхугъуэм фыз-
хэми хъыджэбзхэми я нэIэр трагъэт. Илъэс къэс зэ-тIэу ятIэхукIэ, и лъэгури мазэ 
къэс яй. ФIыцIэ, плъыжьыфэкIэ блыным и лъабжьэмкIэ зыхь ятхъри гъэгъэхэр 
тращIыхь. Блыным ятIэхур къыкIэрыхуамэ, фIей хъуамэ, унагъуэм и емыкIуу 
ялъытэри, я нэIэр трагъэт. Абы папщIэ, мэз щхъуантIэм хэс адыгэхэм я унэ хужь-
хэр, жыжьэу дахэ дыдэу къолъагъуэ. Абын къуэладжэр илъагъуу дихьэха инджы-
лыз зыплъыхьакIуэ Мистер Лонгворт: «Сыт ягъэкIынт сэри мыпхуэдэу зы Хэку 
сиIатэмэ»*, – жиIэгъат.

КъызэрыгуэкI адыгэ унэ. Тэбу де Мариньи. 1823.

* Longworth J.A.: A Year among the Circassians. London, 1848.

ШХЫНЫГЪУЭМРЭ ФАДЭМРЭ

Адыгэхэм я шхыныгъуэхэр нэгъуэщI лъэпкъхэм елъытауэ зэщхьэщокI. 
Шхын лIэужьыгъуэхэракъым нэхъ ягъэлъапIэр, нэхъыбэу зэгъыу икIи IэфIу 
зэрапщэфIыным йогугъу. МащIэу икIи гуащIэу шхын щIыныр, зэрахабзэщи, нэхъы-
бэу къызыхащIыкIыр лырэ шэхэкIрэщ. Шхалъэр зыгъэбэг хадэхэкIыр щIагъуэу 
ягъэлъапIэкъым. Адыгэхэм пшэр къащIыхэмыкIыр, IэпкълъэпкъкIэ зэкIужу, зэры-
быдэхэр, фIырыфIкIэ сымаджэ щIэмыхъухэр я шхыныгъуэхэм елъытащ. Дамэлейуэ, 
я куэхэр курыту зэрыщытыр, бгы псыгъуэу икIи мащIэу зышх мы цIыхухэм Тхьэр 
къахуэупсащ жыпIэ хъунущ.

ПIастэр

Адыгэхэм щIакхъуэм-хьэлыгъум ипIэ пIастэ жыхуаIэ ху цIыкIум е нартыху 
хьэжыгъэм къыхащIыкIа мырамысэр-мамрысэр нэхъ къащтэ. Прунжыр щIагъуэу 
ягъэлъапIэркъым. ПIастапхъэ къызыхахыну хур (нэхъапэм мы Iуэхугъуэм папщIэ 
пхъэм къыхащIыкIа ужьгъэкIэ яужьгъэрт, и фэр трахырт) псывэкIэ ягъавэри пIастэ 
ящI. Нартыхури ямыхьэж ипэ хьэкум щагъэгъури итIанэщ щахьэжыр. Мыри псы-
вэм хакIутэри мырамысэ ящI. Сыт хуэдэ пIастэри зыхуей быдагъэкIэ ящI. Зэзэмызэ 
шыгъу хадзэ. Прунжыр зэрыщыту къагъавэ.

ПIастэр шыуан жыхуаIэ хъурейрэ къу зиIэж IэмэпсымэмкIэ ящI. Ар мафIэм деж 
фIадзэ, куэдрэ зэIащIэри, ящI шхыныр тхьэву къанэркъым. Адыгэхэм лъакъуищ
зыщIэт шыуан зэтралъхьэ гъущIым къыхащIыкIар зэрахьэркъым. Шыуаныр жьэ-
гум пылъауэ фIэлъ лъахъшым фIадзэ. ПIастэри бэлагъ жыхуаIэ хьэнцэ захуэм ещ-
хьу пхъэм къыхэщIыкIамкIэ зэIащIэ. Бзылъхугъэм шыуаныр къыфIех, щIым е Iэнэм 
трелъхьэри дахэу зэIещIэ, епщри пелъэж. Мис мыпхуэдэу зэрызэхэвэным я нэIэр 
трагъэт.

ПIастэм дашхыну шхынхэр Iэнэм хъурейуэ е хъурей ныкъуэуэ тралъхьэ. Загъуэ-
ри Iэнэм бгъэдэтIысхьэну хьэщIэхэм я Iыхьэхэр щхьэхуэ-щхьэхуэу тралъхьэри мыр 
нэхъ екIуу ялъытэ. 

ПIастэр Iэнэкум хъурейуэ тралъхьамэ, дашхыну шыпсым тхъу гъэткIуа е шатэ 
темыха кхъуейр, пIастэм и кур кумбыгъэ ящIри абы иракIэр. Лы гъэвар, матэкхъуейр 
цIыкIу-цIыкуу ябзытэри пIастэм и гъунэхэм хаIу. Псы зыщIэт шхыныгъуэхэр тепщэ-
чым е Iэгубжьэм иту пIастэм и кум иралъхьэ.

ПIастэр IэкIэ япIытIурэ зэрашхым щхьэкIэ, Iэнэм мытIыс ипэ, я Iэхэр ятхьэщI. 
Шхэныр яуха нэужьи ятхьэщIыжри напэIэлъэщIкIэ ялъэщIыж. Щхьэгъэрытым и 
Iэ ижьымкIэ къубгъаныр, сэмэгумкIэ тасыр егъэтIылъри и лъэгуажьэр къэгъэшауэ 
псыр трекIэ. ХьэщIэхэм я Iэхэр ятхьэщIын щхьэкIэ къагъэтэджыркъым. НапэIэлъэщI 
жыхуаIэр хъыджэбзхэм чэтэным къыхащIыкIауэ, и нэзитIыр хадыкIауэ, хужь 
кIыхьщ. Ауэ щышхэкIэ зыми и куэщIым напэIэлъэщI ирилъхьэркъым. ЩышхэкIэ 
кIэригъэхуныр, зэтригъэткIуэныр ягъэемыкIури, ар цIыкIухэм фIэкIа зыми хуагъэ-
фащэркъым.

Налшык Лъэпкъ Музейм щIэлъ мы ужьгъэр 40–4049 номеркIэ 1927 гъэм иратащ. Езы-
тар нахуэкъым. ТеплъэкIэ хъурейщ, жыгеипхъэм къыхащIыкIащ, пхъэ Iэбгъуэ иIэщ, 1.25-м. и 
кIыхьагъщ. 19-нэ лIэщIыгъуэ пщIондэ зэрахьащ.

Мы ужьгъэри Аушыджэр щыщ Гъут Хьэжы и адэшхуэхэм къащIэнауэ ихъумащ. 
Гъут Кэмал 1948 гъэм илъэс 250-рэ ипэ ящIауэ, нобэрей и ныбжьри илъэс 317-рэ мэхъури, 
зэкъуэшхэр шызэхэкIым, Гъут Хьэжы къыхуэнэжри, езы унагъуэм нэмыщI и гъунэгъухэ-
ри ириужьгъэрт. Нобэ къуажэ музейм щахъумэр. Жыгеипхъэм къыхэщIыкIащ. И гущIы-
IумкIэ хугур иракIутэмэ, тIэкIу нэхъ егъэзыхауэ ящIа лъэныкъуэмкIэ щыIэ гъуанэмкIэ ху 
къабзэр, адрей лъэныкъуэмкIи cампIэр хидзти, хур къабзэу иужьгъэрт. КъэзыIуэтэжар 
проф. Гъут Iэдэмщ, ЩIэныгъэ-КъэхутакIуэ Институт. 25.11.2015, Налшык.

Хьэлывэр-шэламэ

Щимэу яхуа тхьэвым и кIуэцIым кхъуей, кIэртIоф ущэба, лы хьэжа далъхьэ, и 
гъунэ нэзхэр кIыпхъэкIэ гуагъэж, дагъэм хагъэжьыхьри мыбы хьэлывэкIэ йоджэ. 
ЕтIуанэу пIащIэу яхуа тхьэвым и кIуэцIым кхъуейр бжьынкIэ зэхэпщауэ е кIэртIоф  
хьэжар псывэм джэдыкIэ и инагъыу хъурейуэ хадзэри ягъэвам псыхьэлывэкIэ йод-
жэ. Мыр шхыныгъуэ щIагъуэу ялъытэркъым, хьэщIэхэм къыхуащтэркъым. Зэзэмы-
зэ псывэм къыхахыжа нэужь етIуанэрей махуэм тебэкIэ е жьэпхъалъэкIэ ягъажьэри 
яшх. Хьэлывэр IэкIэщ зэрашхыр. Мыр щIакхъуэ пэлъытэщи, шху, шэ щIэмыху, тхъу, 
фо, н. къинэмыщIхэр дашх. Нэхъыбэу благъэ, ныбжьэгъухэм щахуэкIуэкIэ тыгъэу 
шхын зэдахь. Мы шхыныгъуэр хуабэу яшхмэ, нэхъ къащтэ.

Матэрызыр

Тхьэвыр быдэу япщри кIыхьу яху, хъурей цIыкIу ящIа нэужь, залищ и кIыхьагъыу 
паупщI. Дэтхэнэри чы псыгъуэкIэ ящIа матэ хужьым трагъэжыхьурэ и кIуэцIыр 
тIэкIу нэщIу, и гущIыIури дэбзыкIа хъуа нэужь, дагъэ плъам хадзэри ягъажьэ. Мып-
хуэдэу ящIа матэрызыр нэгъуэщI щIыпIэхэм ирагъэхьынумэ кIапсэ псыгъуэм палъэр. 
Хьэлывэм хуэдэу тепщэчым иралъхьэри Iэнэм тралъхьэ.

Мэжаджэр

Хур зэхапщэри тепщэчым илъу хьэкум щагъажьэ. Мэжаджэ жыхуаIэ мы 
щIакхъуэ пэкIуэр нэхъ ину ящIыну хуеймэ, хьэку кIуэцIыр ямыгъэхуэбауэ, залищ и 
лъэгагъыу плIимэшхуэу ятIэм къыхащIыкI. Хьэкур къэплъа нэужь, мы плIимэм и 
кIуэцIым тхьэв хъудырыр шынакъкIэ из ящI. Жьа нэужь и зы лъэныкъуэр якъутэ-
ри ягъэжьа мэжаджэр мыкъутауэ кърахыж. Мыпхуэдэу ягъэжьа мэжаджэр шхыны-
гъуэхэм халъхьэ. Мэжаджэ хуэныкъуэ хъухэмэ, бзыгъэ-бзыгъэу къыгуаупщIыкIыурэ 
Iэнэм тралъхьэ. Мыбыи хьэлывэм дашх шхыныгъуэхэри дашх.

Бэджынэр

Зэнтхъым и фэр дахэ цIыкIуу трахри ягури и хьэдзэр къагъавэ. ИтIанэ тхьэвыр 
тIэкIу быдэ хъухукIэ бэлагъкIэ зэхагъэзэрыхь. Быдэ хъуа тхьэвыр бжэмышхкIэ яшх. 
Европэхэм пюре жыхуаIэ шхыныгъуэм нэхърэ нэхъ IэфIщ.

Бэджынэм хуабэу фоупс драф. ТIэкIу кIэропщIэри, зышххэр бэлэрыгъмэ, я бзэгур 
IурисыкIынущ. Мыбы теухуауэ адыгэхэм дыхьэшхэн Iэджи яIэщ. Унагъуэ шхыныгъ-
уэщи, хьэщIэм къыхуащтэ шхынхэм хабжэркъым.

ЩIакхъуэр* – Хьэлыгъур

ЩIакхъуэр-хьэлыгъур псоми зэращIым хуэдэу хьэкукIэ ягъажьэ. Гуэдзымрэ на-
ртыху хьэжыгъэм къыхащIыкIа щIакхъуэр хьэкум щрадзэм и кIуэцIыр къабзэ хъун 
щхьэкIэ, жыгей тхьэмпэхэр хьэнцэкIэ хьэкум ирадзэ. Жьа нэужь, хуабэуэ, и лъабжьэр 
дахэу жьауэ къолъагъуэ. Адыгэхэр щIакхъуэ шхынкIэ ерыщхэкъым, яшхыр мащIэщ.

Хьэнтхъупсыр-Стырыр

Стыр жыхуаIэ хьэнтхъупсыр адыгэхэм щIагъуэу ягъэлъапIэркъыми, куэдрэ 
ефэ я хабзэкъым. Нартыхум и хьэнтхъупсыр лIэужьыгъуитIу ящI. Нартыхум и фэр 
гухъукIэ ягури трах. ИтIанэ псым хагъэвыхьри шэ тIэкIу хакIэ, джэш тIэкуи хадзэж. 
И гущIыIум тхъу гъэткIуам шыбжийрэ бжьынрэ шкIэплъ хэлъыжу тракIэ. Мыр шэ-
джагъуэм фIэкIа нэгъуэщI шхэгъуэхэм ирафыркъым.

Зэзэмызи гухъум кърахыжа нэужь нартыхухэр 3–4-уэ якъутэн щхьэкIэ, IэщхьэлкIэ 
якъутэ. ИтIанэ ипэрейм хуэдэу ягъавэ. Ягуа хум къыхащIыкIа хьэнтхъупсри апхуэдэ 
къабзэу ящIри, шэ хакIэж. Мы хьэнтхъупсыр хьэщIэм къыхуащтэ хабзэщ, щIакхъуи 
дашх.

* ЩIакхъуэ: мы псаљэр, абазэ-ашкъарэуэ псэлъэкIэм щыщу къэбэрдеибзэм къыхыхьауэ аращ, 
«жьэм и Iыхьэ» жиIэу къокI. (А.И.).

Лэпсыр

Адыгэхэм лэпсыр фIы дыдэу ялъагъу. ЛыщIэр зэхагъэвыхьри шыгъу тIэкIу, шыб-
жий фIыцIэ хадзэри ираф. Нэхъыбэуи лыхэкIыр яшха нэужь, лэпс трафыхьыжри нэхъ 
зэгъ мэхъу.

Гъуэмылэжьыр

Хугу хьэжыгъэ, фо, нэгъуэщI удз лIэужьыгъуэхэр зэхапщауэ ягъэжьа щIакхъуэщ. 
Пэжыращи, гъуэмылэжьым гуащIэшхуэ хэлъщ икIи илъэс бжыгъэкIэ щагъэлъыф. 
Мы щIакхъуэр адыгэхэр зауэм щыкIуэкIэ зэдахь.

Лы гъэвар

Адыгэхэм лыщIэр сыт щыгъуи гъэвауэ, хуабэу яшх. НэгъуэщI гъэвэкIэ 
ящIэркъым. Лыр, Iэнэм тIысыну цIыхум и пащхьэ иралъхьэн и инагъыу упщIэта нэ-
ужь, зэхагъэвыхьыж. Ягъэва лыр лIэужьыгъуитIу Iэнэм тралъхьэ. Зэзэмызэ цIыкIу 
дыдэу зэхэупщIэтауэ зы фалъэшхуэкIэ Iэнэм тралъхьэ. Мыр цIыху пIащIэхэм 
хутралъхьэркъым. Абы папщIэ лыр гъэвауэ, тIэкуи гъэупщIыIуауэ, дэ купщIэ и гъусэ-
жу зы цIыхум и пащхьэм пIастэ бзыгъэм телъу хутралъхьэ. Лыр яуха нэужь, щхьэхуэу
ящIа дэ купщIэр сырыгъэкIэ зэхапщар, пIастэм и кIуэцIыр кумбыгъэ ящIри иракIэ. 
Мистер Белл «Париж шхыным хуэнэрыгъхэм яшхынкIэ сахуощыгъуазэ», жиIат. 
Зэзэмызи лыр цIыкIу-цIыкIуу ябзытэри сырыгъэкIэ пIастэм и кум зэгъусэу иралъхьэ. 
Мыбы лыцIыкIукIэ е лыбжьэкIэ йоджэ. ЛыцIыкIур, лыр яшха нэужь, щхьэхуэу Iэнэм 
телъу, хьэлывэ и гъусэу къыщIахьэр. Загъуэрэ хугум хэлъу ягъавэри, хьэнтхъупс 
гъэщIэгъуэн мэхъу. Загъуэрэми дэтхэнэми Iэгубжьэхэм ярылъу ират. Мыр Европэ 
хабзэм нэхъ йокIу. Лы гъэвар хьэщIэ Iэнэм щытралъхьэкIэ, хабзэшхуэ кIэлъызэрахьэ.

Щхьэм ижь лъэныкъуэр, зы тхьэмщIыгъу бзыгъэрэ зы кIапэ бзыгъэрэ, блатхьэр 
тхьэмадэм хутралъхьэ. Адрейхэм папщIи зы бзыгъэ тхьэмщIыгъу, кIапэм и гъусэу, 
тхыIупщIэм щыщ Iыхьэхэр хутралъхьэ. Лъакъуэ, пщэ, жьэжейр Iэнэм тралъхьэ я хаб-
зэкъым.

Лыгъур гъэжьар

Мэл, былым гъэшхам ялхэр пIащIэ-пIащIэу ябзытэри шыгъурэ бжьыныхукIэ 
махуищкIэ шыуауэ щагъэта нэужь, итIанэ жьэгум ищхьэмкIэ телъ чы лъэрыкIуэм 
тралъхьэ. И лъабжьэри мафIэ гуащIэ зымыщI пхъэкIэ зэщIагъанэ. Зэзэмызэ зэ-
прагъазэурэ махуэ зытIущкIэ ягъэгъуа нэужь, лыр IэфI дыдэ мэхъу. Мис мыпхуэдэу 
ягъэгъуа лыр, хуэныкъуэ хъухукIэ, къыпаупщIри дзасэм фIаIури, дэп мафIэкIэ дахэу 
ягъэжьа нэужь, зы дзакъуэгъуэ зэрыхъунум хуэдэу зэпаупщI, пIастэм тегъэуауэ яшх. 
Загъуэрэми жьэпхъалъэкIэ ягъажьэри дагъэр зэрыщIэту пIастэм и кум иралъхьэ.

Шыпсыр

Дуней псом цIэрыIуэ щыхъуа «черкес тавугу – черкес джэд» шыпсыр нэхъы-
бэу дэ купщIэм, ар ямыгъуэтмэ, дагъэм хагъэлыгъухьа хьэжыгъэкIэ зэхакIэурэ ящI. 
Шыпсыр сыт щыгъуэми пIастэм дашх. Шыпсыр пIастэм и щхьэм кумб хуащIри 
иракIэ. Лым и ныкъуэр лэпсым хэлъу, и ныкъуэри пIастэм къыхэщу хаIури яшх.

Iэнэм щытралъхьэкIэ, тхьэмадэм и пащхьэм нышым и щIыбагъ лы лъэныкъуэр 
хуагъазэр. Сыт щьэкIэ жыпIэмэ, а лыр зыхуэфащэр тхьэмадэращ. ХьэщIэ лъапIэхэм 
щхьэкIэ адакъэ, джэд хуаукIыныр ягъэемыкIури унагъуэшхуэхэм хьэщIэм пэщIэдзэу 
шыпс хутрагъэувэркъым. ХьэщIэр жэщым къэнамэ, етIуанэрей-ещанэрей махуэ-
хэм къыхуащтэ. ХьэщIэм адакъэ хуаукIыныр емыкIущи, ар зыIэщIэщIахэм ауан-
гушыIэкIэ йохъурджауэ:

Адакъэр зи нышу,
Шыд пэхур зи уасэу.

Мы аргъынитIым къригъэкIыр мыращ:

ХьэщIэм адакъэр нышу хуэзукIыр,
Шыд пэхури нысэтыну езыт, жыхуиIэщ.

Дэгъэлыбжьэр

Лыр, цIыкIу-цIыкIуу яупщIэта нэужь, езым и дагъэмкIэ зэхагъэжьыхьыж. Хъу-
малъэхэм иралъхьэри, и дагъэм щIахъумэж. Ягъэхуабэжурэ яшх.

Уэдбэсымыр

Щынэ гъэжьар зэращIыр мыхуэдэущ: щынэр зэIаха нэужь, щхьэр, тхьэмщIы-
гъур, жьэжьейр и гъусэу, щIы къитIыкIар фIыуэ ягъэхуэба нэужь иралъхьэ, и щхьэри 
быдэу ягъэбыдэж. СыхьэтитI-щы нэужьым и щхьэр трах. Къупщхьэ куцIым хуэдэу 
жьа лыр зэгуаупщIыкIри Iэнэм тралъхьэ. Нэхъыбэу пIастэм дашх.

Мэтазыр

КIытэ зыхалъхьа тхьэвыр фIыуэ япщри яху, и кIуэцIым матэкхъуейрэ шыгъу 
тIэкIу хакIутэри джэдыкIитI и инагъыу ягъэбыдэж. Псывэм хадзэри, фIыуэ ва нэужь, 
хуабэ-хуабэу яшх.

Шэдэсыр

Прунжым къыхащIыкI IэфIыгъуэщ. Шэмрэ прунжымрэ зэхагъэвыхь, фошыгъу 
халъхьэри хуабэуи щIыIэуи яшх. Нобэ ТыркумкIэ сутлач жыхуаIэ IэфIыкIэращ.

Сукурыр

Хугу хьэжыгъэ гъэгъуа лIэужьыгъуэщ. Зауэ е зекIуэм щыкIуэхэкIэ, я къэлътмакъ 
зэпедзэкIымкIэ зэдахь. ЕтIысэххэмэ, мафIэ ящI, ар псым хагъэвыхьри яшх. Е шэ 
хуабэ щIэту зэдагъавэр, тепщэчым иралъхьэри, упщIыIуа нэужь, шатэ тракIэри яшх.

Адыгэ кхъуейр

Шэ килограмитI, махуитI-махуищ ипэ ящIа шху шэжыпс (унагъуэхэм щхьэху-
эу кIытэ яIэщ) зэрагъэпэщ. Нэхъапэ шэр мафIэм трагъэувэ, къэвэным хунэсауэ шэ-
жыпсыр шынакъкIэ хуэмурэ хакIэ, и кIуэцIым хъурей хужьхэр ищIу зэрыщIидзэу, 
и гущIыIуми удзыфэу псы къытрищIэхукIэ мафIэ хуэмым къытранэр. Язри, зэ-тIэу 
зэпрагъазэ, хуабэ щIыкIэ лъэныкъуитIми шыгъу траудэри матэм е тепщэчым иралъ-
хьэ. ПIалъэшхуэкIэ зыри къыщымыщIу зэрыщылъым щхьэкIэ иужькIи яшхыр. 
ТыркумкIэ шэрджэс-адыгэ кхъуейр цIэрыIуэ хъуауэ тыкуэнхэм щащэ, «Черкес пей-
нири» жаIэри (къыхэзыгъэщхьэхукIар дэращ. – А.И.).

Бдзэжьейр

Адыгэхэм псом хуэмыдэу хы Iуфэм, псыхъуэхэм Iусхэм бдзэжьейр фIыуэ ялъагу. 
Бдзэжьейр, и лIэужьыгъуэм елъытауэ, бахъэкIэ, мафIэкIэ, дагъэкIэ ягъажьэ. Хы Iуфэм 
Iусхэм нэкIыхь бдзэжьейр гъэлыгъуауэ яшхыныр яфIэфIщ. ХэкумкIи, ТыркумкIи 
шыпсэу адыгэхэм хы ФIыцIэм къыщаубыда бдзэжьейр ноби яшхыркъым.

ХадэхэкIхэр

Адыгэхэм хадэхэкIыу джэш, тырку джэш, къэбыстэ фIыцIэр, щIэрыкIуэрэ 
кIэртIофрэ нэхъ яшх. Ауэ хадэхэкIыр хьэщIэм хутралъхьэну ягъэлъапIэкъым. 
ХадэхэкIыр унагъуэ шхынщ. Джэш цIынэр якъутэ, тхъурэ джэдыкIэкIэ ягъэлы-
гъуэри яшх. Джэш гъурыр хьэнтхъупс хуэдэу ягъавэри щIакхъуэ е пIастэ и гъусэу 
бжэмышхкIэ яшх. Джэшым лыгъур къупщхьэ халъхьэу ягъавэмэ IэфIыкIей мэхъу.

Джэш гъурыр, фIыуэ ягъэва нэужь, япIытI, тхъу тракIэжри яшх. Загъуэри дэ 
купщIэ ущэбар, шыбжийрэ пэлъэджанэ (памидор) пIытIарэ ягъэплъри тракIэ.

Адыгэ къэбым псы щIакIэри псыр зэщIифыхукIэ ягъавэ, упщIыIужа нэужь шатэ 
тралъхэри шэм дашх. Зэзэмызи къэбыр зэхапщэри шэ щIэкIэжауэ яшх. Къэбыр, фIы 
дыдэу зэхапIытIа нэужь, чеишхуэм иралъхьэри ягъэфIэIу. ЩIымахуэ шхынщи, мыбы 
щхьэкIэ «къэбыпс» жаIэ. Къэбыстэ фIыцIэри, псыкIэ ягъэва нэужь, бжьыныхукIэ 
зэхащIа шхур тракIэри яшх. ШыпсыранэщIэм и фэр трахри зэрыщыту яшх.

Адыгэ Хэкум, хы ФIыцэ Iуфэхэм санейр* куэдыкIейуэ къыщагъэкI, нэхъыбэуи хы 
ФIыцэм и къуэкIыпIэ лъэныкъуэр санэм и хэкужьу ялъытэри, а лъэныкъуэмкIэ ящIа 
фадэр, шагъырыр, н. къынэмыщIхэр куэду ираф. Мыпхуэдэ фадэ лIэужьыгъуэхэр ку-
эду ящI пэтми, адыгэхэм ящыщ гуэр фадафэ хъуауэ е чэф хъуауэ урихьэлIэркъым. 
Инджылыз къэкIухьакIуэ Мистер Беллрэ Мистер Лонгвортрэ адыгэхэр чэф хъуауэ 
зэрамылъэгъуар, я нэIэр трагъэту зэрызэрахьэр ятхыжащ. Адыгэ Хэкум и кIуэцI 
лъэныкъуэмкIэ саней къызэрамыгъэкIым щхьэкIэ, мыхэми фадэм и пIэкIэ «махъсымэ-
бахъсымэ» ираф. Пэжыращи, махъсымэр а лъэныкъуэмкIэ ираф фадэщ. Махъсымэр 
хугум, хьэжыгъэм, тхьэвым, нартыхум къыхащIыкI. Нэхъыбэу щIымахуэм хьэщIэхэм 
къыхуащтэныр я гуапэщ. Илъэс 150-рэ ипэ шапсыгъхэр Хэкум щрахум адыгэ къэбым 
и жылэр здрахауэ ноби Дюзджэ къалэм къедза адыгэ къуажэхэм къыщагъэкI, бэзэр-
хэми щащэ «черкес-адыгэ къэб» жаIэри. Мы къэбым и жылэр Болътей къуажэми, 
Лашынкъей къуажэми ястауэ ягъэбэгъуэж (къыхэзыгъэщхьэхукIар дэращ. – А.И.).
* Санэ: АдыгеймкIи шапсыгъымкIи жызумым щхьэкIэ санэ жаIэри, пэжри мыращ. «Жызум» псалъ-
эр тыркубзэ «узум» псалъэм къытехъукIащи, дэри санэ псалъэм дытехьэжмэ нэхъ игъуэщ. (А.И.)

АДЫГЭХЭМ Я IЭНЭ ЗЕХЬЭКIЭ ХАБЗЭХЭР

Адыгэхэм я хабзэмкIэ Тхьэм къахипща тэныгъэр, хьэщIэ гъэлъэпIэныр фIыуэ 
зылъагъу цIыхухэщ. Тыгъэ тэнкIэ, тхьэмыщкIэм дэIэпыкъункIэ лъэкI къагъа-
нэркъым икIи я гуапэщ. Я бжэр сытым дежи зэIухащ. Сыт хуэдэ псэуныгъи 
иреIэ, хьэщIэм хуащI щIыхьыр зэхуэдэщ. ХьэщIэ ягъэхьэщIэну, щхьэхуэу ящIауэ 
ХЬЭЩIЭЩ яIэщ. ХьэщIэщ зимыIэр ягъэемыкIу. Мы хьэщIэщхэр, хьэщIэм 
зигъэпсэхун папщIэ, лъэкIыныгъэ зиIэхэм унейм пэжыжьэу зы щIыпIэкIэ ящI. 
ЛъэкIыныгъэ зимыIэхэми зы пэшыр хьэщIэщу зэрагъэпэщ. КъэкIуа хьэщIэр 
иумыгъэблагъэныр, уи нэщхъыр зэхэукIауэ пэкъуэкIыныр, пымыгуфIыкIыныр 
нэхъ емыкIушхуэхэм хабжэ. Хабзэм къищта унафэщ лъэкIыныгъэ зиIэхэм хьэщIэ 
къахуэкIуэмэ, хьэщIэм хуэфащэ былым е мэлыр нышу хуэукIыныр. Ныш яукIам и 
ныкъуэр яшха нэужь, хьэщIэ къакIуэмэ, щхьэхуэу ныш яукI хабзэщ. Япэрей нышым 
къела лыр хьэщIэщIэм хуагъэфащэркъым.

Бысымым къыхуэкIуэ хьэщIэм ещIэр и ягъэ къызэремыкIыныр, Тхьэм къы-
хуигъэкIуа хьэщIэр игъэхьэщIэн щхьэкIэ, лъэкI къигъанэркъым, зыхуэныкъуэну 
псомкIи хуотхьэбзащIэр, хьэщIэ къыхуэкIуар и бий дыдэми, еуэнуи, иукIынуи хуи-
тыныгъэ иIэкъым. Бысымым и пщэрылъщ, ар хэти ирехъу, и хьэщIэр ихъумэныр. Ар 
хабзэ нэхъыщхьэхэм щыщщ.

ХьэщIэр бысымым зэрыIущIэр

ХьэщIэхэр, зыхуэхьэщIэну бысымым и унэм щынэсым, хьэщIэхэм я тхьэмадэр 
и гъусэхэм япэм йощ, хьэщIэщым и пщIантIэм мэув. Ар хьэщIэщым щIэсу зылъэ-
гъуа бысымыр къыпыкъуокI, иIэ ижьыр еIэтри «фIэхъус апщий!» жреIэ. ХьэщIэми 
«Тхьэм уигъэпсэу апщий!» – жеIэри фIэхъус зэрах. Ауэ хьэщIэр бысымым нэхърэ 
нэхъыжьмэ, хьэщIэщым щыщIыхьэм щIэсу хъуар къызэщIотаджэ. КъэкIуа хьэщIэ 
тхьэмадэми, адрей и гъусэхэми я тIысыпIэхэр ирагъэлъагъу. Бысымыр: «Узэпэщ-
мэ?», – жеIэри къыщIоупщIэ. ХьэщIэми: «Тхьэм зэпэщу фыщигъэIэ!», – жиIэу, жэ-
уап къретыж. Бысымыр: «Сыт фи хъыбар?», – жеIэри, хьэщIэм йоупщI. ХьэщIэми: 
«Мамырыгъэщ», – жиIэу жэуап къретыж. Ауэ бысымыр хьэщIэм нэхърэ нэхъыжь-
мэ, хьэщIэр абы ипэ тIысыфынукъым. ЩIэупщIэн Iэухур, «Фызэпэщмэ?», – жиIэу, 
къеупщIа нэужь, бысымыр мэтIысри, хьэщIэ нэхъыщIэри итIанэщ тIыс щыхъунур. 
ХьэщIэщым нэгъуэщI къыщIыхьэхэмэ, «ФIэхъус», – зэрыжаIэу хьэщIэри къотэд-
жри къыщIыхьэгъащIэм: «Тхьэм уигъэпсэу – жьыщхьэмахуэ ухъу!», – жреIэ. 
КъыщIыхьа лIыжь псоми мы псалъэхэр Iэмалыншэу жепIэнущ, жэуап къуатыжын-
ри хабзэщ. Мы фIэхъус зэхыныгъэм щхьэгъэрытхэмрэ бысымымрэ хэткъым. Сыту 
жыпIэмэ Iуэхутхьэбзэ зэрагъэзащIэм щхьэкIэ, куэдрэ къыщIыхьэу зэрыщIэкIыжым 
папщIэщ. «Жьыщхьэ махуэ ухъу» фIэхъус ехыкIэр Къэбэрдей адыгэращ жызыIэр, 
адрей адыгэхэм жаIэркъым (къыхэзыгъэщхьэхукIар дэращ. – А.И.).

Iэнэм егъэблэгъэныр – Iэ егъэтхьэщIыныр

Шхыныр телъу Iэнэр къыщIахьамэ, хьэщIэхэр Iэнэм ирагъэблагъэ. Адыгэхэр 
Iэнэм мытIыс ипэ Iэ тхьэщIыныр я хабзэщ. Гъуэгу зэрытетам папщIэ, я Iэхэр фIей 
хъуагъэнщ е пщIэнтIахэщи, мы Iэ тхьэщI хабзэр игъуэ дыдэщ.

ХьэщIэ щIэсхэм я нэхъыжьыр тасым деж макIуэр, щхьэгъэрытми и лъакъуэ сэ-
мэгур щIеукъуанщIэри и Iэ ижьымкIэ къубгъаныр, и Iэ сэмэгумкIэ тасыр иIыгъыу 
зрегъэзыхри егъэтIылъ. ХьэщIэми тасым и кум дэIэтеяуэ иIэ сабынылъэм телъ сабы-
ныр къещтэри, и Iэр итхьэщIыну щIедзэ. Псы тезыкIэ гъуэщIэс щIалэм нэхъапэ псыр 
и Iэм трекIэ. ХьэщIэми тхъурымбэ иригъэщIмэ, зэзэмызэ псы трикIэу щIедзэ. Мы Iэ 
тхьэщI щIыкIэр хьэщIэм сабын тхъурымбэ телъыр иухыхукIэ еукъуэдийр. И Iэхэр зэ-
щимыхъуэжмэ, Iэ тхьэщIыныр зэриухар, псы зэрыхуэмеижыр къуегъащIэ. ХьэщIэм 
и Iэхэр итхьэщIа нэужь, напэIэлъэщI зыIыгъ етIуанэ щхьэгъэрытым напэIэлъэщIыр 
IитIкIэ хуеший. Адыгэхэм я хьэщIэр щыуэ зэщхьэщокI:

1. Тхьэмадэхэр: мыхэр кIэщIущхэщ, чэнджэщ къуат, тетыгъуэ яIэщ, я ныбжьыр 
хэкIуэтащ, езым нэхърэ нэхъыщIэхэм елъытауэ нэхъыбэ ящIэ. Мы гупым хиубыдэхэр 

мышхэ ипэкIи, шха нэужьи, я Iэхэр ятхьэщI, 
къашия напэIэлъэщIымкIэ я Iэхэр, хуеймэ, я 
Iэблэхэри ялъэщIри къезытам иратыж.

2. Мыхэри тхьэмадэхэм я гъусэу 
къэкIуахэращ: напэIэлъэщIым и зы кIа-
пэращ хуашийр, адрей кIапэр пшэрыхьым 
иIыгъщ.

3. Мыхэри пшэрыхьхэращ: мыбыхэм я 
Iэр ирагъэтхьэщIыркъым. Езым я IэлъэщIкIэщ 
зэрызалъэщIыжыр.

Я Iэхэр ятхьэщIа нэужь, хьэщIэхэр Iэнэм 
зыхуэфащэ тIысыпIэм ягъэтIыс. ХьэщIэр 
шышхэкIэ пшэрыхь къуэдзэр ящхьэщытщ. 
ТIысахэм я тхьэмадэр, бысымым, унагъуэм
щIэсхэм я узыншагъэмкIэ мэхъуахъуэри шхэ-
ным щIадзэ, итIанэщ адрейхэри шхэным 
щыщIадзэр.

Iэнэм къытралъхьар джэдмэ, бгъэлыгубэр 
тхьэмадэ Iыхьэщ. Ауэ Iэнэм телъыр щынэ гъэ-
вамэ, щхьэлъэныкъуэ ижьым тхьэкIумэри 
тетыжу тхьэмадэм и пащхьэм хутралъ-
хьэ. Мыбы тхьэмадэм нэмыщI хэIэбэныр 
емыкIущ. Тхьэмадэм щынэм и щхьэр къещтэ, 
тхьэкIумэр гуегъэжри щхьэгъэрыт нэхъыщIэм 
сапэм фIэлъу хуеший, щIалэми тхьэкIумэр 
IитIкIэ Iех. Къэнар езыхэм яшхыж. Е щынэм и 
щхьэр, тхьэкIумэри зэрытетыжу, зы щIыпIэкIэ 
егъэтIылъ, мыбы къикIыр шхэным щIадзэну 
хуит зэрыхъуахэрщ. 

Къэбэрдей адыгэхэм я хабзэмкIэ 
щхьэ лъэныкъуэр шхэныр щаухым дежщ 
къыщыщIахьэр (къыхэзыгъэщхьэхукIар дэ-
ращ. – А.И.).

Шапсыгъ хъыджэбзым хьэщIэм и 
Iэр иригъэтхьэщIыну тас-къубгъанрэ 
напэIэлъэщIрэ иIыгъыу. Тасым и кум са-
бын телъхьэпIэ иIэжу, псыр къэмылъеин 
щхьэкIэ гъуанэхэмкIэ псы ежэхыпIэхэр 
иIэжу Iэмэпсымэ гъэщIэгъуэныр ады-
гэ гъуазджэм къызэрихутам уригушхуэ 
хъунущ. Эдмонд Спенсер. 1854.



145

Теплъэм и Iэр и тхьэщIу къэлъагъуэ  тасыр Тыгъужьхьэблэ, 
Бига жылагъуэбэм, Чанаккалэ Къалэм, Тыркум щытрахащ. 

Нарт Журнал, № 86–87.

Тасым и кум сабын телъхьэпIэ иIэжу. 
Къущхьэ Фикри и тыгъэщ. Каф-Давым 

и музей, Тыркум.

Адыгэм и тас-къубгъаныр.

Iэнэр

Адыгэ Iэнэхэм лъакъуищ щIэтщ, метр ныкъуэ и хъуреягъщ. И лъэгагъыр метр 
ныкъуэмкIэ тIэкIу нэхъ лъагэщ. ЦIыкIущ, нэхъыбэу бжейм къыхащIыкI. Мы Iэнэ 
цIыкIухэр Европэ тепщэчхэм ещхьщ. КъухьэпIэхэм тепщэчхэр зэрахъуэжым хуэ-
дэу, адыгэхэми дэтхэнэ шхыныгъуэм щхьэкIи Iэнэ щхьэхуэ къыщIахьэ. Iэнэ 
къыщIахьэхукIэ, «хуей хъунумэ», 
бжэмышхи тралъхьэ. Iэнэм гуахъуэ 
цIыкIу тралъхьэркъым. Зэзэмызэ 
сэ цIыкIу гъэщIэрэщIа тралъхьэ. 
Адыгэхэм я шхынхэр, хьэнтхъуп-
сым нэмыщI дэтхэнэми и Iыхьэр 
щхьэхуэу зэрашхым щхьэкIэ, теп-
щэч хуэныкъуэкъым. Инджылыз 
зыплъыхьакIуэ Мистер Лонгворт 
адыгэхэм я хьэгъуэлIыгъуэм щы-
тепсэлъыхьым, тепщэч бжыгъэкIэ 
(Iэнэу къыщIэкIынщ – А.И.) къегъэ-
лъагъуэри АБУКЪУ-м къыхуащ-
та Iэнэм и бжыгъэр плIыщIрэ тIууэ 
етхыж. Адыгэхэм я хьэщIэм дахэ-
дахэу щIыхь хуащIынумэ, Iэнэ 
щэщI къыхуащтэрт.

Iэнэхэр къабзэ дыдэу зэрызэра-
хьэм щхьэкIэ щIэрыпсу къолъагъуэ. И фэр тIэкIу фIеяфэ хъуа Iэнэр хьэщIэм къыхуащ-
тэныр ягъэемыкIу. Iэнэм тепхъуэ тралъхьэ я хабзэкъым. Бысымым и лъэкIыныгъэмрэ 
хьэщIэхэм я бжыгъэм елъытауэ цIыхуипщI нэхъыбэ ягъэтIысыркъым. Iэнэр 
щагъэувкIэ и лъакъуэр тхьэмадэм хуэмызэн хуэдэу ягъэув.

Адыгэхэм шэ, хьэнтхъупс хуэдэ шхыныгъуэхэр бжэмышхкIэ яшхыркъым, атIэ 
IэгубжьэкIэ ираф. Мы Iэгубжьэр гъэцIууауэ, дэбзыкIауэ зэращIым щхьэкIэ, тыншу 
ягъэкъэбзэжыф. Бжэмышххэр чэщей жыгым и пхъэм цIыкIуу, дахэу гъэщIэрэщIауэ 
къыхащIыкI. 

Шхэныр зэраухыр

Иужь дыдэу шхэныр шызыгъэтыжыр тхьэмадэращ. Сыту жыпIэмэ езым шхэныр 
щигъэтыжа нэужь, адрей и гъусэхэр шхэмэ, емыкIущ. Шхэн яуха нэужь, тхьэмадэр 
аргуэру хъуэхъу кIэщIкIэ мэхъуахъуэ, зэрыщIадза чэзумкIэ я Iэхэр ятхьэщIыжри я 
тIысыпIэм мэтIысыж. ХьэщIэхэр шха нэужь, унейр щхьэхуэу зы пэшым макIуэхэри 
абы щошхэ.

Адыгэхэм зы лъэхъэнэ гуэрэм хьэлыгъур-щIакхъуэр щашхыр зэзэмызэт. Нэ-
хъыбэу хугу, зэнтхъ, нартыхумрэ прунжымрэ къыхащIыкIа пIастэр ягъэлъапIэу 
яшхырт. ИджыпстукIэ хьэщIэ Iэнэми, унагъуэ Iэнэми шейм и гъусэу хьэлыгъу тралъ-
хьэныр хабзэу къаублащ.

ХьэщIэр къэкIуагъащIэмэ, щагъэшхэн пIалъэ иIэкъым. ХьэщIэр хьэщIэщым 
зэрыщIыхьэу Iэнэр зэрагъэпэщ. ХьэщIэр куэдрэ щыIэнумэ, шхэгъуэм и пIалъэм поп-
лъэ. А шхэгъуэхэри мыращ: пщэдджыжьым жьыIуэу, шэджагъуэм, пщыхьэщхьэм. 

Адыгэ Iэнэ лъакъуищ.

Япэрей хабзэмкIэ унагъуэм и тхьэмадэм щхьэхуэу зы Iэнэ къыхуащтэрти и закъуэу 
шха нэужь, итIанэ унагъуэр шхэрт. Бысым гуащэри иужь дыдэу шхэ хабзэт.

Жэщым къэна хьэщIэхэм дытепсэлъыхьмэ, хьэщIэр лIыжьмэ, хамэмэ е цIэрыIуэ 
хъуа щIалэ гуэрмэ, гъуэлъыжыхукIэ ящхьэщытыныр хабзэщ. ХьэщIэр бысымым и 
лэгъумэ, бгъэдэтIысхьэуэ дэуэршэрыфынущ.

Тыркум, Адабэзэр къалэм къедза Курудил абэдзэх къуажэм Жажий Суслу Исмахьил, 
и адэшхуэм къыщIэнауэ, лъакъуих (6) щIэту, илъэс 151-рэ ипэ Хэкум здрахам хуэдэ 

къабзэу пхъащIэм езгъэщIри Хэкум къэсхьыжащ. (А.И.)

ЛЪЭПКЪ ПШЫНАЛЪЭР

Лъэпкъ пшыналъэр зэрызыхэпщIэр, уи псэм зэрыдыхьэр, пшынауэм къригъэкIым 
уи гур къызэрызэщIиIэтэр, хъуаскIэ къыхихыу пшынэр зэрагъэбзэрабзэм уеплъмэ, 
Европэ лъэпкъ пшыналъэм зыкъомкIэ ещхьщ. Лъэпкъым и фIылъагъуныгъэ куур, 
лIыхъужьыгъэ зыхэлъу гум къипсэлъыкI зы пшыналъэщ. Адыгэ пшыналъэр, псом 
ипэращи, ныбжьыщIэхэм, жылэхэм я гум дохьэ, я лъым хепщэ, гъыбзэрэ уэрэдкIэ блэ-
кIамрэ нобэмрэ зыр зым быдэу зэпещIэ. Пшыналъэр псэм и гъэсакIуэ нэхъыщхьэращ.

Адыгэ пшыналъэм лIыхъужьыгъэ, лъагъуныгъэ, щIыхьыр, Хэку лъагъуныгъэ хуэ-
дэу псэм фIыуэ илъагъухэмкIэ ягъэзащIэу зэхэпщащи, мы пшыналъэм хабзэм къемы-
зэгъ зыгуэр хэлъу зыхэпщIэнукъым. НыбжьыщIэхэм я фIылъагъуныгъэм теухуами, 
хабзэм ебакъуэкъым. И Хэкум нэхъ быдэу пещIэ. ЩIыхьыр ипэ изыгъэщ пшыналъэм 
хэтар егъэгуфIэ, хэти егъагъ, егъэгумэщI.

Пшынэ Iэмэпсымэхэр
Адыгэхэм нобэ зрахьэ лъэпкъ пшынэ Iэмэпсымэхэр езыхэм ящIа пшынэхэщи, 

зы лъэныкъуэкIэ я гуащIэмкIэ, я псэмкIэ, я IэпкълъэпкъымкIэ зэдокIу. Макъ гъу-
мыр фIыуэ зэрамылъагъум щхьэкIэ фэндыр зэрахьэркъым, нэхъ макъ псыгъуэ зыщI 
Iэмэпсымэхэращ бжьыпэр зубыдыр. Лъэпкъ пшынэхэр мыхэращ:

1. Пхъэпшынэ-шыкIэпшынэ: мыр езыхэм ящIыжыр. ШыкIэпси 3–4 зытелъ  
зы пшынэщ. Абхъазхэм мы пшынэм папщIэ «апхъартэ» жаIэ. Мы пшынэм нэхъы-
бэу щеуэр лIыжьхэр, зэхэтIысхьауэ, махъсымэ ефэу, уэрэдыжьхэр къыщыжаIэращ. 
Пшынэм щеуэм деж, макъ дахэ зиIэ гуэр тхыдэм хыхьэжа уэрэдыжьхэр жеIэ, зауэм 
щекIуэкIахэр, лIыхъужьыгъэ зезыхьахэр, а махуэм и теплъэкIэ къеIуэтэж. Яшэча гу-
узхэр къыхегъэщ, хьэщIэщым щIэсхэри къыдожьыухэр. Мы хьэщIэщхэм лъагъуныгъэ 
уэрэдхэр щIагъуэу щыжаIэркъым. Нэхъыбэу къэхъуакъэщIахэр, зауэ пшыналъэхэ-
ращ щыжаIэр.

Мы уэрэдхэр загъуэрэми пшынэншэу жаIэ. Къыдежьыухэр гурэ псэкIэ дожьы-
ухэр. ЗэрыжаIэмкIэ, зэуапIэм зи гуащIэ щIэкIа лIыхъужьым мы уэрэдхэр зэхихмэ, 
псэщIэ къыхыхьэжауэ зелъытэж.

Пэжщ, мы Iэмэпсымэм жылэр щызэхэт хьэгъуэлIыгъуэхэм зэи щеуэхэркъым. 
УIэгъэ хъуар, и узыр щрагъэгъупщэн щхьэкIэ, нэху щыхукIэ лIыхъужь пшыналъэкIэ 
трагъэу.

2. Къамыл-бжьамий: мы Iэмэпсымэр сантиметр 20–25-рэ и кIыхьагъщи, мыбы еп-
щэхэм бжьэмияпщэ-кIэ йоджэ. ХьэгъуэлIыгъуэхэм джэгур зыщIым и лъэкIыныгъэм 
елъытауэ, бжьамияпщэ зытIущ къреджэ. Мыпхуэдэ хьэгъуэлIыгъуэхэр нэхъ убгъуауэ 
жыпIэ хъунщ зы пшынауэ гуп зэхыхьауэ.

3. Пшынэ: Мы пшынэр нэхъыбэу зыгъэбзэрабзэр хъыджэбзхэращ. Пшынэ емыуэ 
хъыджэбзхэр закъуэтIакъуэщ. ЖыпIэ хъунщ мастэ-Iуданэм хъыджэбзхэр сыт хуэдизу 
хуэныкъуэми, пшынэми апхуэдизу хуэныкъуэу. Пшынэм зы Iупхъуэрэ зы шыдыбжь-
рэ иIэщ.

4. Пшынэпхъэпс: И Iэпэпшынэр тIурытIу зы пшынэщ. Пшынэм елъытауэ нэхъ 
инщ икIи нэхъ хьэлъэщ. Макъ къитыр пианинэм и макъым ещхьщ. Мы пшынэм 
щысу еуэмэ, нэхъ тынш мэхъур. Пшынэм елъытауэ еуэнри нэхъ гугъущ. ЩIалэхэр 
мыбы еуэнкIэ нэхъ ерыщхэщ.

Адыгэхэм пшынауэ псоми сыринапщэ*-кIэ йоджэ. Мыбыхэм жылэ псоми щIыхь 
хуащI. Мыхэр икъукIэ гурыхуэщ, гъуазджэр я лъым хэпщащ.
* Iэмэпсымэ пшынэхэм еуэхэм папщIэ пшынауэ жаIэр. Сыринапщэ жыхуаIэр бжьамийяп-
щэхэращ.

Къамыл лIэужьыгъуэхэр.            Пшынэ дыкъуакъуэ.

Iэпэпшынэрэ пшынэкъэбрэ.        Гъуомрэ пхъэцIыч лIэужьыгъуэхэмрэ.

      ШыкIэпшынэ.                    ШыкIэпшынэ лIэужьыгъуэхэр.

ЛЪЭПКЪ КЪАФЭХЭР

Адыгэхэр сыт хуэдизу лажьэу еша-елIами, апхуэдизу загъэтхъэжыну хуэ-
ныкъуэщ. Лъэпкъ къэфэкIэхэр, зэдэжэныр, шыгъажэр, Iэпщэрыбанэр, мывэ е 
гъущI зэдэдзыныр, джэгухэм нып зэфIэхь, хъыджэбз гъэкIуасэ, зэпеуэ, шы гъэд-
жэгу гъэщIэгъуэныгъэхэр къэгъэлъэгъуэн, зэбэнын, хьэлъэ къэIэтыным хуэдэ 
спортхэмкIэ загъэсэныр фIы дыдэу ялъагъу. Мы спорт лIэужьыгъуэхэр зымыщIэ 
зы щIали урихьэлIэнукъым. Нэхъыбэу щызэрылъагъухэр мыпхуэдэ зэпеуэ 
щIыпIэхэрат. ЛIыгъэри гушхуэныгъэри мыпхуэдэ щIыпIэхэм щызыхапщэрт. Адыгэ 
Хэкум ищхъэрэ лъэпкъхэм я гушыIэкIэр, япIэ зэрытыкIэр, псынщIагъэр, псыдзэм 
хуэдэу къиуну зэрыщытыр, гуауэмрэ узымрэ шэчыныр, н. къинэмыщIхэр къыхэ-
зыпщэр спортращ. «Тхъэгъуэрэ гуфIэгъуэрэ зыдэщыIэм гуауэ щыIэнкъым», – 
жаIэ. Спортыр Тхьэр къазэрыхуэупса щIыпIэхэм губгъуэм, удзыпцIэхэм, тафэхэм 
щащI. ЩIымахуэ шылэми спорт зэхьэзэхуэ щащIыр щIыбыращ. Нобэм хуэдэу 
спорт пшынауэхэр дэнэ кърахынт.

Спортыр егъэлеяуэ фIыуэ зэралъагъум, зэрагъэзащIэм щхьэкIэ адыгэхэм я ны-
бэр къипщыркъым, къуданхэщ, щхьэпэлъагэхэщ, Iэпкълъэпкъ быдэхэщ. Адыгэхэм 
я лъэпкъ къафэкIэхэр къуэкIыпIэ лъэпкъхэм я къэфэкIэхэм ещхькъым. Адыгэхэм я 
Iэхэр щIагъуэу драIэтейкъым, хъыджэбзхэм зэи яIэтыркъым, я щхьэхэр ягъэджэгур-
къым, я ныбэр ягъэджэрэзыркъым, я куэхэр ягъэджэгуркъым. Я пщэр якъутэркъым, 
бгыхэр гупэ-щIыбагъкIэ ягъэджэрэзыркъым. Адыгэ лъэпкъ къэфэкIэ хабзэм мып-
хуэдэ къуэкIыпIэ къэфэкIэр идэнукъым икIи хэзэгъэнукъым, хабзэми екIунукъым. 
ЛIым зэрылIыр, бзылъхугъэми и пIащIагъэр ещIэж. Хъыджэбзым и бгымкIэ яубы-
дыну Европэ хабзэр ди хабзэм къекIуркъым. Къафэхэм ипэ ирагъэщыр щIыхьырщ, 
хабзэрщ, пIащIагъэрщ. ЛIыгъэкIэ къэгъэтэджыныр, зэтIыркъыныр, зэрызелъэ-
фэныр ящIэххэркъым. Зи ныбжьыр фIыуэ хэкIуэтахэм нэмыщI, къанэ щIагъуэ 
щымыIэу, щIалэгъуалэ псори хьэгъуэлIыгъуэм хохьэ. Зи ныбжьыр 70–80-м нэса-
уэ къафэ Iэджи плъагъуфынущ. Адыгэ хъыджэбзхэм дыщэ пыIэ ящхьэрыгъыу е 
данэ щхьэтепхъуэ хужь ятеубгъуауэ, щIалэхэми хъурыфэ пыIэ ящхьэрыгъыу джэ-
гум хохьэ. ЩхьэпцIэу укъэфэныр хабзэм идэркъым. КIагуэ (цакуэ) зыщыгъхэм и 
щIыIур епхэ. Пщы е уэркъхэр къышыфэкIэ, псори къызэщIотаджэ. Пщы щIалэ е 
пщы хъыджэбзхэр къыщыфэкIэ, езыхэм щхьэкIэ хузэхалъхьа къафэм йоуэ. Жьы 
хъуамрэ тетыгъуэ зиIэхэмрэ къыщыфэкIэ, псори зэщIэтэджэныр хабзэщ. ЩIалэмрэ 
хъыджэбзымрэ къыщызэдэфэкIэ, я щIыбагъхэр зэхуагъэзэну хуитыныгъэ яIэкъым. 
ЩIалэр хъыджэбзым къыщыдэфэкIэ, и закъуэ къигъанэу, нэгъуэщI щIыпIэхэмкIэ 
хэтIэхэсэ ищIыну хуитыныгъэ иIэкъым, икIи емыкIушхуэщ. И кIагуэр имыпхауэ 
зыми урихьэлIэнукъым. КъыщыфэкIэ псалъэкъым икIи гушыIэкъым.

Къафэхэр жьы щIэту, псынщIэу ягъэзащIэ. Мы хьэгъуэлIыгъуэхэм псори хохьэф. 
Еплъхэри зэфIэту Iэгу йоуэ. Хъыджэбзхэр Iэгу еуэркъым, Iэгу еуэр щIалэхэращ. 
Мыпхуэдэ хьэгъуэлIыгъуэхэм кIуэхэм япхъухэри здашэ. ЩIалэгъуалэ псори щы-
зэхуэс мы хьэгъуэлIыгъуэхэр щIалэ зэхуэсыпIэ мэхъури, щIалэхэр, хъыджэбзхэр, 
фызхэр, лIыхэр – псори абы щыIэщ.

Адыгэ бзылъхугъэхэм я псэукIэ гъащIэм тетыгъуэшхуэ щеубыд. Мыбыхэм 
щIыхь хуэщIыныр щэныфIагъэм и щапхъэщ. А тетыгъуэр зейр сытым щыгъуи 
бзылъхугъэращ. Хъыджэбзхэми щIыхь яхуэфащэщ. Мыбы зыри ебэкъуэфыну-
къым. НэгъуэщI къуажэм щащIыну джэгум е хьэгъуэлIыгъуэм кIуэну щIалэхэм я 
гъунэгъу хъыджэбзхэр, Европэ хабзэм хуэдэу, и шыплIэм егъэшэсри, езыри кIэсу 

тотIысхьэж. ХьэгъуэлIыгъуэр е джэгур зэфIэкIамэ, апхуэдэ къабзэу я къуажэм 
къашэж. Зы къуажэм дэсу хъуа щIалэгъуалэр дэшэсыкIмэ я гъуэгур тхъэгъуэрэ 
гушыIэкIэ ирахьэкI.

КъафапIэр ХЬЭТИЯКIУЭМ* и унафэм щIэту ирехьэкI. Мы лIым къыпэувыни 
къыпэрыуэфыни щыIэкъым. Сыт лъэныкъуэкIи абы йоупщIхэр, джэгум и унафэщIыр 
аращ. Абы и Iуэхум зыри хэзэрыхьыфынукъым. ХьэтиякIуэр сыт щыгъуи цIыхухъущ. 
Зэзэмызэххэщ и ныбжьыр икухэм нэсауэ бзылъхугъэ щыхъур. ХьэтиякIуэм, 
щIыхьышхуэ хуащIри, тыгъэ зыкъомкIэ къыхуоупсэхэ.

Кавказ Ищхъэрэм ис адыгэхэм лъэпкъ къафэ лIэужьыгъуэ зыкъом яIэщ. Ауэ нэ-
хъыбэу къызэрыфэхэр Лъапэрыфэ-лъапэруш, КъафэкIыхь, Ислъэмей, Апсыуэ, Шэ-
щэн, Удж, Гуащэ удж хуэдэхэрщ.

Лъэпкъ къафэхэр джэгурэ нысашэу тIууэ зэщхьэщокI. Джэгу цIыкIухэр нэхъыбэу 
жэщым е махуэм ящI. Ар сыхьэт зытIущ еукъуэдийри, а къуажэм дэсхэращ зыгъэ-
защIэр. Джэгу хьэгъуэлIыгъуэми Iэгъуэблагъэм щыIэ къуажэхэм я щIалэхэращ ебла-
гъэр. Хъыджэбзхэр кIуэкъым. Джэгум егъэблагъэ хабзэ щыIэкъым, хуей псори хохьэф.

Нысашэ-ХьэкIуашэ: егъэлеяуэ хьэгъуэлIыгъуэшхуэщ. Мыбы щхьэкIэ зы тхьэ-
махуэ ипэ макъ ягъэIури, псори ирагъэблэгъауэ ялъытэ. Мыбыхэм Iэгъуэблагъэм 
щыIэ къуажэхэр йоблагъэ. Хъыджэбз зиIэхэм япхъухэри здашэ. КъэкIуа псори до-
жьуу, Iэгу еуэу джэгум хэтхэщ.

Къафэ-къафэкIыхь: Псыжьрэ Тэрч лъэныкъуэмрэ я къэфэкIэщ. Захуэурэ ху-
эму зы къэфэкIэщ. Зы щIалэрэ зы хъыджэбзымрэ ягъэзащIэ. Джылахъстэнейм 
«КъафэкIыхь» жаIэ.

Мы къафэкIэм нэмыщIи Тыркум щахъумауэ КЪАФЭ КЪУАНШЭР Думэ-
ныщ Iэулэдин Хэкум къихьыжри мыкIуэдыжыну лъэпкъым къыхуигъэнэжьащ. 
Мы къэфэкIэр ТыркумкIэ щыIэ адыгэхэм ямыгъэкIуэдауэ нобэм къэс яхъумащ. 
ХъыджэбзитIымрэ щIалитIымрэ ягъэзащIэ (къыхэзыгъэщхьэхукIар дэращ. – А.И.).

Лъапэруш-лъапэрыфэ: псынщIэ дыдэу ягъэзащIэу зы къэфэкIэщ. ЛъапэкIэ 
къызэрыфэхэращ и цIэри къызытехъукIар. ПсынщIэу загъазэ. Зы щIалэмрэ зы хъыд-
жэбзымрэ ягъэзащIэ.

Гуащэ удж: мы къэфэкIэми зы щIалэм я Iэр иубыдауэ, лъэныкъуитIымкIэ хъы-
джэбз зырызрэ зы щIалэ къапэщыту зэхуокIуэхэ. КъэфэкIэ дахэщ. И закъуэу къа-
фэ щIалэр, хъыджэбзхэр езым къритыну IэпэтэрмэшкIэ йолъэIу. ЩIалэм зыкъомрэ 
хъыджэбзхэр иримыту зэригъэлъэIуа нэужь, иретри, езыр абы и пIэ йоувэ. Европэ 
кадриль къэфэкIэм тIэкIу ещхьщ.

Апсыуэ: Абхъаз къэфэкIэщ. ПсынщIэу ягъэзащIэу зы къэфэкIэщ. ЩIалэмрэ 
хъыджэбзымрэ ягъэзащIэ. ТIуми псынщIэу загъазэ, я щIыпIэри зэрахъуэж. ТIуми я 
къэфэкIэр, я хэтIэ-хэсэр зыщ.

ЩIалэм и вакъэр и ныбжьэгъухэм лъахамэ, хъыджэбзми хабзэкIэ лъихын хуей 
мэхъу. Къэфэныр яуха нэужь, тIуми дэжэгур зейм лъэпэд зырыз яритынри хабзэщ 
(къыхэзыгъэщхьэхукIар дэращ. – А.И.).

Шэ-щэн: КъызытехъукIар «ШЭ-ЩЭН» псалъэращ. Адыгэ хъыджэбзхэр джэгу-
хэм, хьэгъуэлIыгъуэхэм хыхьэфын щхьэкIэ ят экзаменым къытехъукIащ. ХэкумкIэ 
яIэщIэхуауэ гъэщIэгъуэну зы къэфэкIэщ. Зы щIалэмрэ зы хъыджэбзымрэ ягъэзащэу 
псынщIэрыкъэфэкIэщ. 
* ХьэтиякIуэ: мы псалъэр къызытехъукIар мыбыкIэ щыIэ адыгэхэр иљэс 4.500-рэ ипэ 
Анэдолэм Хьэтий къэралыгъуэ зыухуа я къуэшхэм щахуэкIуэкIэ гъуазэу яIам ХьэтиякIуэ 
жыраIа хуэдэу къысщохъур. (А.И.)

Мы къафэм и къежьапIэм и тхыдэм, дяпэкIэ къыдэзгъэкIыну: «Хэхэсхэм ди щхьэм 
кърикIуахэр» тхылъым фыщыгъуазэнущ (къыхэзыгъэщхьэхукIар дэращ. – А.И.).

Ислъэмей: зы щIалэрэ зы хъыджэбзымрэ псынщIэу ягъэзащIэ.
Удж: мы къэфэкIэр щIыпIэшхуэм щагъэзащIэ. ЩIалэхэм я ижьырабгъу лъэныкъуэмкIэ 

хъыджэбзхэр ягъэува нэужь, я Iэхэр зэрыубыдауэ утыкум йохьэхэри, псори я Iэхэр 
зэрыIыгъыу къызэдофэр. ЩIалэгъуалэ 30–40 хъууэ къызэдэуджу урохьэлIэ. Я 
лъакъуэ ижьыр ипэ иту, сэмэгур иужькIэ къэнауэ, я ижьырабгъумкIэ ирокIуэкI. 
Зэзэмызи тIурытIу зэдоувхэри зэкIэлъокIуэр пшыналъэм зэрагъэкIуу, зэзэмызи 
псори хъурейуэ я Iэхэр зэрыдзауэ къофэ. Я кум ит пшынауэр, я щIыбымкIэ къэна 
Iэгуауэхэри, пхъэцIычхэр яIыгъыу къэфакIуэхэри, езыхэри ирогушхуэ. Тхъэгъуэу зы 
къэфэкIэщ. Мы къэфэкIэр ныбжьым елъытакъым, хэт хуейми хыхьэу къэфэфынущ.

Нобэ кIуэдыжыным нэса къэфэкIэ лIэужьыгъуэхэр, хэхэсхэм яхъумахэр, ди Хэку-
жьым лъагъэIэсыжри куэдкIэ нэхъыбэ хъужащ.

Къамэрыфэ: Мы къамэрыфэ жыхуаIэ къэфэкIэр, сэ илъэсихым ситу, 1953 гъэм 
Тыркум Хьэджымуратлы сыкъыщалъхуа къуажэм, Чэримхэ я хьэгъуэлIыгъуэм 
шыслъэгъуат. Адыгэ хьэщIэ щIалэ гуэрым къамитI къызэкъуихри, Чэримхэ яп-
хъу Зулфие къафэ псынщIэ гуэрым къеуэу, хьэщIэ щIалэми къафэм и макъамэм 
зыдригъэкIуурэ, и зы лъакъуэр къиIэтым, къэмитIыр диIуурэ, къамэхэр дыгъэм
пигъэлыдурэ ди гъащIэм дымылъэгъуа къэфэкIэ гъэщIэгъуэн дигъэлъэгъуат. Абы 
лъандэрэ илъэс 62-рэ дэкIащи, мыхуэдэ къафэкIэр зэи слъэгъужакъым. Мы къэфэкIэр 
щIалитIым ягъэзэщIэн зэрыхуейм шэч хэлъкъым (къыхэзыгъэщхьэхукIар дэращ. – А.И.).

Пшынауэ къафэ: Анкара и нэхъ спорт сенэшхуэр хасэм беджэндэу къищтэри 
цIыху 7500 еплъакIуэ щIэсу слъэгъуат. Бигэ лъэныкъуэмкIэ кърагъэблэгъа щIалэ гу-
эрым пшынэр и Iэ ижьымкIэ елэлэхауэ, микрофоныр кIэрыщIэжауэ хъыджэбзым 
къыдэфэу си гъащIэм зэзакъуэ слъэгъуат (къыхэзыгъэщхьэхукIар дэращ. – А.И.).

Тхьэшхуэ удж. 

КIЭУХ ПСАЛЪЭ
Зэзыгъэпэщар Абазэ Ибрахьимщ.

Къэзанокъуэ Жэбагъырэ и щхьэгъусэмрэ я кхъащхьэ сынхэр.
Налшык «Псэ жыгыр» зэрыт хадэм и гъунэм деж щыIэщ.

Къэзанокъуэ Жэбагъы и уэсятыр

Жэбагъы сымаджэ хьэлъэу Къэбэрдеипщхэр щIэупщIакIуэ хуэкIуaхэщ. 
ЩIэупщIэн Iуэхур зэфIэкIа нэужь, пщыхэм языр Жэбагъы еупщIащ: – Уа, Жэбагъы, 
уэ дунейм уехыжмэ дэ Хэкур дауэрэ зетхьа хъуну?, – жиIэри. 

Жэбагъы и Iэ ижь Iэпхъуамбитхур къэлъагъуэу къиIэтри:
1. ЦIыхугъэр зыхэвгъэлъ
2. Адыгагъэр фхъумэ
3. Хабзэр фымыгъэубзэщхъу
4. ЦIыхубзым пщIэ хуэфщI
5. Жьабзэр лIыкIуэ фщIы
«Мыхэр фхэлъу вгъэзащIэмэ, лъэпкъыу фыкъызэтенэнщ», – жиIащ.

КъэзыIуэтэжар: Думэныш Iэулэдинщ, зытхыжар Абазэ И. 2015 гъэ, жэпуэгъуэм 
и 13-м.

Уэредадэр дызгъэтхыжа Къущхьэ Нэдим.
Налшык ЩIэныгъэ КъэхутакIуэ Институт,

щакIуэгъуэм и 19, 2013 гъэ 11:43:00

НЫСЭИШЭ УЭРЕДАДЭ

Уой, рой,    Уой, ройда,
Уой, ройдкъэ,    Уой, ройдкъэ,
Ой, ройда,    Ой, ройда,
Ой ройда, дарий мохуэ.   Ой, ройда, дарий мохуэ.

Уэредадэри ди махуэт, жи,  Нысэ махуэри къэсыжат, уей,
Дай рэуи.    Нысэ махуэ идошэ,
      Дыщэ лъэужьыр идошэ,
Уой, ройда, дарий мохуэ,  Щауэ хъурылъхур идошэ.
Нысэ махуэри къэтшэжат, жи,  
Ой, фежьыу, маржэ, жи.  Уой, ройда,
      Уой, ройда, дарий мохуэ.

Пшыналъэбзэр зыгъэзэщIар ГъукIэ Анжелэщ. Налшык, 2014.

ЩАУЭИШЫЖ УЭРЕДАДЭ

Уой, рой,     Уой, ройда,
Уой, ройдкъэ,    Уой, ройдкъэ,
Ой, ройда,    Ой, ройда,
Ой ройда, дарий мохуэ.   Ой, ройда, дарий мохуэ.

Уэредадэри ди махуэт, жи,  Нысэ махуэри къэсыжат, уей,
Дай рэуи.    Нысэ махуэ идошэ,
      Дыщэ лъэужьыр идошэ,
Уой, ройда, дарий мохуэ,  Щауэ хъурылъхур идошэ.
Щауэ махуэри къэтшэжат, жи,  
Ой, фежьу, маржэ, жи.  Уой, ройда,
      Уой, ройда, дарий мохуэ.

Уэредадэр дызгъэтхыжа Къущхьэ Нэдим.
Налшык ЩIэныгъэ КъэхутакIуэ Институт, 

щакIуэгъуэм и 19-м 2013 гъэ. 11:43:00

КIУЭДЫЖАУЭ АДЫГЭ ХАБЗИЩ

Тылей – 1

Зы лIэщIыгъуэрэ ныкъуэрэ ипэIуэкIэ «Тылей» кIэ еджэу зы хабзэ щыIат, ди но-
бэм къэмысыжыфауэ, хэкIуэдэжыным зэрымыщIэкIэ къелауэ. Мы хабзэм теухуауэ 
щыгъуазэ фысщIынщ. ЗэрыттщIэщи цей хужьыр шызытIэгъэфыр пщыхэмрэ уэркъ-
хэмрэт. Адрей цеифэхэри къызэрыгуэкIхэм щатIагъэрт. Цей плъыжьращи и псэр 
лъэпкъым, и Хэкум щхьэкIэ зытыфрат шызытIэгъэфыр.

Нобэ ди къэфакIуэ гупхэм я закъуэу къафэкIыхь къафэкIэр зыгъэзащIэр пщы-
уэркъ щIалэхэращ. Къафэ пшыналъэм и цIэри езыхэм папщIэ яуса къафэ, е уэркъ 
къафэщ. Нэхъ псынщIэрыщIэ къафэкIэхэри цей плъыжь шызытIагъэ щIалэхэращ 
зыгъэзащIэр.

И псэр и лъэпкъым щхьэкIэ тыхь зыщI Тылей адыгэ щIалэ: мы хабзэм и 
къежьапIэр зэрыжьыдыдэм шэч хэлъкъым. 19-нэ лIэщIыгъуэм иужьрей илъэсхэм 
нэс къэгъуэгурыкIуауэ адыгэм и зы хабзэщ. Бийм и гуащIэм пэмылъэщыфхэмэ е 
бийр имыкIуэтыжмэ е лъэпкъыр гузэвэгъуэм щыхэхуэм деж пщы е уэркъ щIалэ 
гуэр езыр езырурэ утыкум къохьэри нэхъыжьхэм яжреIэр Тылей хъуну. Мыбы зыми 
и Iуэху хэлъкъым, щIалэр зыми тригъэгушхуэкъым. И Iуэхур зрихьэлIа нэхъыжьхэр 
зы тхьэмадэм и унафэм щIэту зэхуосхэри унафэ ящIыр. ЯщIыну мы унафэр ядэнкIи 
мэхъу, ямыдэнкIи мэхъу. Ядэмэ пэжу лэпкъыр, Хэкур гузэвэгъуэм хэхуауэ аращ, 
ТылейкIэ утыкум къихьа щIалэми хузэфIэкIыну ягугъэмэ ядэр. Мыпхуэдэ зы хабзэ 
дунейм зы лъэпкъыми иIауэ е иIэуэ дрихьэлIакъым. Мы хабзэм адыгэр зэреджэу 
шытар «Тылей».

Тхыдэ лъэхъэнэм ипэхэм шыщIэдзауэ иужьрей лъэхъэнэхэм нэс Тылейуэ уты-
кум къиува щIалэхэм и щапхъэхэри, и шэсри щыIэщ. ДызэрызэIэбэкIыжыф ан-
тик лъэхъэнэхэм шыщIэдзауэ ди нобэм къэс и щIыкIэми, и теплъэми зимыхъуэ-
жауэ къэгъуэгурыкIуащ. Тылейм и щIэдзапIэр кIэщIу зы тхьэлъэIу зэIущIэщ. Мы 
тхьэлъэIум адыгэ лъэпкъым и нэхъыжьыфIхэр зы тхьэмадэм и унафэм щIэту зэху-
эсхэрт. Тылей щIалэми Iэмал имыIэу плъыжьыбзэу цей шитIэгъэн хуейт. Мы хаб-
зэм ипкъ иту Тылей щIалэм цей плъыжьыр хуадыр. Мы цей плъыжьыр нэгъуэщI 
зы гуэрым щитIэгъэну хуитыныгъэ иIэтэкъым. Нобэ къытхуэнар къэфакIуэ гупхэм 
цей плъыжьыр шрагъэтIагъэри къагъафэр.

Цей плъыжьыр зэрад щIыкIэр: нэхъыжьхэм я дэныгъэ хэлъмэ, Тылей щIалэм 
и шыпхъум, шыпхъу имыIэмэ и унэкъуэщ хъыджэбз гуэрым нэхъыжьхэр зыщIэс 
пэшым Iэнэшхуэ щIехьэри щэкI плъыжыр лэныстэкIэ иребзэр. Мис мыбдеж ды-
дэм шыщIэдзауэ Тылейp и гъащIэми, и дунейми пыкIыжауэ ялъытэрт. Мы щэкI 
плъыжьыр нэхъыжьхэри, я тхьэмадэри щIэсыу ябзу, яда нэужь щрагъэтIагъэрти 
нэхъыжьхэр зыщIэс пэшым къигъэзэжт. Гуп тхьэмадэми мы щIалэр Iэщэ-фащэхэм 
и нэхъыфI дыдэхэмкIэ иузэдырт. Тылейм, дыщэкIэ гъэщIэрэщIа жыр пыIэр, къа-
мэр, джатэр (иужькIэ сэшхуэм хуэкIуащ), нэхъ ипэIуэкIэ шабзэм и нэхъыфIымрэ зы 
сагъындакъ из шабзэшэ иритырт. Тылейм зихъумэжыну афэ джанэ, мэIуху хуэдэхэр 
иратыртэкъым. Ауэ а лъэхъэнэм Iэщэм и нэхъыфI дыдэхэмкIэ яузэдырт. Мы Iэщэ-
фащэхэмкIэ яхуэпа Тылейм зэи ямыхъуэжа мы псалъэхэмкIэ тхьэ иIуэрт:

Бийм сэшхуэм хуэдэу жану,
Шабзэшэм хуэдэу псынщIэу себгъэрыкIуэнущ.



159

Сызытеувэ щIылъэ быдэр
шынэу зджызджынкIи хъунщ,
Ауэ сэ хьэуэ!
Шынагъуэ къэхъуy уафэм зиIуантIами,
Ауэ сэ хьэуэ!
Уафэмрэ щIылъэмрэ зэхыхьэжыфынщ,
Ауэ сэ си гъуэгум дэсчынкъым!

Ипэрей адыгэ уэрэд, гъыбзэхэм къызэрыхэшымкIэ Тылей Iуэхугъэр куэдрэ къэхъ-
уакъым. Тхыдэжьым къытлъимыгъэIэсыжыфа ди блэкIам адыгэм и щIыхьымрэ и 
хуитыныгъэмрэ ихъумэн щхьэкIэ мыпхуэдэ Iэмалыншэ Iуэхугъэр зэрагъэзэщIар 
мащIэдыдэщ. Мыр къызыхэкIыр адыгэхэм я Xэкур, я хуитыныгъэр зэрахъумэжыф-
рат. Ауэ нэхъыбэу уэрэдыжьхэмрэ гъыбзэхэмрэ къызэрыхэщыр зэрымынахуэ дыдэм 
къыхэкIыу Тылейм и къежьапIэр мы лъэхъэнэращ жыдигъэIэфкъым.

И щIэдзапIэр мыращ жыдмыIэфми, иужьрей лъэхъэнэм къэхъуа Тылейм и гугъу 
зыщI и щIыкIэр, и теплъэр ди нэгу къыщIэзыгъэхьэ кIапэ лъапэхэр къыдохутэфыр. 
Тылей: японхэм я (камикадзе) «жьыбгъэ лъапIэ» мыхьэнэ иIэкъым. Щхьэхуэуи 
жытIэ хъунущ фIэщхъуныгъэм папщIэ и псэ тынри зэрыхэмылъыр.

Тылей тхьэрыIуэр, зы цIыхум игъэлъапIэ е лъапIэныгъэ зыраплъымрэ ящIа 
лъапIэныгъэ зыхэлъым дищIа зэгурыIуэныгъэщ. Лъэхъэнэ, Хэку, лъэпкъым папщIэ 
Тылейм езым и щIыкIэр зыгъэлъапIэ, и Хэкум папщIэ и псэ нэхур зыт щIыкIэщ. 
КIэщIу жытIэмэ Тылей тхьэрыIуэр щIыхь, хуитыныгъэ, Хэку лъагъуныгъэм щхьэкIэ 
игъуэ ихуэмэ, езыр езырурэ утыкум ихьэнращ. Зауэ IэнатIэм Iухьэхэмэ биидзэм я 
дзэпщ е зэуакIуэлI ирагъэлъагъуар иукIын е жэщым биидзэм я уэтэрым техьэу зи 
гугъу ящIа цIыхур еукIыр. Тылейм, цIыхуцIыкIур зышышынэ тхьэхэм и гугъу 
ищIкъым. ФIэщхъуныгъэ и лъэныкъуэкIэ убгъэдыхьэ хъунукъым. ТеплъэкIэ лIыгъэрэ 
лIыхъужьыгъэкIэ Тылейр узэдащ.

Тылейм пщэрылъыу зыхуигъувар игъэзэщIа нэужь къелауэ ялъэгъуакъым икIи 
зэхахакъым.

1. Тылей: Сымхьэ Орхьан Алпаслъэн Тылейм и лъэужыр къызэрихутар мыпху-
эдэу къеIуэтэжыр: «Истамбыл тхылъыжьхэр щащэ тыкуэн гуэрым, Тхьэм ещIэ сыт 
лъандэрэ щIэлъми, тексир машынэкIэ ягъэбэгъуауэ напэкIуэцI зыбгъупщI хъууэ, 
французыбзэкIэ тхауэ, зэрымыщIэкIэ къэзгъуэтри, уасэ зыхуэзмыщIыф документ 
гъэщIэгъуэныр тыркубзэкIэ зэздзэкIащ».

Зытхар 1937 гъэм Париж Ипэрей Дуней Фольклор Конференцым езым и 
гуащIэкIэ итхыу езыта, е иритыну зэзгъэпэщар, зи хьэдрыхэр дахэ хъун адыгэ 
щIэныгъэлI, профессор Намитокъ Айтек егугъуу адыгэбзэкIэ итха нэужь фран-
цузыбзэ дахэкIэ зытхыжар и щхьэгъусэ усакIуэ Хъундж Хьэйрие Мэлэчщ. Щыми 
я хьэдрыхэр Тхьэм дахэ ищI. Черкесхэр, Ялчын Кая, Истамбыл-2015, том-I: 
напэкIуэцI: 276–277, том-II: напэкIуэцI: 564–566 е 68-рэ н.кI.

Уэсэпщ – 2
ХьэдэгъэлI Асчэр Нарт IуэрыIуатэхэр шитхым Тыркуми кIуат, Дюзджэ къалэм 

зинэгу куэд щIэкIа, и ныбжьыр пщIейм нэса ХъыдзэлI Рэфикъ деж си ныбжьэгъу 
Пчэнлъэщ Мемдухь Джейлан ишат. IуэрыIуатэм теухуауэ зыщIэупщIэныр иухауэ, 
лIыжьыми къиIуэтэнухэр иуха нэужь Рэфикъ щIэсыу хъуам еупщIащ, – уэ щIалэхэ, 
хьэдэ зиIэ унагъуэм хуэщыгъуэну кIуахэм мы псалъэ гъэщIэгъуныр къыжраIэрт 
«Уэсэпщ».Мы псалъэм зэ еплъыгъуэкIэ фэсапщ-фIэхъус апщий мыхьэнэ иIэ хуэдэу 

къэлъагъуэми, и пэжыпIэр я гуауэм папщIэ яхуэщыгъуэнy зэрыкIуахэм къыхэкIыу 
фIыщIэ къахуищIыу аращ. ЖыIэпхъэщ Рэфикъыр зэры шапсыгъыр.

Феплъыт адыгэм и гупсысэм и кууагъэр зыдынэсым, мы псалъэм и щабагъэмрэ 
и пэщIагъэми. КъэзыIуэтар Пчэнлъэф Мемдухь Джейланщ, зытхыжар Абазэ И. 
25.04.2016, Джузджэ-Тыркум. 

Хъыдан бгырыпхщIэпхэ – 3

Хъыдан бгырыпхщIэпхэн хабзэр куэдрэ ямыгъэзэщIами адыгэ лъэпкъым и 
тхыдэ напэкIуэцIхэм икIуэдыхьыжащ. Мыбы и щхьэусыгъуэ нэхъыщхьэр цIыху 
иукIыу лажьэ зылэжьар хущIегъуэжауэ, е и псэм тешыныхыжмэщ щагъэзащIэри, 
мыпхуэдэу куэдрэ къэхъуакъыми аращ.

Адыгэ лъэпкъыр зымгъэбагъуэ щхьэусыгъуэхэм язщ лъы щIэжыныр. Унагъуэ-
хэр зэрыукI, зэрытхьэлэу, лIыгъэр зыхуамыгуэшыфыу ди цIыху мащIэ ягъэ-
кIуэдакъым. Мис мы мыхъумыщIэ лъыщIэжым кIэ езытыжыф зы хабзэщ «Хъыдан 
бгырыпхщIэпхэр».

Лъы зыгэжар хущIегъуэжамэ, бий ищIар и псэм къещэмэ къуажэ лIыжьхэм ныш 
яхуеукIри хъыдан бгырыпхщIэпхэ хабзэм еувэлIэну зэридэр яжыреIэр. Хъыдан 
бгырыпхыр бзылъхугъэращ зыпщIыхэзылъхьэр. Мыбы къыхэкIыу лъы зыгъэжам 
икIагъэри, напэншагъэри зыхуегъэфащэри бий ищIам и пащхьэ лъэгуажьэмыщхьэу 
мэтIысри, къыхуигъэгъуну йолъэIур.

Къуажэ лIыжьхэр хабзэкIэ зы гуп зэрогъэхъури, и лъыр зыщIэжыным 
хуокIуэхэр, ящIа жылэ унафэмкIэ и бийр хъыдан бгырыпхщIэпхэкIэ къекIужыну 
зэрыхуейр жыраIэри ирагъадэр. Илъ зыщIэжыным хьэуэ псалъэр фIырыфIкIэ 
къыхигъэкIыфкъым. Сыт щхьэкIэ жытIэмэ, къуажэ псори бий ищIа хъунущ. 
ЛIыжьхэр шызхуэса щIыпIэм лъэныкъуитIри ираджэри, лъы зыгъэжам хъидан 
бгырыпхыр щIапхэр, зэкIужыным и пащхьэ лъэгуажьэмыщхьэу мэтIысри къыхуи-
гъэгъуну йолъIур, итIанэ лIыжьхэм я унафэмкIэ IэплIэ зыхуащIри зэкIужауэ ялъы-
тэрт.

Мы хабзэр Тыркум Iузуняйла лъэныкъуэмкIэ тIо ягъэзэщIащ. Зыр, абрэдж Уэзы-
Уэзей Муратрэ, ХьэцIыкIу Хьэжырэ Къуэгъулъкъуей къуажэм шызэрагъэкIужат, 
етIуанэри, cи ныбжьэгъу Занилэ Феуаз и адэр зыукIа Уэтей Уалэ щхьэкIэ. Уэтей 
Уалэ лъэхъуэщым къикIыжа нэужь, и щIамкIэ хущIегъуэжауэ къуажэ лIыжьхэм 
ныш яхуеукIри хъыдан бгырыпхщIэпхэкIэ зэрагъэкIужат.

Мыбдежым Уэзы Мурат папщIэ ХэкумкIэ ятхыжамрэ, ТыркумкIэ яIуэтэжымрэ 
зэтехуэкъыми мы щыуагъэр гъэзэкIуэжын хуейщи, мыр нэгъуощI зы лэжьыгъэщ. 
КъэзыIуэтэжар: Кип Имдатщ, 30.06.2016, ЩI. Къ. И., Налшык.

Тхылъ еджакIуэ лъапIэхэ, зи хьэдрыхэр дахэ хъун Жэбагъы Баж (Зихьни) и уэсят 
мы тхылъым къыкIэлъыкIуэну щIэблэхэм пащэжыну. Мис мы и уэсятым пащэжащ ди 
нэхъыжьыфIхэу зи хьэдрыхэр дахэ хъун МафIэдз Сэрэбийрэ Думэн Хьэсэнрэ. Сэри  
зыгуэр тIэкIухэр пысщэжащи, си пщэрылыр мащIэу згъэзэщIауэ согугъэр. СIэщIэкIа 
щыуагъэхэм папщIэ гъуазэ къысхуэхъун, къызэшхыдэнхэр мы жып телефонымкIэ 
фыкъэпсалъэмэ си гуапэщ: +7(905)-436-70-48.

Сурэтхэр къызыхэсхамкIэ гъуазэхэр:

1. Абазэ Ибрахьим и архив сурэтхэр. 
2. Адыгэбзэм и зэхэлъ гущыIалъ. Адыгэ тхылъ тедзапI. Мыекъуапэ, 1960.
3. Аствацатурян Э.Г. Оружие народов Кавказа. Санкт-Петербург, 2004.
4. Аушыджэр Къуажэм, Гъутхэ я унагъуэ хьэпшып.
5. Газета Юга, 2015 гъэм, бадзэуэгъуэм и 30-м.
6. Едыдж Батырай: Черкесхэр-Адыгэхэр. Мыекъуапэ, 2009.
7. Зыгъэзэж Тимур и архив сурэтхэр.
8. Каф-Давым и музей (Анкара, Тыркум).
9. Лъэпкъ Музей (Налшык).
10. «Нарт» журналхэр (Анкара-Тыркум).
11. Тхьэзэплъыж Руслан и лэжьапIэ.
12. Хьэхъуратэ Osman Çelik, İngiliz Belgelerinde Türkiye ve Kafkasya: 26.11.1991, 

Ankara.
13. Црым Руслан и лэжьапIэ.
14. Черкесы, Воины и мастера. Налшык- 2012.
15. Шэрджэс Алий: Адэжь хъыбархэр, Черкесск. 2014.
16. Шапсыгъ лъэпкъ музейм.

